
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᖅᓯᒪᓂᖏᑦ 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
 

ᐊᐅᓚᑦᑎᔩᑦ 

ᔮᓐ ᑯᐊᒃ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᐃᖅᓱᒃᑎ 

ᓯᕗᓕᖅᑎ ᐄᕙ ᐋᕆᐊᒃ 

(ᐃᖃᓗᐃᑦ ᑲᓇᓐᓇᖓ) 

ᓯᕗᓕᖅᑎ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

(ᐅᖅᑯᒻᒥᐅᑦ) 

ᐊᒻᒪᓗ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑎᓄᑦ 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 

ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᓪᓗ 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

 

ᕗᕆᑦ ᓯᐊᓪ 

 (ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ 

(ᐊᕐᕕᐊᑦ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᓗᐃ ᑕᐹᕐᔪᒃ 

(ᐊᒥᑦᑐᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳᖅ ᐲᑕ ᑕᑉᑑᓇ 

(ᖁᕐᓗᖅᑑᖅ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᔩᓂ ᐅᒡᔪᒃ 

(ᓇᑦᑎᓕᒃ) 

  



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 13, 2013 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᓯᕗᓕᖅᑎ ᐄᕙ ᐋᕆᐊᒃ, ᐊᖓᔪᖅᑳᖅ ᔭᐃᒥᓯ 

ᐋᕆᐊᒃ, ᒨᓯᓯ ᐊᐅᐸᓗᒃᑐᖅ, ᑕᒑᖅ ᑰᓕ, 

ᐊᖓᔪᖅᑳᖅ ᒫᓂᑲ ᐃᐊᓪ, ᕌᓐ ᐃᐊᓕᐊᑦ, ᔫ ᐃᓄᒃ, 

ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ ᓂᓐᖓᖅ, ᔮᓂ 

ᓂᖏᐅᖓᓐ, ᐄᓯᒃᑲᐃᔭ ᐅᓲᑖᐱᒃ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ 

ᑖᓂᐅᓪ ᓯᐅᑦᓴᒃ, ᓗᐃ ᑕᐹᕐᔪᒃ, ᐊᖓᔪᖅᑳᖅ ᐲᑕ 

ᑕᑉᑑᓇ, ᐅᖃᖅᑎ ᕼᐊᓐᑐ ᑐᑐ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᕼᐊᓐᑐ ᑐᑐ): ᖁᔭᓐᓇᒦᒃ, 

(ᑐᓵᔨᑎᒍᑦ) ᐃᖅᓱᒃᑏ. ᐱᒋᐊᓚᐅᓐᖏᓂᑦᑎᓐᓂ 

ᐊᐱᕆᔪᒪᓪᓗᒍ ᒥᔅᑕ ᓂᖏᐅᖓᓐ ᑐᒃᓯᐊᕐᓂᒃᑯᑦ 

ᒪᑐᐃᖅᓯᖁᓪᓗᒍ.   

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᑦᑎᓐᓄᑦ. 2. ᒥᓂᔅᑕᐃᑦ 

ᐅᓂᒃᑳᖏᑦ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑕ ᑕᑉᑑᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 258 - 3(3): ᑐᓴᒐᒃᓴᖅ 

ᓄᓇᕗᒻᒥ ᐅᒃᑯᓯᒃᓴᖃᕐᕕᓐᓂᑦ 

ᖃᐅᔨᓴᐃᒍᑎᒥᒃ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ ᐊᒻᒪᓗ 

ᖁᕐᓗᖅᑐᕐᒥᐅᑦ. ᐅᖃᖅᑎ, ᐅᖃᐅᓯᖃᕈᒪᔪᖓ  

ᓄᓇᕗᒻᒥ ᓴᓇᓐᖑᐊᖃᑦᑕᕐᓂᕐᒧᑦ ᖃᐅᔨᓴᖅᑕᐅᓂᖓ 

ᐱᔾᔪᑎᒋᓪᓗᒍ, ᓯᕗᓪᓕᖅᐹᑦ ᐊᕐᕌᒍᓂᑦ ᐱᖓᓱᑦ 

ᓴᖅᑭᓇᐅᕐᒪᑕ ᐊᕐᕌᒍᓂᑦ ᑎᓴᒪᓂᑦ. 

 

ᓴᓇᓐᖑᐊᒐᒃᓴᖅ ᐃᓕᖅᑯᓯᓕᕆᓂᕐᒧᑦ, 

ᑮᓇᐅᔭᓕᐅᕋᓱᐊᕈᑕᐅᓂᖓ ᐱᒻᒪᕆᐅᒻᒪᑦ ᓄᓇᕗᒻᒥ. 

ᑲᔪᓰᓐᓇᕈᓐᓇᖁᓪᓗᒋᑦ ᐊᒻᒪᓗ 

ᐱᖃᑦᑎᐊᕈᓐᓇᖁᓪᓗᒋᑦ ᓴᓇᓐᖑᐊᒐᒃᓴᓂᑦ. 

 

ᒐᕙᒪᓄᑦ ᐅᔭᕋᓐᓂᐊᖅᑎᕗᑦ ᐱᓕᕆᖃᑎᖃᖅᓯᒪᒻᒪᑕ 

ᓄᓇᕗᒻᒥ ᓴᓇᓐᖑᐊᒐᖅᑎᓂᒃ. ᑖᒃᑯᐊ 

ᓇᓗᓇᐃᖅᑕᐅᖁᓪᓗᒋᑦ ᐊᒻᒪᓗ ᑕᑯᓇᑦᑕᐅᖁᓪᓗᒋᑦ 

ᓴᓇᓐᖑᐊᖅᑎᓄᑦ ᓴᖅᑭᖅᑕᐅᓲᑦ ᐊᒻᒪᑦᑕᐅᖅ 

ᓇᓂᔭᐅᖃᑦᑕᖅᓯᒪᔪᓂᑦ ᓴᓇᓐᖑᐊᒐᖃᕐᕕᐅᔪᑦ 

ᑕᑯᓇᑦᑕᐅᓚᐅᖅᑐᑦ ᐱᐅᓂᖓᓂᑦ ᐊᒻᒪᓗ 

ᐅᓄᕐᓂᕆᔪᓐᓇᖅᑕᖏᓐᓂᑦ ᓴᓇᓐᖑᐊᒐᒃᓴᐅᑉ.  

 

ᑎᓯᐱᕆᐅᑎᓪᓗᒍ 25-ᒥ, ᓄᓇᓕᐅᔪᑦ 

ᑲᑎᒪᖃᑎᒋᔭᐅᖃᑦᑕᓚᐅᖅᓯᒪᔪᑦ ᐊᒻᒪᓗ 

ᖃᐅᔨᓴᖃᑦᑕᖅᓯᒪᓪᓗᑎᒃ ᑭᕙᓪᓕᕐᒥ ᕿᑭᖅᑖᓗᒥᓗ, 

ᑕᓪᓕᒪᐃᑦ ᓄᓇᓕᐅᔪᑦ ᕿᑎᕐᒥᐅᓂ ᓴᓂᑭᓗᐊᕐᒥᓗ 

ᐊᕐᕌᓂ ᐱᓕᕆᐊᖃᓛᖅᑐᑎᒃ.  

 

ᐅᓪᓗᒥᒧᑦ ᐱᓕᕆᐊᖑᔪᖅ ᓇᓗᓇᐃᖅᓯᓯᒪᒻᒪᑦ 

ᑭᕙᓪᓕᕐᒥ ᓇᓃᒻᒪᖔᑦᑕ ᐅᒃᑯᓯᑦᓴᖅᑕᓖᑦ 

ᖃᒪᓂᑦᑐᐊᕐᒥ, ᓴᓪᓕᓂ, ᑲᖏᖅᖠᓂᕐᒥ ᐊᒻᒪᓗ 

ᓇᐅᔮᓂ. ᕿᑭᖅᑖᓗᒻᒥ ᓄᑖᖑᔪᑦ ᓇᓂᔭᐅᓯᒪᔪᑦ 

ᐃᑉᐱᐊᕐᔪᒻᒥ, ᑭᓐᖓᕐᓂ, ᑲᖏᖅᑐᒑᐱᒻᒥ, ᓴᓂᕋᔭᒻᒥ, 

ᐃᓪᓗᓕᒻᒥ, ᑭᒻᒥᕈᒻᒥ, ᐸᓐᓂᖅᑑᒥ ᐊᒻᒪᓗ 

ᒥᑦᑎᒪᑕᓕᒻᒥᑦ. 

 

ᑖᓐᓇᑦᑕᐅᖅ ᖃᐅᔨᒪᔭᐅᓗᐊᓐᖏᑦᑑᒐᓗᐊᖅ 

ᐊᖏᔪᒻᒪᕆᒃ ᐊᐅᒃᑲᓐᓂᕐᔪᐊᒦᑦᑐᖅ 

ᓇᓂᔭᐅᓚᐅᖅᓯᒪᔪᖅ ᑲᓇᑕᒥ ᓄᓇᕗᒻᒥᓗ 

ᖃᐅᔨᓴᖃᑦᑕᕐᓂᖏᓐᓄᑦ ᓄᓇᓐᖑᐊᓕᕆᓂᕐᒧ. 

ᐊᐅᔭᖅ ᖃᐅᔨᓴᖅᑕᐅᒃᑲᓐᓂᕐᓂᐊᖅᑐᖅ. ᐃᖃᓗᓐᓄᑦ 

ᖃᓂᑦᑑᓪᓗᓂ ᐊᒻᒪᓗ ᐱᒻᒪᕆᐊᓘᓪᓗᓂ 

ᐅᒃᑯᓯᑦᓴᖅᑖᕐᕕᐅᔪᓐᓇᖅᑐᖅ ᓄᓇᓕᓐᓂ 

ᓴᓇᓐᖑᐊᖅᑎᓄᑦ. 

ᐱᓕᕆᐊᖅ ᐱᒋᐊᓚᐅᖅᓯᒪᒻᒪᓂᒃ ᐊᒥᓱᒻᒪᕆᐊᓗᓐᓂᒃ 

ᐅᒃᑯᓯᑦᓴᖅᑖᕐᕕᑦᓴᖅᑕᓕᒃ, ᒪᕐᕈᐃᓕᖓᓕᖅᓯᒪᔪᑦ 

ᐊᒥᓱᕐᖑᕆᐊᖅᓯᒪᓂᖏᑦ 18-ᓄᑦ ᖃᐅᔨᒪᔭᖅᑎᒍᑦ 

ᐱᒋᐊᓕᑕᐃᓐᓇᕐᒪᑦ. ᐱᓕᕆᖃᑎᖃᕐᓂᐊᖅᐳᒍᑦ 

ᐸᕐᓇᐃᔪᓐᓇᖁᓪᓗᑕ ᐊᑐᐃᓐᓇᐅᔪᓐᓇᖁᓪᓗᒋᑦ 

ᑭᒃᑯᓕᒫᑦᑎᐊᓄᑦ ᓴᓇᓐᖑᐊᓲᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ.. 

2. ᒥᓂᔅᑕᐃᑦ ᐅᓂᒃᑳᖏᑦ. ᒥᓂᔅᑕ 

ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ ᐋᕆᐊᒃ. 

 

ᐊᖓᔪᖅᑳᑉ ᐅᖃᐅᓯᖓ 259 - 3(3): ᓄᓇᕗᑦ 

ᒐᕙᒪᒃᑯᖓᑦ ᑲᑐᔾᔨᖃᑎᖃᕐᓂᖏᑦ ᓄᓇᕗᑦ 

ᑐᓐᖓᕕᒃᑯᓐᓂᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇ ᐊᕐᕌᒍᕆᔭᕗᑦ 2013 

ᓇᓗᓇᐃᕆᒻᒪᑦ 20-ᓂ ᐊᕐᕌᒍᖃᓕᕐᓂᖓᓂᑦ 

ᓄᓇᕗᒻᒥ ᓄᓇᑖᕈᑎᒧᑦ ᐊᖏᖃᑎᒌᒍᑕᐅᓯᒪᔪᖅ 

ᐊᑎᓕᐅᖅᑕᐅᓚᐅᕐᓂᖓ. 

ᖁᕕᐊᓲᑎᒋᔭᕆᐊᖃᖅᑕᕗᑦ ᐊᓂᒍᖅᑎᓯᒪᓕᖅᑕᕗᑦ 

ᐊᒻᒪᓗᑦᑕᐅᖅ ᐱᒻᒪᕆᐅᓂᖓ ᐱᓕᕆᖃᑎᒌᓐᓂᐅᔪᖅ, 

ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᓐᓂᑦ. ᐋᖅᑭᔅᓱᐃᓇᓱᐊᖅᑎᓪᓗᑕ 

ᓯᕗᓂᔅᓴᖃᑦᑎᐊᓂᕐᒧᑦ ᓄᓇᕗᒻᒥᐅᑕᐅᔪᓂᑦ. 

 

ᑕᐃᒪᓐᖓᑦ ᓴᖅᑭᑕᐅᓚᐅᕐᒪᑦ ᓄᓇᕗᑦ 

ᐱᓕᕆᖃᑎᒌᖏᓐᓇᖅᐳᒍᑦ ᓄᓇᕗᑦ ᑐᓐᖓᕕᒃᑯᓪᓗ 

ᐋᔩᖃᑎᒌᓐᓂᒃᑯᑦ ᐊᖏᕈᑎᒃᑯᑦ ᐱᓗᐊᖅᑐᒥᑦ 

ᐱᓕᕆᖃᑎᒌᔅᓯᒪᕗᒍᑦ ᐊᒻᒪᑦᑕᐅᖅ 

ᓂᕆᐅᒋᔭᖃᑦᑎᐊᖅᐳᖓ ᑕᒪᓐᓇ 

ᑲᔪᓰᓐᓇᑎᐊᓂᐊᖅᑐᖅ ᐱᓕᕆᖃᑎᒌᓐᓂᕆᔭᕗᑦ. ᑳᑎ 

ᑕᐅᑐᓐᖏ ᐊᖏᔪᖅᑳᖑᑎᓪᓗᒍ ᐱᓗᐊᖅᑐᒥᑦ 

ᓯᕗᓪᓕᐅᑎᔪᒪᔭᑦᑎᓐᓂ, ᐊᒻᒪᓗᑦᑕᐅ  ᐅᖃᕈᒪᓪᓗᖓ 

ᐅᐱᒋᓂᓐᓂᑦ ᓂᕈᐊᖅᑕᐅᑲᓐᓂᕐᓂᕆᓚᐅᖅᑕᖓ.  

 

ᓄᓇᕗᑦ ᑐᓐᖓᕕᒃᑯᑦ ᐅᑉᐱᕈᓱᓪᓚᕆᒻᒪᑕ 

ᐱᕈᖅᑎᑉᐸᓪᓕᐊᖁᓂᖏᓐᓂᑦ ᐃᓄᐃᑦ 

ᐃᓕᖅᑯᓯᖏᓐᓂ ᐃᓕᓐᓂᐊᕐᓂᐅᑉ ᐃᓗᐊᓂ,  

ᑭᖑᓪᓕᖅᐹᖅ ᐅᓂᒃᑳᕆᔭᖓ, ᐃᓄᐃᑦ ᐃᓕᖅᑯᓯᖓ 

ᐃᓅᖃᑎᒌᓐᓂᖅᐳᑦ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᕆᓚᐅᖅᑕᖓ, ᓄᓇᕗᑦ ᑐᓐᖓᕕᒃᑯᑦ 

ᐅᖃᖅᓯᒪᓚᐅᖅᖢᑎ ᖃᓄᖅ 

ᐱᐅᓯᒃᑲᓐᓂᕆᐊᖃᕐᒪᖔᑦ ᐃᓱᒪᒋᔭᒥᓂᒃ ᓄᓇᕗᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᔪᖅ. 

 

(ᑐᓵᔨᑎᒍᑦ) ᓄᑖᒥ ᓴᖅᑭᑎᑦᑎᓲᖑᒻᒪᑕ 

ᒪᓕᒐᓕᐅᖅᑏᑦ ᑕᑯᒍᑎᑦ ᐱᖁᔭᔅᓴᒥᑦ. 

(ᑐᓵᔨᑎᒎᕈᓐᓃᖅᑐᖅ) ᐱᔪᓐᓇᓂᖅᑖᐸᓪᓕᐊᓂᕐᒧᑦ 

ᐅᑎᖅᑎᓐᓇᓱᐊᖅᑎᓪᓗᑕ. 

ᐊᑎᓕᐅᖅᑕᐅᓚᐅᖅᓯᒪᓂᖓ ᓄᓇᑖᕈᑎᐅᑉ 1993-

ᖑᑎᓪᓗᒍ, ᐊᒻᒪᓗᑦᑕᐅᖅ ᓄᓇᕗᑦ 

ᓴᖅᑭᑕᐅᓚᐅᕐᓂᖓ 1999-ᖑᑎᓪᓗᒍ ᒪᕐᕉᔫᒃ 

ᓯᕗᓪᓕᖅᐹᒥ ᐊᐃᑉᐸᖓᓂᓗ ᐱᔭᕆᐊᓖᑦ 

ᓴᖅᑭᓯᒪᒻᒪᑕ. ᐱᖓᔪᒋᔭᖓᑦ 

ᓴᖅᑭᐸᓪᓕᐊᓕᑕᐃᓐᓇᕐᒥᒻᒪᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᑯᑦ ᐃᓚᒋᒐᑦᑎᒍᑦ ᐊᖏᖃᑎᒌᒐᓱᐊᓂᕐᒧᑦ 

ᓇᒻᒥᓂᖅᑖᓂᕐᒧᓪᓗ, ᑖᑦᓱᒧᖑ 

ᓇᒻᒥᓂᖅᓱᓂᕐᒨᖅᑖᕋᓱᑦᑎᓪᓗᑕ. 

 

ᐊᑐᓕᖅᑎᓐᓚᓱᐊᖅᑐᑎᒍᑦ ᑎᑎᕋᖅᓯᒪᔪᖅ, 32 

ᓄᓇᕗᑦ ᓄᓇᑖᕈᑎᒧᑦ ᐊᖏᕈᑎᐅᑉ ᐃᓗᐊᓃᑦᑐᖅ. 

(ᑐᓵᔨᑎᒍᑦ)ᓄᓇᕗᑦ ᑐᓐᖓᕕᒃᑯᑦ ᐃᓚᒋᔭᐅᖁᔭᕗᑦ 

ᓴᖅᑭᑦᑎᓂᐊᕐᓗᑕ ᐃᓕᖅᑯᓯᓕᕆᓂᕐᒨᖓᔪᒧᑦ, 

ᐃᓅᓯᓕᕆᓂᕐᒧᓪᓗ ᐱᓕᕆᐊᓄᑦ. ᐃᓪᓗᓕᕆᓂᕐᒧᑦ 

ᐊᒻᒪᓗ ᐊᖏᖅᐳᒍᑦ ᓄᓇᕗᑦ ᑐᓐᖓᕕᒃᑯᑦ 

ᐋᖅᑭᑎᐊᖅᓯᒪᔪᑦ ᐱᔭᕆᐊᖃᕐᒪᑕ ᓄᓇᕗᒻᒥ 

ᐃᓪᓗᑭᒃᓴᕐᓂᖅ ᐱᔾᔪᑎᒋᓪᓗᒍ. 

 

ᐅᖃᖅᑏ, ᐊᕐᕌᒍᓄᑦ 20-ᓄᑦ 

ᓯᕗᒧᐊᑦᑎᐊᓂᐊᖅᑎᓪᓗᑕ ᒐᕙᒪᒃᑯᑦ ᐊᒻᒪᓗ 

ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᒌᓐᓂᖓᑕ 

ᐱᒻᒪᕆᐅᓂᐊᕐᒪᑦ. ᑮᓇᐅᔭᓕᐅᕋᓱᐊᖅᑎᓪᓗᑕ ᐊᒻᒪᓗ 

ᐃᓄᒋᐊᔅᓯᕙᓪᓕᐊᑎᓪᓗᒍ ᓄᓇᕗᑦ 

ᐱᓕᕆᖃᑎᒌᓐᓂᑦᑎᒍᑦ ᓄᓇᕗᒻᒥ ᑲᔪᓯᓂᐊᕐᒪᑦ. 

ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 2. 

ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕋᔪᓕᕆᓂᕐᒧᑦ. ᒥᔅᑕ 

ᑕᑉᑑᓇ. 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᑉ ᐅᖃᐅᓯᖓ 260 - 3(3): 

ᓴᕕᕋᔭᒃᓴᒥᒃ ᐅᔭᕋᓐᓂᐊᖅᑎᒃᑯᑦ ᓄᓘᔭᓂ 

ᑐᓴᒐᒃᓴᐃᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑲᑎᒪᔨᐅᔪᑦ ᑐᓴᖅᑎᒋᐊᕈᒪᔭᒃᑲ 

ᓄᓘᔮᓕᕆᔨᒃᑯᑦ ᐱᓕᕆᐊᕆᔪᒪᔭᖏᓐᓂ. 

 

2009-ᒥᓂᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᖃᑎᖃᑦᑎᐊᖅᓯᒪᒻᒪᑕ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, 

ᓄᓘᔮᓕᕆᔨᒃᑯᓐᓄᑦ ᐊᒻᒪ ᓄᓇᓕᐅᔪᓂᑦ. 

ᐱᓕᕆᖃᑕᐅᔪᑦ ᓄᓘᔮᓂᑦ ᐱᓕᕆᔪᒪᔪᑦ. 

ᑮᓇᐅᔭᓕᐅᕈᓐᓇᐅᑎᓂᑦ ᓴᖅᑭᑦᑎᓂᐊᕐᒪᑕ 

ᐊᒻᒪᑦᑕᐅᖅ ᐊᕙᑎᓂᑦ ᐊᑦᑐᐊᐃᓗᐊᖏᓐᓇᓱᓪᓗᑎᑦ. 

 

ᖃᐅᔨᒪᔪᐃᓐᓇᐅᒐᑦᑕ ᐱᓕᕆᐊᖑᔪᖅ 

ᑲᔪᓯᑎᑕᐅᓯᒪᒻᒪᑦ ᓄᓇᕗᒻᒥ ᐊᑦᑐᖅᑕᐅᓂᖓᓄᑦ 

ᑲᑎᒪᔨᖏᑦ ᐱᔪᓐᓇᐅᑎᒥᑦ ᑐᓂᓯᒪᓪᓗᑎᑦ ᓄᓇᕗᑦ 

ᒐᕙᒪᒃᑯᓐᓄᑦ ᐊᑐᓕᖁᔭᐅᔪᑦ ᒪᓕᒃᖢᒋᑦ. 

 

ᓄᓘᔮᓕᕆᔨᒃᑯᑦ ᑐᒃᓯᕋᓚᐅᕐᒪᑕ 

ᐋᖅᑭᒋᐊᕆᔪᒪᓪᓗᑎᑦ ᐸᐃᑉᐹᒥᑦ, ᓄᓇᒃᑰᕈᑎᑯᑖᒃ 

ᐊᖅᑯᑎᔅᓴᖓ ᐃᑉᐱᑭᑦᑐᕐᔪᐊᕐᒦᓛᖅᑐᖅ 

ᐊᓯᐊᓄᐊᕐᓗᒍ. ᐅᖃᖅᓯᒪᓪᓗᑎᒃ 

ᑮᓇᐅᔭᓕᐅᕋᓱᐊᖅ̀ᓴᓕᓂᕐᒧᑦ ᐱᔾᔪᑎᖃᖅᖢᑎᒃ, 

ᐊᖅᑯᑎᒃᑯᑦ ᕿᓐᖑᐊᓄᑦ  ᐅᓯᔭᐅᓚᐅᕐᓗᑎᒃ 

ᐅᒥᐊᕐᔪᐊᒃᑯᑦ ᐅᓯᔭᐅᖃᑦᑕᕐᓗᑎᒃ. 

ᐋᖅᑭᒋᐊᖅᑕᐅᒃᐸᑦ ᑭᖑᓪᓕᖅᐹᖅᓯᐅᑎᑦ ᐊᕙᑎᓄᑦ  

ᐊᒃᑐᐃᓂᖓᓄᑦ ᐅᓂᒃᑳᖏᓐᓄᑦ. ᐅᒃᐱᕈᓱᒃᑲᑦᑕ 

ᐊᖏᑦᑎᐊᖅᓯᒪᕗᒍᑦ ᖃᐅᔨᒪᖅᓴᐅᓂᖓ 

ᐊᒃᑐᐃᓂᖃᒃᑲᓐᓂᕐᓗᓂ ᐅᓂᒃᑳᖓᓄᑦ 

ᐱᓕᕆᐊᖑᓂᐊᖅᑐᖅ ᐊᒻᒪᓗ ᐊᖏᑦᑎᐊᖅᓯᒪᕗᒍᑦ 

ᐱᓕᕆᐊᖑᓂᐊᖅᑐᖅ ᐊᖏᖅᑕᐅᒍᓂ 

ᑲᔪᓯᔪᓐᓇᕐᓂᐊᖅᖢᑕ.  

 

ᖃᐅᔨᒪᕐᓂᖏᑎᒍᑦ ᓄᓇᕗᑦ ᒐᕙᒪᒃᑯᖏᑦ 

ᑐᑭᓯᐅᒪᔪᑦ ᐅᔭᕋᕐᓂᐊᖅᑏᑦ ᖃᐅᓚᓱᖑᖕᒪᑕ 

ᐱᓕᕆᐊᖑᓂᐊᖅᑑᑉ ᑮᓇᐅᔭᑎᒍᑦ ᐊᒃᓱᓪᓛᓗᒃ 

ᐃᑲᔫᑎᖃᕐᒪᑦ ᐃᓱᒪᕗᒍᑦ ᐃᓚᐅᖃᑕᐅᓂᐊᖅᖢᑕ  

ᐊᒻᒪᓗ ᑲᔪᓯᔪᓐᓇᕐᓂᐊᖅᖢᑕ ᐊᖏᑦᑎᐊᖅᓯᒪᕗᒍᑦ 

ᐃᓚᐅᖃᑕᐅᓂᐊᖅᑎᓪᓗᑕ ᐱᓕᕆᐊᖑᔪᒪᔪᖅ 

ᐱᔾᔪᑎᒋᓪᓗᒍ, ᖃᐅᔨᓴᕐᓂᖓᓄᑦ, ᖁᔭᓐᓇᒦᑦ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑕᑉᑑᓇ. 

2. ᒥᓂᔅᑲᐃᑦ ᐅᓂᒃᑳᖏᑦ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᒥᔅᑕ 

ᐊᐅᐸᓗᒃᑐᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᖃᒪᓂᑦᑐᐊᕐᒥ ᑎᒥᐅᖃᑎᒌᑦ ᑲᑎᒪᔨᖏᑦ 

(ᐊᐅᐸᓗᒃᑐᖅ) 

ᐊᐅᐸᓗᒃᑐᖅ: ᒪ'ᓇᐅᔪᑎᑦ ᐅᖃᖅᑎᑦᑎᔨ. 

ᐅᖃᖅᑎᑦᑎᔨ ᐅᑉᓗᒥ ᓇᖏᖅᓯᕗᖓ ᑖᑉᓱᒥᖓ 

ᐅᖃᐅᓯᖃᕋᓗᐊᖅᖢᖓ ᑖᒃᑯᓂᖓ 

ᐱᓕᕆᐊᕆᔭᐅᓪᓗᐊᖅᑐᓂᒃ ᖃᒪᓂᖅᑐᐊᒥ ᑖᒃᑯᓂᖓ 

ᖃᒪᓂᑦᑑᑉ ᑎᒥᒋᔭᐅᔪᓂᒃ ᐊᓪᓚᒌᑦᑐᓂᒃ, 

ᐊᒡᓚᕝᕕᓖᑦ ᐱᓕᕆᕝᕕᒋᔭᐅᔪᑦ ᑖᒃᑯᐊ ᑲᑎᓪᓗᒋᑦ 

ᑎᒥᑦᑖᓚᐅᕐᒪᑕ ᑖᒃᑯᐊᓂᖓ ᖃᒪᓂᑦᑐᐊᕐᒥ 

ᑎᒥᐅᖃᑎᒌᑦᑐᓂᑦ ᑲᑎᒪᔨᓂᑦ.  

 

(ᑐᓵᔨᑎᒍᑦ) ᐅᖃᖅᑏ, ᓯᕗᓪᓕᖅᐹᒥ 

ᑲᑎᒪᓚᐅᖅᓯᒪᒻᒪᑕ ᔮᓄᐊᕆᒥ, ᖃᒪᓂᖅᑐᐊᒥ 

ᐱᓕᕆᖃᑎᒌᖑᔪᑦ ᑲᑎᑎᑦᓯᓲᖑᒻᒪᑕ 

ᐃᖅᑲᓇᐃᔭᖅᑎᓂᒃ. 

 

ᑭᒡᒐᖅᑎᐅᔪᓂᒃ ᑎᒥᐅᔪᓂᒃ ᐅᓄᖅᑐᓂᒃ, ᓄᓇᓕᓐᓂᒃ 

ᐊᑲᐅᓯᕚᓪᓕᖅᑎᑦᓯᓇᓱᐊᖅᑎᓪᓗᒋᑦ. ᐃᓄᓕᕆᔩᑦ, 

ᐃᓕᓴᐃᔩᑦ, ᐸᓖᓯᒃᑯᑦ, ᓄᓇᓕᓐᓂ 

ᐃᖅᑲᖅᑐᐃᕕᓕᕆᔩᑦ, ᐃᓱᒪᓕᕆᔩᑦ, ᕼᐋᒻᓚᒃᑯᓐᓂᒃ 

ᑭᒡᒐᖅᑐᐃᔩᑦ ᐊᓯᖏᓪᓗ, ᑕᕝᕙᓂ 

ᐱᓕᕆᖃᑕᐅᓚᐅᖅᑐᑦ.  

 

ᐅᖃᖅᑏ, ᖃᒪᓂᖅᑐᐊᒥ ᐱᓕᕆᖃᑎᒌᖑᔪᑦ ᑎᒥᐅᔪᑦ 

ᐊᒃᓱᕈᕐᒪᑕ ᑲᔪᓯᑎᑦᓯᓇᓱᐊᖅᖢᑎᒃ ᑐᕌᒐᕆᔭᒥᓐᓂᒃ. 

ᑖᒃᑯᐊ ᐃᓚᖃᖅᑐᑦ ᖃᒪᓂᖅᑐᐊᒥᐅᑦ  

ᖃᓄᐃᓐᖏᑦᑎᐊᖁᓪᓗᒋᑦ ᐅᔾᔨᕈᓱᓕᖅᑎᑕᐅᖁᓪᓗᒋᑦ 

ᓄᓇᓕᓐᓂ ᐊᒃᓱᕉᑕᐅᔪᓂᒃ ᐊᒻᒪᓗ 

ᖃᓄᐃᓐᖏᑦᑎᑦᑎᓇᓱᐊᖅᖢᑎᒃ ᐃᓚᒌᓂᒃ.  

 

ᐅᖃᖅᑏᑦ, ᖃᒪᓂᖅᑐᐊᒥ ᒪᒥᓴᐃᔩᑦ 

ᑕᒪᕐᒥᓕᒫᑦᑎᐊᖅ ᐱᓕᕆᐊᖃᕋᓱᐊᖅᑐᑦ ᐊᒻᒪᓗ 

ᓂᕆᐅᕆᐅᑉᐳᖓ ᐅᓄᖅᓯᓕᕆᐊᒃᑲᓐᓂᓛᖁᓪᓗᒋᑦ 

ᑕᖅᑭᐅᓂᐊᖅᑐᓂᒃ ᖃᐃᔪᓂᒃ. 

 

ᐅᖃᖅᑏ, ᐊᐱᕆᕙᒃᑲ ᒪᓕᒐᓕᐅᖅᑎᓕᒫᑦ 

ᐅᐱᒋᖃᑎᒋᒍᒪᓪᓗᒋᑦ, ᖃᒪᓂᖅᑐᐊᒥ ᑭᒡᒐᖅᑐᐃᔩᑦ 

ᐱᒋᐊᖅᑎᑦᓯᑦᓯᐊᓚᐅᕐᒪᑕ 2013-ᒥ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. 3. ᑲᑎᒪᔩᑦ ᐅᓂᒃᑳᖏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᑕᐹᕐᔪᒃ. 

ᐱᖃᓯᐅᑎᑦᑎᓂᖅ ᐃᓄᐃᑦ ᐊᖏᓛᖏᓐᓂᑦ 

ᐱᓕᕆᕕᐅᕙᒃᑐᑦ ᐋᖅᑭᒃᓯᒪᓂᖏᓐᓄᑦ 

(ᑕᐹᕐᔪᒃ) 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒡᓗᓕᒻᒥᐅᑦ, 

ᓴᓂᕋᔭᒻᒥᐅᑦ. ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᑎᑦᓯᔾᔪᑎᒋᒻᒥᔭᕋ ᑖᓐᓇ 

ᑐᑭᓕᐅᕈᑕᐅᓇᓱᒃᐸᑦᑐᖏᓛᖅ ᐊᒻᒪᓗ 

ᐊᑐᖅᑕᐅᓇᓱᒃᐸᒃᑲᓗᐊᕆᓪᓗᓂ 

ᐊᑲᐃᓪᓕᐅᕈᑕᐅᕌᕐᔪᑉᐸᓚᑦᑎᒻᒪᑦ. ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖏᑦ ᐊᒻᒪ ᖃᐅᔨᒪᔭᑐᖃᖏᑦ 

ᑎᒥᖁᑎᒋᔭᐅᔪᑦ ᐃᓗᐊᓃᑎᑕᐅᓇᓱᐊᖅᑎᓪᓗᒋᑦ.  

 

ᐅᖃᖅᑎᑦᑎᔩ, ᓄᓇᕗᑦ ᐱᓐᖑᓚᐅᖅᓯᒪᒻᒪᑦ 

ᖃᐅᔨᒪᒐᑦᑕ ᐊᐃᐳᕈ 1, 1999-ᖑᑎᓪᓗᒍ, 

ᐅᖃᕈᓐᓇᖅᑐᒍᑦ ᓂᕆᐅᒋᔭᐅᒻᒪᕆᓚᐅᕐᒪᑦ ᑕᒪᓐᓇ 

ᐱᓐᖑᖅᑎᓪᓗᒍ. ᓯᕗᓕᖅᑎ ᐅᖃᓵᕐᒪᑦ ᐊᕐᕌᒍᑦ 

ᐊᕙᑎᓐᖑᑲᓴᓚᐅᕐᒪᑕᐃᓛᑦ, ᐋᔩᖃᑎᒌᖢᑎᒃ 

ᐃᓱᒪᓕᐅᕆᓇᓱᐊᖅᖢᑎᓪᓗ ᐃᓄᐃᓪᓗ 

ᓂᕆᐅᓚᐅᕐᒪᑕ ᓄᓇᑖᖅᓯᒪᓕᕈᑎᒃ ᓄᑖᒥᒃ ᐃᓄᐃᑦ 

ᐱᔪᓐᓇᐅᑎᑖᕐᓂᐊᕋᓱᕆᓪᓗᑎᒃ. ᑎᒥᖁᑎᒋᔭᐅᔪᑦ 

ᐊᒻᒪᓗ ᐃᓱᒪᓕᐅᕈᔾᔪᑕᐅᕙᑦᑐᑦ ᑕᒪᒃᑯᓄᖓ  

ᐃᓄᓐᓄᑦ ᐱᔪᓐᓇᖅᓯᕚᓪᓕᖁᓪᓗᒋᑦ 

ᓴᓐᖏᓂᖅᑖᕈᓐᓇᖅᓯᖁᓪᓗᒋᓪᓗ ᑕᒪᒃᑯᐊ 

ᐊᑐᖅᑕᐅᓂᐊᖅᑎᓪᓗᒋᑦ. 

 

ᐅᖃᖅᑎᑦᑎᔩ, ᖃᐅᔨᒪᔪᒍᑦ ᖁᓕᓪᓗ ᑕᓪᓕᒪᓂᓪᓗ 

ᐊᕐᕌᒍᖃᓕᕐᓂᐊᓕᕐᒪᑦ ᓄᓇᕘᑖᓚᐅᖅᖢᑕ. ᐊᒻᒪᓗ 

ᐅᖃᕈᓐᓇᖅᑐᖓ, ᐅᖃᖅᑎᑦᑎᔩ, ᖁᓕᓪᓗ 

ᑕᓪᓕᒪᓪᓘᓕᕋᓗᐊᖅᑎᓪᓗᒋᑦ ᓱᓕ 

ᓄᓇᑖᕋᓱᒋᓚᐅᖅᑐᑦ ᐃᓚᖏᑦ ᐃᓱᒫᓘᑎᖃᕐᒪᑕ. 

ᐅᓰᒻᒪᓗᒎᖅ, ᓄᓇᖃᓕᕈᑦᑕ 

ᑕᐃᒪᓐᓇᐃᓐᓂᐊᓚᐅᕋᓗᐊᖅᑐᒍᑦ. ᐃᓄᐃᑦ 

ᐱᐅᓯᖏᓪᓗ ᑕᕝᕗᖓ ᐃᓕᔭᐅᓯᒪᓕᕐᓗᑎᒃ ᐊᒻᒪᓗ 

ᕙᒪᒃᑯᑦ ᐱᔨᑦᓯᕋᐅᑎᖏᓐᓄᑦ. 

 

ᐅᖃᖅᑎᑦᑎᔨ, ᐃᓕᖅᑯᓯᕗᑦ ᐅᖃᐅᓯᕗᓪᓗ 

ᐸᐸᓐᓇᓱᒋᐊᖅ ᐱᔭᕆᑐᔪᖅ ᖃᐅᑕᒫᑦ 

ᐊᑐᕋᓱᐊᕐᓗᑎᒍ. 

 

ᑕᒪᓐᓇ ᓲᕐᓗ ᖃᐅᔨᒪᔭᕆᐊᖃᕐᒥᒐᑦᑕᑦᑕᐅᖅ, 

ᐃᓅᓪᓗᑕ ᓄᓇᕐᔪᐊᕐᒥᐅᓄᑦ ᐃᓚᒋᔭᐅᒻᒪᕆᓕᕋᑦᑕ 

ᓇᐅᒃᑯᓕᒫᖅ, ᓄᓇᖃᑎᒋᔭᐅᓕᕋᑦᑕ 

ᓄᓇᕐᔪᐊᕐᒥᐅᓄᑦ. ᑭᓯᐊᓂ ᑕᐃᒪᓐᓇ 

ᒪᓂᑐᐃᓐᓇᕆᐊᖃᓐᖏᑦᑐᒍᑦ ᑕᒪᓐᓇ ᐱᐅᓯᕗᑦ, 

ᐃᓕᖅᑯᓯᕗᑦ, ᑭᒃᑰᒻᒪᖔᑦᑕ ᔭᒐᐃᔪᒪᓐᖏᑯᑦᑎᒍ, 

ᐊᓯᐅᔨᔪᒪᓐᖏᒃᑯᑦᑎᒍ.  

 

ᐅᖃᖅᑎᑦᑎᔨ, ᐊᖏᖅᑕᐅᔪᒪᒐᓗᐊᖅᐳᖓ 

ᐅᖃᐅᓯᒃᓴᒃᑲ ᐱᐊᓂᒍᒪᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᑖᓐᓇ ᐊᖏᖅᑕᐅᔪᒪᒻᒪᑦ ᑲᔪᓯᔪᒪᓪᓗᓂᐅᒃ. 

ᐋᒃᑳᖅᑐᖃᖅᐹ? ᐱᑕᖃᓐᖏᒻᒪᑦ, ᑲᔪᓯᒋᑦ ᒥᔅᑕ 

ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ 

ᑲᔪᓯᑎᑕᐅᔪᓐᓇᕋᒪ. 

 

ᐅᖃᖅᑎᑦᑎᔨ, ᑖᓐᓇ ᐊᖏᔪᑲᓪᓚᐅᒻᒪᑦ 

ᐱᓕᕆᐊᕆᓇᓱᐊᖅᑕᕗᑦ ᑕᒪᑐᒥᖓ 

ᔭᒐᑎᑦᑎᑦᑕᐃᓕᒪᓂᖅ ᐊᒻᒪᓗ ᐱᖅᑯᓯᖏᓐᓂᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒡᓗ 

ᐱᑦᑕᐃᓕᒪᑎᑦᑎᓂᖅ. ᑭᓯᐊᓂ ᑕᒪᓐᓇ 

ᐱᔭᕆᐊᑐᔪᒻᒪᕆᐅᓂᖓᓂᒃ, 

ᐱᔭᕆᐊᑭᑦᑐᑯᓘᓐᖏᓐᓂᖏᓐᓂᒃ ᑕᒪᑦᑕ ᖃᐅᔨᒪᔪᒍᑦ. 

 

ᑖᓐᓇ ᐃᒪᓐᓇᐃᓛᒃ ᐱᒻᒪᕆᐅᑎᓪᓗᒍ 

ᐊᒃᓱᕈᕐᓇᖅᖢᓃᓛᒃ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᖏᑦ  

ᑐᑭᓯᐅᒪᔭᐅᓂᖓᒍᑦ, ᐅᕙᒍᑦ ᑐᑭᓯᐅᒪᓂᑦᑎᒍᑦ 

ᑕᐃᒪᓐᓇᐃᓕᖓᑎᓪᓗᒍ ᐃᓂᖅᑎᓐᓇᓱᒋᐊᒃᓴᖅ 

ᑕᒪᒃᑯᓄᖓ ᖃᓪᓗᓈᑦ ᐱᐅᓯᖏᓐᓄᑦ ᑎᒥᖁᑎᖏᓐᓄᑦ 

ᐊᔪᕐᓇᖅᑐᒐᓚᐅᖃᑦᑕᕐᒪᑦ ᑕᒪᒃᑯᓄᖓ 

ᐃᓱᒪᓕᐅᕆᔭᕆᐊᖃᕐᓂᐊᖅᑎᓪᓗᒋᑦ ᐃᓕᖅᑯᓯᐅᔪᓄᑦ, 

ᐱᐅᓯᐅᔪᓄᑦ ᐊᐅᓚᑦᑎᔾᔪᑎᓄᑦ. 
 

ᐅᖃᖅᑎᑦᑎᔨ, ᐅᓇ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖓ 

ᐃᓄᐃᑦ ᖃᐅᔨᒪᓂᕆᔭᖓ 

ᐊᑐᓐᖑᐊᖅᑕᐅᑐᐃᓐᓇᖅᑰᔨᓕᕐᒪᑦ 

ᐅᖃᐅᓯᑐᐃᓐᓇᐅᓗᓂ ᐊᑐᖅᑕᐅᒻᒪᕆᑦᑕᕋᓂᓗ, 

ᐅᖃᐅᓯᕆᔭᐅᑐᐃᓐᓇᖅᖢᓂ 

ᐱᐅᒋᔭᐅᔾᔪᑎᔅᓴᒃᑲᓐᓂᐅᓇᓱᑐᐃᓐᓇᖅᑐᖅ ᒐᕙᒪᒃᑯᓐᓄᑦ. 
 

ᑖᓐᓇᓗ ᑐᑭᖃᓗᐊᕈᓐᓃᖅᑎᑕᐅᒻᒪᕆᒃᖢᓂ ᖃᓪᓗᓈᑐᑦ 

ᓇᐃᓪᓕᑎᑕᐅᓯᒪᒑᒥ IQ ᐊᒻᒪᓗ ISV. ᑖᒃᑯᐊ 

ᓇᓗᓇᐃᒃᑯᑕᕆᔭᐅᔪᑦ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᑦ ᖃᓪᓗᓈᑐᑦ ISV ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ IQ ᒐᕙᒪᒃᑯᑦ ᑎᑎᖅᑲᖁᑎᖏᓐᓂ 

ᑕᒪᓐᓇ ᑎᑎᕋᖅᑕᐅᓯᒪᒐᓗᐊᖅᑎᓪᓗᒍ 

ᐅᖃᕈᓐᓇᑦᑎᐊᖅᑐᒍᑦ ᐃᓄᐃᑦ ᐱᐅᓯᖏᑦ ᓱᓕ ᑕᕝᕘᓇ 

ᑖᒃᑯᓇᓂ ᐊᑐᖅᑕᐅᖏᑦᑐᑦ, ᐃᕕᖅᑎᑕᐅᓯᒪᓐᖏᑦᑐᑦ. 
 

ᐅᖃᖅᑎᑦᑎᔨ, ᑕᒪᓐᓇ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᑦ, ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᒃᑯᓄᖓ 

ᐱᐅᖅᑰᔨᔾᔪᑕᐅᓂᕐᒧᓪᓘᓐᓃᑦ ᐅᕝᕙᓘᓐᓃᑦ ᐃᓄᐃᑦ 

ᐃᒻᒥᓂᒃ ᐱᓕᕆᔪᐊᓐᓅᓕᕐᒪᑕ ᑕᕝᕙ ᑎᑎᖅᑲᑦ 

ᓴᖅᑭᖃᑦᑕᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒎᖅ 

ᑕᐃᒪᓐᓇ ᐅᖃᐅᓯᖅᑕᖃᑐᐃᓐᓇᑦᑎᐊᖅᖢᓂ 

ᐊᑐᖅᑕᐅᒻᒪᕆᒃᓚᕋᓂᓗ.  
 

ᑕᒪᓐᓇ ᓲᕐᓗ ᐃᓄᑦᑎᒍᑦ ᑕᐃᒪᓐᓇᐃᑦᑐᒥᒃ 

ᓂᕆᐅᓗᐊᓚᐅᓐᖏᒃᑲᓗᐊᖅᑐᒍᑦ ᑕᒪᓐᓇ 

ᐃᕐᕈᑎᒋᔭᐅᓯᒪᑐᐃᓐᓇᖅᑰᔨᖃᑦᑕᕐᒪᑦ ᒐᕙᒪᒃᑯᓐᓄᑦ 

ᐃᓄᐃᑦ ᐱᔪᒪᓚᐅᖅᑕᓯ ᐊᓱᐃᓪᓛᒃ 

ᐊᑐᓕᖅᐸᕘᕈᑎᒃᓴᑐᐃᓐᓇᖏᑦ ᑎᑎᖅᑲᑎᒍᑦ.  
 

ᐅᖃᖅᑎᑦᑎᔨ, ᖃᐅᔨᒪᒐᑦᑕ ᑕᒪᐃᓐᓂᑦ ᐃᒡᓘᑉ ᐃᓗᐊᓂ 

ᑕᕝᕙᓂ ᐃᒃᓯᕚᖃᑦᑕᖅᓯᒪᓕᖅᑐᖓ ᑖᒃᑯᓇᓂ 

ᒐᕙᒪᒋᔭᐅᔪᓂ ᐊᒻᒪᓗ ᑕᒫᓂ ᒪᓕᒐᓕᐅᖅᑎᑐᐃᓐᓇᕐᓂ. 

ᐊᒻᒪᓗ ᖃᐅᔨᒪᒋᕗᖓᑦᑕᐅᖅ 

ᐊᑲᐃᓪᓕᐅᕈᑕᐅᖃᑦᑕᖅᓯᒪᔪᖅ ᐃᓄᐃᑦ ᐱᐅᓯᖏᑦ 

ᒐᕙᒪᒃᑯᓐᓄᐊᕋᓱᐊᖅᑕᐅᑎᓪᓗᒋᑦ 

ᐃᓱᒪᓕᐅᕐᓂᐊᖅᑎᓪᓗᒋᑦ ᒐᕙᒪᒃᑯᑦ.  
 

ᐊᒻᒪᑦᑕᐅᖅ ᐃᓕᓴᖅᓯᓯᒪᔪᖓ ᐅᕙᒍᑦ 

ᓂᕈᐊᖅᑕᐅᓯᒪᔫᔪᑎᒍᑦ, ᒪᓕᒐᓕᐅᖅᑎᐅᔪᑎᒍᑦ 

ᑕᒪᒃᑯᓂᖓ ᑎᓕᐅᕆᑦᑎᐊᕆᐊᖃᕋᑦᑕ  

ᐊᔪᕆᖅᓲᔾᔨᑦᑎᐊᕆᐊᖃᖅᖢᑕᓗ ᐃᒪᓐᓇᐃᓕᖓᖔᖅᐸᑦ 

ᐊᑲᐅᓂᖅᓴᐅᓇᔭᖅᑐᖅ ᑖᓐᓇ ᐊᐅᓚᑕᐅᓂᕆᔭᖓ  
 

ᒐᕙᒪᒃᑯᓐᓄᑦ. ᐅᕙᒍᑦᑕᐅᖅ ᐱᔭᒃᓴᖃᕐᒥᔪᒍᑦ 

ᐃᓚᖓᒍᑦᑕᐅᖅ ᐸᓯᔭᒃᓴᐅᔾᔪᑎᒃᓴᖃᕆᕗᒍᑦ ᑕᒪᒃᑯᓂᖓ  

ᑕᒪᓐᓇ ᓂᕆᐅᒋᔭᐅᓚᐅᖅᑐᖅ 

ᐱᓐᖑᖅᑎᓇᓱᓐᓂᐊᕈᑦᑐᑎᒍ.  
 

ᐅᖃᖅᑎᑦᑎᔨ, ᑖᒃᑯᐊ ᒐᕙᒪᒃᑯᑦ ᐱᓂᐊᕐᓂᕆᔭᖏᑦ 

ᑕᒪᒃᑯᓄᖓ ᐅᖃᖅᓯᒪᖃᑦᑕᕐᒪᑕ ᐃᓄᐃᑦ ᐱᐅᓯᖏᑕ 

ᐃᓕᖅᑯᓯᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 

ᑖᒃᑯᓄᖓ ᐱᓇᓱᓐᓂᐊᕐᓇᕋᖅᓯᒪᓪᓗᑎ. ᓲᕐᓗ ᐃᒪᓐᓇᒃ, 

ᐊᑐᐊᒐᐃᑦ ᒪᓕᒐᐃᑦ ᐱᔨᑦᑎᕋᐅᑎᑦ ᐱᓇᓱᐊᕐᓂᑦ 

ᑕᒪᒃᑯᓄᖓ ᐊᑦᑑᑎᖃᕕᔾᔪᐊᖃᑦᑕᖅᑐᑦ ᐃᓚᔮᕇᓄᑦ; 

ᐅᖃᖅᓯᒪᕙᑉᐳᒍᑦ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ 

ᑐᓐᖓᕕᖃᕆᐊᓕᒃ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖏᓐᓂᒃ 

ᑖᔅᓱᒥᖓ ᐊᑦᑐᐊᒻᒪᕆᓪᓗᑎᒃ. 
 

ᑕᒪᒃᑯᓂᖓ ᓲᖅ ᑕᐃᒪᓐᓇᐃᓕᖓᒐᓗᐊᖅᑎᓪᓗᒍ 

ᐃᓚᖏᑦ ᐃᓄᐃᑦ ᐱᐅᓯᖓᑦᑕ ᐃᓕᖅᑯᓯᖏᓐᓄᑦ 

ᐊᔪᕐᓇᖅᑐᑦ, ᐊᔪᕐᓇᓪᓚᕆᑦᑐᑦ ᒐᕙᒪᒃᑯᑦ 

ᐊᐅᓚᓂᕆᔭᖓᒍᑦ. ᓲᕐᓗ ᒪᑯᐊ ᑮᓇᐅᔭᓕᕆᓂᑦ 

ᐊᐅᓚᑕᐅᓂᖏᑦ ᐅᕝᕙᓘᓐᓃᑦ ᐊᑭᑐᔪᕐᔪᐊᑦ 

ᐊᑐᖅᑕᐅᕙᓪᓕᐊᓂᖏᓐᓄᑦ 

ᐊᑭᑭᓪᓕᒋᐊᖅᐸᓪᓕᐊᓕᕈᑎᖏᑦ ᐊᒻᒪᓗ ᐊᓯᖏᑦ 

ᑕᒪᒃᑯᐊ ᐃᓄᐃᑦ ᐃᓕᖅᑯᓯᕆᓚᐅᖅᑕᖏᑕ 

ᐃᓚᐅᓚᐅᓐᖏᑦᑐᑦ. ᓄᑖᖑᔪᑦ ᑕᒪᒃᑯᐊ 

ᐊᔪᕐᓇᖅᑐᐊᓘᖃᑦᑕᕐᒪᑦ ᐃᓄᐃᑦ ᐱᐅᓯᖏᑕ 

ᐃᓕᖅᑯᓯᖏᓐᓄᑦ ᑐᓐᖓᕕᖃᑦᑎᓐᓇᓱᒋᐊᒃᓴᖅ ᑕᒪᓐᓇ 

ᐊᔪᕐᓇᓪᓚᕆᑦᑐᖅ. ᑕᐃᒪᓐᓇᒃ ᐅᖃᕈᓐᓇᖅᐳᖓ. 
 

ᑭᓯᐊᓂᓕ ᑕᒪᒃᑯᐊ ᐅᖃᐅᓯᖅ ᐃᖅᑲᖅᑐᐃᓂᓕᕆᓂᖅ 

ᑕᒪᓐᓇ ᐅᖃᐅᓯᕆᓕᕌᖓᑦᑎᒍᑦ ᑕᕝᕗᖓ 

ᐃᕕᖅᑎᓐᓇᓱᒋᐊᒃᓴᖅ 

ᐊᔪᕐᓇᓐᖏᑦᑎᐊᒻᒪᕆᒍᓐᓇᖅᑑᒐᓗᐊᖅ 

ᐃᓱᒪᖅᓴᖅᓯᐅᕈᑎᒋᑦᑎᐊᕈᑦᑎᒍ. ᑕᒪᒃᑯᓂᖓ 

ᓴᐳᒻᒥᒋᐊᖅᑎᓪᓗᑕ ᐊᓯᐅᔨᑦᑕᐃᓕᒪᓂᐊᖅᑎᓪᓗᑕᓗ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒪ 

ᐃᓱᒪᒃᓴᖅᓯᐅᕆᐊᖃᑦᑎᐊᖅᐳᒍᑦ ᖃᓄᖅ ᑕᒪᒃᑯᐊ 

ᒐᕙᒪᒃᑯᑦ ᑎᑎᖅᑲᖁᑎᖏᑦ ᐃᓛᓐᓂ 

ᐃᔾᔪᔪᕐᔪᐊᒻᒪᕆᐊᓘᕙᒃᑐᑦ ᐅᖃᐅᓯᕈᓘᔮᓘᕙᒃᖢᑎᓪᓗ 

ᖃᓄᑐᐃᓐᓇᑦᑎᐊᖅ. ᑕᒪᒃᑯᐊᖃᐃ ᑕᐃᒪ 

ᐃᓄᒃᑎᑑᓕᖅᑕᐅᑉᐸᑕ ᐃᓄᐃᑦ ᐱᐅᓯᖏᑦᑕ 

ᐃᓕᖅᑯᓯᖏᓐᓄᑦ ᑐᓐᖓᕕᖃᓕᕋᔭᖅᐳᖅ? 

ᐋᒡᒐᐅᖅᑰᖅᑐᖅ. 
 

ᑕᒪᒃᑯᐊᓕ ᑭᓯᐊᓂ ᐱᔨᑦᑎᕋᖅᑕᐅᔾᔪᑎᑦ ᑕᒪᒃᑯᓄᖓ 

ᐃᓄᓐᓄᑦ ᐱᔨᑦᑎᕋᖅᑕᐅᔭᕆᐊᓕᓐᓄᑦ 

ᑐᓐᖓᕕᑦᑖᖅᑎᓐᓇᓱᐊᕐᓗᒋᑦ ᑕᒪᒃᑯᐊ 

ᐊᒃᓱᕉᑎᒋᓂᖅᓴᐅᔭᕆᐊᖃᖅᑕᕗᑦ. ᑕᐃᒪᓐᓇᒃ 

ᐱᕙᓪᓕᐊᓂᖅᓴᐅᔪᓐᓇᕋᑦᑕ ᐊᒻᒪᓗ ᑖᓐᓇ 

ᓇᓗᓇᓐᖏᑦᑐᖅ ᐃᓕᓐᓂᐊᕐᕕᑦ ᐃᓗᐊᓐᓂ 

ᑲᒪᒋᔭᐅᓇᓱᒋᐊᒃᓴᖅ ᐊᔪᕐᓇᓐᖏᒻᒪᕆᒃᖢᓂ. 

 

ᑕᒪᒃᑯᐊ ᖃᓄᖅ ᑐᑭᖃᒻᒪᖔᑕ ᐃᓄᓐᖑᖅᓴᐃᓂᑦ, 

ᐃᓄᑦᑎᐊᕙᓐᖑᖅᓴᐃᓃᑦ, ᐱᕋᔭᒃᑐᕕᓃᓪᓘᓐᓂᒃ 

ᐋᖅᑭᒃᑕᐅᕚᓪᓕᕈᑎᖏᓐᓂᒃ ᐃᓄᐃᑦ 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᐅᓯᕆᓚᐅᖅᑕᖏᑦ ᑖᒃᑯᓄᖓ ᐃᕕᖅᑎᓇᓱᒋᐊᒃᓴᖅ 

ᑕᒪᓐᓇ ᐊᔪᕐᓇᖏᑦᑑᒐᓗᐊᖅ, ᑭᓯᐊᓂ 

ᐱᔭᕆᑐᔪᒻᒥᔪᖅᑕᐅᖅ. ᑕᐃᒪᓐᓇᐃᑎᓪᓗᒍ ᑕᒪᒃᑯᓂᖓ 

ᐃᓱᒪᒋᔭᕆᐊᖃᕐᒥᒐᑦᑎᒍᑦᑕᐅᖅ, ᐃᖅᑲᖅᑐᐃᓂᓕᕆᓂᑦ 

ᐱᓗᐊᖅᑐᒥᒃ ᑲᒪᒋᓕᕌᖓᑦᑕᒍᑦ ᓄᓇᕗᑦᑕᐃᓐᓇᒧᑦ 

ᑐᕌᖓᖃᑦᑕᕐᒥᒻᒪᑦ ᑭᓯᐊᓂ ᑲᓇᑕᐅᓪᓗ 

ᒪᓕᒐᕐᔪᐊᖏᓐᓄᑦ ᐴᖅᑕᐅᓯᒪᒐᑦᑕ ᐊᓯᕐᕈᕐᕕᖃᕋᓂᓗ, 

ᑕᒪᒃᑯᐊ ᐃᓚᖓᒍᑦ ᐊᔪᕐᓇᒐᓚᒃᑲᓗᐊᖅᑑᒐᓗᐊᑦ ᐊᒻᒪᓗ 

ᐊᓯᖏᑦ ᑕᒪᒃᑯᓄᖓ ᒐᕙᒪᒃᑐᑦ ᑕᒪᒃᑯᓂᖓ 

ᐱᓕᕆᖃᑎᖃᖅᑎᓪᓗᑕ. 
 

ᖃᐅᔨᒪᔪᒍᑦ, ᐅᖃᖅᑎᑦᑎᔨ, ᒐᕙᒪᒃᑯᑦ ᓴᖅᑮᓯᒪᔪᑦ 

ᐃᓄᐃᑦ ᖃᐅᔨᒪᔨᖏᓐᓄᑦ ᑲᑎᒪᔨᕋᓛᓂᒃ ᐃᓄᐃᑦ 

ᖃᐅᔨᒪᔨᖏᓐᓄᓪᓗ ᐊᐅᓚᑦᑎᔨᓂᒃ ᒐᕙᒪᒃᑯᑦ  

ᐃᓗᐊᓐᓃᑦᑐᓂ. ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᓱᓕ 

ᑕᒪᓐᓇ ᒐᕙᒪᒃᑯᓐᓄᑦ ᐊᐅᓚᑕᐅᓂᕐᒧᑦ ᑕᒪᓐᓇ 

ᑐᓐᖓᕕᖃᒻᒪᕆᒻᒪᑦ. 
 

ᐅᓪᓗᐃᑦ ᐃᓚᖓᓐᓂ, ᐅᖃᖅᑎᑦᑎᔨ, 

ᐊᐱᖅᑯᑎᒃᓴᖃᓐᓂᐊᖅᑐᖓ ᐱᕕᖃᓕᑐᐊᕈᒪ ᖃᓄᕐᓗᓕ 

ᑕᒪᒃᑯᐊ ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ ᒐᕙᒪᒃᑯᑦ 

ᐊᑐᐊᒐᖏᓐᓄᑦ ᒪᓕᒐᖁᑎᖏᓐᓄᓪᓗ 

ᐋᖅᑭᒃᑕᐅᖃᑦᑕᕐᒪᖔᑕ. ᖁᔭᓐᓇᒦᒃ ᐅᖃᖅᑎᑦᑎᔨ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 3. 

ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑭᒡᒐᖅᑐᐃᔪᖅ ᐊᑯᓪᓕᕐᒧᑦ, 

ᒥᔅᑕ ᓂᓐᖓᖅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 433 - 3(3): 

ᐃᑲᔫᑎᑦ ᒥᑭᔫᑎᓄᑦ ᓇᒻᒥᓂᕆᔭᓄᑦ 

(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ ᐅᖃᖅᑎ. ᐃᑉᐸᒃᓵᓂ 

ᓴᓇᓐᖓᐅᒻᒥ ᑕᒫᓂ ᓇᖏᖅᓯᓚᐅᕋᒪ ᑕᒪᒃᑯᐊ 

ᓇᒻᒥᓂᖅ ᐃᒡᓗᖃᖅᑐᐃᑦ ᐃᑲᔪᖅᑕᐅᔪᓐᓇᕆᐊᖏᑕ 

ᒥᒃᓵᓄᑦ. 
 

ᐅᑉᓗᒥᓕ, ᐅᖃᖅᑎ, ᑕᒫᓂ ᓇᖏᖅᓯᕗᖓ ᑕᒪᒃᑯᐊ 

ᓇᒻᒥᓂᖅᑖᕋᓱᒃᑐᐃᑦ ᐃᑲᔪᖅᑕᐅᔪᓐᓇᕐᒪᖔᑕ. ᐄ, 

ᑕᒪᒃᑯᐊ ᐱᕙᓪᓕᐊᓂᕐᒧᑦ ᐋᖅᑭᒃᓱᐃᔾᔪᑎᑦ ᑕᒫᓂ 

ᓄᓇᕗᑦ ᐃᓗᐊᓂ ᑖᒃᑯᓄᖓ ᓄᓇᕗᒥᐅᓂ 

ᓇᒻᒥᓂᖅᑖᕋᓱᐊᖅᑐᓂᒃ ᐱᓕᓵᖅᑐᒥᒃ ᐊᐅᓪᓚᓕᓵᖅᑐᓂᒃ 

ᐃᑲᔪᕆᐊᖃᕐᓂᖓ ᑕᒪᓐᓇ ᑕᐅᑐᒃᖢᒍ. 
 

ᐅᖃᖅᑎ, ᐊᑕᐅᓯᐅᓐᖏᑦᑐᓄᑦ ᐅᖃᐅᑎᔭᐅᓯᒪᓕᕋᒪ 

ᓂᕈᐊᖅᑎᒋᔭᕐᓂᑦ ᐊᒥᓲᓗᐊᖏᒃᑲᓗᐊᖅlᖓ. ᑕᒪᒃᑯᐊ 

ᓇᒻᒥᓂᖅᑖᕋᓱᑦᑐᑦ ᐱᕙᓪᓕᐊᓂᕐᒧᑦ, ᐃᓛᓐᓂ 

ᐊᔪᖅᓴᖃᑦᑕᕐᒪᑕ ᐃᑲᔪᖅᑕᐅᔪᒪᒐᓗᐊᖅᖢᑎᒃ. 
 

ᐅᖃᖅᑎ, ᑕᒪᒃᑯᐊ ᑕᒪᒃᑯᐊ ᑕᐃᒪᓐᓇᐃᑦᑐᒥᒃ 

ᐱᕙᓪᓕᐊᓇᓱᐊᖅᑐᑦ ᐃᓕᓴᕆᓯᒪᑦᑎᐊᑉᐸᒃᑲ. 
 

ᐅᖃᖅᑎ, ᐱᕙᓪᓕᐊᔪᓕᕆᔨᒃᑯᑦ ᑖᒃᑯᐊ ᐊᒻᒪ 

ᐃᖏᕋᔭᖅᑐᓕᕆᔨᒃᑯᑦ ᐊᔾᔨᒌᖏᑦᑐᒥᑦ ᑕᒫᓂ 

ᐃᑲᔪᕆᐊᕈᑎᔅᓴᓂᒃ ᐱᑕᖃᐅᖅᑑᒐᓗᐃᑦ 

ᐊᐅᓪᓚᖅᐸᓪᓕᐊᓕᖅᐸᓪᓕᐊᓕᕈᒪᔪᓄᑦ. 
 

(ᑐᓵᔨᑎᒍᑦ) ᐅᖃᖅᑎ, ᑖᒃᑯᐊ ᐱᓕᕆᐊᖑᔪᑦ ᒥᑭᑦᑐᓄᑦ 

ᑮᓇᐅᔭᓕᐅᕈᑕᐅᔪᓐᓇᖅᑐᓄᑦ ᑮᓇᐅᔭᖅᑑᑎᓂᒃ 

ᐱᑕᖃᓲᑦ ᐊᒻᒪᓗ ᑮᓇᐅᔭᕋᓵᖅᑐᓄᑦ ᐱᕙᓪᓕᐊᓂᖓᓄᑦ 

ᐊᒻᒪᓗ ᑲᔪᓯᓇᕐᓇᑐᒃᑯᑦ ᑮᓇᐅᔭᖃᖅᑎᑕᐅᕕᒻᒧᑦ. 

 

ᑖᒃᑯᐊ ᐃᑲᔫᓯᐊᖑᒻᒥᔪᑦ ᑕᒪᒃᑯᓄᖓ ᐅᔭᕋᓐᓂᐊᖅᑎᓄᑦ 

ᐊᐅᓪᓚᐅᔾᔨᔨᓄᓪᓗ. 
 

ᐅᖃᖅᑎ, ᐅᔾᔨᕈᓱᑦᑐᖓ ᐅᓄᖅᑐᒻᒪᕆᓐᓂᒃ 

ᑎᑎᕋᖅᓯᒪᔪᓂᒃ ᐱᑕᖃᕐᒪᑦ ᐊᑐᐃᓐᓇᐅᔪᓂᑦ 

ᒐᕙᒪᒃᑯᓐᓂᑦ ᐱᔾᔪᑎᖃᖅᑐᓂᒃ ᐱᓕᕆᐊᒥᓐᓂᒃ. 

 

ᐊᒥᒐᖅᓯᔾᔪᑎᒋᖏᑕᕗᑦ, ᐅᖃᖅᑎ, ᑕᒪᒃᑯᐊ ᐊᓪᓚᔪᐃᑦ 

ᐸᐃᑉᐹᑦ. 

 

ᐊᐱᕆᔪᒪᔭᕋ ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ 

ᐊᖏᖅᑕᐅᔪᒪᓪᓗᖓ ᐱᔭᕇᖅᓯᔪᒪᓪᓗᖓ 

ᐅᖃᐅᓯᒃᓴᓐᓂᒃ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᑖᓐᓇ ᐊᖏᖅᑕᐅᔪᒪᒻᒪᑦ ᑲᔪᓰᓐᓇᕈᒪᓪᓗᓂ 

ᐅᓂᒃᑳᒥᓂᒃ. ᐋᒃᑳᖅᑐᖃᖅᐹ? ᐱᑕᖃᖏᒻᒪᑦ ᑲᔪᓯᒋᑦ, 

ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑎ, 

ᐅᑉᐱᕈᓱᒃᑲᒪ ᐱᒻᒪᕆᐅᒻᒪᑦ ᒐᕙᒪᒃᑯᑦ 

ᐱᓕᕆᖃᑎᖃᑦᑎᐊᖁᓪᓗᒋᑦ ᑖᒃᑯᓂᖓ ᓄᓇᓕᓐᓂ 

ᐱᕙᓪᓕᐊᔪᓕᕆᔨᖏᓐᓂᒃ. ᑖᒃᑯᐊ ᓄᓇᓕᒻᒥᐅᑕᑦ 

ᒥᑭᓐᓂᖅᓴᐅᔪᓂ ᐃᓄᐃᑦ ᐅᖃᓪᓚᖃᑎᖃᕈᓐᓇᕐᒪᑕ 

ᑮᓇᕐᒥᑦ ᑮᓇᕐᒧᑦ, ᑐᓵᒃᑲᓐᓂᕈᓐᓇᖁᓪᓗᑎᒃ ᐊᒻᒪᓗ 

ᐊᐱᖅᑯᑎᔅᓴᒥᓐᓂᒃ ᑭᐅᔭᐅᔪᓐᓇᖁᓪᓗᑎᒃ. 

 

ᐅᑉᐱᕈᓱᒃᑲᒪ ᑖᒃᑯᐊ ᓄᑖᑦ ᒐᕙᒪᒃᑯᓐᓄᑦ 

ᑐᓴᐅᒪᖃᑦᑕᐅᑎᓕᕆᔨᐅᔪᑦ ᑐᓴᐅᒪᑎᑦᑎᔪᓐᓇᕐᒪᖔᑕ 

ᑕᐃᒪᓐᓇᐃᑦᑐᓂᒃ ᐱᓕᕆᐊᖑᔪᓂᒃ ᐱᔾᔪᑎᓕᓐᓂᒃ. 

 

ᐅᖃᖅᑎ, ᑕᒪᕐᒥᓕᒫᑦᑎᐊᖅ ᑲᔪᓯᑦᑎᐊᖅᑐᑦ 

ᑮᓇᐅᔭᓕᐅᕋᓱᐊᕐᕕᑦ ᓄᓇᕗᒻᒥ ᑐᑭᖃᕐᒪᑕ 

ᐃᓄᒃᑲᓐᓂᖅ ᐊᑕᐅᓯᖅ ᑖᒃᑯᓂᖓ ᐃᓚᒻᒥᓐᓄᑦ 

ᓄᓇᓕᒻᒥᓐᓄᑦ ᐱᖃᖅᑎᑦᑎᒻᒪᑕ. 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ, ᑎᓕᐅᕆᕗᖓ ᑖᒃᑯᐊ ᒐᕙᒪᒃᑯᑦ ᑖᒃᑯᐊ 

ᐱᐅᔪᑦ ᐱᓕᕆᐊᖑᔪᑦ ᑐᑭᓯᐅᒪᔭᐅᑦᑎᐊᕋᓗᐊᕐᒪᖔᑕ 

ᐊᒻᒪᓗ ᐊᑐᐃᓐᓇᐅᓗᑎᑦ ᑖᒃᑯᓄᖓ 

ᐃᓄᖁᑎᒋᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

3. ᒪᓕᒐᓕᐅᖅᑎᑦ ᐅᖃᐅᓯᒃᓴᖏᑦ. ᖁᓪᓗᖅᑐᒧᑦ 

ᒪᓕᒐᓕᐅᖅᑎ, ᐊᖏᔪᖅᑳᖅ ᑕᑉᑑᓇ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 434 - 3(3): 

ᐊᐅᐸᖅᑐᖅ ᐲᑕᓴᓐ - ᖁᕐᓗᖅᑑᕐᒥᐅᖅ 

ᑐᓂᔭᐅᔪᖅ ᑯᐃᓐ ᓇᓪᓕᐅᓂᖅᓯᐅᕐᓂᖓᓄᑦ 

ᐃᓕᓴᕆᔭᐅᔾᔪᑎᒥᒃ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᓐᓄᓴᒃᑯᑦ ᖁᓪᓗᖅᑐᒥᐅᑦ. ᒫᓐᓇ 

ᐃᖅᑲᐅᒪᔪᒪᔪᖓ ᑖᓐᓇ ᐊᖑᑎ ᑯᐃᓐᒥᑦ 

ᐃᓕᓴᕆᔭᐅᔾᔪᑎᑖᓚᐅᖅᑐᖅ. 

 

ᐳᕆᑦ ᐲᑕᓴᓐ ᑖᓐᓇ ᑕᒫᓂ ᓂᐅᕕᖅᑎᑯᓐᓄᑦ 

ᐃᖅᑲᓇᐃᔭᕆᐊᓚᐅᖅᓯᒪᔪᖅ ᖁᓪᓗᖅᑑᒥ 1953-

ᖑᑎᓪᓗᒍ. ᓅᓚᐅᖅᓯᒪᔪᖅ ᑭᓐᖓᓂᑦ 

ᐱᓕᕆᖃᑎᖃᕐᓗᓂ ᔭᐃᒻᔅ ᕼᐃᐅᔅᑕᓐ ᐊᒻᒪᓗ ᑎᐅᕆ 

ᕋᐃᔭᓐ ᑕᐃᑲᓂ ᑭᓐᖓᓂ ᑯᐊᐸᖓ ᓴᖅᑭᑕᐅᖁᓪᓗᒍ 

ᓂᐅᕕᕐᕕᖓᓗ. 

 

ᐅᖃᖅᑎ, ᒥᔅᑕ ᐲᑕᓴᓐ ᑕᐃᒪ ᐊᐅᓪᓚᓚᐅᖅᓯᒪᔪᖅ 

ᐊᒻᒪᓗ ᐊᔾᔨᒌᖏᕈᓘᔭᖅᑐᓂ ᓄᓇᕗᒻᒥ ᐊᒻᒪᓗ 

ᓄᓇᑦᓯᐊᒥ ᐊᕐᕌᒍᓄᑦ ᖃᑦᓯᑲᓪᓚᓐᓄᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᓪᓗᓂ ᐊᒻᒪᑦᑕᐅᖅ 

ᑲᒪᓚᐅᖅᓯᒪᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ, 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, 

ᐱᓐᖑᐊᖅᑐᓕᕆᓂᕐᒧᑦ, ᕿᑎᕐᒥᐅᓂ ᑲᑎᒪᔨᓂᒃ 

ᓴᖅᑭᑦᑎᓚᐅᖅᓯᒪᒻᒪᑦ, ᐊᒻᒪᑦᑕᐅᖅ 

ᓯᕗᓪᓕᖅᐹᖑᔪᓂᑦ ᑲᑐᔾᔨᖃᑎᒌᖑᓚᐅᖅᓯᒪᔪᖅ 

ᕼᐊᒻᒪᓚᒃᑯᑦ ᓴᖅᑭᓚᐅᓐᖏᑎᓪᓗᒋᑦ. 

 

ᐅᖃᖅᑎ, ᐳᕆᑦ ᐲᑕᓴᓐ ᑖᓐᓇ ᓯᕗᓪᓕᖅᐹᒥᒃ 

ᖁᓪᓗᖅᑐᒥ ᑲᑎᒪᔨᓐᖑᓚᐅᖅᓯᒪᒻᒪᑦ 1970-ᒥ  

ᐊᒻᒪᑦᑕᐅᖅ ᒪᐃᔭᖑᓚᐅᖅᓯᒪᒋᓪᓗᓂ ᐊᒻᒪᑦᑕᐅᖅ 

ᐱᓕᕆᐊᖃᑕᐅᖃᑦᑕᕐᒥᔪᖅ ᑕᐃᑲᓂ Rangers-ᓂ 

ᐊᕐᕌᒍᓄᑦ 35-ᓄᑦ ᑕᐃᑲᓂ ᐃᓚᒋᔭᐅᓚᐅᖅᑐᓂ 

ᐊᒻᒪᑦᑕᐅᖅ Boy Scouts-ᑯᓐᓂ 

ᓵᓚᒃᓴᐅᓯᐊᓚᐅᖅᓯᒪᓪᓗᓂ ᐱᓕᕆᑦᑎᐊᕐᓂᖓᓄᑦ 

ᐊᒻᒪᓗᑦᑕᐅᖅ ᖁᕐᓗᖅᑐᒥᐅᑦ 

ᓯᐊᕐᕆᔮᕐᕕᑦᑖᖅᑎᓚᐅᖅᑐᓂᒋᑦ ᐊᒻᒪᓗ 

ᓴᖒᐃᔭᕐᕕᒻᒥᒃ. 

 

ᐅᖃᖅᑎ, ᕋᑦ ᐲᑕᓴᓐ ᐃᑲᔪᖃᑦᑕᓚᐅᖅᑐᖅ ᑖᒃᑯᐊ 

ᓄᓇᓕᐅᔪᑦ ᕼᐋᒻᓚᓐᖑᖅᑎᑕᐅᖁᓪᓗᒋᑦ ᑕᐃᑲᓐᖓᑦ 

ᐃᒻᒪᑲᓪᓚᒃ. 1983-ᖑᑎᓪᓗᒍ ᒥᔅᑕ ᐲᑕᓴᓐ 

ᓂᕈᐊᖅᑕᐅᓚᐅᖅᓯᒪᔪᖅ ᓄᓇᑦᓯᐊᕐᒥ 

ᒪᓕᒐᓕᐅᕐᕕᖓᓂ ᕿᑎᕐᒥᐅᑦ ᐱᖓᓐᓇᖓᓄᑦ 

ᐊᒻᒪᓗ ᐊᕐᕌᒍᓂᒃ 8-ᓂᒃ ᐃᓚᐅᖃᑦᑕᓚᐅᖅᑐᓂ 

ᒥᓂᔅᑕᓐᖑᖅᑐᓂ ᐊᒻᒪᓗ ᐅᖃᖅᑎᓐᖑᖅᑐᓂ. 

 

ᐊᒻᒪᓗ ᖃᐅᔨᒪᒐᕕᑦ ᑕᐃᒪ ᒥᔅᑕ ᐲᑕᓴᓐ ᑖᓐᓇ 

ᑭᑎᕐᒥᐅᓂᒃ ᐃᑲᔪᖃᑦᑕᖅᓯᒪᒻᒪᑦ ᐊᒻᒪᓗ 

ᖁᕐᓗᖅᑐᕐᒥᐅᓂᒃ ᐊᒻᒪᑦᑕᐅᖅ ᑖᒃᑯᐊ ᐊᒃᓱᕐᓛᓗᒃ 

ᐃᑉᐱᒍᓱᑦᑎᐊᖅᑐᒋᑦ. 

 

ᑕᐃᒪᓐᓇ ᑕᐃᑲᓂ ᐅᔭᕋᓐᓂᐊᖃᑦᑕᓕᖅᑎᓪᓗᒋᑦ 

ᐊᓕᒎᔭᕐᒥᒃ ᕿᑎᕐᒥᐅᑦ ᑲᑐᔾᔨᖃᑎᖏᑦ ᓲᕐᓗ 

ᑭᒡᒐᖅᑐᖅᑎᒋᔭᐅᓚᐅᕐᒪᑦ ᐃᓛᒃᑯᑦ ᐊᕙᑎᓕᕆᓂᕐᒧᑦ 

ᑲᑎᒪᔨᖏᓐᓄᑦ ᐊᒻᒪᑦᑕᐅᖅ ᓂᕈᐊᖅᑕᐅᓪᓗᓂ 

ᐃᒃᓯᕙᐅᑕᕆᔭᐅᓕᓚᐅᖅᑐᓂ ᐊᕐᕌᒍᓂᒃ 8-ᓂᒃ. 

 

ᑖᓐᓇ ᒥᔅᑕ ᐲᑕᓴᓐ  ᓂᕈᐊᖅᑕᐅᓚᐅᖅᑐᖅ 

ᓄᓇᑖᖃᑕᐅᓯᒪᓐᖏᒃᑲᓗᐊᖅᑐᓂ ᐊᒻᒪᓗᑦᑕᐅᖅ ᒥᔅᑕ 

ᐲᑕᓴᓐ ᑎᓴᒪᓂᒃ ᕿᑐᕐᖓᓕᒃ 25-ᓂᒃ ᐃᕐᖑᑕᓕᒃ 

ᐊᒻᒪᓗ ᓱᓕ ᓄᓇᖃᖅᑐᖅ ᖁᓪᓗᖅᑑᒥ. 

ᐄ, ᑕᐃᒪ ᐅᐱᒋᔪᒪᕙᕋ ᖁᔭᓐᓇᒦᕈᒪᓪᓗᒍᓗ 

ᐱᓕᕆᑦᑎᐊᖃᑦᑕᕐᓂᖓᓄᑦ ᐊᒻᒪᓗ ᖁᕐᓗᖅᑐᒥ 

ᐃᑲᔪᖃᑦᑕᕐᓂᖓᓄᑦ ᕿᑎᕐᒥᐅᓂᓪᓗ. ᖁᔭᓐᓇᒦᒃ, 

ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᑉᑑᓇ. 3. 

ᒪᓕᒐᓕᐅᖅᑎᑦ ᐅᓂᒃᑳᖏᑦ. ᖁᑦᑎᑦᑐᒧᑦ 

ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 435 - 3(3): 

ᑐᒃᓯᕋᐅᑎᒃ ᐃᖅᑲᓇᐃᔭᓕᕈᓐᓇᐅᑎᓂᑦ 

ᓈᓴᐅᑎᓂᑦ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ, ᐅᓪᓗᒥ ᓇᖏᖅᓯᕗᖓ 

ᐅᖃᐅᓯᖃᕈᒪᓪᓗᖓ ᐃᖅᑲᓇᐃᔭᕈᓐᓇᐅᑎᑦ 

ᓇᐃᓴᐅᑎᖏᑦᑕ ᒥᒃᓵᓄᑦ.  

 

ᐅᖃᖅᑎ, ᐅᓪᓗᒥ ᑕᐃᒃᑯᐊ 

ᐱᕙᓪᓕᐊᔪᓕᕆᔨᖁᑎᕗᑦ ᑎᑎᖅᑲᓂᒃ 

ᖃᐃᑦᑎᖅᑲᐅᒻᒪᑕ ᐃᑉᐸᒃᓴᖅ ᑖᒃᑯᓇᓐᖔᖅᑐᑎᒃ 

ᒪᓕᒐᓕᐅᖅᑎᓕᒫᓄᑦ. ᑎᑎᖅᑲᖅ ᑖᓐᓇ 

ᐱᓯᒪᓕᖅᑕᕋ ᐃᓄᑦᑎᑑᖓᓪᓗᓂ ᖃᓗᓈᑎᑐᓪᓗ 

ᐊᒻᒪᓗ ᐊᔾᔨᖏᓐᓂᑦ ᓈᒻᒪᒃᓴᑉᐸᑦ 

ᓴᖅᑭᑦᑎᓂᐊᖅᑐᖓ ᒪᓕᒐᓕᐅᕐᕕᖕᒧᑦ. 

 

ᐅᖃᖅᑎ, ᓇᓗᓇᐃᖅᓯᔪᒪᒻᒥᔪᖓ ᑖᒃᑯᐊ ᑎᑎᖅᑲᑦ 

ᓯᐊᕐᒪᖅᑎᖅᑕᐅᓯᒪᓕᖅᑐᑦ ᐱᖓᓱᓄᑦ ᓄᓇᓕᓐᓄᑦ 

ᖁᑦᑎᑦᑐᒥ ᑭᒡᒐᖅᑐᖅᑕᓂᑦ. 

 

ᐅᖃᐅᓯᖃᕈᒪᒻᒥᔪᖓ ᓄᓇᕗᒻᒥᐅᑦ 

ᖃᓄᐃᓕᐅᖃᑦᑕᕆᐊᖃᕐᒪᖔᖏᑦ 

ᐃᖅᑲᓇᐃᔭᕈᓐᓇᐅᑎᑦ ᓈᓴᐅᑎᖏᓐᓂᑦ 

ᐱᓇᓱᑦᑎᓪᓗᒋᑦ. 

 

ᑕᒪᓐᓇ ᓴᖅᑭᑕᐅᓯᒪᔪᖅ ᒪᓕᒐᓕᐅᕐᕕᒻᒥ ᓄᓇᑦᓯᐊᕐᒥ 

ᐊᒻᒪᓗ ᒪᓕᒐᓕᐅᕐᕕᔾᔪᐊᕐᒥ. ᖁᔭᓕᔪᒪᔭᕋ ᑖᓐᓇ  

ᓯᕗᓕᖅᑎ ᑎᑎᕋᓚᐅᕐᒪᑦ ᐋᑐᕚᒧᑦ ᑕᒪᓐᓇ 

ᐱᔾᔪᑎᒋᓪᓗᓂᐅᒃ. 

 

ᐅᖃᖅᑎ, ᐃᖅᑲᐅᒪᔪᒃᓴᐅᕗᓯ ᐱᔨᑦᑎᖅᑎᑦ ᑲᓇᑕᒥ 

ᖃᕋᓴᐅᔭᖏᑦᑕ ᐃᓗᐊᓂ ᑎᑎᕋᖅᓯᒪᔪᖅ ᐃᓄᒃ 

ᑕᐃᒪᐃᑦᑐᓂᒃ ᐱᓇᓱᓐᓂᐊᕈᓂ ᑲᓇᑕᐅᑉ 

ᐱᔨᑦᑎᕐᕕᖓᓄᑦ ᐅᐸᒍᑎᓗᓂ ᑭᓯᐊᓂᐅᓂᐊᖅᑐᖅ. 

ᐄ, ᐱᖓᓱᐃᓐᓇᑯᓗᓐᓂᒃ ᑕᐃᒪᐃᑦᑐᖅᑕᓕᒃ 

ᓄᓇᕗᒻᒥ ᐃᓱᒫᓘᑎᒋᔭᐅᓪᓗᐊᖅᑐᓂᓗ ᑖᓐᓇ 

ᓄᓇᕗᒻᒥ 22 ᓄᓇᓕᖏᓐᓄᑦ.  

 

ᒥᓂᔅᑕ ᐊᒡᓘᒃᑲᐅᖅ ᑎᑎᕋᖏᑦ ᐅᖃᖅᓯᒪᓚᐅᖅᑐᑦ 

ᐅᐸᒍᑎᒍᓐᓇᖏᑦᑐᑦ ᑕᐃᒃᑯᐊ ᑎᑎᕋᕐᕕᒻᒧᑦ 

ᐱᔨᑦᑎᖅᑎᐅᔪᓐᓇᖃᑕᐅᓗᑎᒃ, ᓲᕐᓗ ᑐᒃᓯᕋᐅᑎᓂᒃ 

ᓇᒃᓯᐅᔾᔨᓗᑎᒃ ᐱᔨᑦᑎᖅᑎᓄᑦ ᐊᓯᐊᓄᓪᓗ 

ᑐᓐᓂᖅᑯᑕᐅᓗᑎᒃ ᑭᒡᒐᖅᑐᖅᑕᐅᓗᓂ ᑖᓐᓇ ᐊᒻᒪᓗ 

ᑖᓐᓇ ᑎᑎᖅᑲᒃᑯᕕᑦᑎᒍᑦ ᐊᐅᓪᓚᖅᑎᑕᐅᓗᓂ.  

 

ᑕᒪᓐᓇ ᐊᒃᓱᐊᓗᒃ ᑐᓴᕈᒥᓇᖅᑐᖅ ᑕᐃᒃᑯᐊ ᑲᓇᑕᒥ 

ᐱᔨᑦᑎᖅᑎᑦ ᖃᕋᓴᐅᔭᒃᑰᖅᑎᑕᖏᑦ 

ᐃᓗᓕᖃᐅᑦᑎᐊᕐᓂᐊᖅᐳᑦ 

ᑐᓴᐅᒪᑎᑕᐅᑦᑎᐊᕐᓂᐊᕐᒪᑕ ᓄᓇᕗᒻᒥᐅᑦ 

ᐅᐸᒍᑎᔪᓐᓇᖏᑦᑐᑦ ᑎᑎᕋᕐᕕᓐᓄᑦ, ᐊᒻᒪᓗ 

ᐊᔭᐅᖅᑐᖅᐸᒃᑲ ᑖᒃᑯᐊ ᑐᑦᑕᕐᕕᖏᑦ, ᑕᐃᒃᑯᐊ 

ᐃᖅᑲᓇᐃᔭᖅᑎᑦ ᐃᖃᓗᓐᓂ ᑲᖏᖅᖠᓂᕐᒥ 

ᐃᖃᓗᑦᑑᑦᑎᐊᕐᒥᓗ ᓄᑕᐅᔾᔫᒥᔪᓂᒃ ᑐᓴᐅᒪᔾᔪᑎᓂᒃ 

ᐱᑎᑕᐅᖃᑦᑕᕐᓗᑎᒃ ᑕᖅᑲᐅᖓᖅᑕᐅᓂᐊᖅᑐᓂᒃ.  

 

ᐃᓱᓕᑦᑎᓕᕐᓗᖓ ᑲᑐᔾᔨᖃᑎᒌᓐᓂᖅ ᐊᑐᖅᑐᒍ 

ᐱᐅᔪᐊᓗᓐᓂᒃ ᓴᖅᑮᖃᑦᑕᖅᑐᒍᑦ ᐃᓱᒫᓘᑎᓂᒃ 

ᑐᓴᖅᑎᑕᐅᖏᓐᓇᖃᑦᑕᕋᑦᑕ ᑲᒪᒋᔭᐅᔭᕆᐊᓕᓐᓂᒃ. 

ᐃᓱᒪᓕᐅᖅᑎᑦ ᐃᖃᓗᓐᓂ ᐋᑐᕚᒥᓗ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3972 

ᖃᓄᖅᑑᕈᑎᖃᕋᒥᒃ ᑖᓐᓇ ᐋᖅᑭᑦᑕᐅᓚᐅᖅᑐᖅ. 

ᑕᕝᕙᓃᔾᔪᑎᒋᕙᕗᑦ ᑕᕝᕙ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᑲᓇᓐᓇᖓᓄᑦ, ᒥᔅ ᐋᕆᐊᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 436 - 3(3): 

ᓘᑦᑖᖅ ᓕᐊ ᑲᓂᖕᕼᐋᒻ ᐃᓕᓴᕆᔭᐅᓂᖓ 

ᓇᒻᒥᕆᔭᐅᓂᕋᖅᑕᐅᓂᕐᒧᑦ ᐊᕐᕌᒍᒧᑦ - 2012 

Frozen Globe Awards-ᑯᓐᓂᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᓪᓗᒥ ᓇᖏᖅᓯᕗᖓ 

ᐅᐱᒍᓱᒍᒪᓪᓗᖓ ᑕᒪᓐᓇ ᐃᓕᓐᓂᐊᕐᓂᖅ 

ᐱᒻᒪᕆᐅᒻᒪᓂᓛᒃ ᐊᒻᒪᓗ ᖁᕕᐊᓱᒻᒪᕆᖃᑦᑕᕋᒪ 

ᐃᓕᓐᓂᐊᕇᖅᑕᒥᓐᓂᒃ ᐱᔭᕇᖅᓯᑦᑎᐊᖅᑐᓂᒃ. 

 

ᑖᓐᓇ ᐅᐱᒋᔪᒪᒻᒪᕆᑦᑕᕋ ᓂᕈᐊᖅᑕᐅᓚᐅᖅᑐᖅ 

ᓘᑦᑖᖅ ᓕᐊ ᑲᓂᖕᕼᐋᒻ ᓘᑦᑖᖑᔪᖅ 

ᓂᕐᕈᑎᓕᕆᓂᕐᒧᑦ ᑕᐃᑲᓂ ᔭᓗᓇᐃᒦᑎᓪᓗᒋᑦ 

ᓇᒻᒥᓂᖃᓐᓂᕐᒧᑦ ᐃᓕᓴᕆᔭᐅᓚᐅᕐᒪᑦ 

ᐱᕙᓪᓕᐊᓕᓵᓐᓂᕐᒧᑦ 2012 ᑖᒃᑯᐊ ᐱᓕᕆᑎᓪᓗᒋᑦ 

Frozen Globe Awards-ᓂ 

ᐃᓕᓴᕆᔭᐅᑦᑎᐊᓚᐅᕐᒪᑦ. 

 

ᑖᓐᓇ ᓵᓚᒃᓴᕐᓂᖓ ᐅᐱᒍᓱᑦᑎᐊᖅᐳᖓ 

ᓂᕈᐊᖅᑕᐅᓯᒪᕕᓐᓃᑦᑐᖅ ᑖᔅᓱᒥᖓ ᐱᓚᐅᕐᓂᖓᓂᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. 3. ᒪᓕᒐᓕᐅᖅᑎᑦ ᐅᖃᐅᓯᖏᑦ. ᑲᔪᓯᓗᑕ 

ᑲᑎᒪᔾᔪᑎᒃᓴᑎᓐᓂ. 4. ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. 

 

ᒪᓕᒐᓕᐅᖅᑎᐅᖃᑎᓐᓄᑦ ᐃᓚᒋᔭᐅᔪᒪᕗᖓ ᑖᒃᑯᐊ 

ᑐᓵᔨᖁᑎᑦᑕ ᐃᓚᖓᑦ ᒪᐃᑯᓪ ᓛᓐᒋᓐᕼᐋᓐ ᐅᓪᓗᒥ 

ᓇᓪᓕᐅᑎᔪᑯᓘᒻᒪᑦ ᑐᓵᔨᐅᖃᑎᕗᑦ. ᑕᐃᑲᓂ  

ᐃᔨᖅᓯᒪᖅᑰᒻᒪᑦ ᑐᓵᔨᐅᕝᕕᒻᒥ. 

ᑕᕝᕙᓃᑦᑐᒥᓇᐅᒐᓗᐊᖅ. 

 

>>ᐃᓪᓚᖅᑐᑦ 

 

>>ᐸᑦᑕᑐᖅᑐᑦ 

 

ᓇᓪᓕᐅᑎᑦᑎᐊᕆᑦ ᒪᐃᑰᓪ. 

 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓄᑦ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᑭᒡᒐᖅᑐᐃᔪᖅ ᑕᓯᐅᔭᕐᔪᐊᒧᑦ, ᒥᔅᑕ 

ᕋᒻᐴᑦ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 559 - 3(3): 

ᑎᒍᔭᐅᓯᒪᔪᒥᓂᓕᕆᔾᔪᑏᑦ ᓄᓇᕗᒻᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐅᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᐃᖅᑲᖅᑐᐃᔪᓕᕆᓂᕐᒧᑦ. 

 

ᑲᔪᓯᒍᒪᓪᓗᖓ ᐅᓪᓗᒥ ᒪᑯᓂᖓ 

ᑎᒍᔭᐅᖅᑲᓯᒪᔪᒥᓂᓕᕆᔨᓂᒃ. ᐃᒃᐸᒃᓴᖅ ᒥᓂᔅᑕ 

ᑐᓴᖅᑎᑦᑎᓚᐅᕐᒪᑦ ᒪᓕᒐᓕᐅᕐᕕᒻᒥ 1,700-ᐸᓘᒻᒪᑕ 

ᑎᒍᔭᐅᖅᑲᓯᒪᔪᒥᓂᐅᓂᕐᒧᑦ ᑎᓕᐅᕈᑎᖃᖅᑐᐃᑦ. 

ᐅᖃᕆᐊᖅᑐᖁᔭᐅᓯᒪᔪᐃᑦ ᑲᑎᒪᑐᐃᓐᓇᑎᓪᓗᒋᑦ 

ᓇᓗᓇᐃᕈᑕᐅᓚᐅᕆᕗᑦ ᐃᖅᑲᖅᑐᐃᔪᓕᕆᔨᒃᑯᑦ 

ᑎᒍᓯᓯᒪᒻᒪᑕ ᑕᒪᒃᑯᓄᖓ ᑎᒍᔭᐅᓯᒪᔪᒥᓂᕐᓄᑦ 

ᐱᔨᑦᑎᕋᐅᑎᖃᖅᑎᑦᑎᓂᕐᒥᒃ ᕕᕝᕗᐊᕆ 1, 2013 

ᐱᒋᐊᕐᓗᒍ. 

 

ᑭᓯᐊᓂᓗ ᑐᑭᓯᐊᔭᒃᑯᑦ ᓄᓇᕗᒻᒥ ᓄᓇᓕᑦ 12 

ᖃᔅᓯᐅᓛᖑᓂᖏᑦ, ᓴᓂᑭᓗᐊᖅ ᐃᓚᐅᓪᓗᓂ, 

ᓄᓇᓕᓐᓂ ᑎᒍᔭᐅᓯᒪᔪᒥᓂᓕᕆᔨᖃᓐᖏᑦᑐᓂᒃ. 

ᑖᒃᑯᓇᓂ ᓄᓇᓕᓐᓂ ᑎᒍᔭᐅᓯᒪᔪᒥᓂᓕᕆᔾᔪᑎᑦ 

ᐅᖓᓯᒃᑐᒥᒡᒎᖅ. ᒥᓂᔅᑕ ᓇᓗᓇᐃᖅᓯᒋᐊᕈᓐᓇᖅᐸ 

ᖃᓄᖅ ᐱᓕᕆᕕᐊ ᑎᒍᔭᐅᓯᒪᔪᒥᓂᓕᕆᕙᒻᒪᖔᑕ 

ᑕᐃᒪᓐᓇᑎᒍᑦ? ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐃᖃᖅᑐᐃᔪᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᒥᔅᑕ ᕋᒻᐴᑦ. ᐄ, ᒥᔅᑕ ᕋᒻᐴᑦ ᓱᓕᑦᑎᐊᖅᑐᖅ 13-

ᖑᒻᒪᑕ ᓄᓇᓕᑦ ᐱᕋᔭᒃᑕᐃᓕᒪᑎᑦᑎᔨᑕᓕᑦ. 8-

ᖑᓂᖏᑦ ᐃᓐᓄᒃᓯᒪᓐᖏᑦᑐᑦ ᐃᓐᓄᒐᓱᑦᑕᑎᓐᓂᒃ 

ᐊᓯᖏᓐᓂ ᓄᓇᓕᓐᓂ ᓯᕗᓪᓕᐅᑎᑕᑦᑎᓐᓂᒃ. 

 

ᓱᓕᒻᒥᔪᑦᑕᐅᖅ ᐅᖃᕐᒪᑦ 

ᐱᕋᔭᒃᑕᐃᓕᒪᑎᑦᑎᔨᖃᓐᖏᑐᓂ ᐅᖓᓯᒃᑐᒦᖔᖅᑐᒥᒃ 

ᐱᔨᑦᑎᕋᖅᑕᐅᖃᑦᑕᕐᒪᑕ. ᐃᒪᐃᖃᑦᑕᖅᑐᑦ ᑕᐃᒃᑯᐊ 

ᑲᒪᒋᔭᐅᔪᐃᑦ ᐃᖅᑲᖅᑐᐃᕕᒃᑰᓚᐅᖅᑎᓪᓗᒋᑦ 

ᖃᐅᔨᒋᐊᕐᕕᓐᓂᑦ ᑐᓂᔭᐅᓪᓗᑎᒃ ᑕᐃᒃᑯᓄᖓ 

ᑎᒍᔭᐅᓯᒪᔪᒥᓂᓕᕆᔨᒃᑯᓐᓄᑦ ᐅᖓᓯᒃᑐᒦᑦᑐᓄᑦ, 

ᓲᕐᓗ ᓴᓂᑭᓗᐊᕐᒥ ᑎᒍᔭᐅᓯᒪᔪᒥᓂᓕᕆᔨᖃᓲᖑᕗᑦ 

ᑲᖏᖅᖠᓂᕐᒦᑦᑐᒥᒃ. ᐊᒻᒪᓗ ᑎᒍᔭᐅᓯᒪᔪᒥᓂᓕᕆᔨᑦ 

ᓄᓇᓕᓐᓄᐊᖅᐸᒻᒥᔪᐃᑦ ᐱᔭᕆᐊᖃᕌᖓᑕ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᑐᑭᓯᒍᒪᓂᕋ ᒪᓕᓪᓗᒍ ᑕᐃᒃᑯᐊ 

ᓄᓇᖅᑲᑎᒌᓐᖏᑦᑐᑦ ᐱᕋᔭᒃᑕᐃᓕᒪᑎᑦᑎᔨᑦ 

ᐃᓛᓐᓂᓚᐅᓱᖓᖅ ᑎᑭᓚᐅᓲᑦ ᑲᒪᒋᓂᐊᕐᒪᒋᑦ 

ᑕᐃᒃᑯᐊ ᐱᕋᔭᒃᑕᐃᓕᒪᑎᑦᑎᔪᑦ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐳᖅ ᖃᓯᐊᖅᑎ ᐊᕐᕌᒎᑉ ᐃᓗᐊᓂ 

ᓄᓇᓕᓐᓄᐊᖃᑦᑕᕐᒪᖔᖅ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐃᖃᖅᑐᐃᔪᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ ᐊᒻᒪᓗ ᖁᔭᓐᓇᒦᖅᑐᒍ ᒥᔅᑕ 

ᕋᒻᐴᑦ ᐊᐱᖅᑯᑎᒋᔭᖓᓂᒃ. ᐃᒃᑯᐊ ᖃᔅᓯᑕᕐᓗᑎᑦ 

ᓄᓇᓕᓐᓄᐊᖃᑦᑕᕆᐊᖃᕐᓂᖏᑦ 

ᐋᖅᑭᒃᑕᐅᓯᒪᓐᖏᑦᑐᑦ. ᑕᐃᒃᑯᐊ 

ᓄᓇᓕᓐᓅᑦᑕᐃᓐᓇᖃᑦᑕᖅᑐᑦ ᑭᓯᐊᓂ 

ᖃᐃᖁᔭᐅᔭᕌᖓᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᓐᓇ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐱᓕᕆᕝᕕᖓ 

ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᒻᒪᖔᑦ 

ᐊᑐᖅᑕᐅᓂᐊᖅᑐᓂᒃ ᐊᕐᕌᒍᓂ ᐊᒡᒋᖅᑐᓂ 

ᐱᕋᔭᒃᑕᐃᓕᒪᑎᑦᑎᔨᑖᕐᓂᐊᕐᒪᑕ ᑕᐃᒃᑯᐊ ᒫᓐᓇ 

ᐱᑕᖃᓐᖏᑦᑐᑦ ᓄᓇᓕᑦ? ᖁᔭᓐᓇᒦᒃ ᐅᖃᖅᑎᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᒥᓂᔅᑕ ᐃᖃᖅᑐᐃᔪᓕᕆᓂᕐᒧᑦ, ᒥᓂᔅᑕ ᓯᐅᑦᓴᒃ. 

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐱᕋᔭᑦᑕᐃᓕᑎᑦᑎᓂᕐᒥᒃ 

ᐱᑕᖃᖁᔨᕗᒍᑦ ᓄᓇᓕᓕᒫᓂ. ᑕᐃᑦᑐᐊ ᓄᓇᓕᑦ 

ᓯᕗᓪᓕᐅᔾᔭᐅᓯᒪᔪᑦ ᑎᑎᕋᖅᑕᐅᓯᒪᔪᑦ 

ᐊᕗᖓᐅᔨᓯᒪᔪᑦ ᑕᑯᓐᓇᕐᓗᒋᑦ ᓄᓇᓕᓕᒫᑦ 

ᐊᑕᖏᕐᓗᒋᑦ ᐱᕋᔭᑦᑕᐃᓕᒪᑎᑦᑎᔨᑖᖁᔭᕗᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᑭᓯᔪᖓ 

ᑕᐃᒃᑯᐊ ᑎᑎᕋᕐᕕᔅᓴᖃᑦᑎᐊᖏᓐᓂᖅ 

ᐃᓪᓗᖃᖏᓂᕐᓗ ᐊᑦᑐᐃᓂᖃᓪᓚᕆᖃᑦᑕᕐᒪᑕ 

ᓄᓇᓕᓐᓂ 

ᐱᕋᔭᑦᑕᐃᓕᒪᑎᑦᑎᔨᑖᖅᑎᑦᑎᓇᓱᒃᑲᓗᐊᖅᖢᑎᒃ. 

ᒥᓂᔅᑕ ᖃᐅᔨᒪᔪᔅᓴᐅᔪᖅ ᐅᖄᓚᕕᖖᒋᓚᐅᕋᒃᑭᑦ 

ᒪᓕᒐᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ  

ᐱᔨᑦᑎᖅᑎᑦ ᐅᖃᓪᓚᖃᑎᖃᖁᓪᓗᒋᑦ ᕼᐋᒻᓚᒃᑯᑦ 

ᑎᑎᕋᖅᑎᖏᓐᓂᒃ ᓇᓖᕌᕈᑎᒋᔭᐅᓂᐊᕐᒪᑦ 

ᑎᑎᕋᕐᕕᑦᑖᕈᓐᓇᕐᒪᖔᑦ ᓴᓂᑭᓗᐊᕐᒥᑦ. ᑖᓐᓇᖃᐃ 

ᓇᓗᓇᐃᖅᓯᒍᓐᓇᖅᐳᖅ ᒥᓂᔅᑕᖓᑦ ᑕᒪᓐᓇ 

ᑲᒪᒋᔭᐅᓚᐅᕐᒪᖔᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ  ᕋᒻᐴᑦ. 

ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᐅᑦᓴᒃ.  

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐄ, ᓱᓕᑦᑎᐊᖅᑐᑎᑦ 

ᐱᔭᕐᓂᖏᔾᔪᑎᒋᖃᑦᑕᖅᑕᕗᑦ ᐃᓐᓄᐃᓇᓱᑦᑐᓂ 

ᑕᐃᒃᑯᓂᖓ ᐱᕋᔭᑦᑕᐃᓕᒪᑎᑦᑎᔨᓂᒃ 

ᐃᖅᑲᓇᐃᔭᖅᑎᑦ ᐃᓪᓗᔅᓴᖏᓐᓂᒃ 

ᑎᑎᕋᕐᕕᔅᓴᖏᓐᓂᓪᓗ ᐱᑕᖃᖏᒻᒪᑦ. ᐊᒻᒪᓗ 

ᓴᓂᑭᓗᐊᕐᒥ, ᐃᖅᑲᓇᐃᔭᖃᑎᒋᑦᑎᐊᕋᓗᐊᖅᑕᕗᑦ 

CGS-ᑯ ᓴᓂᑭᓗᐊᕐᒥᐅᓪᓗ ᑕᐃᒪᐃᑦᑐᓂ 

ᐱᑖᕈᓐᓇᕐᓂᐊᕋᑦᑕ ᐃᓐᓄᑦᑕᐅᔪᓐᓇᓂᐊᕐᒪᑦ 

ᐃᖅᑲᓇᐃᔮᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᖃᒪᓂᑦᑐᐊᒧᑦ 

ᒪᓕᒐᓕᐅᖅᑎ, ᒥᔅᑕ ᐊᐅᐸᓗᑦᑐᖅ. 

 

ᐊᐱᖅᑯᑦ 560 - 3(3): ᐱᕋᔭᒃᑕᐃᓕᒪᑎᑦᑎᓂᖅ 

ᓄᓇᕗᒻᒥ (ᐊᐅᐸᓗᒃᑐᖅ) 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐊᐱᖅᑯᑎᒋᓂᐊᖅᑕᕋ ᒪᓕᒐᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᒥᔅᑕ ᓯᐅᑦᓴᒃ. 

 

ᔮᓐᓄᐊᕆ ᑕᒪᑐᒪᓂ ᐊᕐᕌᒍᒥ ᒪᓕᒐᓕᕆᔨᒃᑯᑦ 

ᑎᑎᖅᑲᓂᒃ ᓴᖅᑮᓚᐅᕐᒪᑕ ᑕᐅᔭᐅᔪᖅ, 

"ᐃᖏᕋᓂᕘᓚᓯᒪᔪᓂᒃ ᕿᒥᕐᕈᓇᒍᑎᑦ 

ᑭᓪᓕᓯᓂᐊᖅᑐᒥᓃᓪᓗ ᐱᕋᔭᓐᓂᕐᒥᒃ 

ᐃᖅᑲᖅᑐᐃᕕᓪᓗ ᐊᐅᓚᑕᐅᓂᖏᑦ ᓄᓇᕗᒻᒥ." ᑖᓐᓇ 

ᐅᓂᒃᑳᖅ ᑐᓴᐅᒪᒍᑎᖃᖅᑐᖅ ᐱᕋᔭᓐᓂᕐᒥᒃ 

ᐊᓯᖏᓐᓂᓪᓗ 

12 ᐊᕐᕌᒍᓄᑦ ᖃᐅᔨᓴᖅᑕᐅᔪᕕᓂᕐᓂᑦ 2000-ᒥᑦ 

2012-ᒧᑦ ᑎᑭᓪᓗᒍ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᖃᐅᔨᒃᑲᐃᒍᓐᓇᖅᐳᖅ ᐅᕙᑦᑎᓐᓂᒃ ᑖᑦᓱᒥᖓ 

ᕿᒥᕐᕈᓇᓚᐅᕐᒪᖔᑦ ᐅᖃᓕᒫᓚᐅᕐᒪᖔᓪᓘᓐᓃᑦ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐄ, ᑕᐃᓐᓇ 

ᕿᒥᕐᕈᓇᓚᐅᖅᑕᕋ ᐅᖃᓕᒫᖅᖢᒍ 

ᑐᓴᕈᒥᓇᖅᑐᐊᓗᓐᓂᒃ ᐃᓗᓕᖃᐅᓚᐅᖅᑐᖅ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᑦᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒪᓕᒐᓕᐅᖅᑏᑦ ᐅᖃᐅᓯᖏᓐᓂ ᐅᓪᓗᒥ 

ᐅᖃᐅᓯᖃᖅᑲᐅᔪᖓ ᑕᐃᒃᑯᐊ ᖃᒪᓂᑦᑐᐊᒥ 

ᐊᔾᔨᒌᖏᑦᑐᓃᓐᖔᖅᑐᑦ ᑎᒥᖁᑎᖏᑦ 

ᐃᖅᑲᓇᐃᔭᓯᒋᐊᕐᒪᑕ ᑭᒡᒐᖅᑐᐃᔨᖃᑲᖅᖢᑎᒃ, 

ᐃᖅᑲᖅᑐᐃᔨᐊᓛᓂᒃ ᐸᓖᓯᒃᑯᓂᓪᓗ 

ᖃᐅᔨᒃᑲᖅᑕᐅᔪᓐᓇᖅᐱᑕᑐ ᖃᓄᐃᑦᑐᓂ 

ᓯᕗᓪᓕᐅᔾᔨᓯᓯᒪᒻᒪᖔᑕ ᑖᒃᑯᐊ ᑲᑎᒪᔨᕋᓛᑦ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ. ᒥᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᖢᖠᒍ ᑖᓐᓇ ᒥᔅᑕ 

ᐊᐅᐸᓗᒃᑐᖅ ᑖᑦᓱᒥᖓ ᐊᐱᖅᑯᑎᖃᕐᒪᑦ. ᐄ, 

ᐊᖏᖅᓯᒪᑦᑎᐊᖅᑐᒍᑦ ᐃᖅᑲᖅᑐᐃᔨᐊᓛᑦ ᑕᐃᒃᑯᐊ 

ᐊᔅᓱᐊᓗᒃ ᐃᖅᑲᓇᐃᔭᑦᑎᐊᖃᑦᑕᕐᒪᑕ 

ᐱᔭᕐᓂᖏᑦᑐᒦᑦᑐᕐᔪᐊᒻᒪᕆᐊᓘᓇᔭᖅᑐᑦ ᑕᐃᒃᑯᐊ 

ᓴᖅᑭᔮᖏᒪᑕ ᐃᖅᑲᓇᐃᔭᖅᑎᖃᐅᓐᓂᖅᓴᐅᔭᕆᐊᓕᑦ 

ᑮᓇᐅᔭᓂᓪᓗ ᐃᑲᔪᖅᓱᐃᓇᕐᓂᐊᒻᒪᑕ 

ᓄᓇᓕᖁᑎᒥᓐᓂᒃ ᓄᓇᖅᑲᑎᒥᓐᓂᓪᓗ ᐊᒻᒪᓗ  

ᐱᔭᔅᓴᖏᑦ ᐅᓄᖅᓯᒋᐊᕐᓗᒋᑦ 

ᓯᕗᒧᐊᖅᐸᓕᐊᑦᑎᐊᓂᕐᒪᑕ. ᐃᑲᔪᖅᓯᑎᐊᖅᑕᕗᑦ 

ᑕᐃᒃᑯᐊ ᐃᖅᑲᖅᑐᐃᔨᐊᓛᑦ 

ᑕᐃᒪᐃᖏᓐᓇᓂᐊᖅᖢᑕᓗ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᐊᐃᑉᐸᖓ ᐃᓚᒋᐊᕈᑦ, ᒥᔅᑕ ᐊᐅᐸᓗᑦᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑕᒪᑉᑕ ᐊᐅᓚᔾᔭᐃᒋᐊᓂᕐᒧᑦ ᐸᕐᓇᐅᓰᑦ ᐅᖃᖅᓯᒪᔪᑦ 

ᓄᓇᕗᑦ ᒐᕙᒪᒃᑯᒡᒎᖅ ᐋᖅᑭᔅᓱᐃᓂᐊᖅᑐᑦ 

ᐱᕋᔭᑦᑕᐃᓕᒪᔾᔪᑎᓂᒃ ᑐᓐᖓᕕᖃᕐᓗᑎᒃ ᐃᓄᐃᑦ 

ᐅᑉᐱᕆᔭᖏᓐᓂᒃ ᐊᒻᒪᓗ ᓄᓇᕗᒻᒥᐅᓂᒃ 

ᐃᓚᐅᑎᑦᑎᓂᐊᖅᖢᑎᒃ 

ᐊᑦᑐᖅᑕᐅᖏᓂᖅᓴᐅᓂᐊᕐᒪᑕ ᐃᓄᐃᑦ 

ᐃᖅᑲᖅᑐᐃᔨᒃᑯᑦ. ᖃᓄᐃᓕᐅᓐᓂᐊᖅᐸᑦ ᑖᒃᑯᐊ 

ᑕᒪᓐᓇ ᑐᑭᒧᐊᕈᑎᓕᐊᕆᔭᐅᓚᐅᖅᑐᖅ 

ᐃᖏᕋᓯᒋᐊᓂᐊᕐᒪᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᖢᒍᓗ ᒥᔅᑕ 

ᐊᐅᐸᓗᒃᑐᖅ. ᐃᑉᐸᔅᓴᖅ ᑲᑎᒪᑐᐃᓐᓇᖅᑎᓪᓗᑕ 

ᐅᖃᓚᐅᖅᑐᒍᑦ ᑕᒪᓐᓇ ᐱᐅᔪᕐᔪᐊᒻᒪᕆᐊᓘᒻᒪᑦ 

ᐊᑐᓕᖅᑎᑕᐅᑉᐸᑦ. ᐱᖓᓱᐃᓕᖓᓪᓗᐊᑕᖅᑐᓂᒃᑯᐊ 

ᑲᒪᒋᔪᒪᓪᓗᐊᖅᑕᕗᑦ ᒪᐅᖓᑦᑎᐊᖅᑐᑦ ᐊᒻᒪᓗ 

ᐊᕗᖓᐅᔨᓯᒪᔪᑦ ᐸᕐᓇᐅᑎᑦ ᓄᓇᓕᓐᓄᓗ 

ᐊᑐᖅᑕᐅᔪᔅᓴᐅᑕᐅᓪᓗᑎᒃ ᐸᓖᓯᒃᑯᑦ 

ᐃᓅᓯᑦᑎᐊᕙᓕᕆᔨᒃᑯᑦ ᐃᖅᑲᖅᑐᐃᔨᕋᓛᑦ. ᑕᐃᒃᑯᐊ 

ᓂᓪᓕᐅᑎᒋᖅᑲᐅᔭᖏᑦ ᑲᑎᒪᔨᕋᓛᖑᓂᕋᖅᑲᐅᔭᖏᑦ 

ᖃᒪᓂᑦᑐᐊᕐᒥ. ᑕᐃᒪᐃᑦᑐᒥᑦᑕᐅᖅ ᐱᑕᖃᕐᒥᔪᖅ 

ᐊᕐᕕᐊᓂ. ᐃᖅᑲᓇᐃᔭᑦᑎᐊᖅᑐᕐᔪᐊᒻᒪᕆᐊᓘᕙᓗᒃᑐᑦ 

ᐊᒻᒪ ᑕᐃᒪᐃᑦᑐᒥᒃ ᐱᔭᕆᐊᑭᓪᓕᑎᑦᑎᔨᑦ  

ᑲᑎᒪᔨᕋᓛᖏᓐᓂᒃ ᐱᑕᖃᖅᑎᓪᓗᒍ 

ᐊᑲᐅᓐᖏᓕᐅᕈᑎᓕᑦ ᑕᐃᒃᑯᐊ 

ᑲᒪᒋᔭᐅᑦᑕᐅᑎᒋᖃᑦᑕᕈᓐᓇᖅᑐᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ.  

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑲᐅᒐᒪ ᒪᐅᖓᑦᑎᐊᖅ ᐊᕗᖓᐅᔨᓯᒪᔪᑦ 

ᐸᕐᓇᐅᑎᑦ ᓄᓇᓕᓐᓂᓗ ᒪᓕᒐᓕᕆᔨᒃᑯᑦ 

ᑲᑎᒪᔨᕋᓛᓪᓗ ᐃᓚᐅᔪᒪᑦᑎᐊᖅᑐᑦ 

ᐃᑲᔪᕈᒪᑦᑎᐊᖅᖢᑎᓪᓗ ᑕᒪᑐᒧᖓ.  

 

ᐅᖃᖅᑎ, ᐱᔾᔪᑎᒋᓪᓗᒋᑦ ᑕᐃᒃᑯᐊ ᓄᓇᕗᒻᒥ 

ᐃᖅᑲᖅᑐᐃᕕᓕᕆᔨᑦ ᐊᑕᐅᓯᐅᓐᖏᑦᑐᓂᒃ 

ᐅᔾᔨᕆᓚᐅᕐᒪᑕ ᒪᓗᓐᓇᖅᑐᒥᒃ ᑕᐃᓐᓇᓗ 

ᐊᖓᔪᖅᑳᕆᔭᐅᔪᖅ ᐃᖅᑲᖅᑐᐃᔨᓄᑦ ᐅᖃᓚᐅᖅᑐᖅ 

ᐱᓂᕐᓗᓐᓂᐊᓗᐃᑦ ᐱᕋᔭᓐᓂᐊᓗᐃᑦ 

ᐱᕙᓪᓕᐊᑐᐃᓐᓇᖅᑎᓪᓗᒋᑦ ᒪᒃᑯᑦᑐᓪᓗ ᒪᑯᐊ 

ᐃᒻᒥᓃᖅᑐᑦ ᓄᓇᕗᒻᒥ ᑖᒃᑯᐊ ᑐᓴᖃᑦᑕᖅᖢᒋᑦ 

ᐅᖃᐅᔾᔭᐅᓇᓱᒃᑐᒍᑦ ᖃᓄᐃᓕᐅᓕᕐᒪᖔᑦᑕ 

ᐅᕙᑦᑎᓐᓄᑦ ᐃᓅᖃᑎᑦᑎᓐᓄᓪᓗ. ᑕᒪᒃᑯᐊ 

ᓄᒫᓇᖅᑐᑦ ᑕᒪᔾᔭᐅᑎᓪᓗᒋᑦ 

ᖃᓄᐃᓕᐅᕐᓂᐊᓕᖅᐱᑕᓕ? ᖃᓄᕐᓕ ᑖᓐᓇ 

ᑭᐅᔭᐅᓂᐊᖅᐸ ᑖᔅᓱᒪ ᐱᓕᕆᕝᕕᖓᓐᓄᑦ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᐅᐸᓗᒃᑐᖅ. ᒪᓕᒐᓕᕆᔨᒃᑯᑦ ᒥᓂᔅᑕᖓ, ᒥᔅᑕ 

ᓯᐅᑦᓴᒃ.  

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑖᓐᓇ ᐅᓂᒃᑳᖅ 

ᐊᒃᓱᐋᓗᒃ ᐃᓗᓕᖃᐅᑦᑎᐊᓚᐅᕐᒪᑦ ᐸᓖᓯᒃᑯᑦᑕᐅᖅ 

ᑕᐃᒫᒃ ᐃᓱᒫᓘᑎᖃᕆᓪᓗᑎᒃ. ᐱᓂᕐᓗᓐᓂᐊᓗᐃᑦ 

ᐱᕋᔭᓐᓂᐊᓗᐃᑦ ᑕᒪᒃᑯᐊ ᐅᓄᓗᐊᖅᑐᐊᓘᓕᕐᒪᑕ 

ᖃᓄᖅᑑᕈᑎᒋᔭᕆᐊᖃᓕᖅᑕᕗᑦ ᑲᑐᔾᔨᓗᑎᒃᑯ 

ᐱᕋᔭᑦᑕᐃᓕᒪᓂᕐᒥᒃ ᓴᖅᑭᔮᖅᑎᑎᒃᑲᓂᕐᓗᑕ. ᑕᒪᓐᓇ 

ᒪᓗᓐᓇᕐᒪᑦ ᑐᓴᖅᑎᑕᐅᖏᓐᓈᓗᒃᖢᓂ  

ᑕᐃᒪᐃᑦᑐᓂᒃ. ᐃᖅᑲᖅᑐᐃᔨᒃᑯᓪᓗ 

ᐅᓂᒃᑳᓕᐊᕆᓚᐅᖅᑕᖏᑦ ᑕᐃᒃᑯᐊ ᐊᑐᕐᓗᑎᒃᑯ 

ᖃᓄᖅᑑᕈᑎᒋᓂᐊᖅᑕᕗᑦ ᑕᐃᒃᑯᐊ ᐃᓗᐊᓂ 

ᑎᑎᕋᖅᑕᐅᓯᒪᔪᑦ ᐃᖅᑲᖅᑐᐃᔨᒧᑦ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, 

ᒥᔅᑕ ᑕᐹᕐᔪᒃ.  

 

ᐊᐱᖅᑯᑦ 561 - 3(3): ᐃᓕᖅᑯᓯᒃ 

ᐱᖃᓯᐅᑎᑦᑎᓂᕐᒧᑦ ᐃᓄᐃᑦ 

ᐱᒻᒪᕆᐅᒋᔭᖏᓐᓂᑦ ᓄᓇᕗᑦ ᒐᕙᒪᒃᑯᑦ 

ᐋᖅᑮᒍᓯᖏᓐᓂᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐊᓐᓄᕌᖃᑎᒐ 

ᐃᓯᖅᑎᐊᓘᒻᒪᑦ ᑐᓐᖓᓱᑦᑎᐊᕆᑦ ᒥᓂᔅᑕᒋᔭᐅᔪᖅ 

ᐊᕙᑎᓕᕆᓂᕐᒧᑦ. ᐅᓰᒻᒪᓗᖅ ᕿᑦᑐᕆᐊᓄᑦ 

ᓄᖑᑕᐅᕈᓗᓐᖑᐊᐱᒃᑐᑎᑦ. 

 

>>ᐃᓪᓚᖅᑐᑦ 

 

ᐅᖃᖅᑎᑦᑎᔨ, ᐅᓇ ᐊᐱᖅᑯᑎᒋᔪᒪᓪᓗᒍ ᑕᕝᕗᖓ 

ᓯᕗᓕᑦᑎᑎᓐᓄᑦ. 

 

ᐅᖃᖅᑎᑦᑎᔨ. ᐅᓇ ᐅᖃᐅᓯᕆᖅᑲᐅᔭᕋ ᑕᕝᕙᓂ 

ᒪᓕᒐᓕᐅᖅᑎᐅᑉ ᐅᖃᐅᓯᔅᓴᑐᐃᓐᓇᖏᓐᓂ ᑖᓐᓇ 

ᐱᔾᔪᑎᒋᓪᓗᒍ ᓄᓇᕗᑦ ᒐᕙᒪᒃᑯᑦ ᐃᓄᐃᑦ 

ᐱᐅᓯᖏᑦᑕ ᐃᓗᖅᑭᓯᖏᓐᓂᒃ. ᑕᕝᕗᖓ 

ᓇᓗᓇᐃᖃᑦᑕᕐᒪᑕ ᐃᓱᒪᓕᐅᕆᔭᕆᐊᖃᓕᕌᖓᒥᒃ 

ᓲᖃᐃᒻᒪ ᑕᐃᓐᓇ ᖁᑦᑎᓂᖅᐹᒻᒪᕆᒃ ᓲᖃᐃᒻᒪ 

ᑖᒃᑯᓇᓂ ᒐᕙᒪᒃᑯᓐᓂ.  

 

ᐊᐱᕆᔪᒪᓪᓗᒍ ᖃᓄᐃᓕᖓᔪᒥᑭᐊᕐᖓᐃ 

ᐋᖅᑭᓯᓯᒪᖃᑦᑕᖅᐸᑦ ᑕᒪᒃᑯᓂᖓ ᓲᕐᓗ ᐊᑐᐊᒐᕐᓂᒃ 

ᓴᓇᔪᖃᓕᕌᖓᑦ ᐅᕝᕙᓘᓐᓃᑦ ᑮᓇᐅᔭᓂᑦ Budget 

ᐊᑐᖅᑐᖃᕐᓂᐊᓕᕌᖓᑦ ᐅᕝᕙᓘᓐᓃᑦ 

ᒪᓕᒐᕐᔪᐊᖅᓴᓂᒃ ᓴᓇᔪᖃᕐᓂᐊᓕᕌᖓᑦ ᖃᓄᖅ 

ᐃᓄᐃᑦ ᐱᐅᓯᖏᑦᑕ ᐃᓕᖅᑯᓯᖏᑦ 

ᐃᓱᒪᒋᔭᐅᓲᖑᕙᑦ ᑖᔅᓱᒪ ᐃᓗᐊᓐᓂ? ᖁᔭᓐᓇᒦᒃ, 

ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ.  

ᒐᕙᒪᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐊᔾᔨᒌᖃᑦᑕᖏᒻᒪᑕ ᑕᒪᒃᑯᐊ 

ᐊᑐᐊᒐᒃᓴᐃᑦ ᐋᖅᑭᑦᑕᐅᕙᓪᓕᐊᔪᑦ ᒐᕙᒪᒃᑯᓐᓂ 

ᑖᒃᑯᓇᖓᑦ ᒥᓂᔅᑕᐅᑎᓂᒃ ᑲᑎᒪᔨᖏᓐᓂ. ᑖᓐᓇ 

ᑭᓲᓂᖓ ᒪᓕᒃᖢᒍ ᐋᖅᑭᑦᑕᐅᓇᓱᒃᑐᖅ 

ᑎᑎᖅᑲᖃᑦᑕᖅᑐᑦ ᑕᕝᕙᓂ ᐸᐃᑉᐹᓂ ᑎᑎᕋᖅᓯᒪᔪᒥ 

ᖃᓄᖅ ᑕᓐᓇ ᐃᓄᐃᑦ ᐃᓕᖅᑯᓯᖓᓐᓂᒃ 

ᐊᒃᑐᐃᓂᖃᖅᐸ. ᖃᓄᖅ ᐃᓄᐃᑦ ᐃᓕᖅᑯᓯᖓᓐᓂᒃ 

ᐊᑐᕐᓗᒍ ᐱᕕᖃᖅᐸ. 

 

ᑕᐃᒫᒃ ᐊᐱᕆᓯᒪᔪᒥᒃ ᐊᐱᕆᔭᐅᖏᓐᓇᖃᑦᑕᖅᑐᑦ 

ᑖᒃᑯᐊ ᐱᓕᕆᕝᕕᑦ ᑕᐃᒫᒃ ᐊᑐᐊᒐᕐᓂᒃ ᓴᓇᓕᕌᖓᑕ 

ᑕᕝᕗᖓ ᑐᓂᔭᒥᓐᓂᒃ ᒥᓂᔅᑕᐅᑎᑦ ᑲᑎᒪᔨᖏᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᑕᒪᓐᓇ ᑕᖅᑭᖅ 

ᐱᒋᐊᓕᓵᖅᑎᓪᓗᒍ ᑐᓴᖅᑎᑦᑎᔾᔪᑎᓂᒃ 

ᑲᑎᒪᑎᓪᓗᑕᐃᓛᒃ ᐅᓐᓂᖅᓯᐅᖅᑐᖃᓚᐅᖅᖢᓂ 

ᐊᓐᓄᕌᖃᑎᐊᓗᒐ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑲᑎᒪᔨᓂᒎᖅ ᑲᑎᒪᔨᓐᖑᕐᓂᐊᖅᑐᑦ ᐊᒻᒪᓗ ᑕᒪᒃᑯᐊ 

ᑕᒪᕐᒥᓕᒫᖅ ᐊᑐᐊᒐᐃᓪᓗ ᐊᒻᒪᓗ ᒐᕙᒪᒃᑯᑦ 

ᐊᐅᓚᓂᕆᔭᖏᑦ ᑕᒫᓂ ᓄᓇᕗᒻᒥ ᑖᒃᑯᐊ 

ᐅᖃᖅᓯᒪᒻᒪᑕ ᐃᓄᐃᑦ ᐅᑉᐱᕆᔭᖏᑦ ᐃᓕᖅᑯᓯᖏᑦ 

ᐱᐅᓯᖏᑦ ᐊᒻᒪᓗ ᐃᓄᑦᑎᐊᕙᓐᖑᖅᓴᐅᑏᓪᓗ 

ᐅᖃᐅᖏᓪᓗ ᑖᒃᑯᓇᓂ ᒐᕙᒪᒃᑯᓐᓃᑦᑕᕆᐊᖃᒻᒪᑕ. 

ᑖᒃᑯᐊ ᓄᓇᕗᒻᒥᐅᖅᑲᐃ ᐅᖃᐅᑎᔪᓐᓇᖅᐸᖏᑦ 

ᑖᔅᓱᒪ ᓯᕗᓕᖅᑎᐅᑉ ᑖᒃᑯᐊ ᖃᓄᓪᓚᕆᒃ ᐃᓄᐃᑦ 

ᐱᐅᓯᖏᑦᑕ ᐃᓕᖅᑯᓯᖏᓐᓂᒃ ᒐᕙᒪᒃᑯᓐᓄᑦ 

ᖃᓄᖅᑑᖅᑎᐅᓪᓚᕆᒃᑲᓗᐊᕐᒪᖔᑕ ᖃᓄᖅ 

ᓴᓐᖏᓂᖃᖅᑎᒋᒻᒪᖔᑕ ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑕ ᑲᑎᒪᔨᖏᓐᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᔭᓐᓇᒦᕆᓪᓗᒍ ᑖᓐᓇ ᓂᕈᐊᖅᑕᐅᖃᑎᒋᓯᒪᕋ 

ᑖᔅᓱᒥᖓ ᐊᐱᕆᒻᒪᑦ. ᐱᒻᒪᕆᐅᔪᒥᒃ ᑕᒪᓐᓇ 

ᐅᖃᐃᓐᓇᓲᖑᒐᑦᑕ ᑕᐃᒪ ᐅᖃᖅᑲᐅᒻᒪᑦ 

ᓱᓕᓪᓗᓂᓗ ᐃᓄᐃᑦ ᐃᖅᑯᓯᖏᓐᓂᒃ 

ᐃᓯᖅᑎᑦᑎᕚᓪᓕᕈᒪᒐᑦᑕ ᑕᐃᒪᓐᖓᑦ 1999 

ᓴᖅᑭᓚᐅᖅᑎᓪᓗᒍ ᑕᒪᓐᓇ ᐅᖃᐅᓯᐅᖏᓐᓇᕐᒪᑦ 

ᒫᓐᓇᒧᓪᓗ ᑎᑭᒃᖢᒍ ᑕᐃᒪᓐᓇᒃ 

ᐅᖃᖃᑦᑕᐃᓐᓇᕋᑦᑕ. 

 

ᐊᔾᔨᒌᓐᖏᑦᑐᓂᒃ ᐃᓚᐅᑎᑦᑎᓇᓱᖃᑦᑕᖅᑐᒍᑦ. 

ᑕᐃᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᖃᐅᔨᒪᔨᑕᕆᔭᐅᔪᑦ ᐱᓕᕆᕝᕕᓐᓃᒻᒪᑕ 

ᖃᐅᔨᒪᔭᑕᕆᔭᐅᓪᓗᑎᒃ ᖃᓄᐃᓕᐅᖅᑐᓂᒃ 

ᐸᕐᓇᐅᑎᓂᓪᓗ ᐱᓕᕆᕝᕕᐅᔪᓂ ᓴᓇᓕᕌᖓᑕ 

ᖃᓄᖅᑑᖃᑕᐅᕙᒃᖢᑎᒃ. ᑖᒃᑯᐊ ᐊᒥᓲᒻᒪᑕ 

ᑕᒪᑐᒥᖓ ᐃᓄᐃᑦ ᐃᓕᖅᑯᓯᖏᓐᓂᒃ 

ᐅᑉᐱᕆᔭᖏᓐᓂᓪᓗ ᐱᓕᑉᐸᓪᓕᐊᑎᑦᑎᓐᓇᓱᒃᑐᑦ 

ᓲᕐᓗᑦᑕᐅᖅ ᐅᖃᐅᓯᖏᓐᓂᒡᓗ. 

 

ᓲᕐᓗ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑏᑦᑕᐅᖅ ᑕᐃᒪ ᐊᑐᖅᑐᒻᒪᕆᐊᓘᒻᒪᑕ 

ᓴᖅᑭᑎᑦᑎᕙᓪᓕᐊᓪᓗᑎᒃ ᐃᓄᒃᑎᑐᑦ 

ᑕᐃᒎᓯᖃᓐᖏᑦᑐᓂᒃ ᓱᓕ ᖃᓪᓗᓈᑦ 

ᐅᖃᐅᓯᖏᓐᓂᒃ. ᐃᓄᐃᓪᓕ ᐅᖃᐅᓯᖏᑦ 

ᐱᔭᕇᖅᓯᒪᒻᒪᑕ ᐃᓚᒃᑲᓐᓂᕆᐊᖃᖏᑦᑎᐊᖅᖢᑎᒃ, 

ᑭᓯᐊᓂ ᒫᓐᓇᕐᓂᓴᐅᓕᖅᑐᓂᒃ ᐊᑐᖅᐸᓕᖅᑕᑦᑎᓐᓂᒃ 

ᐃᓄᒃᑎᑐᑦ ᑕᐃᒎᓯᖃᓐᖏᑦᑐᓂᑦ 

ᑕᐃᒎᓯᓕᐅᖅᐸᓪᓕᐊᒻᒪᑕ ᑕᐃᒃᑯᐊ 

ᐊᑑᑎᖃᒻᒪᕆᒻᒥᔪᑦ. 

 

ᐊᒻᒪ ᐃᓄᐃᑦ ᐃᓐᓇᐃᑦ ᐃᓄᒃᑎᑐᑦ ᐃᓕᖅᑯᓯᖏᓐᓂᒃ 

ᖃᐅᔨᒪᑕᕆᔭᐅᓪᓗᑎᒃ ᐃᓕᓐᓂᐊᕐᕕᓐᓂ 

ᐸᐃᑉᐹᖅᑎᑉᐸᓕᖅᖢᑎᒍ ᐃᓕᓐᓂᐊᕐᕕᐅᑉ ᐃᓗᐊᓂ 

ᐃᓄᓐᖑᖅᓴᐃᓂᕐᒥᒃ ᐃᓄᐃᓪᓗ ᐃᓕᖅᑯᓯᖏᓐᓂᒃ 

ᐃᓕᓴᐃᔨᐅᖃᑦᑕᕐᓂᐊᖅᑐᓂᒃ ᐊᒻᒪᑦᑕᐅᖅ ᑕᐃᒃᑯᐊ 

ᑐᑦᑕᕐᕕᑦ ᐃᓄᐃᑦ ᐃᓕᖅᑯᓯᖏᓐᓂᒃ 

ᐱᓕᕆᕙᓪᓕᐊᒋᓪᓗᑎᒃ. 

 

ᑕᐃᒃᑯᐊ ᐅᖃᐅᓯᕆᖅᑲᐅᔭᖏᑦ 

ᓱᓕᔪᕆᒻᒪᕆᖅᑲᐅᒐᒃᑯ ᓂᕈᐊᖅᑕᐅᖃᑎᒋᓯᒪᔭᒪ  

ᐅᖃᖅᑎᓪᓗᒍ ᒐᕙᒪᐅᒐᑦᑕ ᑕᒪᕐᒥᒃ 

ᐱᓕᕆᖃᑎᒌᒋᐊᖃᕋᑦᑕ ᓂᕈᐊᖅᑕᐅᖃᑎᒋᓯᒪᔭᕋ 

ᐅᖃᖅᑎᓪᓗᒍ ᓱᓕᑦᑎᐊᖅᑐᒥᒃ ᐅᖃᖅᑲᐅᒻᒪᑦ ᐆᒥᖓ 

ᐅᖃᖅᑎᓪᓗᒍ, ᐃᒪᓐᓇᐃᓕᖔᖅᐸᖅᑲᐃ 

ᐊᑲᐅᓂᖅᓴᐅᓂᔭᖅᑐᖅ. 

 

ᑖᓐᓇ ᑕᕝᕙ ᓴᓐᖏᔪᒻᒪᕆᒃ ᐅᖃᖅᑲᐅᔭᖓ 

ᑕᐃᒪᐃᓕᐅᖃᑎᒌᒃᑲᓐᓂᕆᐊᖃᖅᐳᒍᑦ 

ᑖᒃᑯᓇᓐᖓᓪᓗ ᓂᕈᐊᖅᑕᐅᓯᒪᔪᓂᒃ ᖃᐅᔨᑉᐸᑕ 

ᐅᑯᐊ ᒐᕙᒪᒃᑯᑦ ᐃᒪᓐᓇᐃᓕᐅᒃᑲᓐᓂᕆᐊᓕᑦ ᐃᓄᐃᑦ 

ᐃᓕᖅᑯᓯᖓ ᐊᑐᖅᑕᐅᒃᑲᓐᓂᖁᓪᓗᒍ 

ᑐᓴᕈᒪᑦᑎᐊᑐᐃᓐᓇᖅᑕᕗᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ 

ᐋᕆᐊᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᒻᒪᓗ 

ᖁᔭᓐᓇᒦᒃ ᓯᕗᓕᖅᑎ ᑖᒃᑯᐊ ᐱᓂᐊᕐᓇᕆᔭᖓᓐᓂᒃ. 

ᐅᓇ ᑕᕝᕙ ᑐᑭᓯᔪᒪᓯᑳᓪᓚᒃᑭᕙᕋ ᐃᓄᐃᑦ 

ᖃᐅᔨᒪᔭᑐᖃᖏᑕ ᑲᑎᒪᔨᖏᑦ ᖃᓄᖅ 

ᐊᑯᓚᐃᑎᒋᔪᒥᑭᐊᖓᐃ ᑖᒃᑯᓇᓂ ᒥᓂᔅᑐᒋᔭᐅᔪᓂᑦ 

ᑲᑎᒪᖃᑎᖃᖃᑦᑕᖅᐸᑦ ᑖᒃᑯᐊ ᑲᑎᒪᔨᑦ? ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑕᐹᕐᔪᒃ. 

ᒥᓂᔅᑕ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, ᓯᕗᓕᖅᑎ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓄᐃᑦ ᖃᐅᔨᒪᔭᖏᓐᓂ ᑲᑎᒪᔨᐅᔪᑦ 

ᐱᓕᕆᕝᕕᐅᔪᓂ ᐃᖅᑲᓇᐃᔭᖅᑎᒋᔭᐅᖃᑦᑕᖅᑐᑦ. 

ᒥᓂᔅᑕᐅᑏᑦ ᑲᑎᒪᔨᖏᓐᓂ 

ᑲᑎᒪᖃᑎᖃᖃᑦᑕᖏᑦᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓕᖅᑎᐅᑉ 

ᐅᖃᐅᑎᔪᓐᓇᕆᕚᖓ, ᐃᓄᐃᑦ ᖃᐅᔨᒪᔭᑐᖃᖏᑦ 

ᐱᔪᓐᓇᕐᓂᖃᖅᐹᑦ ᐋᒡᒑᕈᓐᓇᕐᓗᑎᓪᓘᓐᓃᑦ 

ᐅᕝᕙᓘᓐᓃᑦ ᑎᓕᐅᕆᒃᑲᓐᓂᕈᓐᓇᕐᓗᑎᑦ ᒐᕙᒪᒃᑯᑦ 

ᐃᓱᒪᓕᐊᕆᔪᒪᔭᖏᓐᓂᒃ ᒥᓂᔅᑕᐅᖃᑎᒌᑦ ᑲᑎᒪᖏᑦ 

ᐃᓱᒪᓕᐊᕆᔪᒪᔭᖏᑦ? ᐱᕕᖃᖅᐹᑦ 

ᐃᓱᒪᓕᐊᕆᔭᐅᔪᒪᔪᑦ ᐊᓯᔾᔨᕆᐊᓖᑦ ᐅᕝᕙᓘᓐᓃᑦ 

ᐃᑲᔪᖅᓯᖅᑕᐅᔪᑦ ᑖᒃᑯᓇᓐᖓᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒐᕙᒪᓕᕆᔨᒃᑯᓐᓄᑦ ᒥᓂᔅᑕ, ᓯᕗᓕᖅᑎ.  

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᑐᐊᒐᐃᑦ ᑲᑎᒪᔾᔪᑎᒋᖃᑦᑕᖅᑕᕗᑦ 

ᐊᖏᕆᐊᖃᖅᐸᑦᑕᕗᓪᓘᓐᓃᑦ 

ᐋᖅᑭᓱᕆᐊᖃᖅᐸᑦᑕᕗᓪᓘᓐᓃᑦ ᒥᓂᔅᑕᐅᑏᑦ 

ᑲᑎᒪᓕᕌᖓᑕ. ᐃᓄᐃᑦ ᐃᓕᖅᑯᓯᖏᓐᓂᒃ 

ᐃᓗᓕᖃᕐᒪᖔᑕ ᖃᐅᔨᓴᖅᑕᐅᕙᒌᓚᐅᖅᖢᑎᒃ 

ᐅᕙᑦᑎᓐᓄᐊᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᕐᒧᑦ 

ᒪᓕᒐᓕᐅᖅᑎ, ᒥᔅᑕ ᐅᓲᑖᐱᒃ.  

 

ᐊᐱᖅᑯᑦ 562 - 3(3): ᕿᓂᖅᑏᑦ ᓄᓇᕗᒻᒥ 

(ᐅᓲᑖᐱᒃ) 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓂᕈᐊᖅᑕᐅᕕᒋᓯᒪᔭᓐᓂᒥᐅᑕᑯᓗᐃᑦ ᓄᓇᖅᑲᑎᒃᑲ 

ᑏᕖᒃᑰᖏᑦᑐᖅ ᑕᑯᔪᒪᓪᓕᕋᓗᐊᖅᑲᔅᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐊᐱᖅᑯᓯᕋ ᑐᕌᖅᑎᓂᐊᖅᑕᕋ ᓄᓇᓕᓐᓂ 

ᒐᕙᒪᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐱᓇᓱᐊᕈᓯᐅᑉ ᐱᒋᐊᓐᖓᕐᓂᖓᓂ 

ᐅᖃᐅᓯᖃᓚᐅᕋᕕᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ.  

ᐸᓖᓯᒃᑯᑦ ᓄᑖᒥᒃ ᐊᑐᐊᒐᐅᔪᒥᒃ ᐸᖅᓴᐃᔨᒃᑯᓐᓄᑦ 

ᐊᑐᓕᖅᑎᑦᑎᓂᐊᕐᓂᕋᐃᓪᓗᑎᑦ ᐊᒻᒪᓗ ᒐᕙᒪᒃᑯᑦ 

ᓴᓐᖓᑦᑎᒋᐊᕐᓂᐊᕐᓂᕋᖅᑐᒋᑦ ᓄᓇᓕᓐᓃᑐᓪᓗ 

ᐊᒻᒪᓗ ᐱᓕᕆᖃᑎᒋᖃᑦᑕᖅᑕᖏᑦ ᐸᖅᓴᐃᔨᒃᑯᑦ 

ᐸᖅᓴᐃᓂᐅᑉ ᒥᔅᓴᓄᑦ.  

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᐊᑐᐊᒐᐃᑦ, 

ᐊᑐᐊᒐᐅᓂᐊᖅᑐᑦ ᐸᖅᓴᐃᔨᓐᓄᑦ, ᖃᖓᒃᑯᑦ 

ᐱᔭᕇᕐᕕᔅᓴᖃᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᓕᕆᕙᓪᓕᐊᓂᐊᕐᒪᑕ 

ᐅᖃᖃᑎᖃᖃᑦᑕᕐᓗᑎᑦ ᐱᓕᕆᖃᑎᖃᕐᓗᑎᒡᓗ 

ᑐᐊᕕᕐᓇᖅᑐᓕᕆᓲᖑᔪᓄᑦ 

ᐱᖏᒐᓐᓇᖅᑐᓕᕆᓲᖑᔪᓄᑦ ᑭᓯᐊᓂ 

ᐅᖃᖃᑎᖃᐅᕈᓘᔭᓚᐅᕐᒥᓗᑎᐅᓂᐊᕐᒪᑦ. 

ᑐᐊᕕᕐᓇᖅᑑᒐᓗᐊᑦ ᒪᓕᒐᓐᖑᕆᔭᐅᓂᐊᖅᑐᖅ 

ᕿᓚᒥᐅᓂᖅᐹᒃᑯᑦ ᑕᑯᔪᒪᓐᓇᖅᑐᖅ ᑭᓯᐊᓂᑦᑕᐅᖅ 

ᐋᖅᑭᐅᒪᑦᓯᐊᖁᓐᓇᕐᒪᑦ. ᓇᓗᓇᖅᖤᖅᐳᖅ 

ᖃᑯᒍᓪᓚᑦᑖᖅ ᐃᓐᓂᖅᓯᒪᓂᐊᕐᒪᖔᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ.  

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 

ᑭᐅᒐᕕᓐᖓ ᐅᕙᖓ ᐊᐱᖅᑯᑎᒋᕋᑖᖅᑕᖓᓂᒃ.  

ᑕᐃᒃᑯᓂᖓᔅᓴᐃᓐᓇᖅ ᐅᖃᐅᑎᖃᖅᑎᓪᓗᑎᑦ 

ᐅᖃᐅᓯᖃᓚᐅᕋᕕᑦ ᐱᓕᕆᕕᒋᔭᑎᑦ ᑖᒃᑯᓂᖓᒎᖅ 

ᑲᓇᑕᒥ ᐊᕙᑎᓕᕆᔨᒃᑯᓐᓂᒃ ᐱᓕᕆᖃᑎᖃᕐᓗᓯ 1-

800-ᒥᒃ ᓈᓴᐅᑎᓕᒻᒥᒃ ᐅᖄᓚᐅᒻᒥᒃ ᓄᓇᓕᓐᓄᑦ 

ᓴᖅᑭᑎᑦᑎᕙᓪᓕᐊᒍᒪᒐᔅᓯ ᓯᓚᓕᕆᓂᕐᒧᑦ 

ᖃᐅᔨᒋᐊᕐᕕᔅᓴᐅᒐᐅᔭᖅᑐᒥᒃ. ᖃᖓᒃᑯᑦ ᒥᓂᔅᑕ  

ᓂᕆᐅᒋᔭᖃᖅᑭᑦ ᐱᒋᐊᕋᔭᕐᒪᖔᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᓯᖅᑎ 

ᐱᓕᕆᕕᖓᓐᓄᑦ ᒥᓂᔅᑕ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᑦᑕᐅᖅ ᐊᐱᖅᓱᕋᕕᑦ. ᑖᒃᑯᐊ 

ᐋᖅᑭᑐᐊᖅᐸᑕᐅᒐᓗᐊᖅ ᐊᑭᖃᓐᖏᑦᑐᒧᑦ 

ᐅᖃᓗᒍᑕᐅᖃᑦᑕᖅᑐᑦ ᑕᐃᒃᑯᐊ 1-800 ᒥᒃᓵᓄᑦ 

ᑖᓐᓇ ᐋᖅᑭᑐᐊᖅᐸᑦ ᐊᒻᒪᓗ ᐅᖃᐅᓯᓕᕆᓂᕐᒧᑦ 

ᒥᓂᔅᑕ ᐱᓕᕆᖃᑎᒋᓗᑎᒍ ᑕᒪᒃᑯᐊ 

ᐃᓂᓪᓚᑐᐊᖅᐸᑕ, ᐃᓄᒃᑐᑦ ᐊᔾᔨᒌᖃᑦᑕᖏᒻᒥᒻᒪᑕ 

ᐅᖃᐅᓯᕗᑦ ᐃᓄᐃᓐᓇᖅᑐᓪᓗ ᐃᓄᑦᑎᑐᓪᓗ, 

ᑕᒪᒃᑯᐊ ᓇᓗᓇᐃᑐᐊᖅᐸᑕ ᑕᐃᒪᐅᓇᔭᖅᑐᖅ 

ᑕᕝᕙᓂ ᐅᑭᐅᓗᑦᑖᖑᖁᓐᓇᓐᖏᑦᑐᖅ 

ᐊᐅᓪᓚᖃᑦᑕᖅᑐᑦ ᐊᒥᓱᓐᖑᖅᐸᓪᓕᐊᓂᐊᓕᕐᒥᒻᒪᑕ 

ᓯᓚ ᒪᓕᑦᑐᒍ ᑕᐃᒪᓐᓇᒧᑦ ᑐᐊᕕᕆᔭᕋᓗᐊᕗᑦᑕᐅᖅ 

ᑕᒪᓐᓇ ᐃᓂᓪᓚᓐᓂᐊ ᕿᓚᒻᒥᐅᓂᖅᓴᖅ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᐊᐃᑉᐸᖓ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒃ, 

ᒥᓂᔅᑕ ᑖᔅᓱᒥᖓ ᑭᐅᒐᕕᑦ. ᑕᐃᔅᓱᒪᓂᔅᓴᐃᓐᓇᖅ 

ᐅᖃᐅᓯᖃᓚᐅᕋᕕᑦ, ᐊᐱᖅᑯᓯᕐᒪ 

ᐊᐃᑉᐸᕆᓂᐊᖅᑕᖓ, ᑕᐃᔅᓱᒪᓂᔅᓴᐃᓐᓇᖅ 

ᐅᖃᐅᓯᖃᓚᐅᕋᕕᑦ ᑐᓴᖅᑎᑦᑐᑎᒍᓗ ᑕᕝᕙᓂ 

ᐃᒡᓗᒥ ᑖᓐᓇ ᐱᓕᕆᕕᒋᔭᑎᑦ ᑐᓂᓯᓯᒪᒻᒪᑕᒎᖅ 

500-ᓂᒃ ᑕᐃᒃᑯᓂᖓ ᐅᕙᓃᑉᐳᖔᕈᑎᕈᓗᓐᓂᒃ 

spot-ᖑᓂᕋᖅᑕᐅᔪᓂᒃ ᑕᕝᕙᓂ ᓄᓇᓕᓐᓂ ᑕᒫᓂ 

ᓄᓇᕗᓕᒫᒥ ᑖᒃᑯᐊᓗ ᓇᓗᓇᐃᕆᔪᓐᓇᖅᑐᑎᒃ 

ᑕᒻᒪᕇᒃᑯᒻᒥᑦ, ᑕᒻᒪᕇᒃᑯᒻᒧᑦ ᐊᑐᖅᑐᓂᒃ ᐊᒻᒪᓗ 

ᐅᖄᓚᐅᑎᓂᒃ ᖃᖓᑦᑕᖅᑎᑕᐅᓯᒪᔪᒃᑰᕈᑎᓄᑦ 

ᖃᐅᔨᔭᐅᑎᑕᐅᒍᓐᓇᖅᑐᓂᒃ. 

(ᑐᓵᔨᑎᒍᑦ) ᒥᓂᔅᑕᖃᐃ ᓇᓗᓇᐃᖅᓯᔪᓐᓇᕆᕙ  

ᒐᕙᒪᒃᑯᑦ ᓈᓴᐅᑎᑦ ᖃᑦᑎᓪᓚᕆᐅᒻᒪᖔᑕ ᑖᒃᑯᐊ 

ᓄᓇᓖᑦ ᐃᓛᒃᑯᑦ ᐱᔭᖏᑦ. ᑐᑭᓯᑦᑎᐊᕐᓂᐊᕋᕕᑦ. 

(ᑐᓵᔨᑎᒍᑦ) ᐊᖏᔪᖅᑳᖅ ᓇᓗᓇᐃᖅᓯᔪᓐᓇᖅᐸ 

ᖃᑦᑎᓂᒃ ᑕᒻᒪᕇᒃᑯᑎᕈᓗᓐᓂᒃ 

ᐊᑐᐃᓐᓇᕈᐃᖃᑦᑕᕐᓂᐊᕐᒪᖔᑦ ᓄᓇᓕᓐᓄᑦ ᐊᑐᓂ? 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᒥᓂᔅᑕᕆᔭᐅᔪᖅ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᓕᕆᕝᕕᖓᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑕᒪᕐᒥᒃ 20-ᓂᒃ ᐊᑐᓂ 

ᑐᓂᔭᐅᓚᐅᖅᑐᑦ ᓄᓇᓕᑦ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓱᒐᖅ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᐅᓲᑖᐱᒃ. 

 

ᐅᓲᑖᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐄ, ᑕᐃᒃᑯᐊ 

ᐊᑐᖅᑕᐅᑦᑎᐊᖁᓇᕋᓗᐊᖅᑯᑦ 

ᕿᓂᕆᐊᕆᐊᖃᕋᐃᒐᑦᑕ ᓇᓗᓇᓲᖑᒻᒪᑦ 

ᐅᐸᒍᑎᑐᐃᓐᓇᖃᑦᑕᕈᑎᔅᓴᑯᓘᓕᕐᖓᑕ ᑕᐃᒃᑯᐊ.  

 

(ᑐᓵᔨᑎᒍᑦ) ᐅᖃᖅᑎ, ᑕᒪᓐᓇ ᐊᑐᖅᑎᓪᓗᒍ ᑖᒃᑯᐊ 

ᖁᒻᒧᐊᑦᑎᑕᐅᓯᒪᔪᑦ ᐅᑭᐅᖅᑕᖅᑐᓕᒫᒥ 

ᐊᑐᖅᑕᐅᔪᓐᓇᕐᓂᐊᖅᑐᑦ ᓇᓗᓇᐃᖅᓯᔪᓐᓇᖅᐸᖅᑲᐃ 

ᑭᒃᑯᑦ ᑐᐊᕕᕐᓇᖅᑐᓕᕆᔨᒃᑯᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᐃᖅᑲᓇᐃᔮᖃᕐᒪᖔᑦ ᐱᔾᔪᑎᒋᓪᓗᒋᑦ 

ᑕᐃᒃᑯᐊ ᖁᒻᒧᐊᑦᑎᑕᐅᓯᒪᔪᑦ ᐊᑐᖅᑕᐅᖃᑦᑕᖅᑐᑦ 

ᐅᑭᐅᖅᑕᖅᑐᒧᑦ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐅᓲᑖᐱᒃ. 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒃᑯᐊ ᐱᓕᕆᔨᕗᑦ ᑕᒪᑐᒥᖓ  

ᑐᓴᐅᒪᑎᑦᑎᓂᕐᒥᒃ ᑐᓴᖃᑦᑕᖅᑐᓕᕆᓂᕐᒥᓪᓗ 

ᐱᓕᕆᐊᖃᖅᑐᑦ ᓄᖅᑲᕈᓐᓇᖏᒻᒪᑕ ᖃᓄᖅ ᑕᒪᓐᓇ 

ᐱᕚᓪᓕᕈᑕᐅᔪᓐᓇᖅᑐᓂᒃ ᕿᓂᖅᑐᑎᒃ 

ᑐᓴᖅᑐᓕᕆᓂᐅᑉ ᒥᒃᓵᓄᑦ. ᓄᓇᕗᒻᒥ 

ᓇᓗᓇᓐᖏᑦᑐᖅ ᑕᒪᓐᓇ ᐅᖃᐅᓯᐅᖃᑦᑕᕐᓂᐊᕐᒥᔪᖅ 

ᐅᖃᐅᓯᐅᖃᑦᑕᖅᑐᕐᓗ ᐊᔪᕈᓐᓃᕌᖓᑦᑕ 

ᖃᖓᑦᑕᖅᑎᑕᐅᓯᒪᔪᓄᑦ ᐊᔪᓐᖏᑦᑎᐊᕈᒪᓂᖅ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᓂᓐᖓᖅ. 

 

ᐊᐱᖅᑯᑦ 563 - 3(3): ᐃᑲᔫᑎᑦ ᒥᑭᔫᑎᓄᑦ 

ᓇᒻᒥᓂᕆᔭᓄᑦ (ᓂᓐᖓᖅ) 

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒥᓂᔅᑕᐅᔪᒧᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ. 

 

ᓂᕈᐊᖅᑕᐅᕕᒋᓯᒪᔭᖃᕋᒪ ᒪᕐᕉᖕᓂᒃ ᓄᓇᓕᖕᓂ 

ᒥᑭᔪᓂᒃ ᓇᐅᔮᓂᒡᓗ ᐊᒻᒪ ᑰᒑᕐᔪᖕᒥ. ᑕᒪᒃᑯᐊ 

ᓄᓇᓖᑦ ᐊᖏᓂᖅᓴᐃᑦ ᓇᖕᒥᓂᖃᐅᕐᕕᐅᓂᖅᓴᐅᔪᑦ 

ᑕᑯᓪᓗᒋᑦ ᑐᓱᓐᓇᕋᓗᐊᕐᒪᑕ ᐊᒻᒪᓗ ᖁᕕᐊᓇᖅᖢᓂ 

ᐃᑲᔪᕐᓂᖃᕐᒪᑕ ᓇᖕᒥᓂᓖᑦ ᓇᓂᑐᐃᓐᓇᖅ. 

 

ᐊᒻᒪᓗ ᓄᓇᓕᖕᓂ ᒥᑭᓐᓂᖅᓴᓂᒃ, ᐅᖃᖅᑏ, 

ᓴᓇᔭᒃᓴᐃᑦ ᐊᒥᓲᓐᖏᓗᐊᖃᑦᑕᖅᖢᑎᒃ ᑕᒪᒃᑯᐊ 

ᓴᓇᕝᕕᐅᔪᑦ ᐊᒻᒪᓗ 

ᐊᓯᐊᖑᖅᐸᓪᓕᐊᓗᐊᓐᖏᖦᖢᑎᒃ. ᑖᓐᓇ ᐊᒃᓱᑦ 

ᖃᓄᐃᖏᑦᑐᖅ.  

 

ᑕᐃᒪᓕ ᐃᓚᖏᑦ ᓄᓇᓕᖕᓂ ᒥᑭᔪᓂ ᓇᖕᒥᓂᖅ 

ᓇᖕᒥᓂᖅᑖᕈᒪᒐᓗᐊᖅᖢᑎᒃ ᓴᐱᖅᖢᑎᒡᓘᖃᑦᑕᕐᒪᑕ. 

ᑖᓐᓇᖃᐃ ᒥᓂᔅᑕ ᐊᐱᖅᑯᑎᒋᔭᕋ ᑕᒪᒃᑯᓂᖓ  

ᖃᓪᓗᓈᑐᑦ Workshop, Economic 

Development ᐅᕝᕙᓘᓐᓃᑦ Business 

Workshop. ᑕᐃᒪᓐᓇᐃᑦᑐᓂᒃ 

ᐊᑐᖅᑎᑦᑎᓯᒪᓕᖅᐳᖅ? 

 

(ᑐᓵᔨᒃᑰᕈᓐᓃᖅᑐᖅ) ᐅᕝᕙᓘᓐᓃᑦ ᑕᒪᓐᓇ 

ᐃᓱᒪᒋᒐᓗᐊᖅᐹᑦ ᓄᓇᓕᖕᓂ ᒥᑭᓐᓂᖅᓴᓄᑦ 

ᐱᓗᐊᖅᑐᒥᒃ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᐊᐱᖅᓱᖅᑐᖅ. ᐅᖃᖅᑏ, 

ᖃᐅᔨᒪᒐᒪ ᑭᖑᓂᑦᑎᓐᓂ ᑲᑎᒪᖃᑦᑕᖅᓯᒪᔪᑦ 

ᐃᓕᓐᓂᐊᖅᓯᓐᓈᑦ ᓇᓪᓕᐊᖕᓂ ᓄᓇᓕᖕᓂ. ᐅᕙᒍᑦ 

ᐱᓕᕆᕕᐅᓪᓗᑕ ᑮᓇᐅᔭᖃᖅᑎᑦᑎᖃᑦᑕᖅᑐᒍᑦ 

ᑕᒪᒃᑯᓂᖓ ᐱᕙᓪᓕᐊᔪᓕᕆᔨᓂᒃ ᓄᓇᓕᖕᓂ. 

ᑕᐃᒃᑯᐊ ᓇᖕᒥᓂᖅᑖᕈᒪᔪᖃᖅᐸᑦ ᑖᒃᑯᓄᖓ 

ᐃᑲᔪᕈᓐᓇᖅᑐᓂᒃ.  

 

ᐅᖃᖅᑏ, ᒫᓐᓇᐅᔪᖅ ᑐᑭᓯᒋᐊᕈᑎᒃᓴᖃᓐᖏᓐᓇᒪ 

ᒫᓂ ᐃᓕᓐᓂᐊᖅᑐᖃᕐᓂᐊᕐᒪᖔᑦ ᑲᑎᒪᓗᑎᒃ 

ᐊᕐᕌᓂᓘᓐᓃᑦ ᐱᑕᖃᓚᐅᕐᒪᖔᑦ. ᑖᒃᑯᐊ 

ᑲᑎᒪᔨᓅᕈᓐᓇᕐᓂᐊᖅᑕᒃᑲ ᑐᑭᓯᓚᐅᕐᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ.  

 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖕᒥᓂᖃᕋᓱᐊᖅᖢᓂ ᓇᓗᓇᓐᖏᒻᒪᑦ  

ᐱᔭᕆᐊᑐᔫᖕᒪᑦ ᐃᖅᑲᓇᐃᔮᖅᑕᖃᕐᓂᐊᕐᓗᓂ 

ᐱᓗᐊᖅᑐᒥ. 

 

ᐊᒻᒪᓗ ᑕᒪᒃᑯᐊ ᐃᓐᑲᒻ ᑖᒃᓯ ᐊᓯᖏᓪᓗ 

ᐲᔭᖅᑕᐅᕙᒃᑐᑦ ᐱᓕᕆᐊᖑᔭᕆᐊᖃᖅᖢᑎᑦ 

ᐊᒻᒪᓗᑦᑕᐅᖅ ᑮᓇᐅᔭ ᒥᒃᓵᓄᑦ ᑮᓇᐅᔭᓕᕆᓂᕐᒥᒃ 

ᖃᐅᔨᒪᑦᑎᐊᕆᐊᖃᖅᖢᑎᒃ. 

 

ᑖᓐᓇ ᐄ, ᑐᑭᓯᔭᕋ ᖁᔭᓐᓇᒦᖅᑕᕋ 

ᑐᓴᖅᑎᑦᑐᒫᖅᑖᖓᒎᖅ ᑕᐃᒪᓐᓇᐃᑦᑐᒥᒃ 

ᐱᑕᖃᕐᓂᖅᐸᑦ. ᑕᒪᒃᑯᐊ ᓄᓇᓖᑦ ᒥᑭᓐᓂᖅᓴᐃᑦ 

ᐱᕙᓪᓕᐊᔭᕆᐊᖃᓪᓚᑦᑖᕋᓗᐊᕐᒥᖕᒪᑕ 

ᐃᖅᑲᓇᐃᔭᕐᕕᐅᖏᑦᑐᑦ. 

 

ᐅᖃᖅᑏ, ᑕᐃᒪᓕ ᐅᖃᐅᑎᔪᓐᓇᕐᓂᐊᖅᐹᖔ 

ᑕᐃᒪᓐᓇᐃᑦᑐᒥᒃ Workshop ᐱᑕᖃᖏᓐᓂᖅᐸᑦ, 

ᐊᑏᒃ ᑎᓕᐅᕆᔪᓐᓇᓂᐊᖅᐹ ᓄᓇᓕᖕᓂ 

ᒥᑭᓐᓂᖅᓴᓂ ᐆᒃᑑᑎᒋᓗᒍ ᓇᐅᔮᓪᓗ ᑰᒑᕐᔪᓪᓗ 

ᑖᒃᑯᓄᖓ ᐊᓯᖏᓐᓄᓪᓘᒐᓗᐊᖅ ᐱᓗᐊᖅᑐᒥᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋᓗ ᐊᑯᓪᓕᕐᒧᑦ 

ᒪᓕᒐᓕᐅᖅᑎ ᐊᐱᕆᖕᒪᑦ. ᐅᖃᖅᑏ, 

ᐊᒃᑑᕝᕙᐅᑎᓪᓗᒍ ᐊᕐᕌᓂ ᐃᑲᔪᖅᑎᖃᓚᐅᕐᒪᑕ 

ᓇᖕᒥᓂᖅ ᒥᓂᔅᑕᖓᓐᓂᒃ ᐳᓚᕋᑦᑐᓕᕆᔨᐅᑉ ᐃᒪᓐᓇ 

ᐱᔨᑦᓯᕋᐅᑎᓂᒃ ᒪᓂᒪᑎᑦᑎᓪᓗᑎᑦ ᓚᐃᓴᑖᕐᓂᕐᒧᑦ 

ᑖᒃᑯᓂᖓ ᒥᑭᔪᓄᑦ ᓇᖕᒥᓂᕆᔭᐅᔪᓄᑦ. ᑖᒃᑯᐊ  

ᐃᑲᔪᖅᑎᖃᖅᓱᑕ. ᑖᒃᑯᐊ ᓚᐃᓴᑖᖅᑎᑦᑎᓂᖅ 

ᐃᓕᓐᓂᐊᖅᑎᑦᑎᓂᖅ ᐱᔪᓐᓇᖅᑎᑦᑎᓂᖅ.  

 

ᐅᖃᖅᑏ, ᑖᔅᓱᒪ ᑕᖅᑭᐅᑉ ᓄᓐᖑᐊᓂ BizPaL 

ᐃᓄᒃᑎᑑᓕᖅᑕᐅᓂᐊᖅᑐᖅ ᐃᒫᒃ ᐅᖃᐅᓯᕐᓄᑦ 

ᐃᓕᓴᕆᔭᐅᓯᒪᔪᓄᑦ ᐋᖅᑭᒃᓱᖅᑕᐅᓂᐊᖅᑐᑦ ᑕᐃᒃᑯᐊ 

ᐊᑕᐅᓯᕐᒧᑦ ᐅᖃᐅᓯᓕᐅᒐᓗᐊᑦ 

ᐊᑐᕈᓐᓇᖅᓯᓂᐊᖅᑐᑦ ᓄᓇᓕᖕᓂ ᒥᑭᔫᓂᖅᓴᓃᑦᑐᑦ. 

ᐃᑲᔫᑎᒍᓐᓇᖅᑐᑦ ᑖᒃᑯᐊ ᑐᑭᓯᒋᐊᕈᑎᒃᓴᓂᒃ 

ᐱᒐᓱᐊᖅᑎᓪᓗᒋᑦ ᖃᓄᖅ ᐱᒋᐊᖅᑎᑦᑎᔪᓐᓇᕐᒪᖔᕐᒥ 

ᓇᖕᒥᓂᕆᔭᒥᓂᒃ. 

 

ᑖᒃᑯᐊ ᐊᑐᒐᒃᓴᑦᑎᐊᕙᐃᑦ ᖃᓄᐃᑦᑑᒥᒃ 

ᓇᖕᒥᓂᕆᔭᒃᓴᒥᒃ ᐋᖅᑭᒃᓯᓂᐊᕐᓗᓂ 

ᓚᐃᓴᖃᕆᐊᖃᖅᑐᓄᑦ 

ᐱᔪᓐᓇᐅᑎᖃᕆᐊᖃᖅᑐᓄᓪᓗ. ᑖᒃᑯᑎᒎᓈᕈᕕᑦ 

ᕿᓈᕋᓗᒋᐊᖅᑐᔾᔮᖏᑦᑐᖅ 

ᓇᒧᓐᖓᐅᒋᐊᖃᕋᔭᕐᒪᖔᑦ 

ᖃᓄᐃᓘᕆᐊᖃᕋᔭᕐᒪᖔᑕᓘᓐᓃᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᒡᓕᐊᓂ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᕙᓐᓂ ᐱᓯᒪᒐᒪ ᑐᑭᓯᒋᐊᕈᑎᒃᓴᓂᑦ ᒥᓂᔅᑕᐅᑉ 

ᐊᒡᓚᕕᐊᓂ, ᑖᓐᓇ ᐱᓯᒪᔭᕋ ᓇᖕᒥᓂᕆᔭᐃᑦ ᒪᓕᑉᐹ 

ᑮᓇᐅᔭᓕᐅᕈᑎᖃᓂᕐᒥᑦ, ᓲᖃᐃᒻᒪ ᑭᐅᔾᔪᑎᖓ 

ᓄᓇᓕᖕᓂ. ᐅᖃᖅᑏ, ᑕᐃᒪᑦᑕᐅᖅ ᑐᑭᓯᒋᐊᕈᑎᒃᓴᖅ 

ᐱᓯᒪᖕᒥᔭᕋ ᒥᑭᔪᓂᑦ ᐱᕙᓪᓕᐊᑎᑦᑎᓂᖅ 

ᓇᖕᒥᓂᖃᖅᑐᑦ ᐱᒋᐊᓕᖅᑕ. ᐄ, ᐱᒋᐊᕈᒪᔪᒍᑦ ᒫᓐᓇ 

ᓄᓇᓕᖕᓂ ᒥᑭᓐᓂᖅᓴᓂᑦ ᑖᓐᓇᑦᑕᐅᖅ ᓄᓇᕗᒻᒥ 

ᕿᓈᔭᖅᑏᑦ ᐅᔭᕋᓐᓂᐊᕕᔅᓴᓂᑦ. 

ᑖᓐᓇ ᒥᓂᔅᑕ ᐅᖃᐅᑎᒍᓐᓇᖅᑳᖓ ᑖᓐᓇᓗ 

ᒪᓕᒐᓕᐅᕐᕕᒃ, ᐃᓄᐃᓪᓗ ᓄᓇᓕᖃᑎᒃᑲᓂ. ᑖᒃᐊᑯ 

ᑐᑭᓯᒋᐊᕈᑎᒃᓴᐃᑦ ᐱᑕᖃᖅᑎᑕᐅᔪᑦ ᓄᓇᓖᑦ 

ᐱᕙᓪᓕᐊᔪᓕᕆᔨᖏᓐᓄᑦ ᑕᒪᒃᑯᐊ ᒥᑭᓂᖅᓴᐃᑦ 

ᓇᖕᒥᓂᖃᖅᑐᑦ ᑖᒃᑯᓂᖓ ᐊᑐᕈᓐᓇᕐᓂᐊᕐᒪᑕ 

ᑐᑭᓯᒋᐊᕈᑎᒃᓴᓂᑦ ᐱᒋᐊᖅᑎᑦᑎᔪᒪᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑐᑭᓯᐅᒪᔪᖓ ᑕᒪᒃᑯᐊ ᒥᑭᓂᖅᓴᐃᑦ 

ᓇᖕᒥᓂᖃᖅᑐᑦ ᓄᓇᓖᓪᓗ 

ᐱᔭᕆᐊᑐᓂᖅᓴᒃᑰᖃᑦᑕᕐᒪᑕ. 

ᐱᑕᖃᖅᑎᑦᑎᖃᑦᑕᖅᑐᒍᑦ ᑮᓇᐅᔭᓂ 

ᕼᐊᒻᒪᓚᒃᑯᓐᓄᑦ ᐱᕙᓪᓕᐊᔪᓕᕆᔨᑖᕆᓂᐊᖅᑕᖓᓂᑦ 

ᐃᑲᔪᖅᑐᒃᓴᒥᑦ ᓄᓇᓕᖕᓂᑦ ᐊᒻᒪᑦᑕᐅᖅ 

ᑮᓇᐅᔭᖅᑕᖃᕐᒥᔪᖅ ᐃᑲᔫᑎᒃᓴᓂᑦ ᓄᓇᕗᑦ 

ᒐᕙᒪᑐᐃᓐᓇᕆᖏᑕᖏᓐᓂ ᒐᕙᒪᑐᖃᒃᑯᓂᓪᓗ 

ᑖᒃᑯᐊ ᐱᕙᓪᓕᐊᔪᓕᕆᔨᕗᑦ ᑎᓕᐅᕈᓐᓇᖅᑕᕗᑦ 

ᐃᓕᓐᓂᐊᖅᑎᑦᓯᖁᓗᒋᑦ ᑐᓂᓯᖁᓗᒋᓪᓘᓐᓃᑦ 

ᑐᑭᓯᒋᐊᕈᑎᒃᓴᓂᑦ ᑕᒪᒃᑯᓄᖓ ᒥᑭᓂᖅᓴᓄᑦ 

ᓇᖕᒥᓂᖃᖅᑐᓄᑦ ᓇᖕᒥᓂᖅᑖᕈᒪᔪᓄᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓂᓐᖓᖅ. 

 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ ᐃᑲᔫᑕᐅᔪᑦ 

ᐱᓕᕆᐊᑦ ᐱᔨᑦᑎᕈᑏᓪᓗ ᐱᔭᐅᔪᓐᓇᖁᓪᓗᒋᑦ 

ᒥᑭᓂᖅᓴᓄᑦ ᓄᓇᓕᐅᔪᓄᑦ ᑖᒃᑯᑎᒍᓇ 

ᐱᕙᓪᓕᐊᔪᓕᕆᔨᑎᒍᑦ ᓇᐅᔮᓂ ᐊᒻᒪ ᑰᒑᕐᔪᖕᒧᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄᓗᐊᒻᒪᕆᒃ. ᑖᒃᑯᐊ ᑰᒑᕐᔪᓪᓗ 

ᐊᓯᖏᑦᑕᐅᖅ ᓄᓇᕗᒻᒥ ᓄᓇᓖᑦ 

ᐱᓕᕆᖃᑎᒋᖃᑦᑕᕐᒥᔭᕗᑦ ᑕᐃᒫᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓂᒋᐊᓄᑦ 

ᕿᑭᖅᑖᓗᒻᒥ, ᒥᔅᑕ ᓯᐊᓪ. 

ᐃᓇᖏᖅᑕᐅᓂᒃᓴᖓ (ᓯᐊᓪ) 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒐ ᑐᕌᖅᑎᒍᒪᔭᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

 

ᐅᖃᖅᑏ, ᑭᓐᖓᕐᓂᑦ ᐋᓐᓂᐊᕕᒃ 

ᓴᓇᔭᐅᓚᐅᖅᓯᒪᔪᖅ 1983-ᒥ. 30-ᓂ 

ᐊᕐᕌᒍᖃᓕᖅᑐᖅ ᐱᑐᖃᐅᓂᖅᐹᖑᓪᓗᓂ ᓄᓇᕗᒥ. 

ᐊᒻᒪᓗ ᐊᑲᐅᖏᓕᐅᕈᑎᖃᖅᓯᒪᒻᒪᕆᓕᕐᖓᑦ. ᑖᒃᑯᐊ 

ᐃᓇᖏᖅᑕᐅᔾᔪᑎᔅᓴᖓ ᐋᓐᓂᐊᕕᐅᑉ 

ᓇᓗᓇᐃᖅᑕᐅᓚᐅᖅᑐᖅ 2010-15 

ᐊᑭᑐᔪᖅᑑᑎᔅᓴᓂ ᐱᒋᐊᓂᐊᕐᓗᓂ ᓴᓇᔭᐅᓂᖓ 

2013-14. ᐊᑦᑑᕙ 2010-ᖑᑎᓪᓗᒍ 

ᑲᑎᒪᑐᐃᓐᓇᖅᑎᓪᓗᒋᑦ ᐊᐃᕙᐅᑎᖃᖅᑎᓪᓗᒋᑦ 

ᑖᒃᑯᓂᖓ 2011-12 ᐱᖁᑎᕐᔪᐊᓕᕆᔾᔪᑎᒃᓴᓂᑦ. 

ᒥᓂᔅᑕᐅᔪᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐃᓄᓕᕆᓂᕐᒧᑦ ᑖᓐᓇ ᐃᓇᖏᖅᑦᑕᐅᓂᐊᓂᕋᖅᑐᒍ 

ᓱᓕ ᐅᖃᓚᐅᕐᒪᑦ.  

 

2013-ᒦᓕᕋᑦᑕ ᑕᕝᕙ ᑭᓐᖓᕐᓂᑦ ᐋᓐᓂᐊᕕᖕᒧᑦ 

ᐃᓇᖏᖅᑕᐅᔾᔪᑎᒃᓴᖓ ᐊᑭᑐᔪᖅᑑᑎᒃᓴᓂ 

ᐱᑕᖃᕈᓐᓃᒥᖕᒪᑦ. ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ 

ᓱᖕᒪ ᒐᕙᒪᒃᑯᑦ ᖁᔭᓈᕆᕙᑦ ᑖᑦᓱᒥᖓ 

ᐃᓇᖏᖅᑕᐅᕕᒃᓴᖓᓄᑦ ᑭᓐᖓᐃᑦ ᐋᓐᓂᐊᕐᕕᖓᑕ? 

ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 

ᒥᓂᔅᑕ ᐱᓕᕆᐊᖃᖅᑐᖅ 

ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᓯᐊᓪ. ᑖᓐᓇ 

ᖁᔭᓈᖅᑕᐅᖏᑦᑐᖅ ᓴᓇᔭᐅᓂᐊᕐᓂᖓ ᐋᓐᓂᐊᕕᒃ 

ᑭᓐᖓᕐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᑐᑭᓯᒋᐊᕈᑎᒃᓴᐃᑦ 2010-2011-ᒥ ᐱᖁᑎᕐᔪᐊᓂ 

ᐸᕐᓇᐅᑎᒥᒃ ᓱᓕᑦᑕᐅᖅ 2011-2012-ᒥ 

ᐱᖁᑎᕐᔪᐊᓕᕆᔾᔪᑎᓂ ᐅᖃᖅᓯᒪᖕᒪᑕ ᑖᒃᑯᐊ 

ᑎᓴᒪᐃᑦ ᐋᓐᓂᐊᕖᑦ ᐃᓇᖏᖅᑕᐅᓂᐊᓚᐅᕐᒪᑕ 

ᓄᓇᕗᒥ. ᐅᑯᐊ ᓄᓇᓕᐅᓚᐅᖅᐳᑦ: ᐃᒃᐱᐊᕐᔪᒃ, 

ᓇᐅᔮᑦ, ᑕᓗᕐᔪᐊᖅ ᐊᒻᒪ ᑭᓐᖓᐃᑦ. ᑕᒪᒃᑯᐊᓕᒫᑦ 

ᓴᓇᔭᐅᓂᐊᖅᑐᑦ ᐱᖁᑎᕐᔪᐊᓄᑦ 

ᐸᕐᓇᐅᑎᖏᓐᓃᑦᑐᑦ ᐱᓐᖏᑕᑐᐊᕆᔭᐅᓪᓗᓂ 

ᑭᓐᖓᐃᑦ. ᒥᓂᔅᑕ ᐅᖃᕈᓐᓇᖅᐹ ᖃᓄᐃᒻᒪᑦ ᑕᐃᓐᓇ 

ᑭᓐᖓᕐᓂ ᓴᓇᔭᐅᓂᐊᓚᐅᖅᑐᖅ 

ᓴᖅᑭᖏᑦᑐᑑᓕᕐᒪᖔᖅ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᓯᐊᓪ 

ᐊᐱᖅᑯᑎᖓᓄᑦ. ᐅᖃᖅᑎ, ᒪᓕᒐᓕᐅᖅᑏᑦ 

ᖃᐅᔨᒪᖕᒪᑕ ᐃᓗᓕᖅᑯᖅᑐᓂᖅᓴᓂᑦ 

ᐸᕐᓇᐅᑎᓄᐊᖅᓯᔭᕆᐊᖃᕋᑦᑕ 

ᓴᓇᔭᕆᐊᖃᖅᑕᓕᒫᑦᑎᓐᓄᑦ ᓄᓇᕗᒻᒥ, ᐋᓐᓂᐊᕖᑦ 

ᐱᖃᓯᐅᑎᓗᒋᑦ. ᑕᒪᒃᑯᐊ ᐸᕐᓇᐅᑏᑦ 

ᐃᓚᔭᐅᒃᑲᓐᓂᖅᐸᓪᓕᐊᔪᐃᑦ 

ᓇᓗᓇᐃᖅᓯᒪᑦᑎᐊᕐᓂᖅᓴᐅᓂᐊᕋᑦᑕ  

ᓴᓇᔭᐅᓂᐊᖅᑐᑦ ᐊᑭᖏᓐᓂᒃ 

ᓴᖅᑭᑕᐅᓚᐅᓐᖏᓐᓂᖏᓐᓂᒃ ᑲᑎᒪᔨᕋᓛᓄᑦ 

ᐊᖏᖅᑕᐅᔪᒃᓴᒫᖑᓗᑎᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ 

ᖃᐅᔨᒪᖕᒪᑦ ᑭᓐᖓᕐᓂ ᐋᓐᓂᐊᕕᒃ 

ᐃᓗᐊᓐᖏᓕᐅᕈᑎᖃᕕᒡᔪᐊᕐᒪᑦ ᐱᑐᖃᐅᓂᖓᓄᑦ, 

ᐱᓗᐊᖅᑐᒥ ᓄᑖᖑᕆᐊᖃᖅᑐᓄᑦ ᒪᓕᒐᑎᒎᖅᑐᓂᑦ, 

ᓯᓚᒻᒧᐊᖓᔪᖏᓐᓄᑦ ᐊᒻᒪᓗ ᐸᒻᒥᐅᕐᓂᖓᓄᑦ 

ᐊᒻᒪᓗ ᐅᖅᓱᐊᓗᖃᐅᑖ ᕿᓪᓛᖃᑦᑕᓚᐅᕐᓂᖓᓄᑦ 

ᐊᑖᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᑦ 

ᑐᓐᖓᕕᖓᑎᒍᑦ ᐊᑐᖅᑐᖏᓐᓂᓪᓗ 

ᕿᒥᕐᕈᔭᐅᓂᖃᖅᓯᒪᖕᒪᖔᖅ ᑕᐃᑯᖓ ᑭᓐᖓᐃᑦ 

ᐋᓐᓂᐊᕐᕕᖓᓄᑦ ᐅᑭᐅᓂᑦ ᑭᖑᓪᓕᐅᓕᖅᑐᓂ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᓯᐊᓪ 

ᐃᓱᒫᓘᑎᖃᑦᑎᐊᕐᓂᖓᓄᑦ ᓂᕈᐊᖅᑎᖁᑎᒥᓂ 

ᑭᓐᖓᕐᓂ. ᐅᖃᖅᑎ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᒻᒪᓗ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᕋᖅᑐᓕᕆᔨᒃᑯᑦ ᐅᔾᔨᕈᓱᑦᑎᐊᖅᐳᑦ 

ᐃᓱᒫᓘᑎᓂᑦ ᐋᓐᓂᐊᕕᐅᔪᒥᒃ ᑭᓐᖓᕐᓂ. ᐄ, 

ᑕᒪᒃᑯᐊ ᖃᐅᔨᒪᑦᑎᐊᖅᑕᕗᑦ ᐃᓱᒫᓘᑕᐅᔪᓂᑦ 

ᑕᐃᒪᓐᓇᐃᓐᓂᖓᓄᓪᓗ ᓱᓕ ᐊᖏᖅᓯᒪᕗᒍᑦ ᓄᑖᒥᒃ 

ᐋᓐᓂᐊᕕᒃᑖᖁᓪᓗᒍ ᑭᓐᖓᕐᓂ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 

 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᓚᓐᖏᓯᐊᖅᐳᖓ ᒥᓂᔅᑕ ᕿᒥᕐᕈᓂᖓ ᑭᓐᖓᐃᑦ  

ᐋᓐᓂᐊᕕᖓᑕ ᖃᐅᔨᓴᖅᑕᐅᓂᖓᓄᑦ 

ᑕᑯᑎᑦᑎᑦᑎᐊᕐᓂᐊᕐᒪᑕ ᓄᑖᑦᑎᐊᒻᒪᕆᖕᒥᒃ 

ᐋᓐᓂᐊᕕᑕᖃᕆᐊᖃᕐᓂᖓᓂᒃ ᑕᐃᑲᓂ. ᒥᓂᔅᑕ 

ᐊᖏᕈᓐᓇᖅᐹ ᑕᒪᓐᓇ ᐅᑎᖅᑎᑕᐅᖁᓪᓗᒍ 

ᐱᖁᑎᕐᔪᐊᓄᑦ ᐸᕐᓇᐅᑎᒧᑦ 

ᕿᓚᒻᒥᐅᓂᖅᐹᖑᒍᓐᓇᖅᑐᒥ ᐊᒻᒪᓗ ᐋᒡᒐᐅᒍᓂ, 

ᖃᓄᐃᒻᒪᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᓯᐊᓪ. 

ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᓚᓕᖁᓐᖏᓚᕋ ᒥᔅᑕ ᓯᐊᓪ 

ᐊᐅᓚᓂᖓᑕ ᕿᒥᕐᕈᓂᐅᔪᖅ ᓄᑖᒥᒃ ᐋᓐᓂᐊᕕᒃᓴᒧᑦ 

ᑲᔪᓰᓐᓇᕐᓂᐊᕐᒪᑦ ᐱᓕᕆᕕᑦᑎᓐᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

6. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᒡᒐᖅᑐᐃᔪᖅ 

ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ ᑰᓕ. 

ᓄᓇᕗᒻᒥ ᓄᓇᑖᕈᑎᒧᑦ ᐊᖏᖃᑎᒌᒍᒻᒥ 

ᒪᓕᒃᑕᐅᒋᐊᖃᕐᓂᖓ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ (ᑰᓕ) 

 

ᑰᓕ: ᐅᓐᓄᒃᓴᒃᑯᑦ ᑲᖏᖅᖠᓂᕐᒥᐅᑦ. ᐅᓇ 

ᐊᐱᖅᑯᑎᒋᓂᐊᖅᑕᕋ, ᐅᖃᖅᑎ, ᑖᒃᑯᓄᖓ 

ᓄᓇᑖᕐᓂᐅᑉ ᓯᕗᓕᖅᑎᐅᔪᒧᑦ ᐊᑐᓕᖅᑎᑦᑎᓂᐅᑉ 

ᒥᒃᓵᓄᑦ. 

 

ᑕᐃᒃᑯᐊᓗ ᐅᖃᐅᓯᒋᖅᑲᐅᔭᖏᑦ ᐅᑉᓗᒥ ᐅᐱᒋᓗᒋᑦ 

ᑕᒪᒃᑯᐊ 20 ᐅᑭᐅᑦ ᓈᓯᒪᓂᐊᓕᕐᒪᑕ ᑖᓐᓇ ᒪᓕᒐᖅ 

ᐋᖅᑭᒃᑕᐅᓚᐅᖅᑎᓪᓗᒍ ᓄᓇᕗᒻᒥᐅ 

ᓇᖕᒥᓂᖅᑖᕐᓂᖓᓄᑦ. 

 

ᐊᒻᒪ ᐃᒃᐸᒃᓴᖅ ᐅᖃᐅᓯᖃᖅᑎᓪᓗᖓ 

ᐊᐱᖅᓱᖃᑦᑕᖅᑎᓪᓗᖓ ᑕᕝᕙᓂ  

ᑲᑎᑐᐃᓐᓇᖅᑎᓪᓗᑕ ᒥᓂᔅᑐ ᐃᖅᑲᖅᑐᐃᔪᓕᕆᓂᕐᒧᑦ 

ᐊᐱᕆᓚᐅᕋᒃᑯ ᒪᓕᒐᐅᑉ ᒥᒃᓵᓄᑦ. 

 

ᐊᒻᒪᓗ ᑖᒃᑯᐊ ᒐᕙᒪᒃᑯ ᐅᖃᓚᐅᖅᑐᑦᑎᒃ 

ᐱᔾᔪᑎᒋᓚᐅᖅᒃᓗᑎᒃ ᑖᓐᓇ ᐅᖃᓕᒫᕐᕕᒃ 24, 

ᐊᖓᔪᖅᑳᖅ ᐊᐱᕆᓚᐅᕋᒃᑯ ᐃᒪᓐᓇ. ᑖᓐᓇ 

ᑎᒥᐅᔪᖅ ᐃᖅᑲᖅᑐᐃᔪᓕᕆᔨᒃᑯᓐᓂ 

ᑐᓂᓯᓚᐅᖅᓯᒪᖕᒪᖔᑕ ᒪᓕᒐᓕᕆᓂᑎᒍᑦ 

ᐅᖃᐅᓯᕐᓂᑦ, ᑖᓐᓇ ᐅᖃᓕᒫᕐᕕᒃ 24 

ᒪᓕᒃᑕᐅᒋᐊᖃᒻᒪᖔᑦ, ᑐᑭᖃᖅᖢᓂ 

ᒪᓕᒃᑕᐅᔭᖅᑎᐊᖃᕐᒪᖔᑦ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓄᑦ.  

 

ᒥᓂᔅᑕᐅᑉ ᑐᓪᓕᐊ ᐃᒪᓐᓇ ᑭᐅᓚᐅᕐᒪᑦ, ᑖᓐᓇ 

ᐅᕙᒍ ᐅᖃᖅᓯᒪᔪᒍᑦ ᑖᓐᓇᒎᖅ ᐅᖃᓕᒫᕐᕕᒃ 24 

ᒪᓕᒃᑕᐅᔭᕆᐊᖃᓪᓚᕆᑦᑐᖅ ᐱᓕᕆᕕᓕᒫᓄᑦ. 

 

ᑕᐃᒪᓕ ᐊᐱᕆᔪᒪᓕᖅᑕᕋ ᑖᓐᓇ ᓯᕗᓕᖅᑎᐅᔪᖅ, 

ᐊᒻᒪᓗ ᓇᖕᒥᓂᖅᑖᓂᕐᒧ ᓄᓇᖃᖅᑳᖅᑐᓄᑦ, 

ᓯᕗᓕᖅᑎᐅᓪᓗᓂ. ᑖᓐᓇ ᑭᐅᔾᔪᑕᐅᓚᐅᖅᑐᖅ 

ᒪᓕᒐᑎᒍᑦ ᒪᓕᒃᑕᐅᒋᐊᖃᕐᓂᖓ ᐃᓕᖕᓄᑦ ᑖᓐᓇ 

ᒪᓕᒃᑎ ᐅᒃᐱᕆᕕᐅᒃ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ):ᖁᔭᓐᓇᒦᒃ ᑰᓕ, ᓯᕗᓕᖅᑎ 

ᐊᐅᓚᑦᑎᔨ ᒐᕙᒪᐅᖃᑎᓕᕆᔨᓄᑦ ᓯᕗᓕᖅᑎ ᐄᕙ 

ᐋᕆᐊᒃ. 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔨ, 

ᑖᒃᑯᐊ ᐅᖃᐅᓯᕆᔭᖏᑦ ᐃᒃᐸᒃᓴᖅ 

ᐅᖃᐅᓯᐅᓚᐅᖅᑐᒧᑦ ᐊᐱᕆᖅᑰᕐᒪᖓ, 

ᐃᖅᑲᖅᑐᐃᕕᓕᕆᔨᒃᑯᑦ ᐃᓗᐊᓂ. ᑕᒪᓐᓇ 

ᖃᐅᔨᓴᑦᑎᐊᓚᐅᕐᓗᒍ ᑭᐅᔪᓐᓇᓛᕋᒃᑯ. ᖁᔭᓐᓇᒦᒃ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᓯᕗᓕᖅᑎ. ᑖᓐᓇ  

ᖃᐅᔨᒋᐊᖅᑕᐅᓚᐅᕐᓄᓂ ᑐᑭᓯᒋᐊᕈᑦ. ᒥᔅᑕ ᐊᓕᐊᑦ, 

ᖁᑦᑎᑦᑐᒧ ᒪᓕᒐᓕᐅᖅᑎ.  

 

ᐊᐱᖅᑯᑦ 566 - 3(3): ᐊᕙᑎᓕᕆᓂᕐᒧᑦ 

ᓴᐳᔾᔨᓂᖅ ᖁᑦᑎᑦᑐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ):  ᖁᔭᓐᓇᒦ ᐅᖃᖅᑎ. 

ᐊᐱᖅᑯᑎᒋᔭᕋ ᑖᑦᓱᒧᖓ ᐊᖏᔪᖅᑳᖓᓐᓄᑦ 

ᐊᕙᑎᓕᕆᔨᒃᑯᑦ, ᑐᓐᖓᓱᒋᑦ ᐊᒻᒪᓗ 

ᖁᕕᐊᓲᑎᔭᐅᕗᑎᑦ ᑕᐃᑲᓂ 

ᐹᓐᑳᒃᓂᕆᓚᐅᖅᑕᑦᑎᓐᓂ. 

 

ᐅᖃᖅᑎ ᖃᑦᓯᑲᓪᓚᖕᓄᑦ ᐊᕐᕌᒍᓂ ᑖᒃᑯᐊ 

ᐊᕙᑎᓕᕆᔨᒃᑯ ᖃᐅᔨᓴᖅᓯᒪᓕᕐᒪᑕ ᓄᑖᕐᒥ 

ᒥᓐᖑᐃᖅᓯᕕᒃᑕᖃᕋᔭᕐᒪᖔᑦ ᓇᐹᖅᑐᒥᓂᓕᒻᒥ 

ᕿᑭᖅᑖᓂ, ᑕᐃᑲᓂ ᑕᐃᔭᐅᔪᑦ ᓇᐹᖅᑐᓕᒃ. ᑕᒪᒃᑯᐊ 

ᐊᐅᓱᐃᑦᓱᒥ ᖃᐅᔨᒪᓂᐊᕐᒪᑕ ᐊᖏᔪᖅᑳᖅ 

ᑐᑭᓯᒋᐊᖅᑎᑦᓯᔪᓐᓇᖅᑲ ᑕᒪᓐᓇ 

ᖃᓄᐃᓕᖓᓕᕐᒪᖔᑦ ᐱᒋᐊᖅᑎᑕᐅᓯᒪᔪᖅ. 

ᖁᔭᓐᓇᒦ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐊᓕᐊᑦ, 

ᓯᕗᓕᖅᑎ ᐱᓕᕆᐊᖃᖅᑐ ᐊᕙᑎᓕᕆᓂᕐᒧ 

ᐊᖏᔪ6ᑳᖅ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᖁᔭᓐᓇᒦᒃᑕᐅᖅ ᐊᐱᖅᓱᖅᑐᖅ ᑖᓐᓇ 

ᑖᑦᓱᒥᖓ. ᐄ ᑖᒃᑯᐊ ᐱᓕᕆᐊᖑᕙᓪᓚᐃᔪᑦ 

ᒥᓐᖑᐃᖅᓯᕕᒃᓴᐅᔪᑦ ᑕᒫᓂ ᓄᓇᕗᑦᒥ, 

ᓯᕗᓪᓕᐅᔾᔭᐅᖅᑳᕋᓱᒃᓯᒪᔪᑦ ᒐᕙᒪᒃᑯᓐᓂ 

ᐊᒡᔭᕝᕕᒡᔾᔮᕐᕕᐅᓯᒪᖏᒃᑐᓂ ᑲᓐᖏᖅᑐᒑᐱᖕᒥ, 

ᓴᓂᑭᓗᐊᕐᒥ, ᐊᒻᒪᓗᒃᑕᐅᖅ ᑕᐃᓐᓇ ᓇᐹᖅᑐᓕᖕᒥᒃ 

ᑕᐃᔭᐅᑦᑕᐅᔪᒃᓴᐅᔪᖅ.  

 

ᒫᓐᓇ ᑖᓐᓇ ᐱᓕᕆᐊᖑᕙᓪᓚᐃᔪᖅ, ᐊᒻᒪᑦᑕᐅᖅ, 

ᐄᓛᒃ, ᑕᐃᒃᑯᐊ ᐅᖃᐅᑎᒋᔭᐅᖃᑦᑕᖅᓯᒪᔪᑦ ᑕᒃᐹᓂ 

ᓄᓇᓕᑦ, ᖃᐅᓱᐃᑦᑐᒥ ᐊᐅᓱᐃᑦᑎᒥᓪᓗ ᐊᒻᒪ ᒫᓐᓇ 

ᐋᔩᖃᑎᒋᔭᔭᕗᓪᓕ ᖃᓄᖅ ᑖᓐᓇ 

ᑲᔪᓯᓂᖃᕐᓂᐊᕐᒪᖔᑦ ᓇᐹᖅᑐᓕᖕᒥᒃ  

ᑕᐃᒍᓯᖃᓛᖅᑐᖅ ᒪᓐᖑᐃᖅᓯᕕᒃ. ᖁᔭᓐᓇᒦ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ 

ᐋᕆᐊᒃ, ᐃᓚᒋᐊᕈᑎ ᓯᕗᓪᓕᖅᐹᒥ ᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ, ᑖᓐᓇ 

ᐊᖓᔪᖅᑳᖅ ᐅᖃᕈᓐᓇᖅᑲ ᖃᓄᖅ ᐋᔩᖃᑎᖃᖅᑲ 

ᐅᖃᓕᒪᖃᑎᖃᖅᑲ ᑖᒃᑯᓂᖓ ᐊᐅᓱᐃᑦᑎᒥᐅᓂᒃ, 

ᑖᒃᑯᐊ ᐱᔾᔪᑎᒋᓪᓗᒋᑦ ᐊᕙᑎᒧᑦ, ᐊᕙᑎ 

ᓴᐳᔾᔭᐃᒍᓯᒪᒋᐊᖃᕐᓂᖓ ᐊᒻᒪᓗ ᑕᑉᐸᓐᓇ 

ᖁᑦᑎᑦᑐᖅ ᐃᓚᐅᓪᓗᑎᒃ ᑕᒪᒃᑯᐊ ᒥᓐᖑᐃᖅᓯᕕᐅᑉ 

ᐱᕙᓪᓕᐊᑎᑕᐅᓂᖓ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐊᓕᐊᑦ, 

ᐊᖓᔪᖅᑳᖅ ᐱᓕᕆᐊᖃᖅᑐ ᐊᕙᑎᐅᓕᕆᓂᕐᒧ 

ᐊᖏᔪᖅᑳᖅ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ, ᑖᒃᑯᐊ ᑲᑎᒪᖃᑎᒋᔭᐅᖃᑦᑕᖅᓯᒪᔪᑦ, 

ᐊᒻᒪᑦᑕᐅ ᐅᖃᖃᑎᒋᔭᐅᖃᑦᑕᓯᒪᔪᑦ ᓄᓇᓕᑦ 

ᑕᐃᔅᓱᒥᓐᖓᓂᑦ ᐱᒋᐊᓚᐅᖅᓯᒪᒻᒪᑦ 

ᐊᑦᑎᖅᑕᐅᓯᒪᓪᓗᓂᓗ ᒪᓕᒐᓕᐅᖅᑎᐅᖅᓯᒪᔪᒥᑦ 

ᓄᓇᑦᑎᐊᒥ ᓇᐹᖅᑐᓕᒻᒥᑦ ᑕᐃᒎᓯᖃᖁᔭᐅᓪᓗᓂ. 

 

ᐃᓛᒃ, ᑖᒃᑯᐊ ᐅᖃᐅᓯᕆᕋᑖᖅᑕᖏᑦ 

ᑲᑎᒪᖃᑎᒋᔭᐅᖃᑦᑕᖅᓯᒪᔪᑦ 

ᐋᔩᖃᑎᒋᔭᐅᖃᑦᑕᖅᓯᒪᔪᑦ ᐃᓛᒃ, ᓱᓕ ᑕᒫᓂ 

ᑕᖅᑭᒥ ᒫᔅᓯᒥ ᐱᓕᕆᐊᖑᕙᓪᓕᐊᓂᖓ ᖃᓄᖅ 

ᐅᓂᒃᑲᐅᓯᖅᑕᖃᕐᒪᖔᖅ 

ᐅᓂᒃᑳᕆᔭᐅᒃᑲᓐᓂᓛᕆᓪᓗᓂ ᑖᒃᑯᓄᖓ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑏᑦ, ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᖃᐅᔨᒪᒻᒪᑦ ᓄᓇᓖᑦ ᐊᐅᓱᐃᑦᑐᖅ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3986 

ᐊᖑᓇᓱᑦᑏᑦ ᑲᑐᔾᔨᖃᑎᒌᖏᑦ ᓄᓇᓕᓕᕆᔩᓪᓗ 

ᑲᑎᒪᔨᕋᓛᖏᑦ ᑐᓂᓯᓚᐅᕐᒪᑕ ᓄᓇᕗᒻᒥ 

ᐊᑦᑑᑕᐅᔪᓂᑦ ᕿᒥᕐᕈᓂᕐᒧᑦ ᑲᑎᒪᔨᓄᑦ ᑖᓚᓂᑦ 

ᑕᑉᐹᓂ ᐅᔭᕋᓐᓂᐊᕈᒪᒻᒪᑕ ᓴᐳᔾᔭᐅᓯᒪᒋᐊᖃᕐᒪᑦ 

ᐃᑦᑕᕐᓂᓴᐃᑦ ᓄᓇᓕᓐᓃᑦᑐᑦ ᑕᐃᑲᓂ 

ᓇᐹᖅᑐᕕᓂᓕᒻᒥ ᐊᒻᒪᓗ ᐊᐅᓱᐃᑦᑑᑉ 

ᕿᑭᖅᑕᖅᓱᐊᕌᓗᐊᓂ. ᒥᓂᔅᑕ ᐅᖃᕈᓐᓇᖅᑳ 

ᐊᕙᑎᓕᕆᔨᒃᑯᑦ ᖃᖓ ᑐᓂᓯᓂᐊᕐᒪᖔᑕ 

ᐊᑦᑑᑕᐅᔪᓄᑦ ᕿᒥᕐᕈᔨᓄᑦ ᑖᓚᓂᒃ 

ᐲᔭᐃᖃᑦᑕᕈᒪᑎᓪᓗᒋᑦ ᑲᐃᕗᕐᓗᑎᒃ ᖁᑦᑎᑦᑐᒥᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᐱᓕᕆᖃᑎᒋᔭᕗᑦ ᓄᓇᓖᑦ 

ᐊᒃᓱᕉᓴᒻᒪᑕ ᕿᑭᖅᑕᒥᑦ, ᓄᓇᒥᑦ 

ᒥᕐᖑᐃᖅᓯᕐᕕᓐᖑᖅᑎᑕᐅᔪᒪᔪᒥᒃ 

ᐆᒪᔪᖃᒻᒪᕆᒻᒪᒡᒎᖅ, ᓂᕐᔪᑎᖃᒻᒪᕆᒻᒪᓂᓛᒃ 

ᑕᑉᐸᐅᓐᖓᖃᑦᑕᖅᑐᓂᒃ  ᑎᒻᒥᐊᓂᓪᓗ 

ᒪᓐᓂᖃᕐᕕᐅᕙᑦᑐᓂ. 

 

ᐊᐅᒫᓗᒃᓴᓯᐅᖅᑏᑦ Canada Coal ᐊᐅᔭᖅ 

ᑲᐃᕗᒃᑲᓐᓂᕈᒪᒻᒪᑕ ᑲᐃᕗᒃᑲᓐᓂᕋᒃᓴᕆᔭᖓ 

ᑲᐃᕗᒃᑲᓐᓂᕐᕕᔅᓴᖓ ᑲᔪᓯᓂᐊᖅᑐᓂ ᑭᓯᐊᓂ 

ᐱᓕᕆᕕᓪᓚᑦᑖᔅᓴᖓ 

ᖃᐅᔨᓴᖅᑕᐅᒻᒪᕆᒋᐊᖃᕋᔭᕐᒥᒻᒪᑦ ᓅᒃᑯᓐᓄᑦ 

ᑲᑎᒪᔾᔪᑎᒋᔭᐅᖃᑦᑕᕐᓗᓂ ᐊᒻᒪᑦᑕᐅᖅ ᓄᓇᓖᑦ 

ᐋᔩᖃᑎᒋᔭᐅᖃᑦᑕᕐᓗᑎᒃ. 

 

ᒫᓐᓇ ᐃᑲᔪᖅᓱᖅᑕᐅᒥᒻᒪᑦ ᓄᓇᓕᓐᓂᑦ 

ᐊᕙᑎᓕᕆᔨᒃᑯᓐᓂᑦ ᐃᑲᔪᖅᓱᖅᑕᐅᓂᖓ, 

ᐃᑲᔪᖅᓱᖅᑕᐅᓐᖏᓐᓂᕋᖅᑕᐅᓪᓗᓂ  

ᐅᖃᐅᑎᒋᔭᐅᔪᓐᓇᖅᓯᒪᔪᖅ ᐊᕙᑎᓕᕆᔨᒃᑯᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥ ᐃᓚᒋᐊᕈᑎ, ᒥᓂᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᒃᑐᐃᑦ ᖁᑦᓯᑦᑐᒥᑦ 2011-ᖑᑎᓪᓗᒍ, 

ᐊᕙᑎᓕᕆᔨᒃᑯᑦ ᐅᖃᓚᐅᕐᒪᑕ ᑕᒫᓃᑦᑐᕆᔭᐅᓪᓗᑎᒃ 

ᖁᑎᓯᑦᑐᒥᐅᑦ ᑐᑦᑐᖏᑦ ᓇᐹᖅᑐᕕᓂᓕᒻᒥ 2007-ᒥ 

2,291-ᖑᓂᕋᖅᑕᐅᓚᕐᒪᑕ. ᓄᓇᕗᒻᒥ ᐆᒪᔪᓕᕆᔩᑦ 

ᐅᓂᒃᑳᕈᑕᐅᓂᖏᓐᓂ 2000-ᒥ ᑖᒃᑯᐊ 

ᐊᑦᑕᕐᓇᖅᑐᒦᓐᓂᕋᖅᑕᐅᓪᓗᑎᒃ. ᒥᓂᔅᑕ 

ᐅᖃᕈᓐᓇᖅᑳ ᖃᓄᐃᓕᐅᕈᑎᖃᖅᓯᒪᒻᒪᖔᕐᒥᒃ 

ᐊᑦᑐᐃᓂᕐᓗᖁᓇᒍ ᖁᑦᓯᑦᑐᒥᑦ, ᖁᑦᑎᑦᑑᑉ 

ᑐᑦᑐᖏᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

ᒥᓂᔅᑕ ᐱᓕᕆᐊᖃᖅᑐᖅ ᐊᕙᑎᓕᕆᓂᕐᒧᑦ, ᒥᓂᔅᑕ 

ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᕙᑎᓕᕆᔨᒃᑯᑦ ᓅᒃᑯᓄᑦ 

ᐱᓕᕆᖃᑎᒋᔭᐅᖏᓐᓇᖃᑦᑕᕐᒪᑕ, 

ᐱᓕᕆᖃᑎᖃᐃᓐᓇᖃᑦᑕᕐᒪᑕᐃᓛᒃ 

ᐊᐅᓚᔾᔭᐃᔪᒪᔪᖃᓕᕌᖓᑦ ᓄᓇᒥᑦ, 

ᐅᔭᕋᓐᓂᐊᖅᑐᖃᕈᒪᓕᕌᖓᑦ. 

 

ᐊᒻᒪᓗᑦᑕᐅᖅ ᒪᓕᒐᒃᓴᖏᓐᓂᑦ 

ᐋᖅᑭᒃᓯᖃᑕᐅᕙᑦᑐᑎᒃ, ᐊᖏᔪᒋᐊᑲᓪᓚᐅᓐᓂᖅᐸᑕ 

ᓅᑉᑯᑦ ᕿᔪᒃᓴᕐᓂᐊᕐᕕᐅᖁᔭᐅᓪᓗᓂ ᑕᑉᐸᓐᓇ 

ᒪᓕᒐᖏᓐᓂᑦ ᐃᓗᐊᓃᑦᑐᖃᕋᔭᑦᑎᐊᕐᒥᔪᑦ 

ᒪᓕᒐᒃᓴᕆᔭᖏᑕ ᐅᔭᕋᓐᓂᐊᖅᑎᒃᑯᑦ. ᒫᓐᓇ  

ᐱᓕᕆᖃᑎᒋᔭᕗᑦ ᓅᒃᑯᑦ ᐊᒻᒪᓗᑦᑕᐅᖅ 

ᑐᓴᐅᒪᑎᑦᑎᓇᓱᑦᑐᒍᑦ ᓄᓇᓕᖏᓐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᐅᖃᐅᓯᒃᑯᑦ ᐊᐱᖅᑯᑎᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒥᔅᑕ ᑕᐹᕐᔪᒃ.  

 

ᐊᐱᖅᑯᑦ 567 - 3(3): ᐊᑕᐅᓯᐅᓕᖅᑎᑕᐅᓂᖓ 

ᐃᓄᐃᑦ ᑕᐃᒎᓯᖏᑦ ᐱᓕᕆᕖᑦ 

ᑕᐃᒎᓯᖏᓐᓄᑦ (ᑕᐹᕐᔪᒃ) 

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪᓗ 

ᐊᐱᕆᔪᒪᓕᑦᑎᐊᖅᖢᒍ ᑎᑭᒻᒪᑦ ᐊᓐᓄᕌᖃᑎᒐ 

ᐊᓕᐊᓇᐃᒻᒪᕆᐊᓘᖔ. 

ᐊᓗᑐᕆᓚᐅᕐᓂᐊᕋᑦᑎᒍᓇᐃ. 

 

ᒥᓂᔅᑕᒧᑦ ᐅᖃᐅᓯᓕᕆᓂᕐᒧᑦ ᑖᓐᓇ 

ᐊᐱᖅᑯᑎᒋᔪᒪᓪᓗᒍ. 

 

ᑕᐃᓐᓇ ᖃᐅᔨᒪᒐᑦᑕᐃᓛᒃ ᑕᒪᓐᓇᓗ 

ᐅᐱᒋᔪᒻᒪᕆᐊᓪᓗᒋᓪᓗᑎᒍ ᑐᓴᖅᑎᑦᑎᓚᐅᕐᒪᑕᑦ 

ᑖᓐᓇ ᐃᓕᓴᕆᔭᐅᓯᒪᓂᖏᑦ ᐅᖃᐅᓯᑦ ᑕᒫᓂ 

ᓄᓇᕗᒻᒥ ᒫᓐᓇᖅ ᐊᐅᓚᔾᔭᒋᐊᕐᕕᔅᓴᐅᑎᖓ 

ᓇᓗᓇᕈᓐᓃᕐᒪᑦ ᐃᖏᕐᕋᓯᒋᐊᕐᓂᐊᕐᓂᕆᔭᖓ. 

ᑖᔅᓱᒥᖓ ᓲᖃᐃᒻᒪᑦ ᓴᐳᒻᒥᔭᐅᑎᓪᓗᒍ ᐃᓄᐃᑦ 

ᐅᖃᐅᓯᖏᓐᓄᑦ ᓴᐳᒻᒥᔭᐅᔾᔪᑎᓄᑦ. ᑖᒃᑯᐊ ᒪᕐᕉᒃ 

ᒪᓕᒑᒃ ᑐᕌᖓᓇᓱᐊᕐᒪᑎᒃ ᓲᖃᐃᒻᒪ ᐃᓄᒃᑐᑦ 

ᐱᔨᑦᑎᕋᐅᑕᐅᕙᑦᑐᑦ ᑕᒪᒃᑯᐊ ᐅᖃᐅᓯᖏᓐᓂᒃ 

ᓇᓗᓇᐃᖅᓯᓯᒪᑦᑎᐊᕐᓗᑎᒃ. ᑭᓯᐊᓂ ᒫᓐᓇᒧᑦ 

ᑕᒪᒃᑯᐊ ᖃᓄᓪᓚᕆᒃ ᒐᕙᒪᒃᑯᑦ 

ᐱᔨᑦᑎᕋᕐᕕᒋᕙᑦᑕᖏᑦ 

ᓇᓗᓇᐃᒃᑯᑎᖅᑕᐅᖃᑦᑕᕐᓂᖏᓐᓂᒃ ᓲᕐᓗ ᑕᒪᓐᓇ 

ᐃᒃᐱᓇᒻᒪᕆᒻᒪᑦ. ᐃᓛᓐᓂᓗ 

ᐊᔾᔨᒌᖏᑯᓘᔭᖅᑐᐊᓗᓐᓂᒃ 

ᓇᓗᓇᐃᒃᑯᑎᖅᑕᐅᓯᒪᓪᓗᑎᒃ 

ᑕᕝᕘᓇᑦᑕᐃᓐᓇᐅᒐᓗᐊᖅ ᑖᓐᓇ 

ᐊᑲᐃᓪᓕᐅᕈᑕᐅᕌᕐᔪᖃᑦᑕᕐᒪᑦ.  

 

ᒥᓂᔅᑕᖃᐃ ᐅᖃᕈᓐᓇᖅᐳᖅ ᑕᕝᕗᖓ ᐃᒡᓗᒧᑦ 

ᖃᓄᕐᓕ ᐱᓕᕆᒻᒪᖔᑕ ᑕᒪᒃᑯᐊ ᓲᕐᓗ ᐃᓄᐃᑦ 

ᐅᖃᐅᓯᖏᑦ ᓲᕐᓗ 

ᓇᓗᓇᐃᒃᑯᑎᖅᓯᔾᔪᑕᐅᓂᐊᓂᐊᖅᑎᓪᓗᒋᑦ ᒐᕙᒪᒃᑯᑦ 

ᐊᑑᑎᒋᓂᐊᖅᑕᖓ ᑕᐃᒎᑎᒋᓂᐊᖅᑕᖓᓐᓂᒃ 

ᐊᑕᐅᓯᕐᒥᒃ ᐃᒪᓐᓇ 

ᓇᓗᓇᐃᒃᑯᑕᖃᕐᓂᐊᖅᐴᕐᕈᑎᔅᓴᓂᖃᐃ ᑖᒃᑯᐊ 

ᒐᕙᒪᒃᑯᑦ ᐅᖃᐅᓯᓕᕆᔨᒃᑯᑦ ᑕᐃᒪᐃᑦᑐᒥᒃ 

ᐱᓕᕆᐊᔅᓴᖃᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔨ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ ᐊᒻᒪᑦᑕᐅᖅ ᖁᔭᓐᓇᒦᒃ ᐊᓐᓄᕌᖃᑎᒻᒪ 

ᑐᓐᖓᓱᑦᑎᓐᖑᐊᑕᖅᓯᓇᕐᒪᖓ. 

 

ᐄ, ᑕᐃᒪ ᐅᖃᓚᐅᕋᒪ ᑕᐃᔅᓱᒪᓂ 

ᓴᖅᑭᓛᕐᓂᕋᖅᑐᒋᑦ ᑖᒃᑯᐊ ᐊᐱᖅᓱᑎᓪᓗᓂᖓᓗ. 

ᑖᒃᑯᐊ ᒐᕙᒪᒃᑯᑦ ᐱᓕᕆᕕᓕᒫᖏᓐᓂ 

ᐱᓕᕆᖃᑎᖃᕐᓂᐊᕐᒪᑕ ᐃᓕᖅᑯᓯᓕᕆᔨᒃᑯᑦ ᑕᒪᓐᓇ 

ᐃᓄᐃᑦ ᐅᖃᐅᓯᖏᑦ ᐊᑐᖅᑕᐅᑲᓐᓂᕈᓐᓇᕐᒪᖔᑕ 

ᐃᓄᒃᑐᑦ ᐅᖃᐅᓯᖅ.  

 

ᑖᒃᑯᐊ ᐊᐅᓚᔨᔾᔪᑎᖏᓐᓂᒃ ᑲᒪᔨᓪᓚᕆᐅᓂᐊᖅᑐᒍᑦ 

ᐅᖃᐅᓯᓕᕆᔨᒃᑰᔪᒍᑦ ᐃᓕᖅᑯᓯᓕᕆᔨᒃᑯᑦ. 

ᐊᒻᒪᓗᑦᑕᐅᖅ ᑕᐃᒃᑯᐊ ᓄᓇᓕᓐᓂ ᕼᐋᒻᓚᖑᔪᑦ 

ᓇᒻᒥᓂᑦᑕᐅᖅ ᐱᓕᕆᕕᖃᕐᓂᐊᕐᒥᔪᑦ. ᑭᓯᐊᓂ 

ᐊᐅᓚᓂᖓ ᑕᒪᓐᓇ ᒐᕙᒪᒃᑯᓐᓃᑦᑐᒍᓪᓕ ᖃᓄᖅ 

ᐋᖅᑭᓯᒪᓂᖓ ᐱᓕᕆᐊᕇᓐᓇᑎᐊᕐᓂᐊᖅᑕᕗᑦ 

ᑖᒃᑯᐊ ᐃᓕᖅᑯᓯᓕᕆᔨᒃᑯᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᖃᖅᑎᑦᑎᔨ, 

ᓲᕐᓗ ᑐᑭᓯᓇᖅᑎᑎᒋᐊᒃᑲᓐᓂᓚᐅᕐᓚᒎᓐᓇᐃ. ᒫᓐᓇ 

ᐱᓕᕆᑎᑕᐅᒐᑦᑕ ᒪᓕᒐᓕᐅᖅᑎᐅᔪᑎᒍᑦ 

ᑖᒃᑯᓇᓐᖓᑦ ᒐᕙᒪᒃᑯᓐᓂᒃ ᓄᑖᒥᒎᖅ 

ᑎᒥᓐᖑᐃᓂᐊᕐᒪᑕ ᑖᒃᑯᐊ ᒐᕙᒪᒃᑯᑦ. ᖃᓪᓗᓈᑐᑦ 

ᐃᒪᓐᓇ ᓇᓗᓇᐃᒃᑯᑦᑎᖅᑕᐅᓪᓗᓂ Department 

of Family Services. ᑭᓯᐊᓂ ᐃᓄᒃᑎᑐᑦ ᐃᒪᓐᓇ 

ᑕᐃᔭᐅᖃᑦᑕᕐᒪᓇᐃ, ᐃᓚᒌᓄᑦ ᐱᔨᑦᓯᕋᖅᑕᐅᕙᑦᑐᑦ, 

ᐃᓚᒌᓄᑦ ᐱᔨᑦᓯᕋᖅᑎᒃᑯᑦ, ᐃᓚᒌᓄᑦ 

ᐱᔨᒐᐅᑎᓕᕆᔨᒃᑯᑦ.  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᖃᐅᔨᒪᔪᖓ ᑕᒪᒃᑯᐊ ᐊᔾᔨᒌᓐᖏᑯᓘᔭᖅᑐᒥᒃ 

ᑕᐃᒍᕈᓐᓇᖅᑕᕘᒐᓗᐊᖅ ᑭᓯᐊᓂ ᑕᒪᒃᑯᐊ ᖃᓄᖅ 

ᓇᓗᓇᐃᒃᑯᑎᖅᑕᐅᓪᓚᑦᑖᓂᐊᕐᒪᖔᑕ, ᒥᓂᔅᑑᖅᑲᐃ 

ᐅᖃᐅᑎᔪᓐᓇᖅᐹᖓ ᑖᒃᑯᐊ ᒐᕙᒪᒃᑯᑦ ᓄᑖᒥᒃ 

ᓴᖅᑮᓂᐊᖅᑎᓪᓗᒋᑦ ᐃᓄᒃᑐᑦ ᓇᓗᓇᐃᒃᑯᑖᓂᒃ 

ᖃᓄᖅ ᑕᐃᒍᖅᑕᐅᓇᔭᕆᐊᒃᓴᖓᓂᒃ ᓯᕗᓂᐊᒍᑦ 

ᐋᖅᑭᒃᓯᒪᕙᒌᓲᖑᕚᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒃᑕᐅᖅ ᒥᔅᑕ ᑕᐹᕐᔪᒃ 

ᐊᐱᖅᓱᕐᒪᑦ ᑖᔅᓱᒥᖓ. ᒫᓐᓇ ᑕᐃᒃᑯᐊ 

ᑕᐅᒎᓯᓕᐅᖅᑎᖃᕋᑦᑕ ᑕᐃᒪ ᑕᒪᒃᑯᓂᖓ 

ᑕᐃᒎᓯᖃᓪᓚᑦᑖᖏᑦᑐᓂᒃ ᐋᖅᑭᒃᓱᐃᔨᐅᓪᓗᑎᑦ. 

ᑖᓐᓇ ᑕᐃᒃᑯᓂᖓ ᐱᓕᕆᐊᖑᓯᒪᖏᒻᒪᑦ ᓱᓕ 

ᐊᐱᖅᑯᓯᕆᔭᖓ. ᒫᓐᓇ ᑕᐃᒪᐃᓕᐅᓚᐅᓐᖏᑦᑐᖅ 

ᑕᐃᒎᓯᒃᓴᓪᓚᑦᑖᖏᓐᓂᒃ ᐋᖅᑭᒃᓯᒪᓐᖏᑦᑐᖅ 

ᒫᓐᓇᒧᓪᓗ ᑎᑭᑦᑐᒍ ᐊᐅᓚᔾᔭᖕᓂᐊᑐᐃᓐᓇᖅᑐᐃᑦ 

ᑕᐃᒎᓯᔅᓴᖓᓂᒃ 

ᐋᖅᑭᒃᓯᔪᖃᖃᑦᑕᓚᐅᖅᓯᒪᓐᖏᑦᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓇ 

ᐊᐱᖅᑯᑎᒋᓗᐊᖅᑕᕋ ᔪᓚᐃ 11, 2012-ᒥ 

ᑐᓴᕈᑎᓐᓂ ᑐᓴᖅᑎᑦᑎᔾᔪᑎᓐᓂᑦ 

ᑕᐃᔭᐅᓚᐅᖦᖤᖅᐳᖅ ᐊᒻᒪ ᑖᔅᓱᒪ ᑮᓇᐅᔭᓕᕆᔨᐅᑉ 

Budget Address-ᖓᓂᒃ ᐊᓯᐊᓂᒃ 

ᑕᐃᒎᓯᖅᑖᓚᐅᖦᖤᖅᐳᖅ.  

 

ᑖᒃᑯᐊ ᐃᓕᓴᕆᑦᑎᐊᖅᑕᕋᓗᐊᒃᑲ ᐃᓄᐃᑦ 

ᐅᖃᐅᓯᖏᓐᓂ ᑕᐃᒎᓯᓕᐅᖅᑎᒃᑯᑦ ᑕᒪᒃᑯᓄᖓ 

ᐱᓕᕆᐊᒃᓴᖃᖅᑎᑕᐅᖕᒪᑕ ᒪᓕᒐᐅᑉ ᐃᓗᐊᓂ. 

ᒥᓂᔅᑕᒧᖅᑲᐃ ᐅᖃᐅᔾᔭᐅᔪᓐᓇᖅᐳᖓ ᑖᒃᑯᐊ 

ᑕᐃᒎᓯᓕᐅᖅᑎᒃᑯᑦ ᐅᖃᐅᑎᕙᒃᐱᒌᑦ 

ᑎᓕᐅᖅᐸᒃᐱᒋᑦ ᑭᓱᑦ ᑐᐊᕕᕐᓇᖅᐸᑦ ᑭᓱ 

ᑲᒪᒋᔭᐅᑲᐅᑎᒋᔭᕆᐊᖃᖅᐸᑦ ᑭᓱ 

ᑐᐊᕕᕐᓇᓗᐊᓐᖏᓚᖅ. ᖃᓄᖅ ᑖᒃᑯᐊᖃᐃ 

ᐅᖃᐅᔾᔭᐅᖃᑦᑕᖅᐳᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐅᖃᐅᓯᓕᕆᓂᕐᒧᑦ, ᒥᔅᑕ ᐋᕆᐊᒃ.  

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇᒧᑦ ᑕᐃᒪ ᑎᑭᑦᑐᒍ ᑕᒪᒃᑯᐊ 

ᐋᓐᓂᐊᔪᓕᕆᓃᑦ ᐊᒻᒪᓗ ᑎᒥᐅᑉ ᑭᓱᑐᐃᓐᓇᖏᓐᓂ 

ᑕᐃᒎᓯᖃᖅᑐᑦ ᑐᐊᕕᕆᔭᐅᓗᐊᖅᓯᒪᖕᒪᑕ 

ᓯᕗᓪᓕᖅᐸᐅᑎᑕᐅᓇᓱᒃᓯᒪᖕᒪᑕᐃᓛᒃ 

ᑲᑎᒪᔾᔪᑕᐅᖃᑦᑕᖅᓯᒪᖕᒪᕆᓕᖅᑐᑏᓪᓘᒐᓗᐊᖅ. ᐄ, 

ᑖᒃᑯᐊ ᑎᓕᔪᓐᓇᖅᑕᕗᑦ ᐊᒻᒪᓗᑦᑕᐅᖅ 

ᐅᖃᐅᓯᓕᕆᓂᕐᒧᑦ ᑲᒥᓯᓇᐅᑉ ᑲᒪᒋᔪᓐᓇᕆᓪᓗᓂᐅᒃ 

ᑕᒪᓐᓇ ᐊᑐᖅᑕᐅᓐᖏᓗᐊᖅᑑᔮᓕᖅᐸᑦ ᐅᖃᐅᓯᖅ 

ᐊᒻᒪᓗᑦᑕᐅᖅ ᐋᖅᑭᒋᐊᕆᐊᖃᖅᑐᖃᖅᐸᑦ. ᑖᒃᑯᐊ 

ᑎᓕᔪᓐᓇᑦᑎᐊᖅᑕᕗᑦ ᐅᓇ ᐋᖅᑭᒋᐊᕆᐊᖃᖅᑰᓕᕐᒪᑦ 

ᑕᐃᒎᓯᖓᓂᒃ ᑕᐃᒫᒃ ᑎᓕᔪᓐᓇᖅᐸᕗᑦ ᐊᓐᓄᕌᖃᑎᒪ 

ᐊᐱᖅᑯᓯᕆᔭᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑕᐹᕐᔪᒃ.  

 

ᑕᐹᕐᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ ᐅᖃᐅᓯᓕᕆᓂᕐᒧᑦ ᐊᓐᓄᕌᖃᑎᒋᓯᓐᓈᑦ. ᑖᒃᑯᐊ 

ᐃᓄᐃᑦ ᐱᔨᑦᑎᕋᖅᑕᐅᔪᒪᑎᓪᓗᒋᑦ ᑭᓇᑐᐃᓐᓇᖏᓛᒃ 

ᐱᔨᑦᑎᕋᖅᑕᐅᔪᒪᑎᓪᓗᒍ ᐃᒃᑯᓄᖓ 

ᐱᔨᑦᑎᕋᖅᑕᐅᔪᒪᖦᖤᕋᓗᐊᖅᐳᖓ 

ᑭᓱᓕᕆᔨᓪᓚᑦᑖᖑᒐᓗᐊᒃᑭᐊᖏᒃᑯᐊ ᖃᓄᓪᓚᑦᑖᕐᓗ 

ᑕᐃᔭᐅᔭᕆᐊᒃᓴᖏᓐᓄᑦ ᖃᓪᓗᓈᑐᖅᑲᐃ ᑭᓯᐊᓂ 

ᓇᓗᓇᐃᒃᑯᑕᖓᒍᑦ ᑕᐃᔭᐅᑦᑎᐊᕌᖓᑦ 

ᑐᑭᓯᔭᐅᖃᑦᑕᖅᐸ. ᐃᒪᓐᓇ ᐃᓄᐃᑦ 

ᖃᓪᓗᓇᐅᔭᕈᓐᓇᖏᑦᑐᖅ 

ᐱᔨᑦᑎᕋᖅᑕᐅᔪᒪᔪᕕᓂᐅᓐᓂᕈᑎᒃ ᐃᒃᑯᓄᖓ. 

ᑖᒃᑯᐊᖃᐃ ᒐᕙᒪᒃᑯᑦ ᐃᑦᑲᓇᐃᔭᕐᕕᖏᑦ 

ᑎᒥᖁᑎᒋᔭᖏᑦ ᑖᒃᑯᓂᖓ ᐊᔾᔨᒌᒥᒃ 

ᓇᓗᓇᐃᒃᑯᑎᖅᑕᐅᓯᒪᖃᑦᑕᕋᓗᐊᕐᒪᖔᑦᑕ ᐊᒻᒪᓗ 

ᐅᖃᖅᑎᑦᑎᔩ, ᑖᓐᓇᖃᐃ ᐊᖏᖃᑎᒋᔪᓐᓇᖅᐹᖓ 

ᐊᒻᒪᓗ ᑎᓕᐅᕆᔪᓐᓇᖅᐸ ᐊᖏᕈᓐᓇᖅᐸ ᑕᒪᒃᑯᐊ 

ᒐᕙᒪᒃᑯᑦ ᑎᒥᖁᑎᒋᓕᖅᑕᖏᑦ ᐊᓯᔾᔨᖅᑕᐅᓕᖅᑎᓪᓗᒋᑦ 

ᑖᒃᑯᐊ ᑕᐃᒎᓯᖅᑕᖏᑦ ᓇᓗᓇᐃᒃᑯᑕᖏᑦ ᐊᔾᔨᒌᒥᒃ 

ᐋᖅᑭᒃᑕᐅᑎᑦᑐᓐᓇᖅᐸᐃᖃᐃ? ᑕᒪᓐᓇᖃᐃ 

ᑐᐊᕕᐊᕆᔪᓐᓇᖅᐸᐅᒃ, ᐅᖃᖅᑎᑦᑎᔩ?  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᐹᕐᔪᒃ. 

ᐅᖃᐅᓯᓕᕆᓂᕐᒧᑦ ᒥᓂᔅᑕ, ᒥᔅᑕ ᐋᕆᐊᒃ. 

 

ᐊᖓᔪᖅᑳᖅ ᔭᐃᒥᓯ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐋᕆᐊᒃ. 

ᖃᐅᔨᒪᓂᐊᖅᐳᓯ ᑖᓐᓇ ᐊᐱᖅᓱᕐᓇᖅ ᐊᓂᒍᕐᒪᑦ. 

ᑖᒃᑯᐊ ᓯᕿᓐᖑᔭᖅᐳᑦ ᑕᐅᑐᓪᓗᒋᑦ ᑕᐃᒪ 

ᑲᔪᓯᓂᐊᓕᖅᐳᒍᑦ ᑲᑎᒪᔾᔪᑎᒃᓴᑦᑎᓐᓄᑦ. 7. 

ᑎᑎᖅᑲᑎᒍᑦ ᐊᐱᖅᑯᑏᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᓯᕗᓕᖅᑎ ᐋᕆᐊᒃ. 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 8: ᑭᐅᔾᔪᑎᑦ ᑎᑎᖅᑲᒃᑯᑦ 

ᐊᐱᖅᑯᑕᐅᓚᐅᕐᓄᑦ* 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 026 - 

3(3): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓᑦ 

ᐱᖁᔨᕗᖔᓕᐊᒥᓂᕐᓄᑦ 2012-ᒥ 

ᐊᕐᕌᒍᑕᒫᖅᓯᐅᕐᓂᖃᖅᑎᓪᓗᒋᑦ ᓄᓇᕗᒻᒥ 

ᑲᑐᔾᔨᖃᑎᒌᒃᑯᑦ ᓄᓇᓖᑦ ᒐᕙᒪᓂᑦ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᕆᔾᔪᑕᐅᓚᐅᖅᑐᖅ ᒥᔅᑕ 

ᑕᐹᕐᔪᒻᒧ, ᒪᓕᒐᓕᐅᖅᑎ ᐊᒥᑦᑐᕐᒧᑦ ᐊᐃᑉᐹᓂᑦ 

ᕕᕝᕗᐊᕆ 26, 2013-ᖑᑎᓪᓗᒍ ᑖᒃᓱᒥᖓ 

ᑭᐅᔭᐅᔪᖅ ᒪᓕᒐᓕᐅᖅᑎᒧᑦ. ᑖᓐᓇ ᐊᐱᖅᑯᑎᐅᔪᖅ 

ᒥᓂᔅᑕ ᒐᕙᒪᓕᕆᔨᒃᑯᓐᓄᑦ ᑭᐅᔪᖅ, ᑎᑎᕋᖅᓯᒪᔪᖅ 

ᐊᐱᖅᑯᑕᐅᔪᖅ 026-3(3) ᓄᓇᕗᑦ ᒐᕙᒪᖓᑦᑕ 

ᑭᐅᓂᕆᔭᖏᑦ ᐱᖁᔨᕗᖔᕈᑎᓄᑦ 

ᐊᑐᓕᖅᑎᑕᐅᓚᐅᖅᑐᓄᑦ 2012-ᒥ 

ᐊᕐᕌᒍᑕᒫᖅᓯᐅᑎᖏᓐᓂᑦ ᑲᑎᒪᔨᖏᓐᓄᑦ ᐅᑯᓄᖓ 

ᓄᓇᕗᒻᒥ ᑲᑐᔾᔨᖃᑎᒌᑦ ᕼᐋᒻᓚᒃᑰᔪᓄᑦ, NAM-

ᑯᓐᓄᑦ.  

 

ᐊᐱᖅᑯᑎ: ᑭᓲᓚᐅᖅᐸ ᓄᓇᕗᑦ ᒐᕙᒪᖓᑕ 

ᑭᐅᓂᕆᔭᖓ ᐱᖁᔨᕗᖔᕈᑎᓄᑦ 

ᐊᑐᓕᖅᑎᑕᐅᓚᐅᖅᑐᓄᑦ 2012-ᒥ 

ᐊᕐᕌᒍᑕᒫᖅᓯᐅᒻᒥᑦ ᑭᒃᑯᑐᐃᓐᓇᐃᑦ ᑲᑎᒪᓂᖏᓐᓂᑦ 

ᐆᒧᖓ, ᐅᑯᓄᖓ ᓄᓇᕗᒻᒥ ᑲᑐᔾᔨᖃᑎᒌᖏᑦ 

ᕼᐋᒻᓚᒋᔭᐅᔪᓄᑦ? 

 

ᑭᒡᒍᓯᖅ: ᐱᓚᐅᓐᖏᓐᓇᑦᑕ ᓱᓕ ᐅᖃᖅᑎᑦᑎᔩ, 

2012-ᒧᑦ ᐱᖁᔨᕗᖔᓕᐊᕆᔭᐅᓚᐅᖅᑐᓂᒃ 

ᓄᓇᕗᒻᒥ ᑲᑐᔾᔨᖃᑎᒌᖏᓐᓂᑦ ᕼᐋᒻᓚᒋᔭᐅᔪᓄᑦ 

ᑲᑎᒪᔨᓄᑦ, ᑭᓯᐊᓂ ᐱᓕᕆᔨᒋᔭᕗᑦ ᐊᐱᖅᓱᖅᑐᑦ 

ᒫᓐᓇ ᑖᒃᑯᐊ ᖃᓄᐃᓕᖓᓕᕐᒪᖔᑕ. ᑖᒃᑯᐊ 

ᐱᓕᓯᒪᓕᕈᑦᑎᒍ ᐊᒻᒪᓗ ᑭᐅᓯᒪᓕᕈᑦᑎᒍ ᑖᓐᓇ 

ᐊᐱᖅᑯᑕᐅᔪᖅ ᑭᐅᑦᑎᐊᕈᒫᕐᒥᔭᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᑖᓐᓇ 

ᑭᐅᔾᔪᑎᒋᔭᐅᔪᖅ ᑖᓐᓇ ᑭᐅᔭᐅᓂᐊᕐᓂᕆᔭᖓᓄᑦ 

ᓂᕆᐅᓐᓂᐊᖅᐳᒍᑦ. 8. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᒥᔅᑕ ᑯᓱᒐᖅ.  

*ᐅᐃᒍᓯᒪᔪᖅ ᑕᑯᒍᑦ ᑎᑎᕋᖅᑕᐅᓯᒪᔪᓕᒫᓂᑦ 

ᑭᐅᔾᔪᑎᒥᒃ ᑎᑎᖅᑲᒃᑯᑦ ᐊᐱᖅᑯᑕᐅᓇᐅᑦᑐᓱᑦ 23-

3(3) ᐊᓪᓚᑕᐅᓯᒪᔪᖅ ᑎᑎᕋᖅᑎᒧᑦ. 

 

ᑭᐅᔾᔪᑎᒃ ᑎᑎᖅᑲᒃᑯᑦ ᐊᐱᖅᑯᑎᒧᑦ 023 - 

3(3): ᐊᕐᕌᒍᑕᒫᑦ ᐅᖅᓱᐊᓗᒃᑖᕈᑕᐅᔪᒥᓃᑦ 

ᓄᓇᕗᑦ ᒐᕙᒪᒃᑯᖓᓐᓄᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑎᑎᖅᑲᑎᒍᑦ ᐊᐃᕆᔭᐅᓚᐅᕋᒪ 

ᑕᓯᐅᔭᕐᔪᐊᕐᒧᑦ, ᓴᓂᑭᓗᐊᕐᒧᑦ ᒪᓕᒐᓕᐅᖅᑎᐅᔪᒧᑦ. 

ᐊᐱᖅᑯᑖ ᓈᓴᐅᑎᖃᓚᐅᖅᑐᓂ 23-3(3), ᑖᒃᓱᒥᖓ 

ᑭᐅᔾᔪᑎ, ᐊᐱᖅᑯᑎᒋᓚᐅᖅᑕᖓ ᑎᑎᖅᑲᑎᒍᑦ 

ᑭᐅᔪᓐᓇᖅᓯᖕᒥᒐᒃᑯ, ᐅᖃᖅᑎᑦᑎᔩ. ᑖᓐᓇᓗ 

ᑭᐅᔾᔪᑎᒐ ᑕᕝᕗᖓ ᑲᑎᒪᕝᕕᐅᑉ ᐃᓗᐊᓄᑦ 

ᑎᑎᕋᖅᑎᑦᑎᓐᓄᑦ ᐱᔭᐅᓯᒪᓕᕆᓪᓗᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑖᒃᑯᐊ ᑎᑎᕋᖅᓯᒪᔪᓄᑦ ᑭᐅᔾᔪᑏᑦ. 

 

8. ᑭᐅᔾᔪᑏᑦ ᑎᑎᕋᖅᓯᒪᔪᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 9. ᑭᐅᔾᔪᑏᑦ 

ᐅᖃᐅᓯᕐᖓᐅᑕᐅᓚᐅᖅᑐᓄᑦ. 10.ᑐᒃᓯᕋᐅᑏᑦ 

ᐊᑎᓕᐅᖅᓯᒪᔪᑦ. ᒥᔅᑕ ᓂᖏᐅᖓᓐ. 

 

ᑲᑎᒪᔾᔪᑎᒃᓴᖅ 10: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 004 - 3(3): ᐃᓄᓕᒫᓄᑦ 

ᐃᒡᓗᐃᑦ ᐊᑐᖅᑐᐊᕈᑎᑦ ᐊᑭᖏᑦ 

(ᓂᖏᐅᖓᓐ) 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᕕᐊᓱᒃᐳᖓ ᐅᓪᓗᒥ ᑐᓂᓯᒍᓐᓇᕋᒪ 

ᐊᑎᓕᐅᖅᓯᒪᔪᒃᑯᑦ ᑐᒃᓯᕋᕈᑏᑦ 71-ᓄᑦ ᑖᒃᑯᓇᓂ 

ᓄᓇᓕᖕᓂ ᐃᒡᓗᓕᒑᕐᔪᒻᒥᐅᓂᑦ.  

 

ᐅᖃᖅᑏ, ᑕᒪᒃᑯᐊ ᑐᒃᓯᕋᐅᑎᖃᖅᑐᑦ 

ᐊᑎᓕᐅᖅᓯᒪᔪᒃᑯᑦ ᓄᓇᕗᑦ ᒐᕙᒪᒃᑯᒡᒎᖅ 

ᕿᒥᕐᕈᓂᐊᖅᐳᑦ ᑕᒪᒃᑯᓂᖓ 

ᐊᑭᓕᖅᑐᐃᒍᑕᐅᖃᑦᑕᖅᑐᓂᒃ ᐃᓪᓗᓄᑦ.  

 

ᐅᖃᖅᑏ, ᑖᒃᑯᐊ ᑐᒃᓯᕋᐅᑏᑦ ᐊᑎᓕᐅᖅᓯᒪᔪᑦ 

ᐅᕙᓐᓄᑦ ᑐᓂᔭᐅᓚᐅᕐᒪᑕ ᔮᓐᓂᐊᕆ 14, 2013-

ᖑᑎᓪᓗᒍ ᒥᓂᔅᑕ ᑐᓴᖅᑎᑦᑎᓚᐅᓐᖏᑎᓪᓗᒍ 

ᔮᓐᓄᐊᕆ 24, 2013-ᖑᑎᓪᓗᒍ ᐱᔾᔪᑎᖃᖅᑐᑦ 

ᑕᒪᒃᑯᐊ ᑭᒃᑯᑐᐃᓐᓇᐃᑦ ᐃᒡᓗᖏᓐᓄᑦ 

ᐊᑭᓕᖅᑐᕈᑎᔅᓴᐃᑦ. 

 

ᑭᓯᐊᓂ ᑖᓐᓇ ᓯᕗᓪᓕᖅᐹᒥᒃ ᐱᔪᓐᓇᖅᑎᑕᐅᓯᒪᒐᒪ 

ᑕᐃᒪᓐᓇᐃᑦᑐᓂᒃ ᑐᒃᓯᕋᐅᑎᓂᒃ ᐊᑎᓕᐅᖅᓯᒪᔪᓂᒃ.  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᓂᕆᐅᑉᐳᖓ ᒐᕙᒪᒃᑯᑦ 

ᑐᓐᖓᓱᑦᑎᑦᑎᑐᐃᓐᓇᓂᐊᕐᒪᑕ ᑭᐅᑦᓯᐊᓗᑎᓪᓗ 

ᓂᕈᐊᖅᑎᒐᓂᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓂᖏᐅᖓᓐ. 10. ᑐᒃᓯᕋᐅᑎᑦ ᐊᑎᓕᐅᖅᓯᒪᔪᑦ. 11. 

ᑭᐅᔾᔪᑎᒋᔭᐅᔪᑦ ᐊᑎᓕᐅᖅᓯᒪᔪᑦ 

ᑐᒃᓯᕋᐅᑕᐅᓚᐅᖅᑐᓄᑦ. 12. ᑲᑎᒪᔨᕋᓛᑦ 

ᐅᓂᒃᑳᕐᓂᖏᑦ ᐱᖁᔭᒃᓴᓂᒃ ᐊᓯᖏᓂᓪᓗ. 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᓯᐅᑦᓴᒃ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 327 - 3(3): ᐅᓂᒃᑳᖅ 

ᑲᑎᒪᕐᔪᐊᕐᓂᕐᒧᑦ ᐅᑭᐅᖅᑕᖅᑐᒥ 

ᐅᖓᓯᒃᑐᒦᑦᑐᓂᓪᓗ ᑲᓇᑕᒥ, ᓯᑎᐱᕆ 19 

ᐊᒻᒪ 20, 2012 ᐅᐃᑦᕼᐅᐊᔅᒥ, ᔫᑳᓂᒥ 

(ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᑉᐳᖓ 

ᓴᖅᑭᑎᑦᑎᒍᓐᓇᕋᒪ ᐅᓂᒃᑳᓕᐅᖅᑕᐅᓯᒪᔪᓂᒃ 

ᑕᐃᒪᓐᓇ ᑲᑎᒪᒍᑎᒋᔭᐅᓚᐅᖅᑐᓂᒃ ᑲᓇᑕᒥ 

ᐅᖓᓯᒃᑐᒥ ᓰᑏᕝᕙ 19 ᑕᐃᑲᓂ ᐅᐊᐃᑦᕼᐅᐊᔅ, 

ᔫᑳᓐᒥ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑦᓴᒃ. 

ᑲᑎᒪᔾᔪᑎᔅᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᒥᔅᑕ ᐃᐊᓕᐊᑦ.  

 

ᓴᖅᑭᑕᐅᔪᖅ ᑎᑎᖅᑲᒃ 328 - 3(3): 

ᑎᑎᖅᑲᐅᓯᐊᑦ ᓄᓇᕗᒻᒥ ᑭᒡᒐᖅᑐᐃᔨᒧᑦ 

ᐱᖁᔭᓕᐅᕐᕕᔾᒧᐊᒥ ᓕᐅᓇ ᐊᒡᓘᒃᑲᕐᒥᒃ 

ᐱᔾᔪᑎᓕᒃ ᐃᖅᑲᓇᐃᔭᕈᓐᓇᐅᑎᓂᑦ 

ᓈᓴᐅᑎᓂᑦ (ᐃᐊᓕᐊᑦ) 

 

ᓴᖅᑭᑕᐅᔪᖅ ᑎᑎᖅᑲᒃ 329 - 3(3): ᐊᔾᔨᓕᐊᑦ 

ᓯᐴᔫᖅᓯᐅᑎᓄᑦ ᖃᑦᑕᐅᔭᒥᓂᕐᓂᑦ 

ᐊᐅᓱᐃᑦᑐᒥ (ᐃᐊᓕᐊᑦ) 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᒪᕐᕉᓐᓂᒃ ᓴᖅᑭᑎᒐᔅᓴᖃᕋᒪ. 

 

ᐅᖃᓚᐅᕋᒪ ᑲᑎᒪᔨᐅᓂᕋ ᐅᖃᐅᓯᕆᖅᑲᐅᔭᓂ 

ᖁᕕᐊᓱᑉᐳᖓ ᑖᒃᑯᓂᖓ ᑎᑎᖅᑲᓂᒃ  

ᑎᑎᖅᑲᐅᓯᐊᕆᓚᐅᖅᑕᕋᓂᒃ ᓕᐅᓇ ᐊᒡᓘᒃᑲᕐᒥᑦ 

ᑖᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ ᐃᖅᑲᓇᐃᔭᕐᓂᕐᒧᑦ 

ᓈᓴᐅᑎᑦ ᐱᔾᔪᑎᒋᓪᓗᒋᑦ 

ᑕᐃᒪᐃᑦᑐᖅᑖᖃᑦᑕᕐᓂᖏᑦ. 

 

ᑕᐃᒪ ᐅᑯᓂᖓ ᓴᖅᑭᑎᑦᑎᔪᒪᓪᓗᖓ ᐊᔾᔨᓐᖑᐊᓂᒃ 

ᑕᒪᒃᑯᓂᖓ ᐅᖅᓱᐊᓗᓐᓂᒃ ᐊᐅᓱᐃᑦᑐᒥ 

ᖃᖓᑕᔫᓄᑦ ᐅᖅᓱᐋᓗᒋᔭᐅᖃᑦᑕᖅᑐᒥᒃ 

ᐊᖑᓇᓱᐊᖅᑎᒃᑯᑦ ᑲᑎᒪᔨᖏᑦᑕ ᐃᒡᓗᖁᑎᖓᑕ 

ᓴᓂᐊᓂ ᖃᐅᑉᐸᑦ ᑕᒪᒃᑯᐊ ᐅᖃᐅᓯᕆᓂᐊᖅᖢᒋᑦ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᑲᒪᔨᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᐃᐊᓪ.  

 

ᓴᖅᑭᑕᐅᔪᖅ ᑎᑎᖅᑲᒃ 330 - 3(3): 

ᒐᕙᒪᒃᑯᓐᓂ ᐃᖅᑲᓇᐃᔭᖅᑎᓄᑦ ᐊᕐᕌᒍᑕᒫᑦ 

ᐅᓂᒃᑳᖅ 2011-2012 (ᐃᐊᓪ) 

ᓴᖅᑭᑕᐅᔪᖅ ᑎᑎᖅᑲᒃ 331 - 3(3): 

ᑭᒡᒐᖅᑐᐃᓂᖃᖅᑐᓄᑦ 

ᐃᖅᑲᓇᐃᔭᖅᑎᖃᖅᐸᓪᓕᐊᓂᖅ ᒐᕙᒪᒃᑯᓐᓂ 

ᓈᓴᐅᑎᖏᑦ ᓯᑎᐱᕆ 30, 2012 

ᑎᑭᑦᑎᓪᓗᒍ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᕕᐊᓱᑉᐳᖓ ᓴᖅᑭᑎᑦᑎᒍᓐᓇᕋᒪ 

ᑎᑎᖅᑲᓂᒃ ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᑦᑕ 

ᐅᓂᒃᑳᕆᔭᖏᑦ 2011-2012-ᒥᓗ. 

 

ᐅᖃᖅᑎ, ᖁᕕᐊᓱᑉᐳᖓ ᐃᒪᓐᓇ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖃᕐᓂᐊᕐᓂᖏᓐᓄᑦ 

ᓄᓇᑖᖅᑎᑕᐅᓯᒪᔪᓂᒃ ᓰᑏᕝᕙ 20, 2012-

ᖑᓚᐅᖅᑐᒥ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐃᐊᓪ. 

ᑲᑎᒪᔾᔪᑎᔅᓴᖅ 13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 

ᒥᔅᑕ ᑰᓕ.  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 332 - 3(3): ᐃᓄᐃᑦ 

ᐃᓐᓇᖏᑦ ᑲᑎᒪᓂᕐᔪᐊᖓᑦ ᐅᑭᐅᖅᑕᖅᑑᑉ 

ᑭᒃᑯᓐᓄᑦ ᐱᒋᔭᐅᓂᖓᓄᑦ (ᑰᓕ) 

 

ᓴᖅᑭᑕᐅᔪᖅ ᑎᑎᖅᑲᒃ 333 - 3(3): 

ᐅᓂᒃᑲᐅᓯᓕᐊᖅ 16-ᒋᔭᖓᓂ ᑲᑎᒪᑎᓪᓗᒋᑦ 

ᑲᑎᒪᔨᓄᑦ ᐊᖏᖃᑎᒌᓐᓂᕐᒧᑦ ᓯᓚᕐᔪᐊᕐᒥ 

ᓂᐅᕐᕈᑎᖃᖃᑦᑕᓂᕐᒧᑦ ᐊᑦᑕᓇᖅᑎᑕᐅᔪᓂᑦ 

ᐆᒪᔪᒥᓂᕐᓂᑦ (ᑰᓕ) 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓇᑦᑕᐅᖅ 

ᖁᕕᐊᓱᒃᖢᖓ ᓴᖅᑭᑦᑐᒪᔭᕋ ᑖᒃᑯᐊ ᑕᐃᒃᑯᐊ 

ᐃᓐᓇᐅᓃᑦ ᑲᑎᒪᑎᑕᐅᓚᐅᖅᑎᓪᓗᒋᑦ Arctic 

Sovereignty ᒥᔅᓵᓄᑦ ᐅᑭᐅᖅᑕᖅᑐᖅ ᖃᓄᖅ 

ᑭᓇᒃᑯᓐᓄᑦ ᐱᒋᔭᐅᒻᒪᖔᑦ ᕕᕝᕕᐊᕆ 6, 7-

ᖑᑎᓪᓗᒍ, 2013. ᑖᓐᓇ ᑲᑎᒪᑎᑦᑎᓚᐅᖅᓯᒪᒻᒪᑦ 

Senators ᓵᓕ ᐅᐊᑦ ᐊᒻᒪᓗ ᐃᓕᔅᓯ ᑕᒪᑦᓯᑦᑎᐊᖅ, 

ᑖᓐᓇ ᐅᖃᓕᒫᖅᑕᐅᑦᑎᐊᖁᒐᓗᐊᖅᐸᕋ. 

 

ᐊᒻᒪ ᐱᖃᑖ, ᐅᖃᖅᑎ, ᐅᓇ ᖁᕕᐊᓱᒃᖢᖓ 

ᓴᖅᑭᑎᑦᑐᒪᒻᒥᔭᕋ ᐅᖃᐅᓯᕆᓚᐅᖅᑕᒃᑲ ᑖᒃᑯᐊ 

Bangkok-ᒥ Thailand. ᑖᒃᑯᐊ 16-ᖏᖅᑖᒃᖢᑎᒃ 

ᑲᑎᒪᓕᖅᑎᓪᓗᒋᑦ ᐃᓚᒋᔭᐅᔪᑦ ᑕᕝᕗᖓ ᑕᒪᒃᑯᐊ 

ᓂᐅᕐᕈᑕᐅᖃᑦᑕᖅᑐᑦ ᓂᕐᔪᑎᑦ ᑭᓱᑐᐃᓐᓇᐃᑦ 

ᐆᒪᔪᐃᑦ ᐅᓗᕆᐊᓇᖅᑐᒦᓐᓂᖏᑦᑕ ᒥᔅᓵᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑰᓕ. 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓄᓇᓕᓐᓂ 

ᒐᕙᒪᓕᕆᔨᒃᑯᓐᓂ, ᒥᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 334 - 3(3): 

ᖃᑦᑎᕆᔨᒃᑯᑦ ᐊᖓᔪᖅᑳᖓᑕ ᑎᑎᕋᕐᕕᐊ 

2012-ᒧᑦ ᐊᕐᕌᒍᑕᒫᑦ ᐅᓂᒃᑳᖓᑦ (ᑯᓱᒐᖅ) 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᑖᒻᓇᑦᑕᐅᖅ ᓴᖅᑭᑎᑦᑐᒪᕙᕋ 

ᖃᑦᑎᕆᔨᒃᑯᑦ ᑎᑎᕋᕐᕕᐊᓃᖔᖅᑐᖅ 

ᐊᕐᕌᒍᑕᒫᖅᓯᐅᑦ ᓴᖅᑭᑦᑕᕆᐊᓕᒃ 2012 

ᐅᖃᓕᒫᓕᐊᖓ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

13. ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ 

ᐱᓕᕆᐊᖃᖅᑐᖅ ᒐᕙᒪᐅᖃᑎᒌᓕᕆᔨᒃᑯᓐᓄᑦ, ᒥᔅ 

ᐋᕆᐊᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 335 - 3(3): ᓄᓇᕗᑦ 

ᒐᕙᒪᒃᑯᖓᑦ ᑭᐅᔾᔪᑎᖓᑦ 2011-2012-ᒥ 

ᐊᕐᕌᒍᑕᒫᑦ ᐅᓂᒃᑳᓕᐊᒧᑦ ᑐᓴᕈᑎᓄᑦ 

ᑲᓐᖑᓇᖅᑎᑕᐅᔪᓄᓪᓗ ᑲᒥᓴᓇᒥᒃ (ᐋᕆᐊᒃ) 

 

ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᖁᕕᐊᓱᒃᐳᖓ ᓴᖅᑭᑎᑦᑎᔪᓐᓇᕋᒪ 

ᑖᒃᑯᓂᖓ ᓄᓇᕗᑦ ᒐᕙᒪᖓᑕ ᐅᓂᒃᑳᓕᐊᖓ 

2011ᒥᑦ 2012-ᒧᑦ ᐊᕐᕌᒍᓕᒫᖅᓯᐅᑎᖓᓄᑦ 

ᑐᑭᓯᒋᐊᕈᑎᔅᓴᓄᑦ ᑐᓴᖅᑕᐅᔭᕆᐊᖃᓐᖏᑦᑐᓄᓪᓗ 

ᑲᒥᓯᓇᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔨ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ. 13. 

ᓴᖅᑭᑎᑕᐅᓂᖏᑦ ᑎᑎᖅᑲᐃᑦ. 14. ᖃᐅᔨᒃᑲᐃᓂᖅ 

ᐱᖁᔨᕗᖔᕈᑕᐅᓂᐊᖅᑐᓂᒃ. 15. 

ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

ᓯᕗᓪᓕᖅᐹᒥ ᐅᖃᓕᒫᖅᑕᐅᑎᓪᓗᒋᑦ ᒪᓕᒐᒃᓴᓂᑦ. 

ᒥᔅᑕ ᐃᐊᓕᐊᑦ.  

 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 50 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - 

ᖃᐅᔨᒃᑲᐃᒍᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖃᐅᔨᒃᑲᐃᕗᖓ ᐅᓪᓗᑐᐃᓐᓇᐅᓕᖅᐸᑦ ᒫᔾᔨ 15-ᒥ 

ᐱᒋᐊᖅᑎᑦᑎᓛᕋᒪ ᒪᓕᒐᒃᓴᖅ 50, ᒪᓕᒐᖅ 

ᐋᖅᑭᒋᐊᕈᑎ ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ 

ᒪᓕᒐᕐᒥᒃ, ᐅᖃᓕᒫᖅᑕᐅᓛᖁᓪᓗᒍ 

ᓯᕗᓪᓕᖅᐹᖓᓂᒃ. 

 

ᐊᒻᒪᓗ ᓈᒻᒪᓯᑉᐸᑦ, ᐅᖃᖅᑎ, 

ᐊᖏᖅᑕᐅᔪᒪᓂᐊᖅᑐᖓ ᑕᐃᓐᓇ ᒪᓕᒐᒃᓴᖅ 

ᐅᖃᓕᒫᖅᑕᐅᔪᓐᓇᖁᓪᓗᒍ ᓯᕗᓪᓕᖅᐹᖓᓐᓂ 

ᐊᒻᒪᓗ ᑐᓪᓕᐊᓂᒃ ᐅᓪᓗᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

15. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3992 

ᓯᕗᓪᓕᖅᐹᒥ ᐅᖃᓕᒫᖅᑕᐅᑎᓪᓗᒋᑦ ᒪᓕᒐᒃᓴᓂᑦ. 

16. ᐱᖁᔨᕗᖔᕈᑎᑦ. 17. ᓯᕗᓪᓕᖅᐹᒥᒃ 

ᐅᖃᓕᒫᕐᓂᖅ ᒪᓕᒐᒃᓴᐃᑦ. ᒥᔅᑕ ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᓪᓗᒍ 62(2), ᑕᒪᐃᓐᓄᑦ ᐊᖏᖅᑕᐅᔪᒪᕗᖓ 

ᖁᔭᓈᖅᑕᐅᖁᓪᓗᒍ ᒪᓕᒋᐊᓕᒃᑎᒍᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᔪᓐᓇᖁᓪᓗᒍ ᒪᓕᒐᒃᓴᖅ 50, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᓯᕗᓪᓕᖅᐹᖓᓐᓂᒃ 

ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ ᒪᓕᒐᒃᓴᖅ 50. 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᐳᑦ. ᑲᔪᓯᒋᐊᕆᑦ, ᒥᔅᑕ 

ᐃᐊᓕᐊᑦ. 

 

ᒪᓕᒐᒃᓴᖅ 50 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᒐᓕᐅᖅᑎᐅᖃᑎᒃᑲᓗ. ᐱᒋᐊᖅᑎᑦᑎᕗᖓ, 

ᐊᐃᑉᐲᓪᓗᓂ ᑭᒡᒐᖅᑐᐃᔪᖅ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕋᔪᐊᒧᓪᓗ ᒪᓕᒐᒃᓴᖅ 50, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᖓᖅ, 

ᐅᖃᓕᒫᖅᑕᐅᖁᓪᓗᒍ ᓯᕗᓪᓕᖅᐹᖓᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᐱᒋᐊᖅᑎᑕᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᑦ. 

ᑲᔪᓯᕗᖅ. ᒪᓕᒐᒃᓴᖅ 50 ᐅᖃᓕᒫᖅᑕᐅᓂᖃᓯᕗᖅ 

ᓯᕗᓪᓕᖅᐹᖓᓂᒃ. 

 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᐃᑦ. 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᒥᔅᑕ 

ᐃᐊᓕᐊᑦ. 

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᓪᓗᒍ 62(2), ᑕᒪᐃᓐᓄᑦ ᐊᖏᖅᑕᐅᔪᒪᕗᖓ 

ᖁᔭᓈᖅᑕᐅᖁᓪᓗᒍ ᒪᓕᒋᐊᓕᒃᑎᒍᑦ ᐊᐃᑉᐹᓂᒃ 

ᐅᖃᓕᒫᖅᑕᐅᔪᓐᓇᖁᓪᓗᒍ ᒪᓕᒐᒃᓴᖅ 50, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐊᐃᑉᐹᓂᒃ 

ᐅᖃᓕᒫᖅᑕᐅᔪᓐᓇᖅᓯᖁᓪᓗᒍ ᒪᓕᒐᒃᓴᖅ 50. 

ᐊᖏᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᐳᑦ. ᑲᔪᓯᒋᐊᕆᑦ, ᒥᔅᑕ 

ᐃᐊᓕᐊᑦ. 

 

ᒪᓕᒐᒃᓴᖅ 50 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᒐᓕᐅᖅᑎᐅᖃᑎᒃᑲᓗ. ᐱᒋᐊᖅᑎᑦᑎᕗᖓ, 

ᐊᐃᑉᐲᓪᓗᓂ ᑭᒡᒐᖅᑐᐃᔪᖅ ᑲᖏᖅᖠᓂᐅᑉ 

ᓂᒋᐊᓄᑦ ᑎᑭᕌᕐᔪᐊᒧᓪᓗ ᒪᓕᒐᒃᓴᖅ 50, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᖓᖅ, 

ᐅᖃᓕᒫᖅᑕᐅᖁᓪᓗᒍ ᑐᓪᓕᐊᓂᒃ. 

 

ᐅᖃᖅᑎ, ᒪᓕᒐᒃᓴᖅ 50 ᐋᖅᑭᒋᐊᕆᒐᔭᖅᐳᖅ 

ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ 

ᐊᑐᓕᖅᑎᑕᐅᒍᓐᓇᖁᓪᓗᒋᑦ ᓂᕈᐊᖅᑐᓕᕆᔨᒻᒪᕆᐅᑉ 

ᐊᕐᕌᒍᑕᒫᑦ ᐅᓂᒃᑳᖓᓐᓂ 2011-2012-ᒥ 

ᒪᓕᒐᓕᐅᕐᕕᖕᒧᑦ. ᐋᖅᑭᒋᐊᕈᑎᐊᕐᔪᑯᓗᐃᑦᑕᐅᖅ 

ᐱᔭᕆᐊᓕᑦ ᐃᓚᖃᓯᐅᔾᔭᐅᓯᒪᕗᑦ ᑕᐃᓯᓂᕐᒧᑦ 

ᓂᕈᐊᒐᒃᓴᓕᐅᕈᑎᓄᑦ ᐊᒻᒪᓗ 

ᑕᒻᒪᖅᓯᒪᔪᖅᓯᐅᖅᑕᐅᖁᓪᓗᒋᑦ 

ᓇᕿᑦᑕᖅᑕᐅᓯᒪᔪᐃᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᐊᓕᐊᑦ. 

ᐱᒋᐊᖅᑎᑕᖅ ᓈᒻᒪᑉᐳᖅ. ᐱᒋᐊᖅᑎᑕᒧᑦ. 

ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᑦ.  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᕗᖅ. ᒪᓕᒐᒃᓴᖅ 50 ᐅᖃᓕᒫᖅᑕᐅᓂᖃᓯᕗᖅ 

ᑐᓪᓕᐊᓂᒃ ᐊᒻᒪᓗ ᒪᓕᒐᓕᐅᕐᕕᒻᒧᐊᖓᒻᒪᑦ, ᑖᓐᓇ 

ᑐᓐᓂᕆᔭᐅᑲᐅᑎᒋᕗᖅ ᑲᑎᒪᑐᐃᓐᓇᖅᑐᓄᑦ. 

 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 19. 

ᑲᑎᒪᑐᐃᓐᓇᖅᑐᑦ ᒪᓕᒐᒃᓴᓕᕆᓪᓗᑎᑦ 

ᐊᓯᖏᓐᓂᓪᓗ. ᒪᓕᒐᒃᓴᖅ 47, 48 ᐊᒻᒪ 49 ᐊᒻᒪᓗ 

50. ᐱᓕᕆᐊᖑᓂᐊᖅᑐᖅ ᒥᔅᑕ ᐃᓄᒃ 

ᐃᒃᓯᕙᐅᑕᕆᔭᐅᓪᓗᓂ. 

 

ᐱᔪᓐᓇᖅᑎᑕᐅᓂᕋ ᒪᓕᓪᓗᒍ ᐱᒋᐊᖅᑎᑕᒧᑦ 44-

3(3), ᑲᑎᒪᑐᐃᓐᓇᕐᓂᐊᖅᐳᑦ ᓄᖅᑲᕈᒪᓕᕈᑎᒃ 

ᓄᖅᑲᕐᓂᐊᕐᓗᑎᑦ. 

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᖅᑐᓄᑦ, 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 20 ᒥᓇᒥᒃ. 

 

ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 15:24ᒥ ᑲᔪᓯᒃᑲᓂᖅᑐᑎᓪᓗ 

15:51ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. 

ᐅᓐᓄᓴᒃᑯᑦ ᓄᓇᕗᒻᒥᐅᑦ. ᒫᓐᓇ ᑲᑎᒪᔨᑐᐃᓐᓇᐅᓪᓗ 

ᐱᒋᐊᖅᐸᓪᓕᐊᔪᒪᓪᓗᖓ. ᑕᕝᕙᓂ ᑲᑎᒪᕕᑦᑕ 

ᐃᓗᐊᓂ ᐱᓕᕆᐊᒃᓴᖃᕋᑦᑕ ᒪᓕᒐᒃᓴᖅ 47, 48, 

49 ᐊᒻᒪᓗ 50. ᑲᑎᒪᔨᑦ, ᖃᓄᐃᑦᑐᒪᕕᓯ? ᒥᔅᑕ 

ᕋᒻᐴᓪᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑲᔪᓯᑎᓯᒪᔭᕗᑦ, ᑖᒃᑯᐊ ᑕᑯᓇᕐᓗᒋᑦ 

ᓇᓚᐅᖅᑖᖅᑕᐅᓯᒪᔪᑦ ᑮᓇᐅᔭᓕᕆᔨᒃᑯᓐᓄᑦ ᐊᒻᒪᓗ 

ᑭᖑᓕᕐᒥ ᒪᓕᑦᑕᐅᓗᑎᒃ ᐅᑯᓇᓐᖓᑦ: 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᓄᓇᕗᑦ ᓯᓚᑦᑐᓴᕐᕕᒃ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ,  

ᐃᓕᖅᑯᓯᓕᕆᔨᒃᑯᑦ, ᐊᕙᑎᓕᕆᔨᒃᑯᑦ, 

ᒪᓕᒐᓕᐅᕐᕕᓕᕆᔨᒃᑯᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᔅᑕ ᕋᒻᐴᑦ. 

ᐊᖏᖃᑎᒌᒃᐱᑖ ᒫᓐᓇ ᑲᔪᓯᔾᔪᑎᒋᓚᐅᑲᒍᒪᓪᓗᑎᒍ 

ᑮᓇᐃᔭᐃᑦ ᐊᑐᕈᒪᔭᖏᑦ ᑮᓇᐅᔭᓕᕆᔨᒃᑯᑦ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᑮᓇᐅᔭᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦ. ᒥᓂᔅᑐ ᐲᑕᓴᓐ, ᑕᑲᓄᖓ 

ᐊᐱᖅᓱᖅᑕᐅᕕᒻᒧᐊᕈᓐᓇᕈᕕᑦ. 

 

ᖁᔭᓐᓇᒦᒃ ᒥᓂᔅᑐ ᐲᑕᓴᓐ. ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᕕᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ, ᒪᕐᕉᓐᓂᒃ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᔪᖓ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑐ ᐲᑕᓴᓐ. 

ᐊᖏᖅᐱᓰ ᐊᐱᖅᓱᖅᑕᐅᕕᒻᒦᖃᑎᖃᕈᒪᑎᓪᓗᒍ? 

 

ᐃᓚᖏᑦ ᑲᑎᒪᔨᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᖅᑏ, ᐃᖅᑲᓇᐃᔭᖅᑎᖏᑦ 

ᐃᓯᖅᑎᑲᐃᓐᓇᓚᐅᒃᑭᑦ. 

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑐ ᐲᑕᓴᓐ, 

ᓇᓗᓇᐃᖅᓯᒪᑦᑎᐊᕐᓂᐊᕐᒪᑦ ᑲᑎᒪᔾᔪᑎᓄᓪᓗ 

ᑎᑎᕋᖅᓯᒪᓗᓂ ᑕᕝᕙᓃᖃᑎᒋᔮᒃᑭᒃ ᑭᒃᑯᒻᒪᖔᑎᒃ 

ᐅᖃᐅᑎᑲᐃᓐᓇᓚᐅᖅᑎᒍᑦ. ᒥᓂᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᓴᐅᒥᓐᓃᑦᑐᖅ ᒥᓂᔅᑐ ᑐᖏᓕᖓ 

ᑯᕆᔅ ᑖᓯ, ᑮᓇᐅᔭᓕᕆᔨᒃᑯᓐᓂᒃ ᐊᒻᒪᓗ 

ᑕᓕᖅᐱᓐᓃᑦᑐᖅ ᔫ ᑯᓄᒃ,  

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦ, ᒥᓂᔅᑐ ᐲᑕᓴᓐ. 

ᑐᓐᖓᓱᒋᑦᑎᒃ. ᐃᒃᐸᔅᓴᖅ ᐱᒋᐊᖅᑎᑦᑎᔾᔪᑏᑦ 

ᐅᓂᒃᑲᐅᓯᐅᔪᐃᓐᓇᐅᓚᐅᕐᒪᑕ 

ᑐᓴᕐᕕᒋᔭᐃᓐᓇᕆᓚᐅᕋᑦᑎᒍ ᒥᓂᔅᑐ ᐲᑕᓴᓐ ᐊᒻᒪᓗ 

ᑲᑎᒪᔨᕋᓛᑦ ᐃᔅᓯᕙᐅᑕᖓᑦ ᑐᓴᕐᕕᒋᔭᕇᓚᐅᖅᖢᑎᒍ.  

 

ᒫᓐᓇ ᑲᔪᓯᕙᓪᓕᐊᓂᐊᖅᑎᓪᓗᑕ ᐆᒥᖓ 

ᐅᖃᐅᓯᖃᖅᑳᓚᐅᐱᓪᓚᖓ. ᑕᐃᒪ ᐅᑯᐊ 

ᐱᓕᕆᐊᕆᔭᕗᑦ ᑖᒃᑯᐊ ᑎᑎᕋᕐᕕᑎᓐᓄᑦ 

ᐱᓯᒪᔭᐃᓐᓇᕆᒐᑦᑎᒍ ᑕᑯᓇᖃᑦᑕᖅᖢᑎᒍᓪᓗ 

ᑕᐃᒪᓐᖓᓕᒫᖅ ᐱᓕᕆᐊᕇᓐᓇᕋᑦᑎᒍ. ᑕᕝᕙᓂ 

ᐱᓕᕆᕕᒻᒦᑎᓪᓗᑕ ᐃᖅᑲᐃᑎᔪᒪᑐᐃᓐᓇᖅᖢᓯ 

ᑲᔪᓯᓂᖃᑦᑎᐊᐸᓪᓕᐊᖁᓪᓗᑕ ᐊᔪᕐᓇᖏᑐᐊᕌᖓ 

ᐊᐱᖅᑯᑎᒃᓴᖃᕐᕕᒋᓂᐊᖅᑕᓯ 

ᒪᑉᐱᓚᐅᖏᓐᓂᖓᓂᓘᓐᓃᑦ ᐊᕙᓂ 

ᑎᑎᕋᕐᕕᔅᓯᓐᓃᓚᐅᑲᑦᑐᕕᓂᐅᒍᔅᓯᓘᓐᓃᑦ 

ᐅᕙᓃᒋᐊᖃᑦᑕᖁᔨᒃᖤᕋᓗᐊᖅᐳᖓ 

ᑲᔪᓯᓂᖃᑦᑎᐊᕐᓂᐊᕋᑦᑕ. ᐅᑎᖃᑦᑕᖅᖢᑕ ᐃᓛᓐᓂ 

ᓱᒃᑲᐃᓪᓕᕙᓪᓕᐊᑐᐃᓐᓇᓕᖃᑦᑕᕋᑦᑕ ᑖᒃᑯᐊ 

ᐊᖏᖃᑎᒋᔪᒪᒐᓗᐊᖅᐸᔅᓯ 

ᐊᐱᖅᑯᑎᔅᓴᖃᕐᕕᒋᓂᐊᖅᑕᓯ 

ᐅᐸᓐᓂᐊᖅᑰᔨᓕᕌᖓᑦᑎᒍᓘᓐᓃᑦ 

ᐅᕙᓃᒋᐊᖅᑐᐃᓐᓇᐅᖃᑦᑕᕈᑦᑕ. ᑖᑦᓱᒥᖓ 

ᐃᖅᑲᐅᒪᖃᑎᒋᔪᒪᓪᓗᓯ. 

 

ᒫᓐᓇ ᑕᐃᒃᑯᐊ ᐅᖃᐅᓯᐅᓚᐅᖅᑐᑦ ᐊᓂᒍᖅᓯᒪᒻᒪᑕ. 

ᑭᓇᑐᐃᓐᓇᖅ ᑖᑦᓱᒥᖓ ᐅᖃᐅᓯᔅᓴᑐᐃᓐᓇᕐᒥᒃ 

ᐅᖃᐅᓯᔅᓴᖃᕈᒪᒍᓂ ᐅᖃᐅᔾᔭᐅᓚᖓ. 

ᐅᖃᐅᓯᔅᓴᑐᐃᓐᓇᕐᓂᒃ ᐅᖃᐅᓯᖃᕈᒪᔪᖃᕈᓂ 

ᐊᐱᖅᓱᓇᖅᓯᓚᐅᖏᓐᓂᖓᓂ 

ᒪᑉᐱᖅᑐᒐᖏᓐᓄᐊᓚᐅᖏᓂᑦᑎᓐᓂ. ᐱᑕᖃᖏᑉᐸᑦ 

ᐅᕗᓐᖓᓚᐅᖅᑕᐃ, ᒪᒥᐊᓇᖅ. ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐅᕙᓂ 

ᒥᓂᔅᑕᐅᑉ ᐅᒃᑯᐃᓯᕐᔪᑎᖓᓐᓂ ᒪᑉᐱᒐᖓ 2, ᑖᓐᓇ 

ᐅᖃᓪᓚᓐᓂᕆᔭᖓᑕ ᓯᕗᓪᓕᖅᐹᖅ 

ᐊᑎᑦᑎᐊᖓᓃᑦᑐᖅ. ᐅᔾᔨᕆᖃᑕᐅᔪᒪᑐᐃᓐᓇᖅᑐᒍ 

ᒪᓕᒐᓕᐅᖅᑎᐅᑎᓪᓗᖓ ᐊᕐᕌᒍ ᐱᖃᑎᒋᓕᕐᒪᐅᒎᖅ 

ᓈᒻᒪᓈᑦᑎᐊᖅᓯᒪᔪᒥᒃ ᑕᑯᔭᔅᓴᐅᔪᓂᒃ 

ᐋᖅᑭᑦᓯᖃᑦᑕᓕᖅᓯᒪᓂᖓᑦ ᐃᖏᕋᓂᕆᔭᖓ ᑖᓐᓇ 

ᒐᕙᒪᒋᔭᕗᑦ ᐱᔾᔪᑎᒋᓪᓗᒍ ᓄᓇᕗᑦᒥ. 

 

ᑖᒃᑯᐊ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᒪᓕᒐᓕᐅᖅᑎᐅᖃᑎᒃᑲᓗᐃᓛᒃ Auditor General 

ᐅᖃᐅᓯᕆᓚᐅᖅᓯᒪᔭᖓᓂ ᐃᑉᐱᒍᓱᐊᓪᓚᓐᓂᑰᒐᑦᑕ. 

ᐅᐱᒋᔪᒪᓪᓗᒋᑦ ᑖᒃᑯᐊ Departmnent of 

Finance. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᓂᖏᐅᖓᓐ. 

ᐅᖃᐅᓯᔅᓴᑐᐃᓐᓇᐃᑦ. ᐊᑎᖁᑎᖃᕈᓐᓃᕋᒪ, 

ᐅᕗᓐᖓᓚᐅᖅᑕ ᒪᑉᐱᖅᑐᒐᖓ C-4 

ᖃᓪᓗᓈᑎᑑᖓᔪᓂ. ᐅᓇ ᐱᓕᕆᐊᕆᓚᐅᕐᓚᕗᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐅᑉ ᓇᐃᓈᕈᑎᖓ 

ᐊᐅᓚᑦᑎᕕᒃ. ᒥᔅᑕ ᑕᐹᕐᔪᒃ. 

 

ᑕᐹᕐᔪᒃ: ᖁᔭᓐᓇᒦᒃ, ᐃᔅᓯᕙᐅᑕᖅ. ᐊᒻᒪᓗ 

ᑐᓐᖓᓱᒋᔅᓯ ᒥᓂᔅᑕ ᐲᑕᓴᓐ. ᑕᕝᕙᓂ 2013-14 

ᐊᐅᓚᓂᕐᒧᑦ ᐸᕐᓇᐅᑎᒃ ᐃᓛᒃ, 

ᓯᕗᓪᓕᖅᐸᐅᔾᔭᐅᔪᒪᔪᖅ ᑖᓐᓇ ᐃᒥᐊᓗᒻᒧᑦ 

ᒪᓕᒐᔅᓴᖅ. ᓯᕗᓪᓕᕐᒥᒃ ᐅᓇ ᓇᓗᓇᐃᕌᓪᓚᓚᐅᕐᓚᒍ 

ᑐᑭᓯᓂᕐᓗᓯᒪᓚᐅᕐᒪᑕ ᑕᐃᒃᑯᐊ 

ᓂᕈᕆᐊᖅᑎᒋᓯᒪᔭᒃᑲ ᐃᒡᓗᓕᒻᒥ. 

 

ᐃᓱᒪᓚᐅᕐᒪᑕ ᑖᓐᓇ ᐃᒥᐊᓗᒻᒧᑦ ᒪᓕᒐᖅ 

ᐊᓯᓐᖑᖅᑕᐅᓂᐊᓯᕗᖅ ᑕᕝᕙ ᐃᒪᓐᓇᐃᓕᖓᓪᓗᑎᑦ 

ᐅᒡᓛᓘᓐᓃᑦ ᐃᓚᖏᓐᓂ ᓄᓇᓕᓐᓂ 

ᐱᐊᐅᑖᕈᓐᓇᓂᐊᓕᖅᑐᓘᓐᓃᒡᒎᖅ 

ᕙᐃᓂᑖᕈᓐᓇᕐᓂᐊᓕᖅᑐᓘᓐᓃᒡᒎᖅ.  

 

ᐃᒪᓐᓇ ᑐᑭᓯᓂᕐᓗᖅᓯᒪᔪᐊᓘᓚᐅᕐᒪᑕ, ᒥᓂᔅᑕᖃᐃ 

ᑕᐃᒪᓐᓇ ᖃᓄᓪᓚᑦᑖᖑᓂᐊᕐᒪᖔᑦ ᐃᓛᒃ, ᒪᓕᒐᖅ 

ᑕᐃᓐᓇ ᓄᑖᖅ ᐃᒥᐊᓗᓕᕆᓂᕐᒧᑦ 

ᐊᐅᓚᔾᔭᓐᓂᐊᕋᓱᒋᔭᐅᒻᒪᑦ ᒫᓐᓇ 

ᒐᕙᒪᒋᔭᐅᓂᑦᑎᓐᓂ, ᐃᓛᒃ, 

ᓂᕈᐊᖅᑕᐅᓯᒪᓂᕆᔭᑦᑎᓐᓂ. ᑐᑭᓯᓇᖅᑐᓐᓇᑉᐱᑎᒍᑦ 

ᑕᒪᓐᓇ ᖃᓄᖅ ᑕᐅᑐᖅᑰᕐᒪᖔᒍ ᒫᓐᓇ 

ᓴᖅᑭᓂᐊᖅᐸ ᐅᕝᕙᓘᓐᓃᑦ 

ᖃᓄᐃᓕᖓᓂᐊᕆᐊᔅᓴᖓᓂᒃ ᑐᑭᓯᑎᓚᐅᕐᓛᑎᒍᑦ. 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᑕᐹᕐᔪᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᑕᐹᕐᔪᒃ 

ᐊᐱᕆᕋᑖᕐᒪᑦ.. ᑕᐃᔅᓱᒪᓂ ᐱᓕᕆᐊᖃᓕᖅᑎᓪᓗᑕ 

ᑖᒃᑯᓂᖓ ᐃᒥᐊᓘᑉ ᒪᓕᒐᖓᓄᑦ, ᑖᒃᑯᐊ 

ᑎᓕᓯᓯᒪᓪᓗᑕ ᖃᐅᔨᓴᖁᔨᓪᓗᑕ ᐊᒻᒪᓗ 

ᐊᖏᖅᓯᒪᓚᐅᖅᓯᒪᒐᑦᑕ ᑖᒃᑯᐊ ᑕᒪᕐᒥᓕᒫᑦᑎᐊᖅ 

ᓄᓇᓖᑦ 25-ᖑᔪᑦ ᐅᐸᑦᑕᐅᓂᐊᓚᐅᕐᒪᑕ 

ᐃᒥᐊᓗᓕᕆᔨᒧᑦ ᐱᓕᕆᐊᖃᖅᑐᓂᒃ ᐊᒻᒪᓗ ᑖᒃᑯᐊ 

ᑕᒪᕐᒥᓕᒫᑦᑎᐊᑦ ᓄᓇᓕᐅᔪᑦ  

ᐱᕕᔅᓴᖃᖅᑎᑕᐅᔭᕆᐊᖃᓚᐅᕐᒪᑕ 

ᐅᖃᓪᓚᖃᑎᖃᕈᓐᓇᕐᓗᑎᒃ ᐃᓱᒫᓘᑎᒋᔭᒥᒃ 

ᑕᐃᒃᑯᓄᖓ ᐃᒥᐊᓗᓕᕆᓂᕐᒧᑦ ᖃᐅᔨᓴᖅᑎᓄᑦ 

ᑕᕝᕙᓂ ᓄᓇᕗᑦ ᐃᒥᐊᓗᒃ ᐱᔾᔪᑎᒋᓪᓗᒍ.  

 

ᑕᐃᔅᓱᒪᓂ ᒥᓂᔅᑕᐅᓪᓗᖓ 

ᐸᕝᕕᓵᕆᔪᒪᓚᐅᓐᖏᓐᓇᒪ ᐊᒻᒪᓗ 

ᐃᓱᒪᓕᐅᕆᔪᒪᓐᖏᒃᖢᖓ ᑖᒃᑯᓂᖓ 

ᐱᓕᕆᐊᖃᖅᑐᓂᒃ ᐊᒻᒪᓗ ᑖᒃᑯᐊ ᖃᐅᔨᒪᖁᕙᔅᓯ 

ᑲᑎᒪᖃᑎᖃᖃᑦᑕᓚᐅᕐᒪᑕ ᓄᓇᓕᐅᔪᓂᒃ ᐊᒻᒪᓗ 

ᑐᓴᕈᒪᓪᓗᑎᒃ ᓄᓇᓕᒻᒥᐅᓂᒃ ᐊᒻᒪᓗ 

ᐅᓂᒃᑳᑲᓐᓂᕐᓗᑎᑦ ᑕᐃᑲᓂ ᖃᐅᔨᓴᓚᐅᖅᑎᓪᓗᒋᑦ 

ᐱᔭᕇᖅᑎᓪᓗᒋᑦ. ᑕᒪᕐᒥᓕᒫᑦᑎᐊᖅ ᓄᓇᓕᓐᓂ 

ᑲᑎᒪᖃᑎᖃᓚᐅᖅᑎᓪᓗᒋᑦ. 

 

ᑕᐃᒪᓐᓇᐃᓚᐅᖅᑐᑦ ᑭᓯᐊᓂ 

ᐊᑯᓂᐅᓂᖅᓴᐅᓚᐅᕐᒪᑕ ᓂᕆᐅᒋᔭᑦᑎᓐᓂᒃ ᓯᓚ 

ᐱᔾᔪᑎᒋᓪᓗᒍ ᐊᒻᒪᓗ ᖃᖓᑕᓲᑦ ᐊᑐᐃᓐᓇᐅᓂᖏᑦ 

ᐊᐅᔭᐅᓂᖓᓂ ᐊᒻᒪᓗ ᐃᓄᐃᑦ 

ᐊᑐᐃᓐᓇᐅᖏᓐᓂᖏᓐᓄᑦ. ᑖᒃᑯᐊ ᐅᑎᓚᐅᖅᓯᒪᒻᒪᑕ 

ᖃᐅᔨᓴᖅᑎᑦ ᓯᑎᐱᕆᒥ ᑕᐃᒃᑯᐊ ᐅᓂᒃᑳᖏᑦ 

ᐱᓚᐅᖅᓯᒪᔭᕗᑦ ᐊᒻᒪᓗ ᑖᒃᑯᐊ ᑲᑎᒪᔨᕋᓛᑦ 

ᑕᑯᓇᒃᖢᑎᑦ ᐊᑐᓕᖁᔭᐅᓯᒪᔪᓂᒃ 

ᖃᐅᔨᓇᓱᐊᖅᖢᑎᒃ ᓇᓕᐊ ᑖᒃᑯᐊ ᐊᑐᓕᖁᔭᐅᔪᑦ 

ᐃᓱᒪᔅᓴᖅᓯᐅᕈᑕᐅᔪᓐᓇᕐᒪᖔᑕ 

ᐋᖅᑭᒋᐊᖅᑕᐅᓂᐊᖅᐸᑦ ᐃᒥᐊᓗᒻᒧᑦ ᒪᓕᒐᖅ. ᑖᒃᑯᐊ 

ᑎᓕᔭᐅᓯᒪᓚᐅᖅᑐᑦ ᖃᐅᔨᓴᖁᓪᓗᒋᑦ 

ᐅᖃᓚᐅᖅᑰᖏᑦᑐᑦ ᓄᑖᓂᒃ 

ᐱᓕᕆᐊᖑᔾᔮᕋᓱᒋᔭᐅᖏᒃᖢᓂ ᒐᕙᒪᐅᑎᓪᓗᑕ. 

ᑕᐃᒪᓐᓇᐅᓚᐅᖅᑐᖅ ᐄᑦᑎᐊᒻᒪᕆᒃ ᐅᔾᔨᕆᔭᕗᑦ 

ᑖᑯᐊ ᐱᔾᔪᑎᓂᒃ ᐱᑕᖃᕐᒪᑦ. ᑕᐃᒪ ᓲᕐᓗ 

ᐅᖃᓚᐅᕋᒪ ᑖᒃᑯᐊ ᑕᕝᕙᓂ ᓂᓪᓕᓚᐅᖅᓯᒪᓪᓗᖓ 

ᐊᐱᖅᓱᖅᑕᐅᑲᑕᑦᑎᓪᓗᑕ ᑕᕝᕙᓂ ᒪᓕᒐᓕᐅᕐᕕᒻᒥ. 

ᐱᑕᖃᔾᔮᖅᑰᖏᑦᑐᖅ ᓄᑖᒥᒃ ᐃᒥᐊᓗᒻᒧᑦ ᐱᖁᔭᕐᒥᒃ 

ᑕᕝᕙᓂ ᒪᓕᒐᓕᐅᖅᑎᐅᑎᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑕᐹᕐᔪᒃ, ᑕᐃᒫ? ᒥᔅᑕ ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᐊᑐᖁᔭᐅᓚᐅᖅᑐᑦ ᓂᓪᓕᐅᑎᒋᔪᒪᓪᓗᒋᑦ ᑖᒃᑯᐊ  

ᑕᑯᓇᑦᑕᐅᓂᐊᖅᑐᑦ ᐊᒻᒪᓗ ᑕᐃᒃᑯᓇᓐᖓᑦ 

ᐃᒥᐊᓗᒧᑦ ᖃᐅᔨᓴᖅᑎᐅᓚᐅᖅᑐᒥᒃ. ᑖᒃᑯᐊ 

ᐱᓕᕆᐊᖃᓚᐅᖅᑐᑦ ᐃᒥᐊᓗᓕᕆᓂᕐᒧᑦ 

ᑕᑯᓇᑦᑕᐅᖁᓪᓗᒋᑦ ᐊᒻᒪᓗ ᐊᑐᓕᖁᔭᐅᓚᐅᕐᒪᑦ 

ᓄᓇᓕᓐᓂ ᓂᐅᕕᕐᕕᓐᓂ ᐱᑕᖃᕈᓐᓇᖁᓪᓗᒍ. ᑖᓐᓇ 

ᒥᓂᔅᑕ ᓈᒻᒪᓴᖅᓯᒪᕚ ᑖᒃᑯᓂᖓ 

ᐊᑐᓕᖁᔭᐅᓯᒪᔪᓂᒃ ᑕᒪᕐᒥᒃ ᐅᕝᕙᓘᓐᓃᑦ 

ᐃᓚᐃᓐᓇᖏᓐᓂᒃ. ᐋᒡᒐ. ᖃᖓᓕᑕᐃᒪ ᒥᓂᔅᑕ 

ᐃᓱᒪᔅᓴᖅᓯᐅᓂᐊᖅᐸ ᑖᒃᑯᐊ ᓈᒻᒪᒋᓗᓂᒋᑦ ᑕᒪᕐᒥᒃ 

ᐅᕝᕙᓘᓐᓃᑦ ᐃᓚᐃᓐᓇᖏᑦ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᑰᓕ 

ᐊᐱᕆᕋᑖᕐᒪᑦ. ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑕᐃᒃᑯᐊ 

ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᐃᒥᐊᓗᓕᕆᓂᕐᒧᑦ 

ᖃᐅᔨᓴᓚᐅᖅᑐᑦ. ᐱᒻᒪᕆᐋᓗᒻᒥᒃ 

ᐱᓕᕆᐊᖃᓚᐅᕐᒪᑕ 1,000-ᖏᓐᓃᐸᓗᒃᑐᓂᒃ 

ᓄᓇᕗᒻᒥᐅᓂᒃ ᐊᐱᖅᓱᑲᑕᒃᖢᑎᑦ ᐊᒻᒪᓗ 

ᐅᓄᖅᑐᕐᓛᓗᓐᓂᒃ ᐱᐅᔪᓂᒃ ᐊᑐᓕᖁᔭᒥᒃ 

ᓴᖅᑭᑦᑎᓚᐅᖅᑐᑦ. ᐃᓚᖏᑦ ᓲᕐᓗ ᖃᖓᓃᒃᖢᑎᑦ 

ᐊᒻᒪᓗ ᑲᔪᓯᑐᐃᓐᓇᕆᐊᖃᖅᖢᑎᑦ ᐃᓚᖏᑦ. 

ᐃᓚᖏᑦ ᐱᔭᕐᓂᖏᓐᓂᖅᓴᐅᓪᓗᑎᑦ 

ᐊᑐᓕᖅᑎᑦᑕᕆᐊᖏᑦ. ᐸᕐᓇᐅᑎᒋᓯᒪᔭᕗᑦ 

ᓱᒃᑲᐃᑐᒃᑯᑦ ᐱᓕᕆᑦᑎᐊᕐᓗᑕ 

ᐱᓕᕆᐊᕆᔪᒪᓪᓗᑎᒍᑦ. ᑖᒃᑯᐊ ᐊᑐᓕᖁᔭᐅᔪᑦ 

ᑕᑯᓇᖁᓪᓗᒋᑦ ᐊᒻᒪᓗ ᐊᑐᓕᖅᑎᑕᐅᓗᑎᒃ 

ᑖᒃᑯᓄᖓ ᐋᖅᑭᒋᐊᕈᑕᐅᔪᑦ ᐃᒥᐊᓘᑉ ᒪᓕᒐᖓᓄᑦ 

ᐅᕝᕙᓘᓐᓃᑦ ᑕᒪᕐᒥᓕᒫᖅ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ.  

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᑐᓵᓚᐅᖅᑎᓪᓗᖓ ᒥᓂᔅᑕ ᐅᖃᓚᐅᕐᒪᑦ  

ᑕᑯᓇᑦᑎᐊᓂᐊᕐᒪᑕ ᑖᒃᑯᓂᖓ ᐊᑐᓕᖁᔭᐅᓯᒪᔪᓂᒃ 

ᐃᒻᒪᖃ ᐅᒃᐱᕈᓱᑦᑐᖅ ᐅᓪᓗᒥᓐᖑᕆᕐᒪᓪᓕ 

ᐊᑯᓂᐅᓂᖓ ᐱᔾᔪᑎᒋᓪᓗᒍ. ᖃᖓ ᑕᐃᒪ ᒥᓂᔅᑕ 

ᓇᓗᓇᐃᖅᓯᓂᐊᖅᐸ ᑲᑎᒪᔨᕋᓛᓄᑦ ᐅᕝᕙᓗ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᕐᕕᖕᒧᑦ ᖃᖓ ᐱᔭᕇᖅᑕᐅᒐᔭᕐᒪᖔᑦ ᑖᓐᓇ 

ᑕᑯᓇᓐᓂᐅᔪᖅ ᐊᑐᓕᖁᔭᐅᔪᓄᑦ ᐊᒻᒪᓗ 

ᐋᖅᑭᒋᐊᕈᑕᐅᔪᓄᑦ ᓴᖅᑭᑕᐅᓛᖅᐸᑦ 

ᒪᓕᒐᓕᐅᕐᕕᖕᒥ ᐅᕝᕙᓘᓐᓃᑦ ᐱᖁᔨᕗᖔᒧᑦ 

ᒪᓕᒐᓕᐅᒐᒃᓴᐅᑎᑕᐅᓂᐊᖅᐸᑦ ᐊᒻᒪᓗ 

ᐱᔭᕇᖅᓯᒪᓂᐊᖅᐸᑦ ᑕᕝᕙᓂ ᑲᑎᒪᔨᐅᑎᓪᓗᑕ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᔅᑕ ᑰᓕ 

ᐊᐱᖅᑯᑎᖓᓄᑦ. ᑖᒃᑯᐊ ᐊᔪᕐᓇᓐᖏᑐᐊᖅᐸᑦ 

ᒪᓕᒐᒃᓴᒥᒃ ᐅᐱᕐᖔᒥ ᓴᖅᑭᑦᑎᓛᕐᒥᔪᑦ. ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᑮᑦ ᐲᑕᓴᓐ, 

ᒥᔅᑐ ᑰᓕ. 

 

ᑰᓕ (ᑐᓵᔨᑐᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᑕᐃᒪᓐᓇᐃᑦᑑᒍᓂ ᐊᔪᕆᑦᑐᐃᔨᒐᔭᖅᐱ?. ᑖᒃᑯᐊ 

ᐊᑐᖁᔭᐅᔪᑦ ᑲᔪᓯᓛᕐᓗᑎᒃ ᐅᑭᐊᒃᓵᖅ 

ᑲᑎᒪᓕᕐᒥᒍᑦᑕ. ᖁᔭᓐᓇᒦᒃ ᐃᒃᓯᕙᐅᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ, 

ᐊᖓᔪᖅᑳᖅ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᑰᓕ 

ᐊᐱᕆᕋᑖᕐᒪ, ᒥᔅᑕ ᑰᓕ ᖃᐅᔨᒪᖕᒪᑦ ᑕᐃᒃᑯᐊ 

ᐅᕙᒍᑦ ᑕᒪᕐᒥᒃ ᐊᒃᓱᕆᕐᓇᖅᑐᒥᒃ ᒪᓕᒐᒃᓴᒥᒃ 

ᓅᕐᓂᐊᓕᕋᑦᑕ ᐊᑐᓲᖑᒐᑦᑕ. ᑕᕝᕙᓂ 

ᑲᔪᓯᑎᓂᐊᕐᓗᑎᒍᑦ ᐊᒻᒪᓗ ᒫᓐᓇ ᐊᑯᓐᓂᖓᓂ 

ᐊᒻᒪᓗ ᐅᑭᐊᒃᓵᖅ. ᐄ, ᑖᒃᑯᐊ ᒪᓕᒐᒃᓴᐃᑦ 

ᐋᖅᑭᒃᓱᐃᓛᕋᑦᑎᒍᑦ ᐊᒻᒪᓗ ᑖᓐᓇ ᓯᕗᓪᓕᖅᐹᖓ 

ᐸᓇᓪᓗᑎᒍᑦ ᐊᒻᒪᓗ ᑕᐃᑲᓂ ᑲᔪᓯᓗᑎᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ 

ᑮᑦ ᐲᑕᓴᓐ, ᒥᔅᑐ ᑰᓕ. 

 

ᑰᓕ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑲᔪᓯᓂᐊᖅᐳᖓ 

ᑖᒃᑯᐊ ᐊᐱᖅᑯᑎᒃᓴᒃᑲᓐᓂᖅ, ᐃᓄᓕᒫᑦ 

ᓇᓕᓇᖅᑰᓚᐅᕐᒪᑕ ᓲᕐᓗ ᒐᕙᒪᒃᑯᓐᓂ  

ᓇᓗᓇᖅᑐᒃᑯᑦ ᐊᖓᔪᖅᑳᑦ ᐊᔾᔨᒌᓐᖏᑦᑐᑦ 

ᑕᐃᔭᐅᓲᖑᖕᒪᑕ, ᓯᕗᒨᖅᐸᓪᓕᐊᑎᓪᓗᑕ. 

 

ᐊᖓᔪᖅᑳᖅ ᓇᓗᓇᐃᖅᓯᔪᓐᓇᖅᐸ ᑖᒃᑯᓄᖓ 

ᑲᑎᒪᔨᕋᓛᓄᑦ ᓄᓇᕗᒻᒥᐅᓄᓪᓗ, ᖃᓄᓪᓚᕆᒃ 

ᖃᓐᖓ ᐄᐳᕉ 1-ᒥ ᑖᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᓂᖏᑦ 

ᑲᔪᓯᓂᐊᖅᐸᑦ ᓱᓕ ᓯᕗᒧᑦ ᐅᕝᕙᓘᓐᓃ ᓇᓕᐊ 

ᐱᓕᕆᕕᐅᔫᑉ ᐊᑖᓃᓐᓂᐊᖅᐸᑦ ᐊᒻᒪᓗ ᑭᓱᓂᒃ 

ᐊᑦᑐᐊᓂᖃᓐᓂᐊᖅᐸᑦ ᐊᓯᔾᔨᓛᖅᐸ?, ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᐊᖓᔪᖅᑳᖅ 

ᑮᑦ ᐲᑕᓴᓐ ᑭᐅᒋᐊᓚᐅᖏᓐᓂᕐᓂ ᐆᒥᖓ 

ᐃᖅᑲᐃᓯᔪᒪᓪᓗᑎᒃ ᐃᒃᐸᒃᓴᖅ 

ᐅᖃᐅᓯᕆᓚᐅᕐᒥᔭᓐᓂᒃ ᖃᐅᔨᒪᒐᒪ ᐃᓛᓐᓂ 

ᐊᖓᔪᖅᑳᖑᓪᓕᓯ ᐃᖅᑲᓇᐃᔭᖃᑎᔅᓯᓐᓂᒃ 

ᐅᖃᖃᑎᒌᓚᐅᑳᕐᔪᒋᐊᖃᓲᖑᒐᔅᓯ, 

ᐅᖃᖃᑎᒌᓂᐊᕌᖓᔅᓯ ᐅᓇ ᑐᓴᖅᓴᐅᔾᔪᑎᖓ 

ᐅᔾᔨᕆᒋᐊᖃᑦᑕᖅᓯᐅᒃ ᑐᓵᑲᐅᑎᒋᖃᑦᑕᕋᑦᑕ 

ᐃᓯᐅᒡᔨᐅᕿᓐᓇᓱᒃᑲᓗᐊᖅᑎᓪᓗᓯ. ᑖᓐᓇ mute-

ᓯᒪᖃᑦᑕᕈᑦᓯᐅᒃ ᐅᖃᖃᑎᒌᒋᐊᖃᕌᖓᔅᓯ. 

ᐊᖓᔪᖅᑳᖅ ᑮᑦ ᐲᐃᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐅᔾᔨᕈᓱᖅᑲᐅᖏᓐᓇᒪ ᑖᓐᓇ 

ᖃᓂᓐᖔᑎ ᐃᑯᒪᖕᒪᑦ, ᖃᐅᒪᔪᖅ ᐃᑭᒻᒪᕋᑖᕐᒪ, 

ᑖᓐᓇ ᓇᕿᑦᑎᐊᕋᓱᖃᑦᑕᕐᓂᐊᖅᐸᕋ ᐃᒃᓯᕙᐅᑕᖅ. 

ᖁᔭᓐᓇᒦᖅᐸᕋ ᒥᔅᑐ ᑰᓕ ᐊᐱᕆᕋᑖᕐᒪᑦ.  

 

ᑕᕝᕙᓂ ᐄᐳᕉ 1-ᖑᓚᐅᖅᑎᓪᓗᒍ ᑖᒃᑯᐊ ᑕᐃᒪᓐᓇ 

ᑲᔪᓰᓐᓇᓛᖅᑐᑦ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᑦ, ᐊᒻᒪ 

ᑖᒃᑯᐊ ᐃᓚᓕᕆᔭᖏᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐱᓕᕆᐊᖏᑦ ᑮᓇᐅᔭᓕᕆᔨᒃᑯᓐᓂ ᑲᒪᒋᔭᐅᓛᖅᑐᑦ 

ᐊᒻᒪᓗ ᐊᓯᖏᑦ ᑖᒃᑯᐊ ᒐᕙᒪᓕᕆᔨᒃᑯᓐᓂ 

ᑲᒪᒋᔭᐅᓚᕐᒥᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᑮᑦ ᐲᑕᓴᓐ. 

ᒥᔅᑐ ᑰᓕ. 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑖᓐᓇ ᐱᔾᔪᑎᒋᕙᕗᑦ ᑖᒃᑯᐊ ᐊᑐᖁᔭᐅᓚᐅᖅᓯᒪᔪᑦ 

ᐃᓛᒃᑯᑦ ᖃᐅᔨᒪᔭᑕᕐᓃᑦ ᐊᑐᖁᔭᖓᑦ ᒪᓕᒃᖢᒋᑦ 

ᐅᕝᕙᓘᓐᓃ ᑖᒃᑯᐊ ᐱᓕᕆᔨᐅᔪᑦ ᐃᒻᒥᓂᒃ ᑖᒃᑯᓂᖓ 

ᐊᑐᖁᔨᕙᑦ? ᑕᐅᑐᒃᑕᕋ ᒪᓕᒃᖢᒍ  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᓱ ᑰᓕ, ᐊᖓᔪᖅᑳᖅ 

ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᑰᓕ ᐊᐱᕆᕋᑖᕐᒪ. 

ᐃᒃᓯᕙᐅᑕᖅ, ᑖᒃᑯᐊ ᐃᖅᑲᓇᐃᔭᖅᑐᓕᕆᓂᖅ 

ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᑖᒃᑯᓄᖓ ᓯᕗᓕᖅᑎᒃᑯᓐᓅᓚᐅᖅᑐᑦ, ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳᖅ ᑮᑦ ᐲᑕᓴᓐ. 

ᒥᔅᑐ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ 

ᐊᐃᑉᐸᖓ ᐊᐱᖅᑯᑎᒃᓴᕋ, ᑖᓐᓇ ᑕᐃᒪᓐᓇ 

ᐊᑐᓕᖁᔭᐅᓯᒪᔪᓂ ᑕᐃᔅᓱᒥᖓ ᐃᓛᒃᑯᑦ 

ᖃᐅᔨᒪᔨᑕᐅᑉ ᐊᑐᖁᓚᐅᕐᒪᒍ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ, ᐊᖓᔪᖅᑳᖅ ᑮᑦ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑰᓕ ᖃᐅᔨᒪᖕᒪ ᑖᓐᓇ ᐃᓛᒃᑯᑦ 

ᖃᐅᔨᒪᔨᑕᖅ ᓄᓇᕗᑦ ᒐᕙᒪᒃᑯᓐᓄᑑᖑᖏᑦᑐᖅ 

ᐃᖅᑲᓇᐃᔭᕐᒪᑦ, ᐊᔾᔨᒌᖑᕈᓘᔭᖅᑐᐊᓗᓐᓄᑦ 

ᐱᓕᕆᕕᓐᓄᑦ ᐃᖅᑲᓇᔭᕐᒪᑦ ᐊᖓᔪᖅᑳᖅ 

ᑐᖏᓕᖏᓐᓄᑦ ᒪᓕᒐᓕᐅᖅᑎᓄᑦ 

ᐅᖃᒻᒪᕆᔭᖃᑎᖃᓚᐅᖅᓯᒪᓪᓗᓂ 

ᐊᑐᓕᖁᔨᓚᐅᖅᓯᒪᖕᒪ ᐊᑕᐅᓯᐅᖏᑦᑐᓂᒃ 

ᐊᒻᒪᑦᑕᐅᖅ ᐊᑕᐅᓯᐅᓐᖏᑦᑐᑦ ᑖᒃᑯᐊ 

ᐊᑐᓕᖅᑎᑕᐅᓯᒪᓕᖅᖢᑎᒃ ᐊᕐᕌᓂ ᐊᒻᒪᓗ 

ᑲᔪᓯᑐᐃᓐᓇᖅᖢᑕ ᓱᓕ ᐃᓚᖏᑦ ᐊᑐᓕᖁᔭᐅᓯᒪᔪᑦ 

ᐊᑐᓕᖅᑎᑕᐅᖁᓪᓗᒋᑦ. ᐃᓚᖏᑦ ᐊᑐᓕᖁᔭᐅᓯᒪᔪᑦ 

ᑕᕝᕙᓂ ᐅᓂᒃᑳᓃᑦᑐᑦ ᓈᒻᒪᒋᔭᐅᓚᐅᖏᒻᒪᑕ ᐊᒻᒪᓗ  

ᑖᒃᑯᐊ ᑎᑎᖃᐃᑦ 

ᐱᔭᕇᖅᓯᒪᓪᓚᕆᒐᓱᒋᓚᐅᖏᓐᓇᑦᑎᒍᑦ ᐊᒻᒪᓗ 

ᐊᓯᔾᔩᒃᑲᓐᓂᕆᐊᖃᓚᐅᕋᑦᑕ ᐊᒻᒪᓗ  

ᐊᑲᐅᓂᖅᓴᐅᖁᓪᓗᒋᑦ ᑖᒃᑯᐊ ᒐᕙᒪᒃᑯᑦ 

ᐱᓕᕆᕕᖏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑮᓇᐅᔭᓂᒃ ᐅᓄᖅᑐᒻᒪᕆᖕᓂᒃ ᐊᑐᖅᑐᖃᓚᐅᕐᒪᑦ 

ᑖᒃᑯᓇᓂ ᐅᓂᒃᑳᓂᒃ ᖃᖓ ᒥᓂᔅᑕ ᓴᖅᑭᑦᑎᐊᖅᐸᑦ 

ᐅᓂᒃᑳᓂᒃ ᖃᐅᔨᒪᔨᑕᐅᑉ ᐊᑐᖁᓚᐅᖅᑕᖏᓐᓂᒃ 

ᑲᑎᒪᔨᕋᓛᓄᑦ ᐅᕝᕙᓗ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ ᐲᑕᓴᓐ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᑰᓕ 

ᐊᐱᕆᕋᑖᕐᒪᑦ. ᐄ, ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᓚᐅᖅᑑᒐᓗᐊᑦ ᑖᒃᑯᓂᖓ 

ᐅᓂᒃᑳᓕᐅᕋᓱᐊᖅᑎᓪᓗᑕ 

ᑕᐃᒪᓐᓇᑐᐃᓐᓇᐅᓲᖑᖕᒪᑕᑦᑕᐅᖅ ᐊᓯᖏᓐᓄᑦ 

ᖃᐅᔨᒪᔨᑕᐃᑦ ᐊᑭᓕᖅᓱᖅᑕᐅᓲᖑᖕᒪᑕ ᓄᓇᕗᑦ 

ᒐᕙᒪᒃᑯᖏᓐᓂᒃ. ᐄ, ᓇᐅᔮᓂᒃ ᐊᑐᕆᐊᖃᓲᖑᒐᑦᑕ 

ᐱᐅᔪᒥᒃ ᐱᔨᑦᑎᕋᖅᑕᐅᓂᐊᖅᑎᓪᓗᑕ ᐊᒻᒪᓗ ᑖᒃᑯᐊ 

ᐊᑐᓕᖁᔭᐅᓯᒪᔪᑦ ᑖᓐᓇ ᐃᓱᒫᓘᑎᒋᖏᑕᕋ ᐅᓂᒃᑳᖅ 

ᓴᖅᑭᓛᕆᐊᒥᒃ ᑭᓯᐊᓂ ᑖᒃᑯᐊ ᐱᓕᕆᕕᑦᑕ ᐃᓗᐊᓂ 

ᐱᓕᕆᐊᕆᒐᑦᑎᒍᓕ ᐊᒻᒪ ᖃᖓᑐᐃᓐᓇᖅ 

ᓵᖅᑭᓛᖅᐸᕋ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᕕᐊᓱᒃᐳᒍᑦ ᑖᓐᓇᖃᐃ ᒥᓂᔅᑕ ᖃᐅᔨᒪᑦᑎᐊᖂᕐᒪᑦ 

ᑎᓕᔭᐅᓯᒪᓪᓗᑎᒃ ᓴᖅᑭᔮᑦᑎᐊᖅᑐᒃᑯᑦ 

ᐱᓕᕆᐊᖃᖁᔭᐅᓪᓗᑕ ᐊᒻᒪᓗ ᑕᐃᒪ ᐊᒻᒪᓗ 

ᓵᑕᒃᑕᐅᓂᐊᕋᕕᑦ ᑮᓇᐅᔭᓂᒃ ᐊᑐᓲᖑᒍᕕᑦᑕᐅᖅ 

ᑖᒃᑯᓄᖓ ᒐᕙᒪᒃᑯᓐᓄᑦ ᖃᐅᔨᒪᔨᑕᕐᓅᖏᑦᑐᖅ 

ᒥᓂᔅᑕᐅᑉ ᐃᓱᒪᖅᓲᑎᒋᖕᒪᒍ.  

ᑕᐃᒪᓐᓇᐃᓚᐅᖅᑎᓪᓗᒍ ᐃᕝᕕᑦ ᐃᓱᒪᖅᓲᑎᒋᒐᕕᐅᒃ 

ᓴᖅᑭᓪᓗᒍ ᐅᕝᕙᓘᓐᓃᑦ ᐋᒃᑲ. ᖃᓄᕐᓕ ᑕᐃᒪᓐᓇ 

ᐊᔭᐅᖅᑕᐅᔪᓐᓇᕆᕕᑦ.  

 

ᑕᐃᒪᐃᒻᒪᑦ ᐱᒻᒪᕆᐅᓇᓱᒋᒐᒃᑯ ᑖᒃᑯᐊ ᓄᓇᕗᒥᐅᑦ 

ᑕᑯᔪᓐᓇᖅᑎᑕᐅᖁᓪᓗᒋᑦ ᐅᓂᒃᑳᕐᓂ 

ᓂᓪᓕᐅᑎᖃᕈᓐᓇᖁᓪᓗᑎᒡᓗ ᑭᖑᓂᐊᒍᑦ ᑕᕝᕙᓂ 

ᒪᓕᒐᓕᐅᕐᕕᖕᒧᑦ ᐊᒻᒪᓗ ᐱᒻᒪᕆᐅᖅᑰᕐᒪᑦ ᑖᓐᓇ 

ᒥᓂᔅᑕ ᐊᖏᕈᓐᓇᕈᓂ ᐃ, ᑖᒃᑯᐊ ᓴᖅᑭᓛᕋᕕᒋᑦ 

ᐅᓂᒃᑳᑦ ᑕᐃᔅᓱᒪ ᖃᐅᔨᒪᔨᑕᐅᑉ ᐅᓂᒃᑳᖏᑦ. 

ᖁᔭᓐᓇᓃᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. (ᑐᓵᔨᒃᑯᑦ) 

ᑖᓐᓇ ᐊᐱᖅᑯᑎᒃᓴᐅᖃᐅᖕᒪᑦ ᐊᖏᖅᓯᒪᕖᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᑰᓕ 

ᓂᓪᓕᐅᑎᖏᑦ, ᒥᔅᑕ ᑰᓕ ᖃᐅᔨᒪᖕᒪᑦ ᐊᒻᒪᓗ 

ᐊᑯᓂᐊᓗ ᖃᐅᔨᒪᓕᖅᖢᓂ ᐃᒻᒪᖃ ᑕᖅᑭᑦ ᐊᕐᕌᒍᑦ 

30 ᑖᓐᓇ ᖃᐅᔨᒪᒐᒃᑯᑦ ᐊᒻᒪᓗᑦᑕᐅᖅ ᑖᓐᓇ 

ᓴᖅᑭᔮᑦᑎᐊᕆᐊᖃᕐᓂᖅ ᓵᑕᒃᓴᐅᓂᕐᓗ ᐊᒃᓱᓪᓛᓗᒃ 

ᐱᒻᒪᕆᐅᑎᒐᒃᑯᑦ ᐊᒻᒪᓗᑦᑕᐅᖅ ᒥᓂᔅᑕᐅᓪᓗᖓ 

ᑮᓇᐅᔭᓕᕆᓂᕐᒧᑦ ᑕᐃᒪᓐᓇᐃᓐᓇᓱᖕᓂᐊᖅᑐᖓ. 

ᐊᐃᑉᐸᖓᓐᓂᒃ ᑲᑎᒪᑎᓪᓗᑕ ᒥᓂᔅᑕ 

ᑮᓇᐅᔭᓕᕆᑎᓪᓗᑕ ᐱᐅᔪᓪᓛᓗᖕᓂᒃ ᒪᓕᒐᓕᐊᓂᒃ 

ᑐᓴᖅᑎᑕᐅᖃᑦᑕᖅᓯᒪᒐᑦᑕ ᐊᒻᒪᑦᑕᐅᖅ 

ᑮᓇᐅᔭᓕᕆᓂᕐᒧᑦ ᐊᒻᒪᓗ ᑲᓇᑕᒥ 

ᑕᒻᒪᖅᑕᖏᑦᑐᖅᓯᐅᖅᓯᒪᔨ ᐊᒃᓱᓪᓛᓗᒃ ᖁᕕᐊᓱᒃᑐᖅ 

ᓄᓇᕗᑦ ᒐᕙᒪᒃᑯᖏᑦ ᓴᖅᑭᔮᑦᑎᐊᓲᖑᖕᒪᑕ 

ᐃᓗᐊᓐᖏᓕᐅᕈᑎᖃᖏᑦᑐᖓ ᑕᐃᒃᑯᐊ ᐅᓂᒃᑳᑦ  

ᓴᖅᑭᓛᖅᖢᒋᑦ ᐃ ᑖᒃᑯᐊ ᐅᕙᓐᓄᒃ ᐊᑯᓂᐅᓂᖓᓄᑦ 

ᑭᓯᐊᓂ ᐱᔾᔪᑎᑐᐊᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑖᒃᑯᐊ ᑲᑎᒪᑎᓪᓕᑕ ᓱᓕ ᒫᓐᓇ ᓴᖅᑭᑕᐅᓛᖅᐹᑦ? 

ᖃᖓᓕ ᐅᐱᕐᖔᒦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋ ᒥᔅᑕ ᑰᓕ 

ᐊᐱᕆᕋᑖᕐᒪᑦ ᐃᒃᓯᕙᐅᑕᖅ, ᑕᕝᕙᓂ ᐱᒋᐊᖅᑎᓪᓗᑕ 

ᑖᒃᑯᐊ ᓯᕗᓪᓕᐅᑎᔪᒪᓚᐅᕋᑦᑎᒍᑦ ᑖᒃᑯᐊ ᑎᑎᖃᐃᑦ 

ᖃᐅᔨᓴᖅᑕᐅᑎᓪᓗᒋᑦ ᑖᔅᓱᒪ ᐱᓕᕆᐊᑉ ᐊᑖᓂ. 

ᑕᐃᑯᖓ ᐅᑎᕈᓐᓇᕈᑦᑕ ᓄᓇᕘᑉ ᒐᕙᒪᒃᑯᖏᑦ 

ᐱᔭᕐᓂᓚᐅᖅᓯᒪᖏᒻᒪᑦ ᓇᓂᓯᓇᓱᒃᖢᑕ 

ᑎᑎᕋᖅᓯᒪᔪᒥᒃ ᖃᓄᐃᒻᒪᑦ 

ᐊᓯᔾᔩᔪᖃᓚᐅᖅᓯᒪᖕᒪᖔᑦ ᑕᕝᕙᓂ ᒐᕙᒪᒃᑯᑦ 

ᐱᓕᕆᐊᖏᓐᓂᒃ ᐊᒻᒪᓗ ᑕᐃᑲᓂ 1999 

ᐱᒋᐊᓚᐅᖅᑎᓪᓗᑕ ᐊᒻᒪᓗ ᑎᑎᕋᖅᓯᒪᔪᒃ 

ᐊᔾᔨᒌᖏᑦᑐᓂᒃ ᑕᑯᔪᒪᑎᓪᓗᑕ ᓯᕗᓂᒃᓴᒧᑦ 

ᐊᑐᖅᑕᐅᔪᓐᓇᓛᖅᖢᓂ ᓯᕗᓂᒃᓴᒥ ᒐᕙᒪᐅᔪᓄᑦ. 

ᐋᖅᑭᒃᓯᒋᐊᕈᒪᓐᓂᕈᑎᒃ ᒐᕙᒪᐅᑉ ᐊᐅᓚᓂᖏᓐᓂᑦ 

ᑕᐃᑯᖓ ᑕᑯᔪᓐᓇᕋᔭᕐᒪᑕ ᖃᓄᐃᓕᐅᖃᑦᑕᓕᕐᒪᖔᑕ 

ᐊᒻᒪᓗ ᐱᒻᒪᕆᐅᓇᓱᒋᒐᒃᑯ ᑕᐃᒪᓐᓇᐃᑦᑐᓂᒃ 

ᑎᑎᕋᖅᓯᒪᔪᓂᒃ ᐱᑕᖃᕈᓂ. 

 

ᑕᐃᒪ ᐃᓗᐊᓐᖏᓕᐅᕈᑎᖃᓐᖏᑦᑐᖓ ᓴᖅᑭᒃᑯᒃᑯ 

ᐊᔪᓕᓐᖏᑐᐊᕈᒪ ᑕᕝᕙᓂ ᑲᑎᒪᑎᓪᓗᑕ 

ᓴᖅᑭᓐᓇᓱᓛᖅᐸᕋ, ᑭᓯᐊᓂ ᐃᒻᒪᖃ ᐅᐱᕐᖔᒥᖔᖅ 

ᓴᖅᑭᓛᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᑭᓯᔭᕋ ᒥᓂᔅᑕ. ᑖᓐᓇᖃᐃ ᒥᓂᔅᑕ 

ᑐᑭᓯᐅᒪᔭᕆᐊᖃᕐᒪᑦᑕᐅᖅ ᑕᑯᓚᐅᓐᖏᑦᑐᒋᑦ ᑖᒃᑯᐊ 

ᖃᐅᔨᒪᔨᑕᐅᑉ ᐅᓂᒃᑳᖏᑦ 

ᐋᖅᑭᒃᓱᖅᓯᒪᓂᖓᓅᖓᔪᑦ ᑖᒃᑯᐊ ᒐᕙᒪᐅ 

ᑎᒥᖁᑎᒋᔭᖏᑦ ᐱᓕᕆᕕᖏᑦ ᐊᒻᒪᓗ 

ᐊᓯᔾᔨᖅᑕᐅᓂᐊᕐᒪᖔᑕ. ᐱᔭᕐᓂᖏᑦᑐᐊᓘᖃᑦᑕᕐᒪᑦ 

ᓂᓪᓕᐅᑎᖃᕋᓱᐊᖅᑐᓂ ᐃᓄᓕᒫᓄᑦ ᖃᓄᑭᐊᖅ 

ᒐᕙᒪᒃᑯᑦ ᐱᓕᕋᓗᐊᕐᒪᖔᑕ. ᓲᖃᐃᒻᒪ ᐅᓂᒃᑳᖏᑦ 

ᑕᑯᓚᐅᓐᖏᓐᓇᑦᑎᒍᑦ. ᑖᓐᓇ ᓯᕗᓕᖅᑎᐅᖃᑦᑕᕐᒪᑕ 

ᒐᕙᒪᒃᑯᑦ ᐊᐅᓚᓂᖏᓐᓂᑦ, ᑖᓐᓇ ᓂᓪᓕᐅᑎᒋᕙᕋ. 

ᐅᖃᓕᒫᕈᒪᒐᔭᓚᐅᖅᑕᕋ ᑖᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒨᖓᔪᑦ ᐱᓗᐊᖅᑐᒥᑦ 

ᐊᒃᑐᐊᒃᐸᑕ ᐃᖅᑲᓇᐃᔮᖅᑖᖅᑎᑦᑎᖃᑦᑕᕐᓂᖅ ᐊᒻᒪᓗ 

ᐱᓯᒪᐃᓐᓇᖃᑦᑕᕐᓂᕐᒧᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓂᒃ, 

ᑖᒃᑯᐊ ᐊᖏᓂᖅᐹᖑᖕᒪᑕ ᐃᖅᑲᓇᐃᔭᖅᑎᑦᑎᔪᑦ 

ᓄᓇᕗᒻᒥ. 

 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᐃᓚᖏᑦ 

ᐊᒡᒍᖅᑐᖅᓯᒪᔪᓂᑦ, ᐊᕕᒃᑐᖅᓯᒪᔪᓂᑦ ᐃᓛᒃᑯᑦ 

ᖃᐅᔨᓴᖅᑎᖃᓲᖑᖕᒪᑕ 

ᐃᖅᑲᓇᐃᔭᖅᑐᓕᕆᓂᕐᒨᖓᔪᓂᑦ ᐊᐅᓚᓂᖏᓐᓂᓪᓗ. 

ᐊᒻᒪᑦᑕᐅᖅ ᑖᒃᑯᐊ ᐃᓛᒃᑯᑦ ᖃᐅᔨᓴᖅᑎᓄᑦ ᑐᓂᔭᐅᓲᑦ 

ᓲᖃᐃ ᑲᑎᒪᔨᓄᑦ ᐸᒡᕕᓵᖅᑕᐅᓐᖏᑦᑎᐊᖅᖢᑎᒡᓘᓐᓃᑦ 

ᐃᖅᑲᓇᐃᔮᖅᑖᖅᑎᑦᑎᖃᑦᑕᕐᓂᕐᒧᑦ ᐊᒻᒪᓗ 

ᐃᖅᑲᓇᐃᔭᖅᑎᖃᕐᓂᕐᒧᑦ ᒐᕙᒪᒃᑯᓐᓂᑦ. ᑭᓯᐊᓂ 

ᒐᕙᒪᒃᑯᑦ ᐊᐅᓚᑦᑎᔪᒪᑦᑎᐊᕈᑎᒃ ᑖᒃᑯᓂᖓ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᒻᒪᓗ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ ᑖᓐᓇᖃᐃ ᐃᓱᒪᒋᔭᐅᓯᒪᕚ? 

ᑖᒃᑯᓇᓐᖓᑦ ᐃᓛᒃᑯᑦ ᖃᐅᔨᒪᔨᑕᕐᓂᑦ ᒥᓂᔅᑕᒥᓪᓘᓐᓃᑦ 

ᐃᓛᒃᑯᑦ ᐊᐅᓚᑦᑎᔨᓂᒃ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᓕᕆᔨᑖᖁᓪᓗᑕ ᐊᒻᒪᓗ 

ᐃᖅᑲᓇᐃᔮᖅᑖᖅᑎᑦᑎᖃᑦᑕᖁᓪᓗᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᒃᓴᖏᓐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓄᓇᕗᑦ ᒥᑭᑦᑑᖕᒪᑦ ᑖᓐᓇ 

ᐃᓂᒋᔭᖓ ᐊᒻᒪᓗ 4,000-ᓂᒃ ᐅᖓᑖᓂ 

ᐃᖅᑲᓇᐃᔭᖅᑎᖃᕋᑦᑕ ᒐᕙᒪᒃᑯᓐᓂᑦ. ᓱᓕ 

ᒥᑭᐸᓗᑦᑐᒍᑦ. 

 

ᑖᒃᑯᐊ ᐋᖅᑭᑦᑎᐊᖅᓯᒪᕚᓪᓕᓕᖅᐸᓪᓕᐊᓪᓗᑎᒡᓗ 

ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᐊᐅᓚᓂᖏᑦ ᐊᒻᒪᓗ 

ᒐᕙᒪᓕᕆᔨᒃᑯᑦ ᑖᒃᑯᐊ 

ᓴᓐᖐᑦᑎᕙᓪᓕᐊᑐᐃᓐᓇᕐᓂᐊᖅᐳᒍᑦ 

ᐃᖅᑲᓇᐃᔭᖅᑎᑦᑎᖃᑦᑕᕐᓂᕐᒧᑦ ᓄᓇᕗᒻᒥ ᐊᒻᒪᓗ 

ᓂᕆᐅᓐᖏᑦᑐᒍᑦ ᐱᔭᕐᓂᓐᖏᑦᑐᓂᒃ 

ᐊᑐᕐᓂᐊᕋᓱᒋᓪᓗᑕ ᒫᓐᓇᐅᔪᖅ.  

 

ᑖᓐᓇ ᐱᕙᓪᓕᐊᓂᖓ, ᑖᒃᑯᐊ ᐊᑐᓕᖁᔭᐅᓯᒪᔪᓪᓗ 

ᑖᒃᑯᐊ ᐅᓄᖅᑐᓂᑦ ᐊᑐᓕᖁᔭᐅᔪᓂᑦ 

ᐱᑕᖃᓕᖅᓯᒪᖕᒪᑦ ᐊᒻᒪᓗᑦᑕᐅᖅ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔩᑦ ᐱᕚᓪᓕᓚᐅᖅᓯᒪᔪᑦ ᑕᐃᒃᑯᐊ 

ᐊᑐᖁᔭᐅᓯᒪᔪᑦ ᓴᖅᑭᓂᐊᖅᑎᓪᓗᒋᑦ ᐊᒻᒪᓗ 

ᐋᖅᑭᒃᓯᕙᓪᓕᐊᓪᓗᑕ ᓇᓃᓐᓂᑦᑎᓐᓂᑦ ᑖᒃᑯᐊ 

ᓴᓐᖏᓕᖅᑎᑦᑎᒐᔭᕐᒪᑕ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᐲᑕᓴᓐ. 

ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᔫᑳᓐ ᒐᕙᒪᖏᑦ ᐊᖏᓂᖅᓴᐅᖕᒪᑕᓕ 

ᑖᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᓐᓄᑦ 

ᑕᑯᓇᒃᑎᓂᒃ ᐱᑕᖃᓲᖑᒻᒪᑦ ᑖᒃᑯᓂᖓᓗ 

ᐊᐅᓚᑦᑎᕙᒃᖢᑎᒃ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓕᒫᖏᓐᓂᑦ ᐊᒻᒪᓗ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᔨᑦᑎᕋᖅᑎᖏᓐᓂᑦ.  

 

ᑖᒃᑯᐊ ᐊᑐᓕᖁᔭᐅᓯᒪᔪᑦ ᑕᑯᓚᐅᖅᑎᓪᓗᒋᑦ 

ᓂᓪᓕᐅᑎᖃᕈᓐᓇᖏᓐᓇᒪ ᑖᓐᓇ ᒥᓂᔅᑕᐅᑉ 

ᐅᖃᐅᓯᕆᔭᖓᑕ ᒥᒃᓵᓄᑦ ᑖᒃᑯᓄᖓ 

ᐊᑐᓕᖁᔭᐅᓯᒪᔪᓄᑦ. 

ᐃᓕᓐᓂᐊᖅᑎᑦᑎᔭᕆᐊᖃᕐᓂᕐᒧᑦ ᐅᕝᕙᓘᓐᓃᑦ 

ᐊᓯᖏᑦ ᐊᒻᒪᓗ ᐅᖃᓕᒫᕐᕕᒃ 23 ᐃᓗᐊᓃᑦᑐᑦ 

ᑖᒃᑯᐊ ᑐᓴᓚᐅᓐᖏᓪᓗᒋᑦ, ᓵᓐᓃᖏᓪᓗᑎᒃ 

ᐱᔭᕐᓂᖏᒻᒪᑦ ᑭᓯᐊᓂ ᑖᓐᓇᖃᐃ ᓯᕗᓂᒃᓴᒥ ᑖᒃᑯᐊ 

ᑲᑎᒪᔨᖏᑦ ᑎᓕᐅᖅᑕᐅᖃᑦᑕᓐᖏᒧᑦ. 

 

ᖃᖓᑦᑎᐊᖑᓚᐅᖅᓯᒪᔪᖅ ᑕᕝᕙᓂ ᑲᑎᒪᔨᐅᑎᓪᓗᑕ 

ᒐᕙᒪᒃᑯᓐᓂᑦ ᐸᕝᕕᓴᖕᓂᕐᒥᒃ 

ᐱᑕᖃᖃᑕᓚᐅᖅᓯᒪᖕᒪᑦ ᑖᒃᑯᓇᖓᑦ 

ᐊᖓᔪᖄᖑᓂᖅᓴᐅᔪᑦ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔮᖅᑖᖅᑎᑦᑎᕙᒃᖢᑎᒃ ᑕᒪᒃᑯᓂᖓ 

ᐊᖓᔪᖅᑲᐅᑎᐅᓂᖅᓴᐅᔪᓂᒃ ᒐᕙᒪᒃᑯᓐᓂᒃ. 

 

ᑭᓯᐊᓂ ᐃᓛᒃᑰᖓᓚᐅᕈᑎᒃ ᑕᐃᒪᓐᓇ 

ᓴᖅᑭᒃᑲᔭᓚᐅᖏᒻᒪᑦ ᐊᒻᒪᓗ 

ᐱᕕᒃᓴᖅᑕᖃᐃᓐᓇᐅᔭᓚᐅᕐᒪᑦ ᑲᑎᒪᔨᒥᒃ 

ᐃᓱᒪᓕᐅᕆᔪᖃᖃᑦᑕᓚᐅᕐᒪᑦ ᑖᓐᓇᖃᐃ ᒥᓂᔅᑕ 

ᐊᑐᖅᑕᐅᔪᓐᓇᖅᑐᖅᑕᐅᖅ ᑖᒃᑯᐊ ᐱᕙᓪᓕᐊᔪᑦ 

ᐊᑐᓂ ᓲᕐᓗ ᑲᒥᓴᓐ-ᖑᔪᑦ 

ᐃᖅᑲᓇᐃᔭᖅᑐᓕᕆᔨᖏᓐᓂᒃ ᒐᕙᒪᒃᑯᓐᓂ 

ᓴᖅᑭᑦᑐᖃᖁᓪᓗᒍ. ᑖᓐᓇ ᒥᓂᔅᑕ ᐊᖏᖁᔭᕋ 

ᐋᒃᑳᕐᓗᓂᓘᓐᓃᑦ ᑖᔅᓱᒧᖓ.ᑖᓐᓇᖃᐃ 

ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑦ ᓯᕗᓂᒃᓴᒧᑦ 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᑰᓕ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᑕᕋ ᒥᔅᑕ ᑰᓕ 

ᐊᐱᕆᖃᑖᕐᒪᑦ. ᐃᒃᓯᕙᐅᑕᖅ ᓲᕐᓗ ᒐᕙᒪᐅᓪᓗᑕ 

ᐱᒋᐊᓕᓵᕐᓂᑰᒐᑦᑕ ᐊᒻᒪᓗ ᓇᓖᕌᕈᑎᓇᓱᒃᑯᑦᑕ ᔫᑲᓐ 

ᒐᕙᒪᒃᑯᖏᓐᓄᑦ ᐊᕐᕌᒍᑦ ᖃᑦᓯᑲᓪᓛᓘᖕᒪᑕᓕ 

ᐱᕚᓪᓕᖅᓯᒪᓪᓗᑎᒃ ᒐᕙᒃᑯᓐᓄᑦ 

ᐃᖅᑲᓇᐃᔭᖅᑎᖃᕐᓂᖏᑦ ᒫᓐᓇᐅᔪᕐᓕ 

ᑕᐅᑐᖁᖏᑕᕋ ᑕᐃᒪᓐᓇᐅᓂᐊᕋᓱᒋᓗᖓ.  

 

ᐃᒻᒪᖃ ᓯᕗᓂᑦᑎᓐᓂ ᒐᕙᒪᒃᑯᖃᐃ ᒪᓕᒐᓕᐅᕐᕕᖕᒥ 

10-ᒋᓕᖅᑕᖓᓂ ᒪᓕᒐᓕᐅᖅᑎᐅᓛᖅᑐᑦ 

ᐊᓯᔾᔩᓇᓱᒃᖢᓂ ᐊᒻᒪᓗ ᐊᔾᔨᒌᑦᑎᐊᒥ 

ᐊᑐᕋᓱᐊᖅᖢᓂ ᐊᑲᐅᓯᕚᓪᓕᖁᔭᐅᓪᓗᒋᑦ ᑕᐃᒃᑯᐊ 

ᐱᔨᑦᑎᕋᕐᓂᕆᔭᕗᑦ ᓄᓇᕐᔪᐊᑦᑎᐊᕚᓗᖕᒥ. ᑕᒪᒃᑯᐊ 

ᑲᑎᒪᔩᑦ ᐃᓱᒪᓕᐅᕆᓂᖏᑦ ᐊᑐᖅᑕᐅᓂᖏᑦ 

ᐱᑕᖃᓚᐅᓲᖑᖕᒪᑕ ᑭᓯᐊᓂ 

ᐊᑲᐅᓯᒋᐊᖅᑎᓐᓇᓱᖕᓂᐊᖅᐸᕗᑦ ᑖᒃᑯᐊ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᖁᑎᕗᑦ ᐊᒻᒪᓗ ᒫᓐᓇᐅᔪᖅ ᓲᕐᓗ 

ᑲᔪᓯᑦᑎᐊᖅᑐᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᓂᓪᓕᐅᑎᒋᔭᒪ ᑭᖑᓪᓕᖅᐹᖓ ᑖᒃᑯᐊ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑎᕗᑦ ᐱᔾᔪᑎᒋᓪᓗᒋᑦ ᐊᒻᒪᑦᑕᐅᖅ 

ᓄᑖᖑᓂᖅᓴᒥ ᐊᓐᖑᑎᔪᓐᓇᑦᑎᐊᖃᑦᑕᖏᒻᒪᑕᖃᐃ? 

ᖃᐅᔨᒪᔪᖓᑦᑕᐅᖅ ᔪᑳᓐᒥᓘᓐᓃᑦ ᐊᒡᓛᑦ ᑖᒃᑯᐊ 

ᒥᓂᔅᑕᐅᑉ ᑐᖓᓕᖏᑦ ᓲᕐᓗ 

ᐃᖅᑲᓇᐃᔮᖅᑖᖅᑎᑕᐅᓂᐊᖅᖢᑎᒃ ᐃᓄᓕᒫᓂᒃ 

ᖃᐅᔨᓴᖅᑎᓂᒃ. ᑖᒃᑯᓄᖓ ᐱᔭᐅᓲᖑᖕᒪᑕ 

ᐊᑲᐅᓂᖅᓴᐅᓲᖑᔪᖅ ᑕᒪᒃᑯᓂᖓ ᑲᑎᒪᔨᓂᒃ 

ᐸᒡᕕᓵᖅᑕᐅᖏᑉᐸᑕ ᐃᓱᒪᓕᐅᕈᑕᐅᖏᓪᓗᑎᒃ 

ᒥᓂᔅᑕᐃᑦ ᑐᖏᓕᖏᑦ 

ᐅᖃᐅᔾᔨᖅᓱᐃᔭᕆᐊᖃᓲᖑᖕᒪᑕ ᐊᒻᒪᑦᑕᐅᖅ 

ᐃᓛᒃᑰᖓᔪᑦ ᑖᒃᑯᐊ ᖃᐅᔨᓴᖅᑏᑦ ᐊᑲᐅᓂᖅᓴᒥᒃ 

ᐃᓛᒃᑰᖓᓂᖅᓴᐅᔪᒃᑯᑦ ᐱᓕᕆᓲᖑᖕᒪᑕ ᐊᒻᒪᑦᑕᐅᖅ 

ᑖᒃᑯᐊ ᑕᐅᑐᖑᐊᖅᑕᕋ ᒪᓕᒃᖢᒍ. 

 

ᑖᓐᓇᖃᐃ ᒐᕙᒪᒃᑯᓐᓂᑦ ᐃᓱᒪᒃᓴᖅᓯᐅᕈᑕᐅᔭᕆᐊᓕᒃ 

ᓯᕗᓂᒃᓴᒥ. ᑖᓐᓇ ᐃᓱᓕᓐᓂᐊᓕᕋᓗᐊᖅᑎᓪᓗᑕ 

ᒪᓕᒐᓕᐅᖅᑎᐅᓂᕗᑦ ᖁᔭᓐᓇᒦᖅᐸᕋ ᒥᓂᔅᑕ. 

 

(ᑐᓵᔨᒃᑰᕈᓐᓃᖅᑐᖅ) ᑖᒃᑯᓂᖓ 

ᓇᓗᓇᐃᖅᓯᔪᓐᓇᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᑰᓕ. 

ᐅᕙᓃᒃᑲᑦᑕ ᒪᒃᐱᖅᑐᒐᖅ C-4 ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᑕᐃᖕᓇ 

ᐊᐱᖅᑯᑎᒋᖃᑦᑕᖅᓯᒪᒐᒃᑯ ᐊᒻᒪᓗ ᑖᓐᓇ ᒥᓂᔅᑕ 

ᐅᖃᖅᑲᐅᖕᒪᓪᓗᓂ ᐃᒥᐊᓗᓕᕆᓂᕐᒧᒡᒎᖅ ᑕᐃᒃᑯᐊ 

ᑲᑎᒪᔩᑦ ᐊᑐᓕᖁᔭᓕᐊᖏᑦ ᐅᓂᒃᑳᖏᓪᓗ 

ᐱᔭᐅᓚᐅᖅᑎᓪᓗᒋᑦ ᐱᔭᕆᐊᑭᒡᓕᑎᑦᑎᔨᓂᒃ 

ᑲᑎᒪᔨᕋᓛᓂᒃ ᓴᖅᑮᓚᐅᖅᑐᑦ ᐅᓂᒃᑳᓪᓗᒎᖅ 

ᓴᖅᑭᓐᓂᐊᓕᖅᖢᑎᒃ. ᖃᖓᐅᓂᐊᖅᐸᑭᐊᖅ ᑖᓐᓇ?  

4001 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᖢᒍᓗ ᒥᔅᑕ ᐃᐊᓕᐊᑦ. ᐃ 

ᐊᖏᖅᑕᐅᓚᐅᖅᑐᖓ ᑕᐃᓐᓇ ᒪᓕᒐᓕᐅᕐᕕᖕᒧᑦ 

ᓴᖅᑭᑕᐅᔪᓐᓇᖅᓯᖁᓪᓗᒍ ᑕᒪᑐᒪᓂ ᓴᖅᑭᓛᖅᐸᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ 

ᑰᓕ ᑭᐅᔭᐅᖅᑲᐅᖕᒪᑦ ᑕᐃᒃᑯᐊ ᑎᑎᖃᑦ 

ᓵᑦᑎᓐᓃᓐᖏᑎᓪᓗᒋᑦ ᓂᓪᓕᕐᕕᒋᒋᐊᒃᓴᖅ 

ᓇᓗᓇᒐᓚᒻᒪᑕ. ᑕᐃᒃᑯᐊ ᐅᓂᒃᑳᑦ 

ᑲᑎᒪᔨᕋᓛᓪᓘᓐᓃᑦ ᐊᑐᓕᖁᔭᓕᐅᖅᐸᑦ 

ᐋᖅᑭᒋᐊᖅᑕᐅᖁᓪᓗᒍ ᐃᒥᐊᓗᓕᕆᓂᕐᒧᑦ 

ᐱᖁᔭᕐᔪᐊᖅ ᒪᓕᖓᓕᐅᖅᑎᐅᓂᕗᑦ 

ᐃᓱᓕᓚᐅᖅᑎᓐᓇᒍ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᖁᔭᓐᓇᒦᓪᓗ ᐊᐱᕆᔪᖅ. ᐄ, 

ᐃᓱᓕᓚᐅᖏᓂᑦᑎᓐᓂ ᐃᒪᐃᓘᕐᓂᐊᖅᑐᖓ 

ᒍᓐᓇᖏᑦᑐᖓ ᐱᔭᕇᖅᑕᐅᖏᓐᓂᖏᓐᓂ ᑕᐃᓐᓇ 

ᐱᖁᔭᕐᔪᐊᖅ ᓂᓪᓕᐅᑕᐅᔪᖅ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ. 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐃᓛᓐᓂᒃᑯᑦ ᐱᕕᑭᑦᑑᖃᑦᑕᕋᑦᑕ 

ᐋᖅᑭᒋᐊᖅᑕᐅᔭᕆᐊᓖᓂᒃᑯᐊ ᒪᓕᒐᖅ 

ᐱᔭᕇᖅᑕᐅᓇᓵᖃᑦᑕᕐᒪᑕ 

ᒪᓕᒐᓕᕆᔨᒃᑯᑎᒎᕆᐊᖃᖅᖢᑎᓪᓗ  

ᑕᐃᒪᓐᓇᐅᖃᑦᑕᕐᒪᑕ ᐊᑯᓂᕈᓘᖃᑦᑕᖅᑐᖅ 

ᐱᔭᕇᖅᓯᓇᓱᑦᑐᓂ.  

 

ᑐᑭᓯᐅᒪᓂᕋ ᒪᓕᒃᖢᒍ ᒫᓐᓇ ᐃᒥᐊᓗᓕᕆᓂᕐᒧᑦ 

ᒪᓕᒐᖅ ᓱᓕ ᐊᑐᕋᑦᑎᒃᑯᑦ, ᒪᑯᐊ ᒪᓕᒐᓂᒃ 

ᓯᖁᒥᑦᑎᓪᓗᑎᑦ ᓂᐅᕐᕈᑎᖃᖅᐸᑦᑐᑦ ᐃᒥᐊᓗᓐᓂᑦ 

ᑕᒪᓐᓇ ᐱᕙᓪᓕᐊᑐᐃᓇᖅᑰᔨᓕᕐᒪᑦ. ᒫᓐᓇ ᒪᓕᒐᖅᖅ 

ᒪᓕᒃᖢᒍ ᐊᑐᖅᑕᐅᕗᑦ ᐊᒻᒪᓗ ᑖᓐᓇ ᒥᓂᔅᑕ 

ᑕᐃᒪᐃᑦᑐᓕᕆᔨᐅᔪᖅ ᑭᓪᓕᓕᐅᖅᓯᖃᑦᑕᕐᒪᑕ 

ᖃᑦᓯᓂᒃ ᐃᒥᐊᓗᓐᓂᑦ ᓂᐅᕕᕈᓐᓇᕐᒪᖔᑦ. ᑕᒪᓐᓇ 

ᐊᑲᐅᖏᓕᐅᕈᑎᓯᐊᓘᑉᐸᑦ ᒪᓕᒐᕐᓂᑦ ᓯᖁᒥᑦᑎᓪᓗᓂ 

ᐃᒥᐊᓗᓐᓂᒃ ᓂᐅᕐᕈᑎᖃᖅᐸᑦᑐᑦ ᖃᑦᓯᓂᒃ 

ᐃᒥᐊᓗᑦᑖᕈᓐᓇᕐᓂᖅ ᑭᓪᓕᓕᐅᖅᑕᐅᓛᖅᐹᑦ? 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᖁᔭᓐᓇᒦᓪᓗ ᒥᔅᑕ ᐃᐊᓕᐊᑦ. ᑖᓵᓐᓇ 

ᑐᖏᓕᕋ ᑭᐅᑎᓐᓂᐊᕋᒃᑯ ᑕᒪᑐᒥᖓ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, 

ᓂᓪᓕᖅᑎᑦᑐᖔᕐᓂᐊᖅᑕᕋ. ᒥᔅᑕ ᑖᓯ.  

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᐄ, 

ᓂᓪᓕᕈᓐᓇᕋᒪ ᖁᕕᐊᓇᖅ. ᓇᓖᕌᕈᑎᑦ ᒪᓕᒃᖢᒋᑦ 

ᐃᒥᐊᓗᐃᑦ ᓂᐅᕕᖅᑕᐅᔪᓐᓇᖅᑐᑦ ᐅᓄᕐᓂᖏᑦ 

ᑭᓪᓕᓕᐅᖅᑕᐅᔪᓐᓇᖅᑑᒐᓗᐊᑦ ᑭᓯᐊᓂ 

ᐱᔭᕐᓂᑦᑐᑯᓘᖏᑦᑐᖅ. 

 

ᐊᓯᔾᔨᖅᓯᓂᐊᕐᓗᓂ ᓇᓂᑐᐃᓐᓇᖅ ᓄᓇᓕᓐᓂ 

ᐃᓱᒪᓯᐅᖅᑕᐅᒍᑎ. ᑕᖅᑲᒃᑯᐊ 

ᓂᕈᐊᖅᑎᑕᐅᖅᑳᕆᐊᖃᕋᔭᖅᑐᑦ. ᐅᓪᓗᒥ ᐱᓗᐊᕐᓗᒍ 

ᐱᖁᔭᕐᔪᐊᖅ ᑭᓯᐊᓂ ᕿᒥᕐᕈᓇᓚᐅᕐᓗᒍ 

ᖃᓄᐃᓘᕈᓐᓇᕐᒪᖔᑦᑕ ᓇᓗᓇᐃᖅᓯᒍᓐᓇᖅᑐᖓ.  

ᒫᓐᓇ ᐃᒃᓯᕙᐅᑕᖅ ᒪᓕᒐᖅᑎᒎᖅᑎᒍᓐᓇᖅᑕᕗᑦ  

ᑭᓯᐊᓂ ᓇᓗᒐᓚᒃᑲᒪ ᑭᓯᐊᓂ 

ᐃᓱᒪᖅᓴᖅᓯᐅᕈᑎᒋᔭᐅᔪᓐᓇᖅᑐᖅ ᒪᓕᒐᓕᐅᖅᑎᑦ 

ᐅᑯᐊ ᓱᓕ ᐃᔅᓯᕚᖅᑎᓪᓗᒋᑦ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑖᓯ. ᒥᔅᑕ. 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑕᐃᒃᑯᐊ ᐃᒥᐊᓗᒻᒧᑦ ᓂᐅᕐᕈᑎᖃᓂᕐᒧᑦ 

ᐱᖁᑎᑖᕆᔭᐅᔪᑦ ᐊᖅᓵᖅᑕᐅᓂᐊᕐᓂᖓ 

ᐋᖅᓵᖅᑕᐅᔪᓐᓇᖅᓯᓂᖓ ᐱᔾᔪᑕᐅᑎᓪᓗᒍ 

ᐃᓕᔅᓯᒎᓐᓂᐊᖅᐸ ᐅᕝᕙᓘᓐᓃᑦ ᐊᓯᐊᒍᑦ 

ᐱᓕᕆᕝᕕᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ, ᒥᔅᑕ ᐃᐊᓕᐊᑦᓗ. ᑕᐃᒃᑯᐊ 

ᒪᓕᒐᓕᕆᔨᒃᑯᓐᓄᑦ ᑲᒪᒋᔭᐅᓇᔭᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ. 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᐊᐱᖅᑯᑎᕆᖃᑦᑕᖅᓯᒪᔭᕐᔪᐊᕌᓗᒐᐅᓇ ᒪᑯᐊ 

ᐱᓕᕆᕕᑦ ᐃᖅᑲᓇᐃᔭᖃᑎᒌᒋᐊᖃᕐᓂᖏᑦ, ᖃᓄᖅ 

ᐃᖅᑲᓇᐃᔭᖃᑎᖃᖅᐱᓯ ᒪᓕᒐᓕᕆᔨᒃᑯᓐᓂᒃ ᑖᒃᑯᐊ 

ᒪᓕᒐᐃᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᑐᖏᓕᕗᑦ ᑲᑎᒪᔨᕋᓛᓃᒻᒪᑕ 

ᕿᒥᕐᕈᓇᖃᑦᑕᖅᖢᑎᒃ ᐊᑐᓕᖁᔭᓕᐊᕕᓂᕐᓂᒃ 

ᒪᓕᒐᔅᓴᓂᓪᓗ ᐃᒻᒪᖃ  

ᐃᖅᑲᓇᐃᔭᖃᑎᒋᔪᓐᓇᑕᒃᑲ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ. 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᒪᓕᒐᔅᓴᕐᒥᑦ ᑕᑯᓛᖅᐱᑖ ᑕᐃᒪᐃᑦᑐᓕᕆᔪᓂᒃ, ᐅᑯᐊ 

ᒪᓕᒐᓕᐅᖅᑎᑦ ᓱᓕ ᐃᔅᓯᕚᖅᑎᓪᓗᒋᑦ? ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᒥᔅᑕ ᐃᐊᓕᐊᑦ ᓇᓗᓇᐃᖅᓯᒍᓐᓇᕈᓂ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒥᒃ ᐅᖃᐅᓯᖃᕐᒪᖔᑦ 

ᐅᕝᕙᓘᓐᓃᑦ ᑕᐃᒃᑯᐊ ᓂᐅᕐᕈᑎᖃᖃᑦᑕᖅᑐᑦ 

ᑮᓇᐅᔭᓕᐅᕈᑎᒥᓂᒃ ᐊᑐᕐᓗᑎᑦ ᐱᖁᑎᖏᑦ 

ᐊᖅᓵᖅᑕᐅᔪᓐᓇᕐᒪᖔᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴ. ᒥᔅᑕ. 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᒥᓂᔅᑕ ᓇᓗᓕᕐᒪᑦ ᒪᕐᕈᐊᖅᑎᓯᕗᖓ. 

ᓇᓗᓇᐃᖅᓯᒍᓐᓇᖅᐹ ᐃᒥᐊᓗᓕᕆᓂᕐᒧᑦ ᒪᓕᒐᒃᓴᖅ 

ᐱᔾᔪᑎᒋᓪᓗᒍ? ᑐᑭᓯᐊᔭᒃᑯᑦ ᑭᐅᔾᔪᑎᖏᓐᓂ, ᐄ, 

ᓄᐃᔪᖃᕋᔭᕐᒪᒡᒎᖅ ᒪᓕᒐᒃᓴᓂ ᑖᒃᑯᐊ 

ᒪᓕᒐᓕᐅᖅᑏᑦ ᐃᓱᓕᓚᐅᓐᖏᓐᓂᖏᓐᓂ. ᑖᓐᓇ 

ᓯᕗᓪᓕᖅ ᓇᓗᓇᐃᕈᓐᓇᕈᓂᐅᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᒥᔅᑕ ᐃᐊᓕᐊᑦ 

ᐊᐱᕆᑎᒍᓐᓇᖃᑦᑕᕋᑦᑎᒍᑦ ᒪᕐᕈᐊᖅᑎ 

ᐱᖓᓱᖅᑎᕐᓗᒍᓘᓐᓃᑦ. 

ᐃᒃᓯᕙᐅᑕᖅ, ᐋᖅᑭᒋᐊᕈᑎᒃᓴᒐᓚᖕᓂᒃ, ᐃ, 

ᐃᓱᒪᒃᓴᖅᓯᐅᕈᑎᖃᕈᓐᓇᑦᑎᐊᖅᑐᒍᑦ 

ᐃᒥᐊᓗᓕᕆᓂᕐᒧᑦ ᒪᓕᒐᕐᒧᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐲᑕᓴᓐ ᐊᖏᖏᒻᒪᑦ ᐋᒃᑳᖏᒻᒪᓪᓗ, 

ᒪᓕᒐᒃᓴᓂᖃᐃ ᑕᑯᓛᖅᐱᑕ 

ᒪᓕᒐᓕᐅᖅᑎᐅᓱᖓᖅᑎᓪᓗᑕ ᓱᓕ 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᕐᒧᑦ 

ᐋᖅᑭᒋᐊᕈᑎᒃᓴᓂᒃ ᐄᓘᓐᓃᑦ ᐋᒃᑲᓘᓐᓃᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ, ᐄᓘᓐᓃᑦ ᐋᒃᑲᓘᓐᓃᑦ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᔅᑕ ᐃᐊᓕᐊᑦᓗ ᐄᓘᓐᓃᑦ 

ᐋᒃᑲᓘᓐᓃᑦ ᑐᓴᖃᑦᑕᖅᓯᒪᔭᕋ ᐃᒻᒪᖄ … 

ᐱᔭᒃᓴᕈᓗᔭᖃᖅᑐᐊᓘᔪᒍᑦ ᐱᖁᔭᒃᓴᓪᓗ ᒪᑯᐊ 

ᐅᓄᖅᑐᑦ ᑲᒪᒋᔭᕆᐊᖃᖅᑕᕗᑦ ᐊᒃᓱᕉᑎᒋᔭᕋᓗᐊᕗᑦ, 

ᑭᓱᓂᒃ ᓴᖅᑭᑦᑐᖃᕐᓂᐊᕐᒪᑦ ᐅᐱᕐᖔᖅ 

ᑲᑎᒪᕐᔪᐊᓕᕐᒥᒍᑦᑕ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ, ᐋᒪᐃᒡᒎᖅ. 

ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐅᓚᔾᔪᑏᑦ ᒪᑭᒪᐅᑏᓪᓗ ᐱᑕᖃᓕᕐᒪᑦ 

ᐊᖏᖅᓯᖏᖔᕐᓗᑕᖃᐃ ᐃᒻᒪᖄᓚᖔᖃᑦᑕᓕᕈᑦᑕ, 

ᖃᓄᑭᐊᖅ, ᐃᓛᓐᓂᒃᑯᑦ ᐃᔪᕐᓈᕿᔪᕈᓘᒐᓗᐊᖅ 

ᑭᓯᐊᓂ ᐄᓘᓐᓃᑦ ᐋᒃᑲᓘᓐᓃᖃᑦᑕᕆᐊᖃᕋᑦᑕ. 

 

ᐊᐱᖅᑯᑎᒋᖃᓯᐅᑎᖃᐅᔭᕋᐅᓇ, ᑐᖏᓕᐊᑕ 

ᐅᖃᖅᑲᐅᔭᖓ, ᐃᓅᓯᓕᕆᔩᑦ ᑲᑎᔨᕋᓛᖏᑦ 

ᐃᖅᑲᓇᐃᔭᖃᑎᖃᕐᒪᑕ ᐱᓕᕆᕝᕕᖕᒥᒃ  

ᑮᓇᐅᔭᓕᐊᕕᓃᑦ ᓂᐅᕐᕈᑎᖃᕐᓂᒃᑯᑦ ᐱᖁᑎᖏᑦᑕ 

ᐊᖅᓵᖅᑕᐅᖃᑦᑕᕐᓂᖏᓐᓅᖓᔪᑦ ᐱᖁᔭᒃᓴᕐᒥᖃᐃ 

ᓴᖅᑭᑦᑎᓛᖅᐱᓯ ᐊᖅᓵᖅᓯᔪᓐᓇᕐᓂᖅ ᐱᔾᔪᑎᒋᓪᓗᒍ, 

ᐅᕙᒍᑦ ᒪᓕᒐᓕᐅᖅᑎᐅᓱᖓᖅᑎᓪᓗᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐋᒃᑲ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐋᒃᑲᒎᖅ. ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᖁᔭᓐᓇᒦᓪᓗ ᑭᐅᑦᑎᐊᕋᕕᑦ. ᒪᒃᐱᒐᖅ 

20-ᒥ ᐸᕐᓇᐅᑏᑦ ᐃᓗᐊᓂ 2013-14-ᒥ ᐊᑐᖅᑐᑦ 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᖅ 

ᐃᖅᑲᓇᐃᔭᖃᑎᖃᕐᓂᐊᕐᓂᕋᖅᖢᑎᒃ 

ᒪᓕᒐᓕᕆᔨᒃᑯᓐᓂᒃ, ᐃᖅᑲᓇᐃᔭᖅᑐᓕᕆᔨᓂᒡᓗ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᕐᓂᐊᖅᐳᖅ ᖃᓄᖅ 

ᐃᖅᑲᓇᐃᔭᖃᑎᖃᕐᒪᖔᖅ ᒪᓕᒐᓕᕆᔨᒃᑯᓐᓂᒃ 

ᑖᒃᑯᐊ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᖢᒍᓗ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᐃ, ᓯᕗᓪᓕᐅᔾᔭᐅᓯᒪᔪᑦ 2013-14-ᒥ 

ᐊᒻᒪᓗ ᐸᕐᓇᐅᓯᐅᖅᓯᒪᔪᒍᑦ ᓯᕗᓪᓕᐅᔾᔭᖅ 

ᐱᔾᔪᑎᒋᓪᓗᑎᒃᑯᒃ ᒐᕙᒪᓕᕆᔨᒃᑯᓐᓂ 

ᐃᖅᑲᓇᐃᔭᖃᑎᖃᕐᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ. 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᕌᒐᓕᐊᕆᔭᐅᓯᒪᔪᖅ ᑖᓐᓇ ᐱᔾᔪᑎᒋᓪᓗᒍ, 

ᐅᖃᐅᓯᕆᖃᑦᑕᖅᓯᒪᔭᕗᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎᓂᒃ 

ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓂᒃ ᐊᑐᕐᓂᐊᖅᑐᓂᒃ 

ᐱᑕᖃᕐᓂᐊᖅᐹ ᐅᖃᖅᓯᒪᒐᑦᑕ, ᒐᕙᒪᓕᕆᔨᒃᑯᑦ 

ᐊᒻᒪ ᑮᓇᐅᔭᓕᕆᔨᒃᑯᑦ ᐅᖃᖅᓯᒪᖕᒪᑎᒃ, ᐃᓄᐃᑦ 

ᐅᓄᕐᓂᖏᑦ ᐳᓴᓐᑎᖏᑎᒍᑦ ᐅᓄᕐᓂᖏᑦ ᒪᓕᒡᓗᒋᑦ 

ᑕᐃᒪᓐᓇᑎᒋ ᐅᓄᖅᑎᒋᔪᓂᒃ ᒐᕙᒪᒃᑯᓐᓂᒃ 

ᐃᖅᑲᓇᐃᔭᖅᑎᑦᑎᔪᒪᔪᖅ ᐅᕝᕙᓘᓐᓃᑦ ᑖᓐᓇ 52 

ᐳᓴᓐᑎᒧᑦ ᐋᖅᑭᒃᑕᐅᓯᒪᐃᓐᓇᕐᓂᐊᖅᐸ? 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᓃᖅᖢᒍᓗ ᒥᔅᑕ ᐃᐊᓕᐊᑦ. 

ᐃᖅᑲᓇᐃᔭᖃᑎᒋᖃᑦᑕᕐᓂᕗᑦ ᒪᓕᒐᓕᕆᔨᒃᑯᓐᓂ 

ᐋᖅᑭᒃᓱᐃᓇᓱᒃᑐᒍᑦ. ᑖᒃᑯᓄᖓ 

ᒪᓕᒐᓕᕆᔨᒃᑯᓐᓄᓪᓕ 

ᐊᐱᖅᑯᑎᒋᔭᐅᓪᓗᐊᖅᑑᒐᓗᐊᖅ ᑭᓯᐊᓂ 

ᐸᕐᓇᐅᓯᐅᖅᓯᒪᔪᒍᑦ 85 ᐳᓴᒧᑦ 

ᑎᑭᐅᑎᓇᓱᖕᓂᐊᕐᓗᑎᒃᑯᑦ ᐃᓄᐃᑦ 

ᐃᖅᑲᓇᐃᔭᖅᑎᖏᑦ ᒐᕙᒪᒃᑯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 20 ᓯᕗᓪᓕᐅᔾᔭᐅᓯᒪᔪᓂᒃᑕᐅᖅ 

ᒐᕙᒪᒃᑯᓐᓂ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ 

ᐱᖁᔭᕐᔪᐊᖅ ᐋᖅᑭᒋᐊᖅᑕᐅᔪᒪᖕᒪᒡᒎᖅ. ᑖᓐᓇᖃᐃ 

ᐅᓇ ᐅᖃᐅᓯᕆᒐᓚᒍᓐᓇᕐᓂᐊᖅᐹ ᑎᓴᒪᓂᒃᑯᐊ 

ᐊᓯᔾᔨᖅᑕᐅᔪᒪᕙᓪᓚᐃᖕᒪᑕ 

ᖃᓄᐃᓕᔭᐅᓂᐊᕐᒪᖔᓪᓗ ᑖᓐᓇᖃᐃ 

ᐅᓂᒃᑲᐅᓯᕆᔪᓐᓇᕐᓂᐊᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅᑕ ᐃᐊᓕᐊᑦ. 

ᐊᐱᖅᓱᖅᑕᐅᑲᑕᖃᑦᑕᖅᖢᓂ 

ᐃᖅᑲᓇᐃᔭᖅᑐᓕᕆᓂᐅᑉ ᒥᒃᓵᓅᖓᔪᓂᒃ 

ᐃᖅᑲᓇᐃᔭᖅᑐᓕᕆᔨᐅᖏᓪᓛᓗᒃᑎᓪᓗᖓ.  

 

ᑭᓯᐊᓂ ᐊᓯᔾᔨᕐᓂᖏᑦ ᐊᓯᔾᔨᖅᑕᐅᓂᒃᓴᓂᒃ 

ᑕᑯᔪᒪᓂᐊᖅᑐᒍᑦ ᓲᕐᓗ ᐃᖅᑲᓇᐃᔮᕆᓗᑎᒃᑯᑦ 

ᑕᐃᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᖅᑕᐅᖃᑦᑕᕆᐊᓖᑦ ᑕᐃᒃᑯᐊᓗ 

ᐊᒃᑐᖅᑕᐅᓂᐊᖅᑐᑦ ᖃᓄᖅ 

ᐅᖃᖃᑎᒋᔭᐅᓂᐊᕐᒪᖔᑦ ᒪᓕᒐᓪᓗ 

ᐃᖅᑲᓇᐃᔭᖅᑎᓄᑦ ᐊᑐᖅᑐᑦ ᐊᑕᐅᓯᐅᓐᖏᑦᑐᓪᓗ 

ᑕᐃᒃᑯᐊ ᐊᓯᔾᔨᖅᑕᐅᔭᕆᐊᓖᑦ ᐊᑐᓕᖁᔭᓪᓗ 

ᑲᒪᒋᔭᕆᐊᖃᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᔾᔨᕐᓃᑦ ᑭᓯᐊᓂ ᓴᖅᑭᖅᐸᑕ ᑭᓯᐊᓂ 

ᐊᓯᔾᔨᖅᓯᔪᓐᓇᖅᓯᒐᔭᖅᑐᓯᐊᐃ ᑐᒃᓯᕋᐅᑎᓂᒃ 

ᐅᕝᕙᓘᓐᓃᑦ ᒪᓕᒐᒃᓴᓂᒃ ᐱᖁᔭᒃᓴᓂᒃ 

ᑕᑯᓚᐅᓐᖏᓐᓇᑦᑕ. ᑕᐃᒃᑯᐊ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖅ ᐱᔾᔪᑎᒋᓪᓗᒋᑦ 

ᓴᖅᑭᑕᐅᓛᖅᑐᓂᒃᑯᐊ ᐅᐱᕐᖔᖅ ᑲᑎᒪᕐᔪᐊᓕᕈᑦᑕ 

ᐃᓛᒃ, ᐃᒃᓯᕙᐅᑖᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᒥᔅᑕ ᐃᐊᓕᐊᑦ 

ᐊᐱᕆᖕᒪᑦ. ᑕᐃᒫᑦᑎᐊᖅ ᓯᕗᓪᓕᖅᐹᖅ 

ᐊᓯᔾᔨᖅᓯᓚᐅᓐᖏᓐᓂᑦᑎᓐᓂᒃ ᐋᖅᑭᒋᐊᕈᑎᒃᓴᓂᒃ  

ᕿᒥᕐᕈᓇᓚᐅᕐᓗᑕᐅᔭᕆᐊᖃᕐᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᖅᑭᒋᐊᕈᑏᑦ ᐅᐱᕐᖔᖅ ᑲᑎᒪᕐᔪᐊᓕᕈᑦᑕ 

ᓴᖅᑭᑕᐅᓛᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖏᓕᕋ ᔫ ᑯᓄᒃ ᑭᐅᑎᓐᓂᐊᕋᒃᑯ 

ᐊᐱᖅᑯᑎᒋᔭᐅᔪᓄᑦ ᑖᒃᑯᓄᖓᓕᕆᔪᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᑯᓄᒃ ᑭᐅᑎᓐᓂᐊᕋᒃᑯ. ᒥᔅᑕ ᑯᓄᒃ.  

 

ᑯᓄᒃ: ᑖᒃᑯᐊ ᐋᖅᑭᓱᖅᑕᐅᔪᑦ ᒫᓐᓇᒧᑦ 

ᓴᖅᑭᑕᐅᔪᒪᖅᑑᑦ ᑕᕝᕙᓂ ᑲᑎᒪᑎᓪᓗᒋᑦ. ᓇᑯᕐᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓄᒃ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒋᒃᑲᓐᓂᕈᒪᖕᒥᔭᕋ ᐊᕐᕌᒍᓄᑦ ᑎᓴᒪᓄᑦ 

ᐃᒃᑯᐊ ᐅᖃᐱᓘᑎᖃᖃᑦᑕᖅᑐᑦ 

ᐅᖃᐅᓯᖃᖃᑦᑕᖅᑐᑦ ᓂᓪᓕᐅᑎᒋᔭᐅᖏᓐᓇᖃᑦᑕᕐᒪᑦ 

ᐱᖁᔭᕐᔪᐊᖅᑎᒍᑦ ᓱᓕᐅᓇ ᓴᖅᑭᑕᐅᓛᖅᑑᖅ 

ᑕᐃᓐᓇ ᐱᖁᔭᕐᔪᐊᖅ ᐊᓯᔾᔨᖅᑕᐅᓗᓂ ᑖᓐᓇ 

ᐃᓕᔭᐅᖃᓯᐅᔾᔭᐅᔪᓐᓇᕐᓂᐊᕐᒪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᓂᓐᖑᑎᓕᕆᔨᒥᑦᑐᖅ ᐅᑯᐊ 

ᖃᓂᓐᖑᑎᕈᓗᒃᐳᑦ ᐱᐅᓐᖏᑦᑐᕈᓘᖕᒪᑕ.  

 

ᐄ, ᐃᓱᒪᒃᓴᖅᓯᐅᕈᑎᒋᔭᐅᖃᓯᐅᔾᔭᐅᓯᒪᖕᒥᔪᖅ.  

 

ᐋᖅᑭᒋᐊᖅᑕᐅᒃᐸᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖓᑦ ᐃᓱᒪᒃᓴᖅᓯᐅᕈᑎᒋᔭᐅᓕᖅᐸᑦ. 

ᐃᖅᑲᓇᐃᔭᖅᑎᑦᑎᐊᕙᓕᕆᔨᑕᖃᕐᓂᐊᖅᑰᕐᒪᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐲᒐᖅ 20-ᒥᒃ ᑐᑭᓯᓇᖅᓯᑎᒋᐊᒃᑲᓐᓂᑐᐃᓐᓇᕐᓗᒍ 

ᓯᕗᓪᓕᐅᔾᔭᖅ ᑭᓱᓂᒃ ᐃᓗᓕᖃᕋᓗᐊᕐᒪᖔ ᓇᓗᔪᖓ 

ᓇᓖᕌᕈᓯᐅᕐᓗᑎᒃ ᐃᖅᑲᓇᐃᔭᖅᑐᓕᕆᓂᖅ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᓕᐊᑦ. ᐊᖓᔪᖅᑳᖅ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐸᕐᓇᐅᓯᐅᔅᓯᒪᔪᒍᑦ ᐱᓕᕆᒡᕖᑦ 

ᐃᖅᑲᓇᐃᔭᖅᑎᒃᓴᖅᓯᐅᖃᑦᑕᕐᓂᐊᕐᒪᑕ ᓇᖕᒥᓂᖅ. 

ᐊᓯᔾᔨᖅᐸᓪᓕᐊᓂᖅ ᐱᔾᔪᑎᒋᓗᒍ, ᐃᖅᑲᓇᐃᔭᖅᑏ 

ᖃᐅᔨᓴᓚᐅᖅᑳᕐᓗᒋᐅᔭᕆᐊᖃᕐᓂᐊᖅᑐᑦ 18-ᓂᒃ 

24-ᓄᓪᓗ ᑕᖅᑭᓄᑦ ᐱᓂᐊᖅᑐᒃᓴᐅᓪᓗᑎᒃ 

ᑕᐃᒪᐃᑦᑐᓕᕆᑎᓪᓗᑕ, ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᐲᑕᓴᓐ. ᐅᕙᓃᒃᑲᑦᑕ ᒪᒃᐱᖅᑐᕋᖓ C-4, 

ᑮᓇᐅᔭᓕᕆᔨᒃᑯᑦ ᐱᓪᕆᕝᕕᐅᑉ ᓇᐃᓈᕈᑎᖓ,  

ᐊᐅᓚᑦᑎᕕᒃ ᑲᑎᒃᖢᒋᑦ ᐊᐅᓚᔾᔪᑎᒃ 

ᐋᖅᑭᒍᒪᔾᔪᑎᓄᓪᓗ ᓂᕈᐊᖅᑕᐅᔪᒃᓴᑦ, 

$2,567,000,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᕗᓐᖓᓚᐅᖅᑕ C-5, ᒪᒃᐱᖅᑐᕋᖓ C-5, 

ᐱᓪᕆᕝᕕᐅᑉ ᓇᐃᓈᕈᑎᖓ ᑮᓇᐅᔭᓕᕆᔨᒃᑯᑦ 

ᐊᑐᐊᒐᓕᕆᓂᖅ ᐸᕐᓇᐃᓂᕐᓗ, ᒥᔅᑕ ᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

2012-2016-ᒧᑦ ᑕᒡᕚᑭᓐᓂᒃ 

ᐊᑐᓗᐊᖅᑕᐃᓕᒪᓂᕐᒧᑦ ᒪᓕᒐᓕᒡᓗ ᓯᖁᒥᑦᑎᓂᖅ 

ᐱᔾᔪᑎᒋᓪᓗᒍ, ᑮᓇᐅᔭᓕᕆᔨᒃᑯᑦ ᖃᑦᓯᓂᒃ 

ᑕᒃᓰᔭᐅᑎᑦᑎᓂᐊᕐᓂᕐᒥᒃ ᓇᓗᓇᐃᖅᓯᖃᑦᑕᕐᓂᐊᖅᐳᑦ 

ᑕᕝᕚᑭᓄᑦ. ᐊᑭᑦᑐᕆᐊᕐᓂᐊᖅᐸᖃᐃ ᑕᒃᓰᔭᐅᑏᑦ 

ᑕᕝᕚᑭᓂᒃ ᐃᓚᖔᑐᖅᑕᐅᖃᑦᑕᖅᑐᖅ? ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᓕᐊᑦ, ᐊᖓᔪᖅᑳᖅ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐊᑭᑦᑐᕆᐊᔾᔮᖏᑦᑐᖅ ᐅᕙᒍᓪᓕ 

ᒪᓕᒐᓕᐅᖅᑎᐅᑎᓪᓗᑕ. ᓂᕈᐊᖅᑕᐅᓛᖅᑐᑦ 

ᐃᓱᒪᒃᓲᑎᒋᐊᓗᓐᓂᐊᖅᐸᔾᔪ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ 

ᑮᑦ ᐲᑕᓴᓐ, ᒥᔅᑕ ᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᑎᖅᑐᑦᓴᒫᓕᕆᓇᕐᒪᑦ  2 ᐳᓴᓐᑎᒥᒃᑯᐊ 

ᐃᖅᑲᓇᐃᔭᖅᑏᑦ ᓄᓇᕗᒻᒥ ᑕᒃᓰᔭᐃᑎᑕᐅᖃᑦᑕᕐᒪᑕ 

ᑮᓇᐅᔾᔭᒃᓵᖏᓐᓂ ᐃᓚᓐᖓᖅᑕᐅᓪᓗᑎᒃ. 

ᑐᑭᓯᒍᒥᓇᐅᒐᓗᐊᖅ  

ᖃᓄᖅ ᑕᒪᓐᓇ ᐋᖅᑭᑦᑕᐅᓲᖑᒻᒪᖔᖅ. 

 

ᐅᓂᒃᑲᐅᓯᐅᒋᐊᓐᖓᓚᐅᖅᓯᒪᒻᒪᑦ 1 

ᐳᓴᓐᑎᓐᖑᓚᐅᖅᓯᒪᒐᓗᐊᕐᒪᑦ ᐃᖅᑲᓇᐃᔭᖅᑎᓕᒫ 

ᓄᓇᕗᑦ ᐃᓗᐊᓂ, ᐃᓚᓐᖓᑐᖅᑕᐅᖃᑦᑕᓚᐅᖅᑐᑦ 

ᐊᐅᓪᓚᖅᑐᓪᓗ ᐊᐅᓪᓚᕕᒃᑐᑦ 

ᐊᑭᓕᒃᓴᐃᖅᑎᒃᑎᔭᐅᓇᓱᖃᑦᑕᕋᓗᐊᖅᖢᑎᒃ ᒪᓐᓇ 2 

ᐳᓴᓐᑎᒦᓕᕐᒪᑦ ᐃᓚᓐᖓᖅᑕᐅᖃᑦᑕᖅᖢᓂᓗ 

ᑮᓇᐅᔾᔭᒃᓵᓂᒃ ᐅᑎᔾᔮᕋᑎᒡᓗ ᑲᓇᑕᐅᑉ ᒐᕙᒪᒃᑯᖏ, 

ᓄᓇᕗᑦ ᒐᕙᒪᒃᑯᖏᓪᓘᓐᓃ $2,000-ᓂᒃ ᐃᓛᒃ 

$4,000-ᓂᒃ ᐱᔪᒪᓂᐊᕈᑎᒃ 2 ᐳᓴᓐᑎᓂᒃ 

ᐱᖏᑦᑑᒍᓐᓇᕐᒥᔫᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐊᓕᐊᑦ, ᐊᖓᔪᖅᑳᖅ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᒪᑐᒥᖓ ᐊᐱᖅᑯᑎᖃᕋᕕᑦ, 

ᑐᑭᓯᔭᕋᓗᐊᕋ ᐃᓱᒫᓘᑎᒋᔭᐅᒻᒪ ᑕᒪᓐᓇ 

ᐊᐱᖅᑯᑎᖃᖃᑦᑕᕐᒪᑕ. ᐃᒃᓯᕙᐅᑕᖅ, ᐊᒥᓲᓂᖅᓴᐃᑦ 

$60,000 ᑐᖔᓂᒃ ᑮᓇᐅᔾᔭᓴᖅᑐᐃᑦ 

ᑖᒃᓰᔭᐃᓐᖏᑦᑐᑦ ᑮᓇᐅᔾᔭᒃᓵᒥᓂᒃ, ᖃᔅᓯᑖᓚᓕᐅᕐᓂ 

ᒪᓕᒃᑕᐅᓪᓗᓂ ᐅᑎᖅᑐᑦᓴᒫᑦ  

ᐃᓚᓐᖓᑦᑐᖅᑕᐅᖃᑦᑕᖅᑐᑦ ᓯᒃᑭᓯᓐᓂ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᑮᑦ ᐲᑕᓴᓐ, 

ᒥᔅᑕ ᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐄ, ᓱᓇᐅᕝᕙ, ᒐᕙᒪᒃᑯᓐᓄ ᐃᖅᑲᓇᐃᔭᖅᑏᑦ 

$60,000 ᐅᖓᑖᓂ ᑮᓇᐅᔭᓕᐅᖃᑦᑕᕐᒪᑖ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᓕᐊᑦ. ᐊᖓᔪᖅᑳᖅ ᑮᑦ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐄ, ᐃᒃᓯᕙᐅᑕᖅ, ᒐᕙᒪᒃᑯᓐᓄ 

ᐃᖅᑲᓇᐃᔭᖅᑏᑦ  

$60,000-ᖏᓐᓃᑦᑐᓂ ᑮᓇᐅᔭᓕᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᑲᐃᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᖓᔪᖅᑳᖅ ᑮᑦ ᐲᑕᓴᓐ, 

ᒥᔅᑕ ᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓱᒫᓘᑎᒋᓪᓗᒍ ᐅᓂᒃᑲᐅᔾᔭᐅᒍᒪᖃᐃ 

ᐃᓚᖏᓂᒃᑯᐊ ᒫᕈᐊᖅᑕᓪᓗ ᐊᑭᓕᖅᓱᐃᓂᕋᐃᖕᒪᑕ 

ᐃᓐᑲᒥ ᑖᒃᓯᓕᐊᕆᔭᐅᓪᓗᑎᒃ ᑖᒃᓰᔭᖅᑕᐅᔭᕌᖓᑕ 

ᐃᓚᓐᖔᑎᖅᓯᒪᓐᖏᑦᑐᒥᒃ ᐲᖅᑕᐅᖃᑦᑕᖅᐹᑦ 

ᐅᕝᕙᓘᓐᓃᑦ ᐃᓚᓐᖔᑎᖅᓯᒪᓕᖅᑎᓪᓗᒋᑦ? 

ᖁᔭᓐᓇᒦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

2% ᐲᖅᑕᐅᖃᑦᑕᖅᑐᖅ ᓯᒃᑭᖓ 

ᐃᓚᓐᖓᖅᑕᐅᓚᐅᓐᖏᑎᓪᓗᒍ ᓱᓕ ᑭᓱᑐᐃᓐᓇᕐᓄᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪ ᒪᑐᐃᖅᓯᔾᔪᑎᓂᒃ ᑕᐃᓐᓇ 2% ᑕᐃᓚᐅᕐᒥᒐᒃᑯ 

ᑮᓇᐅᔭᓕᐅᕈᑕᐅᓪᓗᓂᓗ ᒐᕙᒪᒃᑯᓐᓄᑦ, ᑕᐃᒃᑯᐊᓗ 

ᒪᐅᖓ ᐃᖅᑲᓇᐃᔭᕆᐊᓚᐅᖅᖢᓂ ᐊᐅᓪᓚᕌᒥᒃ 

ᑕᐃᒃᑯᓂᖓ ᓇᒃᓴᖃᑦᑕᕐᒪᑕ. ᓴᖅᑭᑦᑎᔪᓐᓇᖅᐲᑦ 

ᖃᑦᓯᓕᐅᖃᑦᑕᕐᒪᖔᑦ ᓯᒃᑭᖏᓐᓂᒃ 

ᑖᒃᓯᓕᐅᖃᑦᑕᖅᑐᓂᒃ ᐊᒻᒪᓗ ᖃᑦᓯᑦ ᖃᓪᓗᓈᑦ 

ᓄᓇᖏᓐᓃᖔᖅᑐᑦ ᑖᒃᓰᔭᐅᑏᑦ 

ᐅᕙᒃᑎᓐᓅᖃᑦᑕᕐᒪᖔᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ ᒥᓂᔅᑕ 

ᐲᑕᓴᓐ, 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ, ᒥᔅᑕ ᐃᐊᓕᐊᑦ ᑕᐃᒪᐃᑦᑐᓂᒃ  

ᐱᓯᒪᒃᐸᑦ ᐊᑏᒃᑯᐊ ᖃᐃᑕᐅᕌᓪᓚᓚᕐᓕᑦ 

ᐊᑐᕐᓂᐊᕋᑦᑎᒃᑯᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, 

ᑕᐃᒪᒃᑐᓂᒃ ᑕᑯᔪᒪᔪᖓ ᕿᒥᕐᕈᓇᑦᑎᐊᕐᓂᐊᕋᒃᑯᑦ 

ᐋᖅᑭᒃᑕᐅᓯᒪᒐᓗᐊᕐᒪᑖᖅ ᑕᐃᒫᑦᑎᐊᖅ. 

 

ᑖᒃᑯᓇᓂ ᐱᓕᕆᕕᓕᕆᓂᑦᑎᓐᓂ ᐊᐱᕆᔪᒪᔪᖓ 

ᓇᒦᓕᕐᒪᖔᖅ ᐸᕐᓇᐃᔭᕐᓂᖅ ᑮᓇᐅᔭᓕᕆᓂᕐᓗ. 

ᒥᓂᔅᑕᐅᓇ ᐅᖃᐅᓯᖃᖃᑦᑕᖅᓯᒪᖕᒪᑦ ᑮᓇᐅᔭᓂᒃ 

ᐊᑐᓗᐊᖅᑕᐃᓕᒪᓂᒃ ᑮᓇᐅᔭᓂᒡᓗ 

ᐊᐅᓚᑦᑎᑦᑎᐊᕐᓕᖅ ᖄᖏᕐᓂᑯᓕᐅᕈᑎ ᐃᓛᒃ 

ᐊᒥᐊᒃᑯᖃᕐᓂᐊᕋᒥ ᐊᒻᒪ ᐅᕙᓂ 

ᐊᐱᕆᔪᒥᓇᐅᓪᓗᓂ. 

 

ᖃᐅᔨᒪᓪᓗᖓᓗ ᐊᕐᕌᒍᓂᒃ ᐊᒡᒋᖅᑐᓂᒃ ᓄᓇᕗᑦ 

ᒐᕙᒪᒃᑯᑦ ᐃᒡᓗᖁᑎᓕᒫᖏᑦ ᓄᓇᕗᑦ ᐃᓗᐊᓃᑦᑐᑦ 

$10 ᒥᓕᐊᓂᑦ ᒐᕙᒪᑐᖃᒃᑯᓐᓄᑦ ᐊᕙᓗᑕᐅᕙᒻᒪᑦ 

ᒫᓐᓇᒧᑦ ᐊᒻᒪᓗ ᑭᖑᓂᐊᒍᑦ ᓄᖅᑲᓂᐊᖅᑐᓂ. 

ᑮᓇᐅᔭᓂᒃ ᐊᑐᓗᐊᖅᑕᐃᓕᒪᓂᖅ ᐱᔾᔪᑎᒋᓪᓗᒍ, 

ᖃᓄᐃᓕᖅᐸᓄᑯᐊ ᓄᓇᕗᑦ ᒐᕙᒪᒃᑯᑦ ᑕᐃᒃᑯᐊ 

ᐃᒡᓗᕐᔪᐊᕌᓗᐃᑦ ᑮᓇᐅᔭᖅᑐᕈᑎᖏᑦ ᖃᓄᖅ 

ᐊᑭᓕᖅᓱᑕᐅᖃᑦᑕᓛᕐᒪᖔᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): 

ᖁᔭᓐᓇᒦᖅᖢᒍᓗᒥ ᒥᔅᑕ ᐃᐊᓕᐊᑦ ᐊᐱᖅᑯᑎᖃᕐᒪᑦ 

ᐊᑭᑐᔪᖅᑐᕈᑏᑦ ᒪᒃᑯᐊ ᐊᑭᑐᔪᑦ 

ᐊᑭᓕᐅᑎᒋᔭᐅᖃᑦᑕᕐᓂᖏᑦᑕ ᒥᒃᓵᓄᑦ. 

ᑮᓇᐅᔭᑦ…ᐃᓛᒃ ᒥᔅᑕ ᐃᐊᓕᐊᑦ ᐅᖃᐅᑎᔪᓐᓇᖅᑕᕋ 

ᐊᑐᖅᑐᐊᕈᑏᑦ ᑕᐃᒃᑯᐊ 

ᐃᓱᒪᒃᓴᖅᓯᐅᕈᑎᒋᔭᐅᑦᑎᐊᖃᑦᑕᖅᑐᖅ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᔭᖅᑖᕆᖃᑦᑕᖅᑕᑦᑎᓐᓄᑦ 

ᐊᑭᓕᖅᓱᑕᐅᖃᑦᑕᖅᖢᑎᒃ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᒪᓕᒡᓗᒋᑦ ᐃᓕᖅᑯᓯᓕᕆᔨᒃᑯᑦ, ᐃᓄᐃᑦ 

ᑕᐃᒎᓯᓕᐅᖅᑏᑦ ᑎᒥᖏᑦ ᒐᕙᒪᒃᑯᖕᓄᑦ 

ᓇᖕᒥᓂᕆᔭᐅᓕᕐᒪᑕ ᖃᓄᖏᒃᑯᑦ ᒐᕙᒪᒃᑯᓐᓄᑦ 

ᑎᒥᖁᑎᒋᔭᐅᓪᓗᑎᒃ ᓴᖅᑭᔮᖅᑐᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ, ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐱᖁᔭᕐᔪᐊᖅᑎᒍᑦ ᐃᒃᑯᐊ 

ᓄᐃᑕᐅᓯᒪᔪᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ):ᖁᔭᓐᓇᒦᒃ ᐃᒃᓯᕙᐅᑖᖅ, 

ᐃᒪᐃᑦᑐᓂᒃ ᓂᕆᐅᖕᓂᖃᖅᑐᒎᓚᓯᒪᔪᓂᒃ ᒥᓂᔅᑕ 

ᑕᐃᒃᑯᓄᖓ ᑎᑎᕋᓚᐅᖅᐹ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ 

ᖁᔭᓐᓇᒦᒃ, ᑎᑎᕋᕐᕕᒋᖃᑦᑕᓐᖏᑕᕗᑦ 

ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᓕᐅᖃᑦᑕᕆᐊᖃᓐᖏᑉᐸᑕ 

ᑎᑎᖅᑲᖅᑖᕆᐊᑐᖃᑦᑕᖏᑦᑐᒃ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, 

ᐅᕙᓃᒃᑲᑦᑕ ᒪᒃᐱᖅᑐᕋᖓ C-5, ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᑐᐊᒐᓕᕆᓂᕐᒧᑦ ᐸᕐᓇᐃᓂᖅ ᑮᓇᐅᔭᓪᓗ  

ᐊᐅᓚᑕᐅᓂᖏᑦ ᐃᓚᓐᖔᑎᖅᑕᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ, ᐅᑯᐊ ᐊᐱᕆᔪᒪᔭᒃᑲ 2007-ᒥ 

ᒪᓕᒐᓕᖅᐅᑏᑦ ᐱᖁᔨᕗᖔᓕᐅᓚᐅᖅᓯᒪᖕᒪᑕ 

ᐃᓚᓐᖔᑎᕆᖃᑦᑕᕐᓂᐊᕐᓂᖅ ᓯᒃᑭᓂ ᐊᒻᒪᓗ 

ᐅᑭᐅᖅᑕᖅᑐᒥᐅᑕᐅᔾᔪᓰᑦ ᑕᐃᒃᑯᐊ ᐊᑭᖏᑦ 

ᐋᖅᑭᒋᐊᖅᑕᐅᖁᓪᓗᒋᑦ ᐊᕐᕌᒍᑕᒫᑦ 

ᐊᑭᑦᑐᖅᐸᓪᓕᐊᓂᖅ ᐱᔾᔪᑎᒋᓪᓗᒍ ᐊᒻᒪᓗ ᑲᓇᑕᐅᑉ 

ᐅᑭᐅᖅᑕᖅᑐᖓᓂ ᑮᓇᐅᔭᑦ ᐃᓅᔾᔪᑏᑦ 

ᐊᑭᑐᓗᐊᕐᓂᖏᑦ ᐱᔾᔪᑎᒋᓪᓗᒋᑦ. 2008-ᒥ ᑲᓇᑕᐅᑉ 

ᒐᕙᒪᒃᑯᖏᑦᑕ ᐊᑐᕈᒫᕐᓂᐊᖅᑕᖏᑦᑎᒍᑦ 

ᓇᓗᓇᐃᖅᓯᓚᐅᖅᓯᒪᔪᖅ 10-ᐳᓴᒥᒡᒎᖅ 

ᐊᑭᑦᑐᕆᐊᖅᑕᐅᓂᐊᖅᑐᑦ 

ᐅᑭᐅᖅᑕᖅᑐᒥᐅᑕᐅᔾᔪᓯᐊᖏᑦ. 

 

2012-ᒥ ᔫᓂ 27-ᖑᑎᓪᓗᒍ ᑕᐃᒃᑯᐊ ᐱᖓᓱᑦ 

ᓯᕗᓕᖅᑏᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐊᐱᕆᓕᓚᐅᖅᓯᒪᖕᒪᑕ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐅᑭᐅᖅᑕᖅᑐᒥᐅᑕᐅᔾᔪᓯᐊᑦ ᐊᓐᖑᑎᓂᐊᕐᒪᑕ 

ᐃᓅᔾᔪᑏᑦ ᐊᑭᑦᑐᖅᐸᓪᓕᐊᓂᖏᑦ.  ᑕᒪᓐᓇᖃᐃ 

ᓂᓪᓕᐅᑎᒋᓚᐅᖅᐱᐅᒃ 2012-ᒥ ᑲᑎᒪᑎᓪᓗᒋᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖏᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᑦᑕ ᒥᓂᔅᑕᖏᑦ ᖃᓄᐃᓕᖓᓚᐅᖅᐸᑦ 

ᐊᑭᑦᑐᖅᐹᓪᓕᕈᓐᓇᕐᓂᐊᕐᒪᑕ 

ᐅᑭᐅᖅᑕᖅᑐᒥᐅᑕᐃᔾᔪᓰᑦ 

ᐃᓚᓐᖔᖅᑎᖅᑕᐅᖃᑦᑕᖅᑐᑦ ᐃᓐᑲᒻᑖᒃᓯᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑯᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᐊᐅᐸᓗᒃᑐᖅ 

ᑖᔅᓱᒥᖓ ᐊᐱᖅᑯᑎᖃᕐᒪᑦ. ᑖᓐᓇ 

ᓂᓪᓕᐅᑎᒋᓚᐅᓐᖏᑕᕋ 2012-ᒥ 

ᑲᑎᒪᕐᔪᐊᖅᑎᓪᓗᒋᑦ ᒥᔅᑕ ᕙᓚᕈᑎᒧᑦ 

ᐅᖃᓚᐅᓐᖏᑕᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐊᐅᐸᓗᒃᑐᖅ. 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᖃᑎᒋᓂᐊᖅᐱᒌᑦ ᑕᐃᒃᑯᐊ ᒥᓂᔅᑕᐅᖃᑎᑎᑦ 

ᐱᔾᔪᑎᒋᓪᓗᒋᑦ ᐅᑭᐅᖅᑕᖅᑐᒥᐅᑕᐅᔾᔪᓰᑦ 

ᐃᓚᓐᖔᖅᑎᖅᑕᐅᖃᑦᑕᖅᑐᑦ ᐃᓐᑲᒻᑖᒃᓯᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᑕᐅᓯᐊᕐᓇᒋᓂᒃᑯᐊ 

ᑲᑎᒪᖃᑎᒋᖃᑦᑕᖅᓯᒪᔭᒃᑲ ᒥᓂᔅᑕᐅᖃᑎᒃᑲ 

ᐅᖄᓚᐅᑎᒃᑯᑦ ᑕᐃᒪᐃᓕᖓᓚᐅᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐊᐅᐸᓗᒃᑐᖅ.  

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᕆᔭᐅᔪᖅ ᐊᐱᖅᑯᑎᒋᖃᑦᑕᖅᓯᒪᒐᒃᑯ 

ᑕᐃᒃᑯᐊ ᐃᖅᑲᓇᐃᔭᖃᑎᒌᖕᓂᕐᒧᑦ ᐊᖏᕈᑏᑦ 

ᐊᑎᓕᐅᖅᑕᐅᓚᐅᖅᓯᒪᔪᑦ ᐅᑎᕐᕕᐅᔪᒃᓴᐅᑕᐅᔪᓪᓗ 

ᔫᓂ 7-ᖑᑎᓪᓗᒍ ᐊᕐᕌᓃᒃᑯᐊ ᖃᖓ ᑕᐃᒃᑯᐊ 

2011-12 ᐅᓂᒃᑳᑦ ᓴᖅᑭᓛᖅᑭᒋᑦ ᑕᐃᒃᑯᐊ 

ᐅᖅᓱᐊᓗᖕᓄᑦ ᐅᑎᖅᑎᑕᐅᖃᑦᑕᖅᑐᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑯᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐅᓂᒃᑳᕆᓛᖅᑕᕗᑦ 

ᐅᐱᕐᖓᖑᓕᖅᐸᑦ ᐱᔭᕇᖅᓯᒪᓕᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᒋᓪᓗᒋᑦ  

ᓄᓇᒥᐅᑕᓂᒃ ᐊᑐᐃᓐᓇᖃᕐᓂᖅ ᐊᕙᑎᒥᓪᓗ 

ᐊᒃᑐᐃᓂᐊᕐᓂᖓ DDP-ᓂᒃᑯᐊ ᓄᓇᕗᒻᒥ 

ᐊᒃᑐᐃᓂᖃᓚᐅᕐᒪᑕ ᐅᔭᕋᖕᓂᐊᖅᑏᑦ ᒫᓐᓇ ᓄᓇᕗᑦ 

ᒐᕙᒪᒃᑯᖏᓐᓂᑦ ᐊᖏᖃᑎᖃᖅᓯᒪᖕᒪᑕ.  

 

ᐊᒻᒪᓗ ᐊᕐᕌᒍᑕᒫᖅᓯᐅᑏᑦ ᐅᖅᓱᐊᓘᑉ 

ᐅᑎᖅᑎᑕᐅᓂᐊᕐᓂᖏᓐᓅᖓᔪᑦ ᐅᖃᖅᓯᒪᖕᒪᑕ 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖃᑎᖃᕐᓂᐊᖅᖢᑎᒃ 

ᐱᕙᓪᓕᐊᔪᓕᕆᔨᒃᑯᓐᓂᑦ, ᐃᖏᕐᕋᔪᑎᓕᕆᔨᒃᑯᓐᓂᑦ 

ᐃᑲᔫᑏᑦ ᐅᓄᖅᓯᕙᓪᓕᐊᓂᐊᕐᒪᑕ ᐊᖏᕈᑎᑎᒎᖅᑐᑦ 

ᐱᔾᔪᑎᒋᓪᓗᒋᑦ ᐅᖅᓱᐊᓗᒃᑎᒍᑦ ᑖᒃᓰᔭᐅᑏᑦ 

ᐅᑎᖅᑎᑕᐅᖃᑦᑕᕐᓂᖏᑦ.  

 

ᓄᓇᕗᑦ ᒐᕙᒪᒃᑯᑦ ᒫᓐᓇ ᐋᔩᕈᑎᖃᖅᐹᑦ 

ᐊᖏᕈᑎᒥᒃ ᓲᕐᓗ ᓄᓘᔮᖕᓂᒃ 

ᐅᔭᕋᖕᓂᐊᖅᑎᓕᕆᔨᒃᑯᓐᓂᑦ ᐅᕝᕙᓘᓐᓃᑦ 

ᑕᐃᒪᐃᑦᑐᓕᕆᔨᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅᑕ ᐊᐅᐸᓗᒃᑐᖅ 

ᐊᐱᕆᖕᒪᑦ. ᑮᓇᐅᔭᓕᕆᔨᒃᑯᑦ 

ᐋᔩᖃᑎᖃᖃᑦᑕᖏᑦᑐᑦ ᐊᓯᑦᑕᓕ ᑕᐃᒃᑯᐊ 

ᐱᓕᕆᐊᕆᖃᑦᑕᕐᒪᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᓈᕐᓗᒍ ᐅᓇ ᐊᐱᕆᔾᔪᑎᒋᔪᒪᖕᒥᔭᕋ. ᐊᕐᕌᓂᓂᑦ 

ᐊᑐᖃᑦᑕᖅᓯᒪᔪᓂᑦ ᐅᓂᒃᑳᓕᐊᑦ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᒐᕙᒪᒃᑯᖏᑦᑕ ᐅᖅᓯᐊᓗᖕᓄᑦ ᑖᒃᓰᔭᐅᑏᑦ 

ᐅᑎᖅᑎᑕᐅᖃᑦᑕᕐᓂᖏᑦ ᑕᐃᒪᐃᑕᐅᖃᑦᑕᕐᒪᑕ 

ᐅᖅᓱᐊᓘᑉ ᐊᑭᖓ ᐊᓯᔾᔨᖅᑕᕐᒪᑕ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᐃᓚᓕᐅᔾᔨᓯᒪᓂᐊᖅᖢᑎᒃ 

ᐅᖅᓱᐊᓗᐃᑦ ᑖᒃᓰᔭᐅᑏᑦ ᐅᑎᖅᑎᒍᑎᖏᓐᓂᑦ 

ᐱᒋᐊᕐᓗᒍ 2009-10-ᒥ. ᖃᓄᖅ 

ᕿᒥᕐᕈᓇᓐᓂᖅᑕᖃᓚᐅᖅᑎᓪᓗᒍ ᑭᓱᒥᒃ 

ᓴᖅᑭᖅᑐᖃᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᔅᑕ ᐊᐅᐸᓗᒃᑐᖅ 

ᓇᓗᓇᐃᖅᓯᒋᐊᒃᑲᓐᓂᕈᒃ ᑖᓐᓇ ᐊᐱᖅᑯᑎᒋᔭᐃᑦ 

ᑐᑭᓯᑦᑎᐊᕐᓂᐊᕋᒃᑯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐊᐅᐸᓗᒃᑐᖅ ᑐᑭᓯᓇᖅᓯᑎᒋᐊᓚᐅᕈᒃ 

ᐊᐱᖅᑯᑎᒋᔭᐃᑦ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᐅᖃᖅᑲᐅᒐᒪ ᑕᐃᑦᓱᒪᓂ ᑕᒪᒃᑯᐊ 

ᓄᓇᒥᐅᑕᐃᑦ ᐊᑐᖅᑕᐅᖕᒪᑕ ᐊᒻᒪᓗ ᐊᔾᔨᒌᖏᑦᑐᑦ 

ᐱᓕᕆᕕᐅᔪᑦ ᐊᑐᖃᑦᑕᕐᒪᑕ ᑖᒃᑯᓂᖓ 

ᑖᒃᓯᔭᐃᔭᕈᑎᓂᒃ. 

 

ᐊᐱᖅᑯᑎᒋᒍᒪᖅᑲᐅᒐᒃᑯ ᑖᒃᑯᐊ ᐅᖅᓱᐊᓗᖕᓄᑦ 

ᐅᑎᕐᕕᐅᒑᖓᑕ 2009-2010 ᐱᒋᐊᖅᓱᑎᒃ ᑕᒡᕙᓂ 

ᕿᒥᕐᕈᓂᐅᔪᒥ ᑭᓱᓂᒃ ᖃᐅᔨᓚᐅᖅᑭᓯ 

ᐃᓱᒫᓘᑕᐅᔪᓂᒃ ᐊᒻᒪᓗ ᖃᓄᖅ 

ᐃᓱᒪᓕᐅᕈᑎᖃᓚᐅᖅᑭᓯ ᑕᒪᓐᓇ ᕿᒥᕐᕈᓂᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ 

ᑐᑭᓯᓇᖅᓯᑎᒋᐊᕋᕕᐅᒃ ᑖᓐᓇ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᕆᕙᕋ ᐊᐱᖅᓱᕐᖓᑦ 

ᐊᒥᓱᑲᓪᓚᖕᓂᒃ ᐊᓯᔾᔩᓯᒪᒐᑦᑕ ᑖᒃᑯᓂᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᓂᔅᑕ ᐲᑕᓴᓐ. 

ᒥᔅᑕ ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᒃᓯᕋᖅᓯᒪᔪᖃᖅᑲᑦ ᓄᓇᕗᑦ ᒐᕙᒪᖏᑦᑕ 

ᐃᖅᑲᓇᐃᔭᖃᑎᖏᓐᓂᒃ ᐊᓯᔾᔩᒍᒪᔪᓂᒃ ᑕᒪᒃᑯᐊ 

ᐅᑎᕐᕕᐅᑦᓯᐊᖃᑦᑕᖁᓪᓗᒋᑦ ᐃᓛᒃ 

ᐅᑎᕐᕕᐅᖃᑦᑕᖅᑐᑦ ᐅᓄᖅᓯᒋᐊᖁᓪᓗᒋᑦ ᓄᓇᕗᒧᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᔅᑕ ᐊᐅᐸᓗᒃᑐᖅ ᖁᔭᒋᕙᕋ 

ᐊᐱᖅᓱᕐᖓᑦ ᑕᒪᒃᑯᓂᖓ ᑖᒃᑯᐊ ᐊᐱᖅᓲᑎᖏᑦ 

ᐊᓯᐊᓄᑦ ᐱᓕᕆᕕᐅᔪᒧᑦ 

ᑐᕌᖅᑎᒍᒪᒐᔭᖅᑐᒃᓴᐅᔭᖏᑦ ᑮᓇᐅᔭᓕᕆᔨᐅᓪᓗᑕᓕ 

ᐊᑭᓖᖃᑦᑕᖅᑐᒍᑦ ᑖᒃᑯᓂᖓ ᐊᑐᓕᖁᔭᐅᔪᑦ 

ᒪᓕᒃᑐᒍ ᑖᒃᑯᐊᓗ ᐅᔭᕋᖕᓂᐊᕐᕖᑦ ᒪᓕᑦᓯᐊᖁᓪᓗᒋᑦ 

ᒪᓕᒋᐊᓕᖕᒥᓂᒃ ᐊᖏᖃᑎᒌᒍᑎᓂᒃ ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃ ᐊᐱᖅᓲᑎᒋᑦᓯᐊᒻᒪᕆᖕᓂᐊᖅᑕᕋ ᑕᒡᕗᖓ 

ᐱᓕᕆᕕᐅᔪᒧᑦ ᐊᓯᖏᑦᑕᐅᖅ ᑐᓴᕈᒪᖕᒪᑕ ᑕᒪᒃᑯᐊ 

ᐱᔨᑦᓯᕋᐅᑏᑦ ᓄᓇᒥᐅᑕᓂᒃ ᓄᓇᕗᕐᒥ 

ᖁᕝᕙᐃᕆᐊᖃᕐᒪᑦ ᓄᓇᕗᑦᑎᓐᓂᓐᖏᓛᒃ 

ᐊᖏᔪᒻᒪᕆᐊᓘᑎᓪᓗᒍ ᓲᕐᓗ ᐃᑲᔪᒻᒪᕆᓚᖓᖕᒪᑦ 

ᐊᔾᔨᒋᖏᒻᒪᕆᓕᖅᑕᖓ ᖃᒪᓂᑦᑐᐊᕐᒥ ᐃ ᑕᐃᒪ 

ᓈᒻᒪᒃᓯᒃᐸᑦ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓲᑎᒋᓛᖅᑕᕋ ᑕᒪᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ 

ᐅᖃᐅᓯᒃᓴᑐᐃᓐᓇᐅᖅᑰᕐᒪᑦ. ᑲᔪᓯᓗᖓ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ (ᑐᓵᔨᒃᑯᑦ) ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕕᓯ 2013 

ᐅᖃᖅᓯᒪᖕᒪᑕ ᑖᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ 

ᓯᓚᑦᑐᖅᓴᕐᕕᖕᒧᑦ ᐱᐊᓂᒃᑕᐅᓯᒪᓕᕐᒪᑦ ᑭᓱᓂᒃ 

ᖃᓄᐃᓕᐅᕈᑕᐅᓂᐊᕐᒪᖔᑕ ᑖᒃᑯᐊ ᓯᓚᑦᑐᖅᓴᕐᕕᖕᒥ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᒡᓗ ᒥᔅ ᐅᒡᔪᒃ ᐊᐱᕆᕋᑖᕐᖓᑦ 

ᐅᖃᐅᓯᖃᖅᐸᓪᓚᐃᖕᒪᑦ ᒪᒃᐱᒐᖓᓂ ᐅᖃᕈᓐᓇᖅᑲᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅ ᐅᒡᔪᒃ 

ᓇᓕᐊᖕᓂᒃ ᒪᒃᐱᖅᑐᒐᕐᒦᒻᒪᖔᖅᐱᑦ 

ᓇᓗᓇᐃᖅᓯᑲᐃᓐᓇᓚᐅᕆᑦ. ᒥᔅ ᐅᒡᔪᒃ. 

 

ᐅᒡᔪᒃ: ᖁᔭᓐᓇᒦᒃ, (ᑐᓵᔨᒃᑯᑦ) ᐃᖅᑲᓇᐃᔭᖅᑐᑦ 

ᓈᓴᖅᑕᐅᓂᖏᑦ ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᑖᒃᑯᓇᓂ 

ᐸᕐᓇᒃᑕᐅᓯᒪᔪᓂ ᐸᕐᓇᒃᑕᐅᓯᒪᔪᓃᑦᑐᓃᒃᑯᕕᑦ 

ᐊᐅᓚᓂᕐᒧᑦ ᐸᕐᓇᐅᑎᒦᒃᑯᕕᑦ ᖃᓪᓗᓇᐅᔨᖓᔪᓂᑦ 

ᐸᕐᓇᒃᑕᐅᓯᒪᔪᓂ ᓇᓕᐊᖕᓂ ᒪᒃᐱᖅᑐᒐᖓᓃᒻᒪᖔᑦ 

ᐅᕝᕙᓘᓐᓃᑦ ᑕᒪᐅᓇᑐᐃᓐᓇᖅ ᐊᐱᕆᕕᑦ? ᒥᔅ 

ᐅᒡᔪᒃ. 

 

ᐅᒡᔪᒃ: ᐄ, ᐅᑯᓇᓂ ᖁᖅᓱᖅᑐᓃᑦᑐᓂᒃ ᐊᐱᕆᔪᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅ ᐅᒡᔪᒃ. ᑖᒃᑯᐊ 

ᐱᓯᒪᔭᑎᑦ ᒥᓂᔅᑕ  

ᐱᓯᒪᖏᒻᒪᒋᑦ, ᑖᓐᓇ ᓇᓂᔪᓐᓇᕐᓂᕈᕕᐅᒃ 

ᑭᐅᔭᐅᑦᑎᐊᖁᒐᓗᐊᕐᒥᒐᒃᑭᑦ ᑭᐅᔭᐅᑦᑎᐊᖁᓪᓗᑎᓪᓗ 

ᑖᓐᓇ ᓇᓂᔪᓐᓇᕐᓂᕈᕕᐅᒃ ᑕᕝᕙᓂ 

ᐸᕐᓇᑦᑕᐅᓯᒪᔪᓂ, ᐊᐅᓚᓂᕐᒧᑦ ᐸᕐᓇᐅᑎᓪᓚᕆᒻᒥ, 

ᐊᑐᖅᑕᐅᔪᒪᔪᓂ ᐸᕐᓇᑦᑕᐅᔪ)ᒪᔪᓂ 

ᓇᓕᐊᓐᓃᒻᒪᖔᑦ. ᑐᑭᓯᔭᓯᖃᐃ ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᒪᑉᐱᒐᖅ 19-ᒦᑦᑐᖅ ᑕᕝᕙᓂ 

ᐱᓕᕆᐊᔅᓴᓂ ᐸᕐᓇᐅᑎᓂ. ᑖᓐᓇ ᐋᖅᑭᓐᖑᐊᖅ 

ᑐᒡᓕᐊ, ᑖᓐᓇ ᒥᓂᔅᑕᐅᑉ ᑐᒡᓕᐊ ᐅᖃᖅᓯᒪᔪᖅ 

ᐊᔪᖏᑉᐸᑦ ᑭᐅᒍᓐᓇᖅᐸᑦ ᑭᐅᑎᒍᓐᓇᕈᕕᐅᒃ. 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᓐᓇ 

ᐃᓚᒋᒻᒪᒍ ᑖᒃᑯᐊ ᐊᖏᔪᖅᑳᖃᕐᕕᒦᑦᑐᑦ ᑖᓐᓇ 

ᐃᓚᒋᒻᒪᒍ ᐃᒪᓐᓇ ᓈᓴᖅᑕᐅᖏᓐᓇᖅᑑᑉ ᐃᓚᖓᓂ 

ᐊᕐᕌᒍ ᑖᓐᓇ ᓄᓇᕗᑦ ᓯᓚᑦᑐᓴᕐᕕᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ. ᑖᓵᒃᑯᐊ 

ᓇᓴᖅᑕᐅᓂᖓ ᓯᓚᑦᑐᓴᕐᑯᐅᑉ ᑭᓯᐊᓂ 

ᐱᐊᓂᒃᓯᒪᔪᖅ, ᑖᓐᓇᓕ ᐊᔾᔨᒋᖏᑕᖓᒍᑦ 

ᓈᓴᖅᑕᐅᖃᑦᑕᕐᒪᑕ ᐃᒪᓐᓇ ᐱᓕᕆᕕᐅᑉ ᐃᓗᐊᓂ 

ᐃᑲᔫᑎᖁᓪᓗᒍ ᑎᒥᐅᔪᐃᑦ ᓄᓇᕗᑦ ᓯᓚᑦᑐᓴᕐᕕᑎᑐᑦ 

ᖃᓄᖅ ᐱᓕᕆᑦᑎᐊᓂᖅᓴᐅᒍᓐᓇᕐᒪᖔᑕ.  

 

ᑕᒪᒃᑯᐊ ᓈᓴᕐᓂᐅᔪᑦ ᑭᓪᓕᓯᓂᐊᕐᓂᐅᔪᑦ 

ᑐᓴᖃᑎᒌᖃᑦᑕᖅᑕᕗᑦ ᑕᐃᑯᖓ ᓯᓚᑦᑐᓴᕐᕕᒻᒧᑦ 

ᑭᓯᐊᓂ ᐅᓪᓗᒥ ᐅᕙᓃᖏᒻᒪᑕ ᑕᐃᒫᒃ 

ᖃᓄᐃᓕᓐᓂᕐᒪᖔᑕ ᐅᑎᕆᐊᖃᕋᔭᖅᑐᒍᑦ. ᑕᐃᒫᒃ 

ᐅᕙᒍᑦ ᓈᓴᐃᖃᑦᑕᕋᑦᑕ ᑭᓪᓕᓯᓂᐊᖃᑦᑕᕋᑦᑕ 

ᓄᓇᕗᑦ ᓯᓚᑦᑐᓴᕐᕕᓪᓗ. 

 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᕐᕕᒋᖅᑳᕐᓗᒋᑦ ᑭᓯᐊᓂ ᑭᓱᓂᒃ 

ᓴᖅᑭᑦᑎᒍᓐᓇᕐᒪᖔᑕ ᐅᖃᕐᕕᒋᖅᑳᕆᐊᖃᕋᔭᖅᑕᕗᑦ. 

ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑖᓯ. ᒥᔅ ᐅᒡᔪᒃ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. 

ᑐᓴᖅᑕᐅᒋᐊᖃᖏᑦᓱᑉᐸᓗᑦᑎᓪᓗᒋᑦ ᐅᖄᓪᓚᒻᒪᑦ. 

ᑖᒻᓇᑦᑕᐅᖅ ᑐᓴᖅᑕᐅᒋᐊᖃᖏᑐᔅᓴᐅᔫᒐᓗᐊᖅ. 

(ᑐᓵᔨᑎᒍᑦ) ᑖᒃᑯᐊ ᑎᑎᕋᖅᓯᒪᔭᓯ 2013 

ᐱᓕᕆᐊᔅᓴᓂ ᐅᖃᖅᓯᒪᒻᒪᑦ ᑖᓐᓇ 

ᓯᕗᓪᓕᐅᔾᔭᐅᓯᒪᔪᖅ ᐃᓚᖓᑦ, ᑖᒃᑯᐊ 

ᐃᖅᑲᓇᐃᔭᖅᑎᑦ ᓈᓴᖅᑕᐅᓗᑎᒃ 

ᐋᓐᓂᐊᖅᑐᓕᕆᔨᒃᑯᓐᓂ ᐊᒻᒪᓗ 

ᐃᖅᑲᓴᐃᔭᖅᑎᑖᖅᐸᓪᓕᐊᔾᔪᑎᖏᑦ. 

 

ᐃᓕᓴᖅᓯᓯᒪᓪᓗᑎᑦ ᒥᓂᔅᑕᐅᒐᕕᑦ ᑭᓱᓂᒃ 

ᓂᕆᐅᑉᐱᑦ, ᑭᓱᓂᒃ ᓇᓗᓇᐃᔭᐃᓂᐊᕐᓂᖓᓂᒃ 

ᑕᒪᓐᓇ ᑭᓪᓕᓯᓂᐊᕐᓂᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᒃ. ᒥᓂᒡᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᒥᔅ ᐅᒡᔪᒃ 

ᐊᐱᕆᒻᒪᑦ. ᑖᒃᑯᐊ ᑕᒪᕐᒥᒃ ᐅᖃᕐᕕᒋᓯᒪᔮᒃᑲ 

ᒥᓂᔅᑕᐅᑉ ᑐᒡᓕᖏᑦ. ᑖᓐᓇ ᒥᓂᔅᑕᐅᑉ ᑐᒡᓕᖓ 

ᐅᓂᒃᑳᖅᑎᓐᓂᐊᕋᒃᑯ ᑭᓱᓂᒃ ᑕᐅᑐᓚᐅᕐᒪᖔᑕ 

ᑕᒪᑐᒥᖓ ᑭᓪᓕᓯᓂᐊᖅᑎᓪᓗᑕ. ᖁᔭᓐᓇᒦᒃ, 

ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᓇᓪᓕᐊ ᐃᓕᓴᕆᓚᖓᕙᕗᑦ ᑐᒡᓕ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᒪᒥᐊᓇᖅ, 

ᑐᒡᓕᐊ ᒥᓂᔅᑕᐅᑉ ᑯᕆᔅ ᑖᓯ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑕᖅ. ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᒻᒥᓂᖅ 

ᐃᖅᑲᓴᐃᔭᖅᑎᑖᖃᑦᑕᕈᑎᖃᕐᒪᑕ ᐊᒻᒪᓗ ᑖᓐᓇ 

ᑲᒪᒋᔭᐅᓂᖓ ᑐᓂᔭᐅᓯᒪᒻᒪᑦ ᒥᓂᔅᑕᐅᑉ ᑐᒡᓕᐊᓄᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᑖᒃᑯᐊ 

ᒪᓕᑐᐃᓐᓇᖃᑦᑕᖅᑕᕗᑦ ᓈᓴᐃᔾᔪᑎᓂ, ᑕᒪᓐᓇ 

ᐊᑐᖅᑕᐅᑦᑎᐊᕋᓗᐊᕐᒪᖔᑦ, ᒪᓕᒐᓗᐊᕐᒪᖔᑕ 

ᐃᖅᑲᓇᐃᔭᖅᑎᑖᕈᑎᒋᖃᑦᑕᑎᐊᖅᑐᓂᒃ. 

 

ᑕᐃᒫᔅᓴᐃᓐᓇᖅ ᑕᒻᒪᖅᓯᒪᔪᖅᓯᐅᖅᑎᐅᑉ ᐊᓪᓚᕕᖓ 

ᑕᐃᒪᐃᓕᐅᓲᖑᒻᒪᑦ ᐱᓕᕆᐊᒥᑎᒍᑦ. ᑖᒃᑯᐊ 

ᕿᒥᕐᕈᒐᔭᖅᑐᑦ ᐱᓕᕆᐊᔅᓴᕆᑎᑕᐅᔪᑦ 

ᑲᒪᒋᔭᐅᒐᓗᐊᕐᒪᖔᑕ ᐃᖅᑲᓴᐃᔭᖅᑎᓪᓗ 

ᐱᓕᕆᐊᔅᓴᒥᓂᒃ ᑲᒪᒐᓗᐊᕐᒪᖔᑕ.  

 

ᑕᐃᒪ ᑎᑎᕋᖅᓯᒪᔭᕗᑦ ᒪᓕᑦᑎᐊᕋᓗᐊᕐᒪᖔᑕ 

ᑖᒃᑯᓂᖓ ᒪᓕᒋᐊᓕᓐᓂᒃ 

ᐃᖅᑲᓇᐃᔭᖅᑎᑖᖅᐸᓪᓕᐊᓗᓂ ᓇᒧᓪᓗ 

ᓄᑦᑎᕐᓂᐊᖅᑐᓪᓗ ᑭᓇᒃᑯᓪᓗ 

ᐊᑎᓕᐅᖅᑎᐅᒋᐊᖃᕐᒪᖔᑕ ᐃᖅᑲᓇᐃᔭᖅᑏᓪᓗ. 

ᐊᑭᑦᑐᕋᐅᑕᐅᒋᐊᓖᑦ ᑐᖅᑯᖅᑕᐅᓯᒪᕕᖏᑦ. 

ᐋᖅᑭᓯᒪᔾᔪᑎᑦᑎᐊᕙᐃᑦ 

ᐃᖅᑲᓇᐃᔭᖅᑎᖃᑦᓯᐊᓂᐊᕐᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑖᓯ. 

ᐃᖅᑲᐃᑎᓚᐅᕐᓚᔅᓯ ᐅᕙᓃᒃᑲᑦᑕ ᒪᒃᐱᖅᑐᕋᖓᓂ C-

5. ᓱᓕ ᐊᐱᖅᑯᓯᑕᖃᖅᑐᖃᖅᐸ? ᐅᕙᓃᒃᑲᑦᑕ C-5. 

ᐱᓕᕆᕝᕕᐅᑉ ᓇᐃᓈᕈᑎᖓ. ᑮᓇᐅᔭᓕᕆᔨᒃᑯᑦ. 

ᐊᑐᐊᒐᓕᕆᓂᖅ ᐸᕐᓇᐃᓂᓪᓗ. ᑲᑎᒃᖢᒋᑦ 

ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᔅᓴᑦ. 

$7,783,000. ᐊᖏᖅᐱᓯᐅᒃ? 

 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᓚᐅᕐᒥᓚᕗᑦ 

ᑕᕝᕗᖓ ᓈᓴᐅᑎᖓ C-6. ᑮᓇᐅᔭᓕᕆᔨᒃᑯ., 

ᐱᓕᕆᕝᕕᐅᑉ ᓇᐅᓈᕈᑎᖓ. ᐃᖅᑲᓇᐃᔭᕐᕕᒻᒥᓂ 

ᑕᒻᒪᖅᓯᒪᔪᖅᓯᐅᖅᑏᑦ ᐱᔨᑦᓯᕈᑎᖏᑦ. ᑕᕝᕙᓂ 

ᐊᐱᖅᑯᑎᔅᓴᖃᕋᒪ ᐅᕙᓃᓪᓗᖓ 

ᐊᐱᖅᓱᕈᓐᓇᖏᓐᓇᒪ ᒥᔅᑕ ᓂᖏᐅᖓᓐ 

ᐃᒃᓯᕚᖔᑲᐃᓐᓇᕐᓂᐊᕐᒪᑦ. ᐃᒃᓯᕙᐅᑕᓐᓄᐊᕐᓗᖓ 

ᐊᐱᖅᓱᕐᓂᐊᕋᒪ.  

 

ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ. ᑖᓐᓇ 

ᐊᐱᖅᓱᕈᒪᔪᖅ ᐃᓕᑕᕆᓚᐅᕐᓂᐊᕋᒃᑯ ᑕᕝᕙᓂ C-6-

ᒦᑦᑐᒥᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᑐᑭᓯᒋᐊᕈᒪᓪᓗᖓ, ᐱᓕᕆᕝᕕᐅᑉ ᐃᓗᐊᓂ. ᑕᐃᒪᓕ 

ᐃᓄᑦᑎᑑᖓᔪᓂᒃ ᐱᓯᒪᔪᓐᓃᕐᒥᒐᒪ ᐊᑎᖓ 

ᐳᐃᒍᑲᐅᖅᑐᖅᐸᕋ ᓇᒻᒥᓂᖃᐃ ᐊᑎᕐᓗᒍᐊᐃ. 

ᑖᒃᑯᐊ ᒥᔅᓵᓄᑦ ᐊᐱᖅᓱᕈᒪᔪᖓ ᐱᓕᕆᕝᕕᐅᑉ 

ᐃᓗᐊᓂ ᑕᒻᒪᖅᓯᒪᔪᖅᓯᐅᕐᓂᐅᖃᑦᑕᖅᑐᓂᒃ. 

ᐃᒃᓯᕙᐅᑖᖅ, ᓯᕗᓪᓕᖅᐹᒥ ᐊᐱᕆᓚᐅᕐᓚᖓ, ᖃᔅᓯᑦ 

ᒥᓂᔅᑕᐅᖃᐃ ᐅᖃᐅᑎᔪᓐᓇᖅᐹᖓ ᖃᔅᓰᖅᓱᖅᖢᑎᒃ 

ᐱᓕᕆᕝᕕᐅᑉ ᐃᓗᐊᓂ ᑕᒻᒪᖅᓯᒪᔪᖅᓯᐅᓂᕐᒥᒃ 

ᐊᑐᖃᑦᑕᖅᐸᑦ ᐊᕐᕌᒎᑉ ᐃᓗᐊᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ 

ᐊᐱᖅᑯᑎᖓᓄᑦ. ᑖᓐᓇ ᐅᓪᓗᒥᒧᑦ 

ᐊᓐᖑᑎᓯᒪᔪᔅᓴᐅᔫᒐᓗᐊᖅ ᐊᐃᐳᕈ 1-ᒥ ᔮᓐᓄᐊᕆ 

15-ᒧᑦ, 2012, ᔮᓐᓄᐊᕆ 15, 2012 

ᐱᐊᓂᒃᑕᐅᓚᐅᖅᑐᑦ 16 ᐃᓚᖃᖅᓱᑎᒃ 6-ᓂᒃ 

ᒪᓕᒋᐊᓕᓐᓄᑦ ᐊᐅᓚᔾᔪᑎᓄᑦ ᑮᓇᐅᔭᓂᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᒥᒃ 

ᐅᖃᐅᔾᔭᐅᓚᐅᕐᒥᓚᖓ ᖃᓄᖅ ᖃᓄᐃᑦᑐᖃᕌᖓᑦ 

ᐅᕝᕙᓘᓐᓃᑦ ᑭᓱᒥᒃ ᐱᔾᔪᑎᖃᓕᕌᖓᒥᒃ 

ᑐᑭᑖᖃᑦᑕᖅᐸᑦ  

ᑕᒻᒪᖅᓯᒪᔪᖅᓯᐅᑎᓂᒃ ᐅᓇ 

ᑕᑯᓇᒃᑕᐅᔭᕆᐊᖃᓕᖅᑐᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ ᐃᓄᒃ. 

ᑭᒡᓕᓯᓂᐊᖅᑏᑦ ᐊᑦᑕᓇᖅᑕᐃᓕᒪᔪᓂᒃ 

ᓈᓴᐅᔾᔪᑎᖃᖃᑦᑕᖅᑐᑦ ᐋᖅᑭᔅᓱᐃᔾᔪᑎᒋᓪᓗᒍ 

ᐱᓕᕆᔾᔪᑎᒋᓂᐊᖅᑕᒥᓂᒃ ᐋᖅᑭᔅᓯᒡᓗᑎᒃ 

ᑐᑭᓯᒋᐊᕈᑎᒃᓴᓂᒃ ᐊᔾᔨᒌᓐᖏᑦᑐᓂᒃ ᐱᓕᕆᕕᐅᔪᓂᒃ 

ᑐᒃᓯᕋᐅᑎᖏᓐᓂᒃ ᑕᐃᒃᑯᐊ ᑭᒡᓕᓯᓂᐊᖅᑕᐅᒍᒪᔪᐃᑦ 

ᐃᓛᓐᓂᒃᑯᑦ ᐊᑕᐅᓯᐊᖅᓱᒍᓘᓐᓃᑦ. ᑖᓐᓇ 

ᐱᓕᕆᕕᐅᔪᖅ ᐃᒪᓐᓇ ᐱᓕᕆᐊᖃᕈᓐᓇᕐᖓᑕ 

ᑭᓯᐊᓂ ᑲᒪᒋᐊᓕᖕᓂᒃ ᐊᒻᒪᓗ ᑕᒪᒃᑯᐊ 

ᐱᕕᒃᓴᖃᑦᓯᐊᕆᐊᖃᖅᓱᑎᒃ ᐊᑯᓂᕈᓘᖃᑦᑕᕐᒪᑕ, 

ᑕᐃᒫᒃ ᐅᔾᔨᖅᑐᕆᐊᖃᕋᑦᑕ ᖃᓄᑎᒋ ᐱᓕᕆᐊᒃᓴᓂᒃ 

ᑎᒍᓯᓕᕋᓗᐊᕐᒪᖔᑕ. ᑕᒪᓐᓇ ᐱᖕᒪᕆᐊᓘᖕᒪᑦ 

ᑭᒡᓕᓯᓂᐊᕐᓂᖅ, ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒡᓗ 

ᒥᓂᔅᑕ ᐲᑕᓴᓐ. ᑖᒃᑯᐊᓕ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᑦ ᐅᕝᕙᓘᓐᓃᑦ ᐃᓄᑐᐃᓐᓇᖅᑎᒍᑦ 

ᐅᔾᔨᕆᔭᖃᕈᑦᑕ ᐃᓱᒪᖃᕈᑦᑕᓘᓐᓃᑦ ᒐᕙᒪᒃᑯᑦ 

ᑮᓇᐅᔭᓕᕆᓂᕐᒧᑦ ᒪᓕᒐᖏᓐᓂᒃ 

ᒪᓕᒃᑎᐊᖏᑦᑐᖃᕋᓱᒋᓗᒍ. ᖃᓄᖅ ᒪᓕᒐᖃᖅᐱᑕ, 

ᖃᓄᖅ ᑐᓴᖅᑎᑦᑎᔪᓐᓇᖅᐱᑕ? ᒪᓕᒐᖅᑕᖃᖅᐸ 

ᓇᓗᓇᐃᖅᓯᒪᔪᓂᒃ ᑭᓇᑐᐃᓐᓇᖅ ᑲᖐᓱᒃᑯᓂ 

ᒐᕙᒪᒃᑯᑦ ᑮᓇᐅᔭᖏᓐᓂᒃ 

ᐊᑐᖅᑎᐊᖏᑦᑐᖃᓕᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᓄᒃ ᑐᑭᑖᖅᑎᑕᐅᑦᓯᐊᕋᑖᕐᒪᑦ  

ᓇᓗᓇᐃᕆᒍᓐᓇᕈᕕᑦ ᑖᑦᓱᒥᖓ.  ᐃᒃᓯᕙᐅᑕᖅ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒪᓐᓇᖃᐃ, 

ᐃᒪᓐᓇᖔᖃᐃ. ᑮᓇᔭᓕᕆᓂᕐᒧᑦ ᒪᓕᒐᖅᑕᕐᒪᑦ 

ᒐᕙᒪᒃᑯᑦ ᒪᓕᒐᖏᑦ. ᑖᒃᑯᐊ ᑭᓇᑐᐃᓐᓇᐅᑉ 

ᐃᓄᑐᐃᓐᓇᐅᑉ ᒪᓕᒃᑎᐊᖅᑕᐅᖏᑦᑐᖃᕋᓱᒋᒍᓂᒋᑦ 

ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐃᖅᑲᓇᔭᖅᑎᐅᔪᖅ, 

ᑖᒃᑯᓂᖓ ᒪᓕᒃᑎᐊᖅᑕᐅᖏᑦᑐᖃᕋᓱᒋᓐᓈᒍᓂ 

ᓇᓕᐊᓐᓂᑐᐃᓐᓇᖅ, ᖃᓄᐃᓕᐅᕈᓐᓇᖅᐱᑕ 

ᓇᒧᓐᖓᕆᐊᖃᖅᐱᑕ? ᒪᓕᒐᖅᑕᖃᖅᐸ 

ᐅᖃᖅᓯᒪᔪᓂᒃ ᐃᒪᓕᐅᕆᐊᕈᓐᓇᖅᑐᓯ ᑕᒪᑐᒥᖓ 

ᑐᓴᖅᑕᐅᑎᑦᑎᔪᒪᒍᔅᓯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐊᒻᒪᓗ ᖁᔭᓐᓇᒦᒃ ᒥᔅᑕ ᐃᓄᒃ 

ᓇᓗᓇᐃᔭᐃᒻᒪᑦ ᑕᒪᓐᓇ ᐃᓱᒪᒋᔭᒐᔭᖅᑐᖅ 

ᖃᐅᔨᓴᖅᑕᐅᒋᐊᖃᕋᔭᖅᑐᖅ ᐸᓴᒍᓱᒃᑐᖃᖅᐸᑦ 

ᑕᒻᒪᖅᑐᖃᓕᖅᑎᓪᓗᒍ ᑖᑦᓱᒥᖓ ᒥᔅᑕ ᑕᐅᓯᒧᑦ 

ᐅᖃᐅᕆᐊᖃᕋᔭᐅᖅᑐᖅ ᑲᒪᒋᔭᐅᓕᕐᓂᐊᕐᒪᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᓗ ᐅᓇ 

ᑐᑭᓯᔪᒪᒃᖤᐸᕋ. ᒥᓂᔅᑕᐅᖅᑲᐃ ᐅᖃᐅᑎᔪᓐᓇᖅᐹᖓ 

ᐸᕐᓇᒃᓯᒪᖕᒪᖔᑕ ᐅᕝᕙᓘᓐᓃᑦ ᐸᕐᓇᑉᐸᓪᓕᐊᒻᒪᖔᑕ 

ᐅᕝᕙᓘᓐᓃᑦ ᐱᓕᕆᐊᖃᕐᓂᑰᖃᑦᑕᕐᒪᖔᑕ 

ᐃᖅᑲᓇᐃᔭᕐᓗᑎᒃ ᐊᐅᓪᓚᖅᓯᒪᓂᕐᒧᑦ ᑮᓇᐅᔭᐃᑦ 

ᐊᑐᖅᑕᐅᖃᑦᑕᓂᖏᑕ ᒪᓕᒐᖏᓐᓂᒃ 

ᖃᐅᔨᓇᓱᐊᒃᑲᓐᓂᕐᓗᑎᒃ, 

ᐃᓱᒫᓘᑎᖃᓕᓚᐅᖅᓯᒪᓂᑰᕙᑦ ᑕᕝᕙᓂ ᑮᓇᐅᔭᐃᑦ 

ᒪᓕᒐᖓᑕ ᐃᓗᐊᓂ ᐊᐅᓪᓚᖃᑦᑕᕐᓂᕐᒧᑦ 

ᐃᖅᑲᓇᐃᔮᒧᑦ ᐱᓪᓗᒍ ᑮᓇᐅᔭᖅᑖᕈᑕᐅᕙᒃᑐᓄᑦ, 

ᑕᒪᑐᒥᖓ ᖃᐅᔨᒋᐊᒃᑲᓐᓂᕆᐊᖃᓕᓚᐅᖅᓯᒪᕙᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᐃᓄᒃ. ᑐᓴᕌᖓᑦᑕ 

ᐃᒪᓐᓇ ᐅᓂᒃᑳᖑᓯᒪᑦᓯᐊᖅᑎᓐᓄᒍ ᐱᔭᕆᐊᑐᖕᒪᑦ 

ᖃᐅᔨᓴᕆᐊᒃᓴᖅ. ᑭᓯᐊᓂ ᑕᒪᒃᑯᐊ ᐊᐅᓚᒃᓯᔨᐅᔪᐃᑦ 

ᐱᓕᕆᕕᐅᔪᓂ ᐃᑲᔪᖅᑲᑦᑕᑦᑐᑦ ᓵᑕᒃᓴᐅᖃᑦᑕᕐᒪᑕ 

ᑕᒃᑯᐊ ᑮᓇᐅᔭᐃᑦ ᐊᑐᖅᑕᐅᖅᓯᐊᕋᓗᐊᕐᒪᖔᑕ 

ᐃᖏᕐᕋᔾᔪᑎᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᑭᖑᓪᓕᖅ ᐊᐱᖅᑯᑎᒋᓂᐊᖅᑕᕋ ᑕᕝᕙᓂ 

ᒪᒃᐱᖅᑐᕋᕐᓃᓐᓂᖏᑉᐸᑦ ᐅᖃᐅᑎᓂᐊᖅᐸᒻᒪ 

ᐊᐱᖅᑯᑎᒋᓕᒑᔭᕋ. ᑐᓴᕈᕕᐅᒃ ᑕᕝᕙᓃᓐᓂᖏᑉᐸᑦ 

ᐅᖃᐅᑎᓂᐊᖅᐸᒻᒪ. ᐆᒥᖓ ᖃᐅᔨᔪᒪᒐᓗᐊᖅᖢᖓ 

ᐃᒃᓯᕙᐅᑖᖅ ᑖᒃᑯᓇᖓᑦ ᒐᕙᒪᒃᑯᓐᓂᑦ, 

ᖃᐅᔨᒪᔭᐅᕗᖃᐃ ᐊᕐᕌᒍᑉ ᐃᓗᐊᓂ ᖃᔅᓯᓂᒃ 

ᑮᓇᐅᔭᓂᒃ ᐊᑐᖃᑦᑕᕐᒪᖔᑦᑕ ᑐᔪᕐᒥᕕᖕᓄᑦ, 

ᑐᔪᕐᒥᔾᔪᑕᐅᔪᓄᑦ, ᐃᖅᑲᓇᐃᔭᖅᑏᑦ ᐊᐅᓪᓚᖅᓯᒪᓪᓗᑎᒃ 

ᓂᕆᔾᔪᑎᑖᕆᔭᕆᐊᖃᖃᑦᑕᖅᑕᖏᓐᓄᑦ, ᑕᒪᒃᑯᐊᑲᐃ 

ᓇᓗᓇᐃᖅᑕᐅᓯᒪᑦᑎᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. 

ᐊᐱᖅᑯᑎᒋᔭᐃᑦ ᑖᑦᓱᒪ ᐃᓗᐊᓃ ᐃᓚᒃᓴᔭᖓᓂ 

ᐅᔾᔨᕐᓇᕐᒪᑦ ᑲᔪᓯᑎᓐᓂᐊᖅᐸᕋ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑐᑭᓯᒋᐊᕈᑎᒃᓴᓪᓚᕆᖕᓂᒃ 

ᐱᑕᖃᖏᑦᑐᒍᑦ ᑭᐅᔾᔪᑎᒃᓴᒥ 

ᑮᓇᐅᔭᖅᑑᑎᕕᖕᓃᒐᔭᖅᑐᑦ ᐱᓕᕆᕖᑦ 

ᑮᓇᐅᔭᖅᑑᑎᕕᓂᖏᓐᓂᒃ ᑐᑭᓯᒋᐊᕈᑎᒃᓴᐃᑦ 

ᐱᒍᓐᓇᔭᕋᔭᖅᑕᕗᑦ ᑲᑎᒪᔨᕋᓛᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ, ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᑦᑕᐅᖅ 

ᑐᑭᓯᒋᐊᒃᑲᓐᓂᕈᒪᓪᓗᒍ ᑕᕝᕙᓂ ᑮᓇᐅᔭᓕᕆᓂᕐᒧᑦ 

ᐊᑐᐊᒐᖏᓐᓂ, ᐃᓗᐊᓂ ᓇᓗᓇᐃᖅᓯᒪᕚ 

ᐃᖅᑲᓇᐃᔭᖅᑏᑦ, ᐃᖃᓗᐃᑦ ᐊᓯᐊᓃᑦᑐᑦ, 

ᐅᕙᓂᓗᓐᓃᑦ ᐃᖃᓗᖕᓂ  

ᐃᖅᑲᓇᐃᔭᕆᐊᖃᓕᕌᖓᑕ 

ᒪᓕᒐᕆᔭᕆᐊᖃᖅᑕᖏᓐᓂᒃ 

ᐊᑭᓕᖅᓱᖅᑕᐅᔾᔪᑎᒋᔭᕆᐊᖃᖅᑕᖏᓪᓗ 

ᓇᓗᓇᐃᖅᓯᒪᑦᑎᐊᖅᐸᑦ ᒪᓕᒐᓕᐅᑉ ᐃᓗᐊᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᖅᑖᖅ. ᑐᑭᒨᕈᑎᖃᖅᑐᑦ ᒪᓕᒐᒃᓴᖃᖅᑐᑦ 

ᑖᑦᓱᒥᖓ ᐅᖃᐅᓯᖃᖅᑐᓂᒃ ᑐᒡᓕᕋ ᒥᓂᔅᑕᐅᑉ 

ᑐᒡᓕᖓ ᒥᔅᑕ ᑖᓯ ᓂᓪᓕᖁᒐᒃᑯ ᑭᐅᖁᒐᒃᑯ 

ᑕᒪᒃᑯᓄᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᑖᓯ. 

 

ᑖᓯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᒧᐊᒍᑎᒃᓴᓃᑦᑐᑦ ᖃᐅᔨᒪᔭᐅᔪᐃᓐᓇᐅᖂᖅᑐᑦ 

ᖃᕋᓴᐅᔭᒃᑯᑦ ᑎᒍᔭᐅᔪᓐᓇᖅᑐᑦ 820-1 

ᐊᓯᔾᔨᕋᑖᓚᐅᖅᑎᓪᓗᒋᑦ ᐊᒻᒪᓗ 

ᐊᖏᖃᑎᒌᕋᑖᓚᐅᖅᑎᓪᓗᒋᑦ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᖏᑦ.  

 

ᐃᓘᓐᓇᑎᒃ ᐅᓪᓗᑕᒫᖅᓯᐅᑎᖏᑦ ᐊᒻᒪᓗ 

ᓯᓂᒃᑕᕈᑎᒃᓴᖏᑦ 25-ᓄᑦ 18-ᖑᓚᐅᖅᑐᑦ, 

ᐊᖏᖃᑎᒌᒍᑎᓂᒃ 25-ᖑᓚᐅᖅᑎᓪᓗᒋᑦ ᐅᓪᓗᐃᑦ 

ᓂᕆᔾᔪᑎᒃᓴᐃᑦ $20-ᒧᑦ ᐅᓪᓗᒧᑦ $130 

ᐅᕝᕙᓗᑭᐊᖅ $137 ᐱᖃᑦᑕᓚᐅᖅᑐᒥᓂᕐᒥᒃ. 

 

ᐱᓕᕆᕕᐅᔪᕐᓗ ᑲᒪᒋᔭᖃᕐᒪᑕ 

ᓇᓂᓯᒐᓱᐊᖃᑦᑕᕐᓗᑎᒃ ᐊᑭᑭᓐᓂᖅᐹᒥᒃ 

ᐊᑯᓂᐅᓂᖅᓴᖅ ᓄᓇᓕᖕᓃᓐᓂᐊᕐᓂᖅ ᓇᓪᓕᐊᓐᓂ 

ᓄᓇᒦᓐᓂᐊᕈᓂ ᐊᓯᐊᓂᒃ ᓯᓂᒃᑕᕐᕕᒃᓴᒥ 

ᓇᓂᓯᒐᓱᐊᕆᐊᓖᑦ.  

ᐄ, ᐊᐱᖅᓱᕋᑖᖅᑐᖅ ᓄᓇᐅᑉ ᐊᓯᐊᓄᑦ 

ᓄᓇᓕᖕᓃᑲᐃᓐᓇᕆᐊᓖᑦ ᒪᓕᒋᐊᖃᕋᔭᖅᑐᑦ 25-ᓂ 

ᐅᓪᓗᓄᑦ ᐱᔪᓐᓇᖅᑎᑕᐅᓚᐅᕐᓗᓂ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑖᓯ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ 

ᐊᐱᕆᖃᐅᔭᒪ ᐅᖓᑎᓗᐊᖓᓄᑦ ᑭᐅᔫᒐᓗᐊᖅ, 

ᑭᓯᐊᓂ ᑭᐅᖕᒪᒍ ᐊᐱᖅᓲᑎᒋᑦᑎᐊᒻᒪᕆᓚᐅᕐᓚᒎᓇ. 

ᓯᕗᓪᓕᖅᐹᒥᒃ, ᒥᓂᔅᑕ ᑮᓇᐅᔭᓕᕆᓂᕐᒧᑦ 

ᐅᖃᖃᑦᑕᕐᒪᑦ, ᑮᓇᐅᔭᓂᒎᖅ ᑲᒪᑦᑎᐊᕆᐊᖃᕋᑦᑕ 

ᒐᕙᒪᒃᑯᑦ ᑮᓇᐅᔭᖁᑎᖏᑦ ᑲᒪᒋᑦᑎᐊᕆᐊᖃᕋᑦᑎᒍ 

ᑕᒪᑦᑕᑦᑎᐊᖅ ᐅᔾᔨᕈᓱᓕᕈᑦᑕᓗ 

ᖃᐅᔨᒪᑐᐃᓐᓇᓪᓚᑦᑖᕆᐊᖃᖏᑦᑎᐊᕋᑦᑕ.  

 

ᐅᓇ ᐅᔾᔨᕐᓇᖃᑦᑕᕐᒪᑦ, ᐊᐱᖅᓲᑎᒋᔭᕋᐃ ᐅᓇᐃ, 

ᕗᓴᓖᑦ ᓯᐊᖃᒻᒪᖅᑕᐅᓯᒪᔪᓂᒃ ᐃᖅᑲᓇᐃᔭᕐᕕᐅᔪᑦ,  

ᐃᖅᑲᓇᐃᔮᔅᓴᖃᑦᑕᕐᒪᑕ ᐅᓄᖅᑐᓂᒃ. 

ᐱᑕᖃᖃᑦᑕᕐᒪᑕ ᐃᖅᑲᓇᐃᔮᖅ, ᐃᖅᑲᓇᐃᔮᕆᔭᐅᔪᖅ 

ᓄᓇᓕᓐᓂᓐᓃᒃᑲᓗᐊᖅᖢᓂ ᐃᓄᐊᓕ ᓇᐅᒃ? 

ᐃᖃᓗᓐᓃᖑᔮᖅᖢᓂ, ᓲᕐᓗ ᑐᑭᓕᐅᑎᓗᒍ, ᑕᖅᑭᓄᑦ 

ᖃᑦᓯᑲᓪᓚᒻᒥᐊᕈᓗᓐᓄᑦ. 

ᑕᐃᒪᖃᐃ, ᑖᑦᓱᒪ ᐊᖏᕋᕆᔭᖓ ᓄᓇᓕᓐᓂ 

ᐊᑭᓕᖅᓱᑕᐅᑦᑕᕋᒥ, ᐃᖅᑲᓇᐃᔮᖓ 

ᐃᓄᖃᕈᓐᓃᖅᑐᓂ ᑕᕝᕙᓂ ᓄᓇᓕᓐᓂ, 

ᐅᕙᓃᓐᓂᖓ ᐊᖏᕋᖃᕆᐊᖃᕐᓂᖓ 

ᐊᑭᓕᖅᓱᖅᑕᐅᒋᓪᓗᓂ ᐅᕙᓃᑉᐸᑦ ᐃᖃᓗᓐᓂᑦ. 

ᐊᐅᓪᓚᖅᓯᒪᓂᕐᒧᑦ ᐊᑭᓕᖅᑕᐅᔾᔪᑎᒋᔭᕆᐊᖃᖅᑕᖓ 

ᐊᑭᓕᖅᓱᖅᑕᐅᒋᓪᓗᓂ. ᐃᓱᖃᖅᑐᒃᓴᐅᕚ, ᖃᑦᓯᑦ 

ᐅᓪᓗᑦ ᐊᓂᒍᖅᐸᑕ? ᐅᕝᕙᓘᓐᓃᑦ 

ᑕᐅᕗᓐᖓᕐᔨᐊᓗᒍᓐᓇᖅᐸ? ᑕᐃᒪᓐᓇ 

ᐊᑭᓕᖅᓱᑕᐅᕐᔪᐊᖏᓐᓈᓗᓪᓗᑎᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᐃᓄᒃ. ᑕᐃᒪ 

ᑭᐅᔾᔪᑎᑐᐊᕆᒐᔭᖅᑕᕋ ᒪᒐᔅᓴᖃᕐᒪᑕ ᐊᒻᒪᓗ 

ᒥᓂᔅᑕᐅᑉ ᑐᒡᓕᖏᑦ ᐃᓚᐅᔪᐃᓐᓇᐅᖃᑦᑕᖅᖢᑎ. 

ᑖᒃᑯᐊ ᐊᖏᔪᖅᑲᐅᑎᕕᑦ ᐊᖏᔪᖅᑳᕆᔭᖏᑦ 

ᖃᐅᔨᒪᔭᐅᑦᑎᐊᕆᐊᖃᖅᑐᑦ ᑖᒃᑯᐊ 

ᐊᑐᖅᑕᐅᒋᐊᖃᖃᑦᑕᖅᑐᑦ ᒪᓕᑦᑕᑲᐅᒋᐊᓖᑦ 

ᐃᖏᕋᔭᕋᐊᖃᖅᑐᓄᑦ ᐃᖅᑲᓇᐃᔭᖅᑎᓄᑦ. ᑖᓐᓇ 

25-ᓄ ᐅᓪᓗᓄᑦ ᐃᑲᔪᖅᑕᐅᒍᓐᓇᖅᑐᑦ 

ᒥᑭᓪᓕᒋᐊᖅᑕᐅᖃᑦᑕᖅᖢᑎ ᐅᓪᓗᐃᑦ 25 

ᐊᓂᒍᓚᐅᖅᑎᓪᓗᒋᑦ, ᐊᑭᑭᓐᓂᖅᓴᓂᑦ ᓯᓂᑦᑕᕐᕕᒻᒥ 

ᓇᓂᓯᓇᓱᐊᕆᐊᓖᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒻᒪᕆᐊᓗᒃ, ᑖᓐᓇ ᑭᐅᔭᐅᑦᑎᐊᕐᒪᑦ, 

ᐃᒃᓯᕙᐅᑖᖅ. ᐊᐱᖅᑯᑎᒐ ᐅᓇ ᖁᔭᓕᔪᐊᓘᓂᐊᕋᒪ 

ᑭᐅᔭᐅᓚᐅᓕᑦᑕᐅᖅ. ᑭᓱ ᑕᐅᕗᖓᓕᒫᕈᓐᓇᖅᑐᖅ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖀᓇᐅᔭᓕᕆᔨᒃᑯᑦ 

ᒪᓕᑦᑎᑦᓯᓇᓱᐊᑐᐃᓐᓇᕈᓐᓇᖅᑐᑦ ᑕᐃᒫ ᑕᒡᒐ 

ᑐᑭᒧᐊᒍᑎᔅᓴᐃᑦ ᒪᓕᒐᔅᓴᖃᖅᑐᑦ. ᐊᕐᕌᒍᑕᒫᑦ 

ᐊᐅᓚᔾᔪᑎᐅᓂᐊᖅᑐᓂᑦ ᑕᐃᒪ ᐅᖃᖅᓯᒪᒐᒪ 

ᒥᓂᔅᑕᐃᑦ ᑐᒡᓕᖏᑦ ᐊᖏᔪᖅᑲᐅᑏᓪᓗ 

ᐱᓕᕆᕕᐅᔪᓂᑦ ᑲᒪᒋᔭᖃᖃᑦᑕᕐᒪᑕ ᐊᐅᓚᑦᓯᓪᓗᑎ 

ᑖᒃᑯᐊ ᒪᓕᑦᑐᒋᑦ ᒪᓕᖁᔭᐅᔪᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒪᓐᓇᖃᐃ 

ᐊᐱᕆᒍᒪ ᑐᑭᓯᓇᓂᖅᓴᐅᒐᔭᖅᑐᖓ. ᐅᓇᖃᐃ 

ᒥᓂᔅᑕ ᐲᑕᓴᓐ ᐅᖃᐅᑎᓇᓱᒃᑳᖓ ᑖᑦᓱᒧᖓ 

ᑭᐅᔭᐅᔪᒪᒍᒪ. ᐊᒃᑯᐊ ᐊᑐᓂ ᑕᒪᕐᒥᑦᑎᐊᖅ 

ᑖᑦᓱᒥᖓ ᐊᐱᕆᔭᐃᓐᓇᕆᔭᕆᐊᖃᖅᑕᒃᑲ 

ᐃᒻᒥᓐᓂᒎᖅ ᐊᐅᓚᑦᑎᒻᒪᑕ. ᑕᐃᒪᓐᓇᖃᐃ 

ᑐᑭᓯᓕᖅᑐᖓᐃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᓄᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓇᓗᓇᐃᖅᓯᒪᒐᓱᐊᕋᓗᐊᖅᑕᕋ,  

ᐊᖏᔪᖅᑲᐅᑏᑦ ᓈᓚᑦᑐᑦ. ᑖᒃᑯᐊ ᒪᓕᒋᐊᓖᑦ 

ᐊᐅᓚᔾᔪᑕᐅᔪᑦ ᒐᕙᒪᒃᑯᓐᓄᑦ 

ᓇᓗᓇᐃᔭᖅᓯᒪᑦᓯᐊᕐᒪᑕ ᖃᓄᖅ 

ᓴᐳᔾᔨᓯᒪᒋᐊᖃᕐᓂᑎᓐᓂᒃ ᐃᖏᕋᔭᕋᑦᑎᓪᓗᑕ. ᑖᓐᓇ 

25 ᐅᓪᓗᐃᑦ ᖁᑦᓯᓂᖅᐹᖑᔪᖅ ᐃᖏᕋᔭᒐᓪᓗᑎᑦ 

ᑮᓇᐅᔭᖅᑖᕆᖃᑦᑕᖅᑕᖏᓐᓄᑦ. 

ᐊᑯᓂᐅᓂᖅᓴᐅᓂᐊᖅᐸᑦ ᐱᓕᕆᕖᑦ 

ᐋᖅᑭᔅᓱᐃᒋᐊᓖᑦ ᐊᑭᑭᓐᓂᖅᓴᒥᑦ 

ᓯᓂᑦᑕᕐᕕᒋᓂᐊᖅᑕᖏᓐᓂᑦ.  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓪᓕᒋᐊᖅᑕᐅᖃᑦᑕᖅᓱᑎ ᓂᕆᒍᑎᔅᓴᖏᑦ 

ᐅᓪᓗᑕᒫᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑕᓴᓐ. ᒥᔅᑐ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᖃᓄᒃᑲᓐᓂᖅ 

ᑖᓐᓇ ᐊᐱᖅᑯᑎᒋᔭᕆᐊᒐᓂᖓ ᓇᓗᓕᑦᑎᐊᕋᒃᑯ, 

ᑐᑭᓯᓇᑦᑎᐊᖅᑯᔨᕋᓗᐊᕋᒪ. 

 

ᐅᓇ ᐃᒪᓐᓇᑐᐃᓐᓇᖓᐃ ᐅᖃᓚᐅᕐᓚᖓᐃ 

ᐃᒃᓯᕙᐅᑕᖅ. ᖃᐅᔨᒪᔭᖃᕈᒪ ᑕᐃᒪᓐᓇᐃᑦᑐᒥᒃ 

ᐃᖅᑲᓇᐃᔭᖅᑎᒥᒃ, ᐃᖅᑲᓇᐃᔮᓄᑦ 

ᕿᒪᒃᔅᒪᔅᓱᔮᓗᒡᓗᓂᐅᒃ ᐊᓯᐊᓄᑦ 

ᐃᖅᑲᓇᐃᔮᖃᖅᑎᑕᐅᔪᒥᒃ; ᑕᒪᒃᑯᐊ 

ᐊᑭᓕᖅᓱᒃᑲᓐᓂᕆᐊᓕᐊᓗᐃᑦ 

ᐊᑭᓕᖅᓱᖅᑕᐅᒃᑲᓐᓂᖅᑎᓪᓗᒋᑦ ᖃᔅᓯᐅᕙᒃᑭᐊᖅ 

ᑕᐃᒪᐃᑦᑐᑦ ᓄᓇᕗᑦ ᐃᓗᐃᐊᓂ ᒐᕙᒪᒃᑯᑦ 

ᐃᖅᑲᓇᐃᑲᖅᑎᖏᑦ? ᐅᓄᑲᓪᓚᒃᐸᑕ ᑮᓇᐅᔭᓂᖃᐃ 

ᑕᒪᓐᓇ ᐊᑐᑦᑎᐊᓐᓂᐅᕙ, ᐋᒃᑲᐅᓇᓱᒋᓪᓚᑦᑖᖅᑕᕋ. 

ᐊᐱᖅᑯᑎᒐᓘᓐᓃᑦ ᐅᓇ ᓄᖅᑲᖅᑕᕐᕕᖃᖅᐸ 

ᑭᐅᔭᐅᔪᓐᓇᖏᑦᑐᖅ? ᓲᕐᓗ ᑕᐅᕗᖓ ᐱᔪᓐᓇᖅᑐᖅ 

ᐊᕐᕌᒍᒃᖤᕌᖓᑦ, ᐊᕐᕌᒍᒃᖤᕌᖓᑦ, ᑮᓇᐅᔮᓗᖕᓂᒃ 

ᐊᑐᕐᓗᑎᒃ.  

 

ᐊᖓᔪᖅᑳᖅ ᐊᐱᕆᓯᒪᑦᑎᐊᕈᒃᑯᖃᐃ ᑕᒪᓐᓇ 

ᐃᓱᒫᓘᑎᒋᓇᓱᒍᓐᓇᖅᐸᐅᒃ ᐅᓇ ᐱᔾᔪᑎᒋᓪᓗᒍ 

ᖃᐅᔨᒪᔭᖃᕈᒪ ᖃᔅᓯᐅᕙᑦ ᑕᐃᒪ ᑕᐃᒪᐃᑦᑐᑦ 

ᓄᓇᕗᑦ ᐃᓗᐊᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᐅᔪᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒥᔅᑕ ᐃᓄᒃ ᑲᒪᓇᖕᒪᕆᒃᑐᓂᒃ 

ᐊᐱᖅᓱᕈᑎᖃᕐᒪ, ᖃᑦᓯ ᑕᐃᒪᓐᓇ 

ᐱᑦᓯᐊᖏᔾᔪᑎᖃᕐᒪᖔᑕ ᑕᐃᒪᖃᐃ 

ᐱᑦᓯᐊᖏᔾᔪᑕᐅᖏᒃᑲᓗᐊᖅᐳᖅ? 

 

ᑖᒃᑯᐊ ᐊᐅᓚᑕᐅᓂᖏᓪᓗ ᑮᓇᐅᔭᑦ ᑖᒃᑯᐊ 

ᖃᕆᑕᐅᔭᒃᑯ ᑎᑎᕋᖅᓯᒪᖕᒪᑕ ᒪᓕᒃᑕᐅᒋᐊᖃᖅᑐᑦ 

ᑕᒪᕐᒥᓕᒫᖅ ᐃᖅᑲᓇᐃᔭᕐᕕᐅᔪᓂ ᐱᓕᕆᕕᖑᔪᓂ 

ᑎᑎᕋᖅᓯᒪᓪᓗᑎᓪᓗ ᑖᓐᓇ ᑭᓇᑐᐃᓐᓇᖅ 

ᐊᐅᓪᓚᖅᓯᒪᓂᐊᖅᑐᖅ ᐅᓪᓗᑦ 25 ᐅᖓᑖᓄᑦ 

ᐊᐅᓪᓚᖅᓯᒪᓂᐊᖅᐸᑦ ᒥᑭᓐᓂᖅᓴᓂᒃ 

ᓂᕆᔾᔪᑎᑖᖃᑦᑕᓕᕆᐊᖃᕐᕋᔭᖅᑐᖅ.  

 

ᐊᒻᒪᓗ ᓇᖕᒥᓂ ᐊᑭᓕᖅᓱᐃᓗᓂᒃ ᑕᒪᒃᑯᓂᖓ 

ᐃᒡᓗᒋᓂᐊᖅᑕᒥᓂᒃ.  

 

ᑖᓐᓇ ᑐᖏᓕᕋ ᐃᖅᑲᓇᐃᔭᖅᑎᐅᑉᐸᑦ 

ᑕᐃᒪᓐᓇᐃᓕᐅᖅᐸᓪᓗ ᐊᐅᓪᓚᖅᓯᒪᑯᑖᒡᓗᓂ, ᐃᓛ 

ᖃᐅᔨᒪᔭᖃᕋᔭᖅᑐᖅ ᐊᖓᔪᖅᑳᑉ ᑐᖏᓕᖓ 

ᑕᐃᒪᐃᑦᑐᒥᒃ, ᐊᐅᓪᓚᖅᓯᒪᑯᑖᖅᑐᒥᒃ ᑖᔅᓱᒥᖓ 

ᓄᓇᖃᕋᓗᐊᕐᓗᓂ ᓄᓇᓕᐅᑉ ᐊᓯᐊᓂ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ ᖁᔭᓐᓇᒦᒃ 

ᐊᖓᔪᖅᑳᖅ ᐲᑕᓴᓐ. ᐃᒪᓐᓇ ᐅᓇ 

ᐅᖃᕋᓲᑎᒋᓗᐊᒃᑲᓐᓂᖅᑰᕐᒥᔭᕋ 

ᑐᑭᓯᖏᑦᑎᐊᒻᒪᕆᓚᐅᒃᑲᓐᓂᓕᕐᒥᒐᒪ ᐊᖓᔪᖅᑳᖅ 

ᐲᑕᓴᓐ ᐅᖃᐅᓯᕆᔭᖓᓂᒃ, ᑕᒪᕐᒥᒎᖅ ᐱᓕᕆᒡᕕᐅᔪᑦ 

ᑖᔅᓱᒥᖓ ᒪᓕᒐᖅ ᐊᑐᖅᑎᑦᑎᓇᓱᒍᓐᓇᕐᒪᑕ. 

 

ᐅᑯᐊᓕᖃᐃ ᐱᓕᕆᕝᕕᐅᔪᑦ ᐊᑐᓂ 

ᐊᔾᔨᒌᓐᖏᑦᑐᐊᓗᒻᒥᖓᐃ ᒪᓕᒐᖃᕐᒥᔪᑦ? 

ᐊᑲᐅᓛᖑᖅᑯᖅᑐᖏᓛᒃ ᑕᒪᕐᒥᑦᑎᐊᖅ ᑕᐅᕙᒃᑯᐊ 

ᐊᑭᑦᑎᐊᑦᑎᓐᓂᑦᑐᑦ ᐊᐱᖅᓱᕐᓗᒋᑦ ᑖᔅᓱᒥᖓ 

ᐊᐱᖅᑯᕐᒥᒃ, ᑕᐃᒪᐃᑦᑕᕆᐊᖃᕈᒪᓗ 

ᐃᕿᐊᓱᖏᑦᑎᐊᒻᒪᕆᒃᖢᖔᓯ. ᑮᓇᐅᔭᖅ 

ᐅᓄᓗᐊᖅᑐᒻᒪᕆᐊᓘᖅᑰᕐᒪᑦ 

ᐊᑐᕐᓂᕐᓗᒃᑕᐅᔪᓐᓇᖅᑐᖅ ᒪᓕᒐᖃᓐᖏᓗᐊᖅᐸᑦ 

ᑖᓐᓇ. ᑖᓐᓇ ᐅᖃᖅᑐᖃᖃᑦᑕᖅᑐᖅ 25-ᒎᖅ ᐅᓪᓗᑦ 

ᐊᓂᒍᖅᐸᑕ ᖃᔅᓰᓐᓇᖑᒋᐊᖅᑐᖅ, ᐊᓕᐊᓇᐃᑦ 

ᖁᔭᓐᓇᒦᒃ ᐱᐅᔪᖅ. ᑭᓯᐊᓂ ᐃᓱᖃᖅᑰᔨᓇᓂ.  

ᐱᐅᓂᖅᓴᓂᒃ ᑕᑯᔪᒪᒃᓚᕋᓗᐊᖅᐳᖓ ᑮᓇᐅᔭᐃᑦ 

ᐊᑐᖅᑕᐅᑎᓪᓗᒋᑦ ᐃᓄᐃᑦ ᑮᓇᐅᔭᖁᑎᖏᑦ. 

ᑕᕝᕗᖓᑐᐊᖑᓐᓃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᓄᒃ. ᐊᐱᖅᑯᒻᒥᒃ 

ᑐᓴᖅᑰᖏᓐᓇᒪ. ᒥᓂᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑕᐃᒪ ᒥᔅᑐ ᐃᓄᒃ 

ᖃᐅᔨᒪᖁᑐᐃᓐᓇᖅᑕᕋ ᐊᑕᐅᓯᑐᐃᓐᓇᐅᒻᒪᑦ ᑖᓐᓇ 

ᐊᑐᐊᒐᐅᖃᑦᑕᖅᑐᖅ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᓐᓇ ᖃᕆᑕᐅᔭᒃᑯᑦ ᑕᑯᔭᐅᒍᓐᓇᖅᖢᓂᓗ. 

 

ᑕᒪᕐᒥ ᑖᒃᑯᐊ ᐱᓕᕆᕕᓗᒃᑖᑦ ᒪᑭᒋᐊᖃᖅᖢᑎᒡᓗ 

ᑖᒃᑯᓂᖓ ᑮᓄᔭᑦ ᐊᐅᓚᑕᐅᓂᖏᓐᓄᑦ ᐊᑕᒐᐅᔪᓂᒃ 

ᖃᐅᔨᒪᑦᑎᐊᖏᒃᐸᑕ ᖃᓄᐃᑦᑑᕐᒪᖔᑕ 

ᐅᖃᖅᓯᒪᖕᒪᑕ, ᐅᖃᖅᓯᒪᕗᑦ ᑕᒡᕙᓂ 

ᑮᓇᐅᔭᓕᕆᔨᒃᑯᓐᓄᑦ ᐊᐱᕆᒍᓐᓇᖅᑐᑦ 

ᐃᒡᓗᓕᖕᒥᓘᓐᓃᑦ, ᑲᒋᖅᖠᓂᕐᒥᐅᑕᐃᓪᓘᓐᓃᑦ, 

ᐃᖃᓗᒃᑑᑦᓯᐊᕐᒥᐅᑕᐅᓪᓘᓐᓃᑦ. 

 

ᑕᐃᒪᓐᓇ ᖃᐅᔨᒪᖏᒃᑯᑎᒃ ᒪᓕᒐᕐᓂᒃ ᑕᐃᒪᓐᓇ 

ᐊᐱᕆᒍᓐᓇᖅᑐᑦ ᐅᕙᑦᑎᓐᓄᑦ ᐊᒻᒪᓗ 

ᓇᓗᓇᐃᖅᓯᒍᒪᓪᓗᖓ ᑕᐃᒪᓐᓇ 

ᐅᔾᔨᖅᑐᐃᓐᓇᕆᐊᖃᕋᑦᑎᒍᑦ ᑕᒪᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ ᐊᐅᓪᓛᖃᑦᑕᕆᐊᖃᓲᖑᖕᒪᑕ 

ᑕᐃᑲᓂ ᐃᖃᓗᒃᑑᑦᓯᐊᕐᒥ ᓲᕐᓗ ᐃᖏᕐᕋᔭᖃᑦᑕᕐᒪᑕ 

ᓄᓇᕗᒥᐅᑕᐅᔪᓄᑦ ᓇᒧᑐᐃᓐᓇᖅ ᐃᒪᓐᓇ 

ᓴᓇᔭᐅᔪᖃᒐᓚᓕᕌᖓᑦ ᑕᒪᒃᑯᐊ ᑕᕝᕙ 

ᐊᐅᓪᓛᖅᓯᒪᒋᐊᖃᓲᖑᖕᒪᑕ 

ᐊᐅᓪᓛᖏᓐᓇᐅᔭᒐᓚᒃᓱᑎᒃᓗ ᐃᓚᖏᑦ 

ᖃᐅᔨᓴᕆᐊᖅᑐᖅᖢᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. 

ᑕᐃᒫᖅᐱᑦ ᒥᔅᑕ ᐃᓄᒃ? ᖁᔭᓐᓇᒦᒃ. C-6ᒧᑦ 

(ᑐᓵᔨᒃᑯᑦ) ᑮᓇᐅᔭᓕᕆᔨᒃᑯᑦ. ᐃᓗᐊᓂ ᖃᐅᔨᓴᕐᓂᖅ 

ᑮᓇᐅᔭᓂᒃ. ᑲᑎᓪᓗᒋᑦ ᐊᐅᓚᔾᔪᑎᒃᓴᑦ 

ᐋᖅᑭᐅᒪᐃᓐᓇᕈᑎᒃᓴᓪᓗ. $1,622,000. ᐊᖏᖅᐱᓯ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᒃᑯᑦ) 

ᓇᐃᒡᓕᒋᐊᖅᓯᒪᔪᑦ ᐃᖅᑲᓇᐃᔭᖅᑎᑦ 

ᑮᓇᐅᔭᓕᕆᔨᒃᑯᒃ ᑖᒃᑯᐊ ᑮᓇᐅᔭᓕᕆᔨᒃᑯᖏᑦ 

ᑲᑎᓪᓗᒋᑦ ᑮᓇᐅᔭᑦ ᐊᑐᖅᑐᒃᓴᐃᑦ. 

(ᑐᓵᔨᒃᑯᕈᓐᓃᖅᑐᖅ) ᒥᔅᑕ ᐃᓄᒃ 

ᐅᕗᖓᑲᐃᓐᓇᕈᓐᓇᕈᕕᑦ ᐊᐱᕆᑲᐃᓐᓇᕈᒪᒐᒪ. 

 

ᐃᒃᓯᕙᐅᑕᖅ (ᐃᓄᒃ):  ᐅᕗᖓᖅᑐᒍᑦ ᒪᒃᐱᖅᑐᕋᖓ 

C7 ᒥᔅᑕ ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐅᓇ 

ᐊᐱᖅᑯᑎᒋᔪᒪᓪᓗᒍ ᑖᑦᓱᒪ ᐃᓗᐊᓃᖃᑕᐅᖕᒪᑦ C7-

ᒥ ᑲᑎᒪᔨᕋᓛᒦᒃᖢᑕ ᓂᓪᓕᖅᑐᖃᓚᐅᕐᒪᑦ 

ᐃᓱᒪᒃᓴᖅᓯᐅᕈᑕᐅᔪᓐᓇᕋᔭᕐᒪᖔᑦ 

ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᑎᑕᐅᑲᐃᓐᓇᖃᑦᑕᕐᒪᑕ. ᑖᓐᓇ 

ᑐᑭᓯᒋᐊᒃᑲᓐᓂᕈᑎᒋᔪᒪᓚᐅᕋᑦᑎᒍ 

ᐊᐱᖅᑯᑎᒋᓕᖅᑕᕋ, ᖃᓄᖅ ᐃᓱᒪᒐᔭᕐᒪᖔᑦ ᒥᓂᔅᑕ 

ᑕᒪᒃᑯᐊ ᐃᓕᓐᓂᐊᖅᑐᐊᐱᑦ 

ᐃᑲᔪᖅᓯᔭᐅᒃᑲᓐᓂᖃᑦᑕᕈᓐᓇᕋᔭᕋᓗᐊᕐᒪᑕ ᑖᒃᑯᐊ 

ᕼᐊᒪᓚᐅᔪᐃᑦ ᐃᑲᔪᖅᓯᔭᐅᓗᑎᒃ ᑮᓇᐅᔭᕐᒥᒃ 

ᑐᓂᔭᐅᓗᑎᒃ ᐃᓕᓐᓂᐊᖅᑐᑦ ᐊᐅᔭᒃᑯᑦ 

ᓄᓇᓕᒋᔭᕐᒥᖕᓂ 

ᐃᖅᑲᓇᐃᔮᖃᑲᐃᓐᓇᖃᑦᑕᕈᓐᓇᖃᑦᑕᖁᓪᓗᒋᑦ 

ᐱᔾᔪᑎᒋᓗᐊᖅᓱᒍ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ 

ᐊᒥᓲᓪᓗᐊᖃᑦᑕᖏᒻᒪᑕ ᓄᓇᓕᕋᓛᖑᓂᖅᓴᐅᔪᓂ. 

ᑕᒪᓐᓇ ᐃᓱᒪᒋᔭᐅᖃᑕᐅᔪᓐᓇᖅᐸ ᐊᐅᔭᐅᓂᐊᖅᑐᒧᑦ 

ᐃᖏᕐᕋᑎᑕᐅᓂᐊᕐᒥᖕᐸᑕ ᑕᒪᓐᓇ ᐃᓕᓐᓂᐊᖅᑐᓂᒃ 

ᐱᓕᕆᑎᑦᓯᖃᑦᑕᕐᓂᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᓂᖏᐅᖓᓐ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᖅᐸᕋ ᒥᔅᑕ 

ᓂᖏᐅᖓᓐ ᐊᐱᕆᖕᒪᑦ ᑖᒃᑯᐊ ᐊᐅᔭᒃᑯᑦ 

ᐃᖅᑲᓇᐃᔭᖃᑦᑕᕈᓐᓇᖁᓪᓗᒋᑦ ᐃᓕᓐᓂᐊᖅᑎᑦ. 

ᑖᒃᑯᐊ ᑮᓇᐅᔭᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᑎᐹᑦᒪᓐᓄᑦ, ᐸᕐᓇᒃᓯᒪᖏᑦᑐᒍᑦ ᐊᐅᔭᒥ 

ᐃᖅᑲᓇᐃᔭᖅᑎᑦᓯᓂᐊᕐᓂᕐᒧᑦ ᕼᐊᒪᓚᒃᑯᑎᒎᕐᓗᑕ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᐲᑕᓴᓐ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᒋᔭᖓ. ᐃ, ᑕᒪᓐᓇᐃᓛᒃ 

ᐱᔾᔪᑎᒋᓪᓗᒍ ᐊᐱᖅᑯᑎᒋᓗᐊᖅᐸᕋ GN-ᑯᓐᓂ 

ᓄᓇᓕᕋᓛᖑᓂᖅᓴᐅᔪᑦ ᐃᖅᑲᓇᐃᔭᖅᑎᑦ 

ᐊᒥᓲᓗᐊᖃᑦᑕᖏᒻᒪᑕ. ᑕᒪᓐᓇ ᐱᔾᔪᑎᒋᓪᓗᒍ GN-

ᑯᓐᓄᑦ ᐊᒥᓱᖏᓐᓂᖏᑦ ᐱᔾᔪᑎᒋᓪᓗᒋᑦ 

ᐃᑲᔪᖅᓯᔭᐅᒃᑲᓐᓂᖃᑦᑕᕈᓐᓇᖏᑦᑎᐊᓪᓚᑦᑖᖅᐸᖅᑲᐃ 

ᓄᓇᓕᐅᔪᐃᑦ ᐱᓕᕆᑲᐃᓐᓇᖅᑐᖁᑎᖃᖏᒃᓱᑎᒃ 

ᑐᓱᑐᐃᓐᓇᖃᑦᑕᕐᒪᑕ ᐃᓕᓐᓂᐊᖅᑎᐅᖃᑎᒥᖕᓂᒃ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᑎᑕᐅᔪᐊᐱᖕᓂᓪᓕ ᓄᓇᓖᑦ ᐊᓯᖏᓐᓂ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓂᖏᐅᖓᓐ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᒥᔅᑕ ᓂᖏᐅᖓᓐ. 

ᐃ, ᑐᑭᓯᐅᒪᔪᒍᑦ ᒥᔅᑕ ᓂᖏᐅᖓᓐ 

ᐃᓱᒫᓗᒍᑎᒋᔭᖓᓂᒃ ᐊᕐᕌᒍᓚᐅᖅᑐᒥ 

ᑮᓇᐅᔭᖃᖅᑎᑦᑎᒍᓐᓇᓚᐅᖅᑐᒍᑦ ᐊᐅᔭᒃᑯᑦ 

ᐃᖅᑲᓇᐃᔭᖅᑎᑕᐅᔪᓐᓇᖁᓪᓗᒋᑦ 17-ᓂᑦ 

ᓄᓇᓕᐅᔪᓂᑦ ᑭᓯᐊᓂ ᒫᓐᓇᐅᔪᖅ 

ᐸᕐᓇᒃᓯᒪᒍᑎᖃᓐᖏᑦᑐᒍᑦ, ᑮᓇᐅᔭᓂᒃ ᑐᓂᓯᒋᐊᒃᓴᖅ 

ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᖁᓪᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅᑕ 

ᓂᖏᐅᖓᓐ. 

 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 

ᐅᖃᐅᓯᑐᐃᓐᓇᕐᒥᖅᑲᐃ ᓂᓪᓕᑲᐃᓐᓇᕈᑎᖃᕈᒪᔪᖓ, 

ᐃᒃᓯᕙᐅᑖᖅ. ᓄᓇᕗᒻᒥᐅᑕᐅᖃᑕᐅᒐᓗᐊᖅᖢᓂ 

ᐃᓚᓕᐅᔾᔭᐅᓯᒪᔫᔮᓐᖏᒃᑲᓗᐊᖅᖢᓂ 

ᐊᓕᐊᓇᐃᓗᐊᖃᑦᑕᖏᒃᑲᓗᐊᕐᒪᑦ 

ᐃᓕᓐᓂᐊᖅᑐᖁᑎᒋᔭᕗᓪᓘᓐᓃᑦ 

ᑕᐃᒪᐃᓕᐅᖅᑕᐅᖃᑕᐅᕙᓪᓕᐊᔫᔮᕐᒪᑕ, ᐅᕙᒍᑦ 

ᐃᓐᓇᐅᔪᑎᒍᑦ ᓄᓇᓕᕋᓛᕐᒥᐅᑕᐅᓂᖅᓴᐅᔪᑎᒍᑦ 

ᑐᓱᔪᑐᐃᓐᓇᐅᔭᕆᐊᖃᓐᖏᒃᑲᓗᐊᕋᑦᑕ. 

ᕼᐋᒻᓚᒃᑯᑎᒎᕐᓂᐊᓐᖏᒃᑲᓗᐊᖅᐸᑦ ᒐᕙᒪᒃᑯᓐᓄᑦ 

ᐱᓕᕆᕝᕕᒋᔭᖓᖃᐃ ᕿᒥᕐᕈᑦᓯᐊᕆᐊᒃᑲᓐᓂᕈᓐᓇᖅᐸ 

ᓇᐅᒃᑯᑦ ᐊᖅᑯᖅᓯᒃᑲᓐᓂᕐᓗᓂ ᐃᖅᑲᓇᐃᔭᖅᑎᒃᑯᑦ 

ᒐᕙᒪᒃᑯᓐᓄᑦ ᐊᖅᑯᑎᓕᐅᑎᖔᕐᓗᒋᑦ. ᑕᐃᒫᒃ 

ᐃᓕᓐᓂᐊᖅᑐᓂᒃ ᐱᓕᕆᔪᖅᑕᖃᒃᑲᓐᓂᖃᑦᑕᖁᓪᓗᒍ 

ᓄᓇᓕᕋᓛᖑᓂᖅᓴᐅᔪᓂᑦ. 

 

ᐅᔾᔨᕆᔭᕋᓗᐊᕋ, ᐃᒃᓯᕙᐅᑖᖅ, 17-

ᖑᓚᐅᕐᒪᒎᖅᑰᖅᑐ ᓄᓇᓕᓐᓂ 

ᑕᐃᒪᐃᓕᐅᖅᑎᑕᐅᔪᐃᑦ. ᑕᒪᓐᓇ ᓄᓇᓖᓪᓗ 25-

ᖑᒻᒪᑕ ᓄᓇᕗᒻᒥ, ᖃᓄᖅᑑᖅ 

ᐊᔾᔨᒌᑎᑦᑎᒃᑲᓐᓂᕐᔫᒥᖃᑦᑕᓚᐅᖅᑕ ᒐᕙᒪᐅᑎᓪᓗᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᑐᐃᓐᓇᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 

ᐊᐱᖅᑯᑎᑕᖃᖅᑰᖏᒻᒪᑦ ᑕᕝᕙᓂ. ᐅᕙᓃᒃᑲᑦᑕ C-7. 

ᒥᔅ ᐅᒡᔪᖅ.  

 

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐃᖅᑲᓇᐃᔭᕐᕕᓯ 2013-16-ᒥ ᐸᕐᓇᒃᓯᒪᔪᓂᑦ 

ᐅᖃᖅᓯᒪᔪᖃᕐᒪᑦ ᓯᕗᓪᓕᖅᐸᐅᑎᑕᐅᓂᐊᖅᑐᑦ 

2013-14-ᒥ. ᐋᖅᑭᒋᐊᖅᑕᐅᓂᐊᕐᒪᑕᒎᖅ 

ᐃᓪᓗᖃᖅᑎᑦᑎᓂᕐᒧᑦ  ᐃᖅᑲᓇᐃᔭᖅᑎᓄᑦ 

ᐊᑐᐊᒐᕐᓂᑦ ᑕᐃᒪᓐᓇᖃᐃ ᐊᑐᐊᒐᐃᑦ 

ᓄᑦᑎᖅᑕᐅᓂᐊᖅᐸᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓂᑦ ᐊᒻᒪᓗ 

ᑕᐃᒪᐃᓐᓂᐊᖅᐸᑦ, ᓱᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅ ᐅᒡᔪᓪᓗ ᖁᔭᓐᓇᒦᖅᐸᕋ. ᑖᒃᑯᐊ 

ᐱᓕᕆᐊᕆᔭᐅᔪᑦ ᓄᑦᑎᖅᑕᐅᓯᒪᓐᖏᑦᑐᑦ ᓱᓕ 

ᐃᓪᓗᓕᕆᔨᕐᔪᐊᒃᑯᓐᓂᑦ ᐅᕙᑦᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᖅ. 

 

ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᐃᑦᑐᓂᒃ ᐃᖅᑲᓇᐃᔭᖅᑐᓂᑦ 

ᐃᓪᓗᓕᒋᔭᐅᖃᑦᑕᖅᑐᑦ ᖃᓄᖅ 

ᐊᓯᔾᔨᖅᑕᐅᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐊᐱᕆᔪᓐᓇᖅᐱᐅᒃ ᒥᔅ ᐅᒡᔪᖅ 

ᑖᓐᓇ ᐊᐱᖅᑯᑎᒋᔭᖓ ᐅᖃᒃᑲᓐᓂᖁᓪᓗᒍ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒥᔅ 

ᐅᒡᔪᒃ, ᓇᓗᓇᐃᕆᐊᒃᑲᓐᓂᓚᐅᕈᒃ. ᒥᔅ ᐅᒡᔪᖅ.  

 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᒡᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑉᐱᖅᑐᒐᖅ 28-ᒥ 

ᑕᕝᕙᓂ 2013-14 (ᑐᓵᔨᑎᒍᑦ) ᑭᖑᓪᓕᖅᐹᒥ 

ᖃᓄᐃᑦᑐᓂᒃ ᐊᓯᔾᔨᕈᑎᖃᕐᓂᐊᖅᐱᓯ 

ᐃᖅᑲᓇᐃᔭᖅᑎᓄᑦ ᐃᓪᓗᒃᓴᖅᑖᕐᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒡᔪᖅ. ᒥᓂᔅᑕ ᐲᑕ, 

ᑭᐅᔪᓐᓇᖅᓯᕕᐅᒃ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᓕᕆᔨᒃᑯᑦ ᑕᐃᒪᓐᓇᐃᑦᑐᒥᑦ 

ᐅᓂᒃᑳᒥᑦ ᑕᑯᓯᒪᓐᖏᑦᑐᑦ 2013-ᒥ 

ᓯᕗᓪᓕᖅᐸᐅᑎᑕᐅᓂᐊᖅᑐᖅ 2014-ᒥᓗ. ᐅᓂᒃᑳᑦ 

ᓴᖅᑭᔅᓯᒪᓕᖅᐸᑕ ᐃᓱᒫᓗᒍᑎᒋᔭᖏᑦ 

ᑕᑯᔪᓐᓇᕋᔭᖅᑕᒃᓴᕆᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑕᕝᕙᓃᒃᑲᑦᑕ C-7. ᐱᓕᕆᕝᕖᑦ ᓇᐃᓈᕈᑎᖓ 

ᑮᓇᐅᔭᓕᕆᔨᒃᑯᑦ. ᑮᓇᐅᔭᓕᕆᔨᒻᒪᕇᑦ. ᑲᑎᑦᑐᒋᑦ 

ᐊᐅᓚᔾᔪᑏᑦ, ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᒃᓴᑦ 

$25,166,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᓚᐅᕐᓚᕗᑦ C-8. 

ᒪᑉᐱᖅᑐᒐᖓ C-8. ᑮᓇᐅᔭᓕᕆᔨᒃᑯᑦ ᐱᓕᕆᕝᕕᐅᑉ 

ᓇᐃᓈᕈᑎᖓ. ᑐᑦᑕᕐᕕᓪᓗᐊᑕᕐᒥ ᐊᐅᓚᑕᐅᔪᑦ 

ᑮᓇᐅᔭᑦ. ᑲᑎᒃᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᔅᓴᑦ. 

$45,632,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᓚᐅᕐᒥᑕ 

ᒪᒃᐱᖅᑐᕋᖓ 3. C-3. ᐅᓇ ᐃᖅᑲᓇᐃᔭᕐᕕᒃ 

ᓇᐃᓈᕈᑎᖓ ᑮᓇᐅᔭᓕᕆᔨᒃᑯᑦ. ᐊᕕᑦᑐᖅᓯᒪᓂᖏᑦ 

ᐊᑭᓕᕆᐊᓕᑦ, ᑲᑎᒃᖢᒋᑦ ᐊᐅᓚᔾᔪᑎᑦ 

ᐋᖅᑭᐅᒪᔾᔪᑎᓄᓪᓗ ᓂᕈᐊᖅᑕᐅᔪᔅᓴᖅ. 

$82,770,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒍᓐᓇᖅᐱᑕ 

ᑖᓐᓇ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᔪᒪᔪᑦ ᑮᓇᐅᔭᑦ 

ᐱᓕᕆᕝᕕᖓ ᐱᔭᕇᕐᓂᕋᕐᓗᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ ᑖᔅᓱᒥᖓ 

ᐱᔭᕇᖅᐸᓪᓕᐊᑎᓪᓗᑕ ᐅᖃᐅᓯᔅᓴᖃᕈᕕᑦ 

ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ: (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᖁᔭᓐᓇᒦᖅᐸᒋᓪᓗ ᑲᑎᒪᔨᕋᓛᓪᓗ 

ᑖᒃᑯᐊ ᐊᐱᖅᑯᑎᒋᔭᐅᖃᑦᑕᖅᑲᐅᔪᑦ ᐱᔾᔪᑎᒋᓪᓗᒋᑦ. 

ᑕᐃᒪ ᖁᔭᓐᓇᒦᒻᒪᕆᒍᒪᔪᖓ ᐃᖅᑲᓇᐃᔭᖅᑎᐅᔪᓄᑦ 

ᑮᓇᐅᔭᓕᕆᔨᒃᑯᓐᓂ ᐊᒻᒪᓗᑦᑕᐅᖅ ᐊᐃᐳᕈᓪ 1-

ᖑᓕᖅᐸᑦ ᐃᖅᑲᓇᐃᔭᖅᑐᓕᕆᔨᒃᑯᓂᐅᓂᐊᖅᑐᓂᒃ 

ᐱᓕᕆᑦᑎᐊᖅᓯᒪᒻᒪᑕ ᐱᑦᑎᐊᖅᓯᒪᓪᓗᑎᓪᓗ 

ᖃᓄᐃᓕᐅᕈᑎᒋᒋᐊᖃᖅᑕᒥᓐᓂᒃ ᐃᖅᑲᓇᐃᔭᖅᑎᑦ 

ᑖᒃᑯᐊ ᑕᒪᕐᒥᒃ ᓂᕆᐅᑉᐳᑦ ᐊᐃᐳᕈᓪ 1-ᒥ 

ᐋᖅᑭᓯᒋᐊᕐᓂᐊᕐᒪᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐱᓕᕆᐊᕆᔭᐅᔪᓂᒃ ᐊᒻᒪᓗᑦᑕᐅᖅ ᑮᓇᐅᔭᓕᕆᓂᕐᒧᑦ 

ᐱᓕᕆᐊᕆᔭᐅᔪᓂᒃ ᑲᑎᓐᖓᓂᐊᓕᕐᒪᑕ. 

ᖁᔭᓐᓇᒦᖅᐳᖓ ᑲᑎᒪᔨᕋᓛᓂᒃ ᐊᕐᕌᒎᓐᓄᒃ 

ᒪᕐᕉᓯᒪᔪᓐᓂᒃ ᑕᐃᒪᓐᓇ ᐱᕙᓪᓕᐊᓂᖃᖅᓯᒪᒐᑦᑕ. 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. 

ᑲᔪᓯᕙᓪᓕᐊᑐᐃᓐᓇᕐᓂᐊᕋᑦᑕ. ᑲᔪᓯᒋᐊᓐᖏᓂᑦᑎᓐᓂ 

ᐃᖅᓱᒃᑎ ᐅᑯᐊ ᐃᖅᑲᓇᐃᔭᖅᑎᖏᒃ  

ᐊᓂᑎᑲᐃᓐᓇᓚᐅᒃᑮᒃ? ᒫᓐᓇ ᑲᔪᓯᕙᓪᓕᐊᓗᑕ. 

ᑖᓐᓇ ᐱᓕᕆᐊᕆᓂᐊᓕᕐᒥᔭᕗᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑮᓇᐅᔭᖅᑑᑎᒋᔪᒪᔭᖏᑦ ᐊᐅᓚᓂᕐᒧᑦ. ᒫᓐᓇ 

ᐊᐱᕆᔪᒪᔭᕋ ᑖᔅᓱᒧᖓ ᒥᓂᔅᑕᖑᔪᖅ, ᒥᓂᔅᑕ 

ᑕᑉᑑᓇ ᑕᑲᓄᖓ ᐊᐱᖅᓱᖅᑕᐅᕕᒻᒧᐊᖁᓪᓗᒍ 

ᐱᒋᐊᖅᑎᑎᔾᔪᑎᒥᓂᒃ ᐅᓂᒃᑲᐅᑎᓂᐊᕐᒪᑎᒍᑦ, 

ᒥᓂᔅᑕ ᑕᑉᑑᓇ.. ᒥᓂᔅᑕ ᑕᑉᑑᓇ ᖃᖓᑐᐃᓐᓇᖅ 

ᐱᒋᐊᕈᒪᓕᕈᕕᑦ.  

ᒪᓕᒐᒃᓴᖅ 49 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑎᓪᓗ) ᒪᓕᒐᖅ, 

2013-2014 - ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᖁᕕᐊᓱᑉᐳᖓ 

ᑲᑎᒪᖃᑎᒋᔪᓐᓇᕋᔅᓯ ᑲᑎᒪᑐᐃᓐᓇᖅᑎᓪᓗᑕ ᑖᒃᑯᐊ 

ᐱᓕᕆᐊᕆᓂᐊᖅᑎᓪᓗᑎᒍ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑮᓇᐅᔭᖅᑐᕈᑎᔅᓴᖏᑦ 2013-

2014-ᒥᓗ.  

 

ᑲᑎᒪᔨᕋᓛᑦ ᖃᐅᔨᒪᒻᒪᑕ ᑭᖑᓪᓕᖅᐹᖑᓂᐊᕐᒪᑕ 

ᐱᖓᔪᖓᓐᓂ ᐱᖓᔪᒋᔭᐅᔪᑦ ᓄᓇᕗᒻᒥ 

ᒪᓕᒐᓕᐅᖅᑎᑦ ᐊᒻᒪᓗ ᖁᕕᐊᓱᑉᐳᖓ ᐱᒻᒪᕆᐅᔪᒥᒃ 

ᓯᕗᓪᓕᖅᐸᐅᑎᑕᐅᖁᔭᐅᔪᓂᒃ ᑕᒪᑉᑕᒥᒃ 

ᐱᓕᕆᐊᖃᕐᓂᐊᕋᑦᑕ. ᑲᔪᓯᓗᑕ ᓄᓇᕗᒻᒥ 

ᑮᓇᐅᔾᔭᔅᓴᐅᑎᔅᓴᖏᓐᓂᒃ 

ᐃᖏᕐᕋᔪᓕᕆᒍᑎᔅᓴᖏᓐᓂᓪᓗ.  

 

ᐃᑲᔪᖅᑕᐅᔪᓐᓇᖁᓪᓗᓯ ᑭᐅᖃᑦᑕᕐᓂᐊᕋᒪ 

ᐊᐱᖅᑯᑎᒋᔭᔅᓯᓐᓂᒃ ᑖᒃᑯᐊ ᐱᓕᕆᐊᕆᔭᑦᑎᓐᓂᒃ 

ᐊᒻᒪᓗ ᑮᓇᐅᔭᖁᑎᒋᓂᐊᖅᑕᑎᓐᓂᒃ ᑕᕝᕙᓃᓕᖅᐸᑕ 

ᑖᒃᑯᐊ ᐃᖅᑲᓇᐃᔭᖅᑎᒃᑲ ᐅᖃᐅᓯᕆᓂᐊᖅᐸᒃᑲ. 

 

ᑮᓇᐅᔭᖅᑐᕈᑎᒋᔭᕗᑦ ᐅᓪᓗᒥ ᐃᑲᔫᑎᔅᓴᐃᑦ 

ᑐᓂᕐᕈᑎᔅᓴᐃᓪᓗ ᐊᑭᓕᖅᑐᕈᑎᔅᓴᐃᓪᓗ ᐊᓯᖏᓪᓗ 

ᐃᑲᔪᕈᑎᔅᓴᐃᑦ ᐅᖃᐅᓯᕆᓂᐊᕋᑦᑎᒍ. ᑲᑎᓪᓗᒋᑦ 

2013-14-ᒥᓗ $61,777,000-ᖑᓂᐊᕐᒪᑕ 

ᐅᓄᖅᓯᒋᐊᖅᓯᒪᓪᓗᑎᑦ $2,360,000-ᓂᒃ 2012-

13-ᖑᓚᐅᖅᑐᒥ.  

 

ᐱᓗᐊᖅᑐᒥᒃ ᑖᒃᑯᐊ ᐅᓄᖅᓯᒋᐊᕐᓂᐊᖅᐳᑦ ᐅᑯᓇᓂ 

ᑕᓪᓕᒪᓂ: 

 

 ᓯᕗᓪᓕᖅᐹᖅ ᑖᒃᑯᐊ ᐊᕙᑎᖏᓐᓂ 

ᖃᐅᔨᓴᕐᓂᖅ ᐊᒻᒪᓗᑦᑕᐅᖅ 

ᐱᕙᓪᓕᐊᑎᑦᑎᑦᑎᐊᕐᓂᖅ ᐊᒻᒪᓗᑦᑕᐅᖅ 

ᑮᓇᐅᔭᓂᒃ $298,000-ᓂᒃ ᑖᒃᑯᐊ 

ᐊᑐᕐᓂᐊᖅᖢᑎᒃ. ᑖᒃᑯᐊ ᑲᑎᒪᔨᐅᖃᑎᒃᑲ 

ᖃᐅᔨᒪᒻᒪᑕ ᒫᓐᓇᐅᔪᖅ ᑕᒪᒃᑯᐊ 

ᐅᔭᕋᓐᓂᐊᕈᑕᐅᓂᐊᖅᑐᑦ ᐊᔾᔨᒌᓐᖏᑦᑐᓂᒃ  

ᓲᕐᓗ ᐱᖁᔭᑎᒍᑦ ᕿᒥᕐᕈᔭᐅᒻᒪᑕ ᓄᓇᕗᑦ 

ᒐᕙᒪᒃᑯᖏᓪᓗ ᐃᓚᐅᖃᑦᑕᖅᖢᑎᑦ ᑕᒪᑐᒪ 

ᒥᔅᓵᓄᑦ. ᐱᒻᒪᕆᐅᒻᒪᑦ ᑖᒃᑯᐊ 

ᐱᕙᓪᓕᐊᔪᓕᕆᓂᕆᔭᖅᐳᑦ ᑖᒃᑯᐊ 

ᑭᒡᒐᑐᐃᑦᑎᐊᕆᐊᖃᕋᑦᑕ.  

 

 $350,000ᓂᒃ ᐅᓄᖅᓯᒋᐊᖅᓯᒪᒻᒪᑕ 

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᑐᖅᑐᔅᓴᐃᑦ 

ᓄᓇᕗᒻᒥ ᒥᑦᑕᕐᕕᓐᓄᑦ. ᑖᒃᑯᐊ ᓄᓇᕗᒻᒥ 

ᒥᑦᑕᕐᕕᓕᕆᔨᒃᑯᑦ ᑖᒃᑯᐊ ᐊᐅᓚᑦᑎᖃᑦᑕᕐᒪᑕ 

ᒥᑦᑕᕐᕕᓐᓂᒃ 24-ᓂ ᓄᓇᕗᒻᒥ ᓄᓇᓕᓐᓂ 

ᐊᒻᒪᓗᑦᑕᐅᖅ ᑕᕝᕙᓂ ᐃᖃᓗᓐᓂ 

International Airport-ᖑᓂᕋᖅᑕᐅᔪᒥᒃ. 

ᑕᒪᓐᓇ ᐅᓄᖅᓯᒋᐊᕈᑕᐅᔪᖅ ᑖᒃᑯᐊ 

ᐋᖅᑭᓚᐅᖅᓯᒪᒐᑦᑎᒍ ᑕᐃᒪᓐᓇ 

ᐅᓗᕆᐊᓇᓐᖏᑦᑐᒦᖁᓪᓗᒋᑦ 

ᐊᐅᓚᓐᓂᖃᖁᓪᓗᒋᑦ ᖃᖓᑕᔫᖑᖃᑦᑕᖅᑐᑦ 

ᐃᖏᕐᕋᔪᓕᕆᒍᑕᐅᖃᑦᑕᖅᑐᑦ.  

 

 ᑮᓇᐅᔭᖅᑐᕈᑎᔅᓴᑖᖅᓯᒪᔪᒍᑦ $888,000-ᓂᒃ 

ᓂᕿᓂᒃ ᐃᓄᐃᑦ ᓂᕿᖏᓐᓂᒃ ᑕᒪᓐᓇ 

ᐅᓄᖅᓯᒋᐊᖅᓯᒪᓪᓗᓂ ᐊᕐᕌᒍᒥ ᑕᕝᕙᓂ. 

ᐊᒻᒪᓗᑦᑕᐅᖅ ᑕᐃᒪᓐᓇ ᐱᓕᕆᔪᒪᔪᓂᒃ 19-ᓂ 

ᓄᓇᕗᒻᒥ ᓄᓇᓕᓐᓂ ᐱᓯᒪᕗᒍᑦ ᐊᒻᒪᓗ 

ᐅᓪᓗᒥᐅᓕᖅᑐᒥ ᑮᓇᐅᔭᓂᒃ 12-ᓄᑦ ᓲᕐᓗ 

ᑮᓇᐅᔭᖃᖅᑎᑦᑎᓯᒪᓪᓗᑕ. ᑕᒪᒃᑯᐊ 

ᓂᐅᕕᖃᑦᑕᖅᑐᑦ ᐃᓄᐃᑦ ᓂᕿᖏᓐᓂᒃ 

ᑐᓂᐅᖅᑲᖅᑕᐅᔪᔅᓴᓂᒃ ᓄᓇᓕᓐᓄᑦ 

ᐅᕝᕙᓘᓐᓃᑦ ᑕᒪᒃᑯᓂᖓ ᐋᖅᑭᓱᐃᓂᖏᓐᓂ 

ᖁᐊᖃᐅᑎᖃᕐᕕᓐᓂᒃ ᓄᓇᓕᓐᓂ. ᐊᒻᒪᓗ 

ᓄᓇᓕᓐᓂ ᑭᐱᒥᐅᔪᓂᒃ  

ᐅᖃᓪᓚᖃᑎᖃᖃᑦᑕᖅᐳᒍᑦ ᑕᒪᓐᓇ 

ᐱᓕᕆᐊᕆᓂᑦᑎᓐᓄᑦ ᑐᒃᓯᕋᖃᑦᑕᖁᓪᓗᒋᓪᓗ 

ᑮᓇᐅᔭᓂᒃ.   

 

 $170,000-ᓂᒃ ᑕᒪᒃᑯᐊ ᓄᓇᕗᒻᒥ 

Development Corporation-ᑯᓐᓄᑦ 

ᐃᖅᑲᓇᐃᔭᖅᑎᑦ ᐅᓄᖅᓯᒋᐊᖅᓯᒪᓂᖏᓐᓄᑦ 

ᑮᓇᐅᔾᔭᔅᓴᐅᑎᔅᓴᖏᓐᓄᑦ ᑕᒪᓐᓇ 

ᐋᖅᑭᑦᑕᐅᓯᒪᓪᓗᓂ. 

 ᑭᖑᓪᓕᖅᐹᖅ $654,000 ᑖᒃᑯᓄᖓ 

ᑮᓇᐅᔾᔭᔅᓴᐅᑎᔅᓴᖏᓐᓄᑦ ᓄᑖᖅ ᑖᓐᓇ 

ᔪᓐᔨᐊᓐ-ᑯᑦ ᐃᖅᑲᓇᐃᔭᖅᑎᖏᑦ 

ᑲᑐᔾᔨᖃᑎᒌᒃᑯᖏᑦ ᐊᖏᖃᑎᒌᓚᐅᖅᑎᓪᓗᑎᒍ.  

 

ᐸᕐᓇᐅᑎᒋᓯᒪᔭᕗᑦ 2013-14-ᒥᓪᓗ 

ᓯᕗᓪᓕᖅᐸᐅᖁᔨᕗᒍᑦ ᓄᓇᕗᑦ ᒐᕙᒪᒃᑯᖏᑦ ᑕᒪᑉᑕ 

ᐊᑐᕐᓗᒍ ᐸᕐᓇᐅᑎᒋᓯᒪᔭᖓᑦ. ᑖᒃᑯᐊ 

ᐊᑐᓕᖅᑎᑦᑎᓂᐊᕐᓗᑕ ᓄᓇᕗᑦ ᒐᕙᒪᒃᑯᖏᑦᑕ 

ᐅᔭᕋᓐᓂᐊᕐᓂᕐᒥᒃ ᐊᒻᒪᓗ ᐅᔭᕋᓐᓂᒃ 

ᕿᓂᕐᓂᖏᓐᓄᑦ ᐊᒻᒪᓗ ᐃᖏᕐᕋᓂᕐᒧᑦ ᐸᕐᓇᐅᑎᓄᑦ 

ᐊᒻᒪᓗᑦᑕᐅᖅ ᐱᕙᓪᓕᐊᑎᑕᐅᓂᒐᔭᕐᓂᖏᓐᓂᒃ 

ᓴᓇᓐᖑᐊᖅᑕᐅᕙᑦᑐᑦ.  

 

ᐊᒻᒪᓗ, ᐱᑕᖃᒃᑲᓐᓂᕆᕗᖅ 

ᓯᕗᓪᓕᖅᐸᐅᑎᒍᒪᔭᑦᑎᓐᓂᒃ ᐅᖃᐅᓯᕆᒍᒪᔭᒃᑲ: 

 

1. ᑕᐃᒪ ᐅᖃᐅᑎᖃᑦᑕᖅᓯᒪᒐᒃᑭᑦ ᒥᓂᔅᑕᐅᓪᓗᖓ 

ᐅᖃᐅᓯᕆᓚᐅᖅᑕᕋ ᐱᓇᓱᐊᕈᓯᐅᓚᐅᖅᑐᒥ 

ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ 

ᐸᕐᓇᒃᓯᒪᕈᒪᖁᓪᓗᑕ ᓄᓇᕗᑦ ᑐᓐᖓᕕᒃᑯᑦ 

ᐃᓚᒋᔭᐅᓗᑎᒃ ᐊᒻᒪᓗ CanNor-ᖑᓂᕋᖅᑕᐅᔪᑦ 

ᑖᒃᑯᐊ ᓄᓇᕗᑦ ᐱᕙᓪᓕᐊᔪᓕᕆᓂᕐᒧᑦ 

ᑲᑎᒪᖃᑦᑕᐅᑎᖃᖅᑎᓪᓗᑕ.  

 

2. ᓄᓇᕗᒻᒥ ᐳᓚᕋᑦᑐᓕᕆᓂᕐᒧᑦ ᐸᕐᓇᐅᑕᐅᔪᖅ 

ᐱᐊᓂᒃᐸᓪᓕᐊᖅᐳᖅ ᐊᒻᒪᓗᑦᑕᐅᖅ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᓴᖅᑭᑎᓂᐊᖅᐸᒃᑲ. 

ᐸᕐᓇᐅᑎᑦ ᓴᓇᔭᐅᓯᒪᓪᓗᑎᒃ ᓄᓇᕗᑦ  

ᐳᓚᕋᑦᑐᓕᕆᔨᒃᑯᑦ ᐊᓯᖏᓪᓗ ᑎᒥᐅᔪᑦ 

ᐃᓚᒋᔭᐅᓗᑎᒃ. ᐊᒻᒪᓗ ᓂᕆᐅᑉᐳᒍᑦ 

ᐊᑐᓕᖅᑎᑕᐅᓂᐊᕐᓂᖏᓐᓄᑦ ᐸᕐᓇᐅᑎᑦ 

2013-14-ᒥᓗ. 

 

3. ᓇᓗᓇᐃᔭᖅᓯᒪᔪᑦ ᕿᒥᕐᕈᔭᐅᓂᖏᑦ ᓄᓇᕗᒻᒥ 

ᓇᒻᒥᓂᖃᖅᑐᑦ ᐊᑐᐊᖓ ᐱᐊᓂᑦᑕᐅᓂᐊᕐᒪᑕ 

ᐊᒻᒪᓗ ᓴᖅᑭᑎᑕᐅᓗᑎᑦ ᒪᓕᒐᓕᐅᕐᕕᒻᒧᑦ 

2013-14-ᒥᓗ. ᓄᓇᕗᑦ ᑐᓐᖓᕕᒃᑯᑦ ᑎᒥᖓ 

ᑕᐃᒪᓐᓇ ᐃᓚᒋᔭᐅᖃᑦᑕᖅᓯᒪᔪᑦ ᑖᓐᓇ 

ᕿᒥᕐᕈᔭᐅᓂᖓᓄᑦ ᐊᒻᒪᓗᑦᑕᐅᖅ ᑖᒃᑯᐊ  

ᐋᖅᑭᒋᐊᖅᑕᐅᓂᖏᑦ ᐊᑐᐊᒐᐃᑦ 

ᐱᓕᕆᐊᕆᔭᐅᓯᒪᓪᓗᑎᒃ. 

 

ᑖᒃᑯᐊ ᐊᑐᕈᒫᕐᓂᐊᖅᑐᓂᒃ ᑖᒃᑯᐊ ᐊᑐᖅᑐᔅᓴᐃᑦ 

ᐊᒻᒪᓗ ᐸᕐᓇᒃᓯᒪᒍᑕᐃᑦ 2013-14-ᒥᓗ ᑕᐃᒪᓐᓇ 

ᐋᖅᑭᓱᐃᓂᐊᖅᐳᒍᑦ ᓄᓇᕗᑦ 

ᑮᓇᐅᔾᔭᓴᐅᑎᔅᓴᖏᓐᓂᒃ ᐃᖏᕐᕋᔾᔪᑎᔅᓴᖏᓐᓂᓪᓗ.  

 

ᐃᒃᓯᕙᐅᑕᖅ, ᑕᐃᒪ ᑭᐅᖃᑦᑕᕈᓐᓇᓂᐊᖅᐳᖓ 

ᑲᑎᒪᔨᕋᓛᑦ ᐊᐱᖅᑯᑎᖃᖅᐸᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᑮᓇᐅᔭᖅᑐᕈᑎᔅᓴᖏᑦ ᐸᕐᓇᒃᓯᒪᒍᑎᖏᓪᓗ 2013-

14-ᒥᓗ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᑕᕝᕗᖓ 

ᐊᐱᖅᓱᖅᑕᐅᕕᒻᒧᑦ ᐃᓚᖃᕈᒪᕖᑦ 

ᐃᖅᑲᓇᐃᔭᖅᑎᓂᑦ? ᒥᓂᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ. 

 

ᐃᒃᓯᕙᐅᑕᖅ: ᑖᓐᓇ ᐃᓚᖃᕈᒪᑎᓪᓗᒍ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑎ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ. 

 

ᓇᓗᓇᓐᖏᑦᑎᐊᕐᓂᐊᕐᒪᑦ ᐊᒻᒪᓗ ᑲᑎᒪᔾᔪᑎᓄᑦ 

ᑎᑎᕋᕐᒪᓂᐊᕐᒪᑦ ᒥᓂᔅᑐ ᑕᑉᑑᓇ ᑖᒃᑯᐊ 

ᑕᕝᕗᓐᖓᖅᑐᑦ ᑭᒃᑰᒻᒪᖔᑎᒃ ᐅᖃᐅᑎᓚᐅᖅᑎᒍᑦ. 

ᒥᓂᔅᑐ ᑕᑉᑑᓇ 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑕᓕᖅᐱᓃᑦᑐᖅ ᑐᖏᓕᕋ ᐅᕌᐳᑦ ᓛᖕ 

ᐊᒻᒪ ᓴᐅᒥᓐᓃᑦᑐᖅ ᑮᓇᐅᔭᓕᕆᔨᒻᒪᕆᕗᑦ, ᑖᓐᔭ 

ᐅᐃᓐᒥᐅᓪ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. 

ᑐᓐᖓᓱᒋᑦᑎᒃ. ᑖᒃᑯᓄᖓ ᐱᕙᓪᓕᐊᔪᓕᕆᓂᕐᒧᑦ 

ᑲᑎᒪᔨᕋᓛᓄᑦ ᐃᔅᓯᕙᐅᑕᐅᔪᖅ ᐅᖃᐅᓯᔅᓴᖃᖅᐲᑦ? 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᕕᐊᓱᒃᐳᖓ ᒪᑐᐃᖅᓯᔾᔪᑎᖃᕈᓐᓇᕋᒪ 

ᑭᒡᒐᖅᑐᕐᓗᒋᑦ ᓄᓇᓕᕆᓂᕐᒧᑦ 

ᐱᕙᓪᓕᐊᔪᓕᕆᓂᕐᒧᓪᓗ ᑲᑎᒪᔨᕋᓛᓄᑦ 

ᕿᒥᕐᕈᑎᓪᓗᒋᑦ ᐊᑐᖅᑕᐅᔪᒪᓯᒪᔪᓂᒃ 2013-2014 

ᓇᓚᐅᑦᑖᖅᑕᐅᓯᒪᔪᓂᒃ ᐱᕙᓪᓕᐊᔪᓕᕆᔨᒃᑯᓃᑦ 

ᐃᖏᕐᕋᔪᓕᕆᔨᒃᑯᓐᓂᓪᓗ.  

  

ᑲᑎᒪᔨᕋᓛᑦ ᓇᓗᓇᐃᖅᓯᔪᑦ ᐱᓕᕆᕕᐅᑉ 

ᐊᑐᕈᒪᓯᒪᔭᖏᑦ 2013-2014-ᒥ ᐊᐅᓚᑦᑎᓂᕐᒧᑦ 

ᐊᒻᒪᓗ ᓴᓇᖃᑦᑕᕐᓂᕐᒧᑦ ᑮᓇᐅᔭᖅᑑᑎᒃᓴᖏᑦ 

ᐊᖏᓕᒋᐊᖅᓯᒪᖕᒪᑕ 4.0$-ᒥᒃ ᑕᐃᒪᓐᖓᓂᑦ 

ᓴᖅᑭᑕᐅᓚᐅᖅᑎᓪᓗᒋᑦ ᐱᓕᕆᕕᐅᑉ 2012-2013-ᒥ 

ᓇᓚᐅᑦᑖᖅᓯᒪᔭᖏᓐᓄᑦ.ᐅᓄᕐᓂᖏᑦ 

ᐃᖅᑲᓇᐃᔮᕆᔭᐅᔪᑦ ᐱᓕᕆᕕᖕᒥ 142-ᖑᖕᒪᑕ. 

ᐊᖏᓕᒋᐊᕌᕐᔪᒃᓯᒪᔪᖅ ᑮᓇᐅᔭᖃᖅᑎᑕᐅᔪᓂᑦ 

ᐱᓕᕆᕕᐅᑉ 2012-2013-ᒥ 

ᓇᓚᐅᑦᑖᖅᓯᒪᔭᖏᓐᓂᑦ. 

 

ᒥᓂᔅᑕ ᓯᕗᕌᓐᓃᑎᓪᓗᒍ ᑲᑎᒪᔨᕋᓛᑦ, 

ᒪᓕᒐᓕᐅᖅᑏᑦ ᐊᐱᖅᓲᑎᖃᕈᓐᓇᓚᐅᖅᑐᑦ 

ᖃᔅᓯᑲᓪᓚᖕᓂᑦ ᐅᖃᐅᓯᒃᓴᒥᓂᒃ ᐃᓱᒫᓘᑎᒥᓂᒡᓗ 

 

ᒥᓂᔅᑕᐅᑉ ᐅᖃᕆᐊᖅᑐᕐᓂᕆᓚᐅᖅᑕᖓᓂᑦ 

ᑲᑎᒪᔨᕋᓛᓄᑦ, ᒪᓕᒐᓕᐅᖅᑏᑦ 

ᐱᕕᒃᓴᖃᕈᓐᓇᓚᐅᕐᒪᑕ ᐅᖃᐅᓯᖃᕐᖢᑎᒃ ᐱᔾᔪᑎᓂᒃ 

ᐊᒻᒪᓗ ᐃᓱᒫᓘᑎᓂᒃ. ᐃᒃᓯᕙᐅᑖᖅ, 

ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ 

ᓇᓚᐅᑦᑖᖅᓯᒪᔭᖏᑦ ᐊᒻᒪᓗ ᐸᕐᓇᐅᑎᖓ 

ᐅᖃᐅᓯᖃᕐᒪᑕ ᒐᕙᒪᒃᑯᑦ ᐊᐅᓚᓂᕆᔭᖏᓐᓂᒃ 

ᐅᖃᐅᓯᐅᖅᑳᓚᐅᖅᓯᒪᔪᓂᒃ ᔪᓚᐃ 11, 2012-ᒥ. 

ᒐᕙᒪᒃᑯᑦ ᐆᒻᒪᖅᑯᑎᓕᕆᓂᕐᒧᑦ ᐱᓕᕆᕕᖏᑦ 

ᓅᑕᐅᓯᒪᖕᒪᑕ ᒐᕙᒪᓕᕆᔨᒃᑯᓐᓂᑦ ᑕᕝᕗᖓ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᓐᓄᑦ. ᓱᒃᑰᓗᐊᖅᑕᐃᓕᒪᓂᕐᒧᑦ 

ᐱᓕᕆᕕᒃ ᓅᑕᐅᓯᒪᓕᖅᑐᖅ  

ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᓪᓗ 

ᑕᕝᕗᖓ ᓄᑖᒧᑦ ᐱᓕᕆᕕᐅᔪᒧᑦ ᐃᓚᒌᔮᓄᑦ 

ᐱᔨᑦᑎᕋᖅᑐᓕᕆᔨᓄᑦ. 

 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐃᖅᑲᓇᐃᔭᕐᕕᐅᑉ 

ᐊᑐᕈᒪᔭᖏᑦ 2013-2016-ᒥᓗ ᐱᓕᕆᓂᕐᒧᑦ 

ᐸᕐᓇᐅᑕᐅᓯᒪᔪᓂ ᓇᓗᓇᐃᖅᓯᓯᒪᖕᒪᑕ 

ᐱᓕᕆᔪᓐᓇᑦᓯᐊᖏᒻᒪᑕ ᐆᒻᒪᖁᑎᓕᕆᓂᕐᒧᑦ 

ᐱᓕᕆᕕᖕᒥ ᐱᔾᔪᑎᒋᔭᐅᓪᓗᓂᓗ ᒐᕙᒪᒃᑯᑦ 

ᐋᖅᑭᒃᓯᓯᒪᖏᓐᓂᖏᓐᓄᑦ 

ᓴᖅᑭᑎᑎᓯᒪᖏᓐᓂᖏᓐᓄᓪᓗ “ᐊᓯᐊᒍᑦ 

ᐆᒻᒪᖁᑎᓕᕆᓂᕐᒧᑦ ᐸᕐᓇᒃᓯᒪᒍᑎᒃᓴᖏᓐᓂᒃ.” 

  

ᐃᒃᓯᕙᐅᑕᖅ, ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ ᑮᓇᐅᔭᖃᖅᑎᑎᕗᑦ 

$3.9 ᒥᓕᐊᓂᒃ ᓄᓇᕗᒥ ᓇᖕᒥᓂᖅ 

ᐱᓕᕆᕕᖃᖅᑐᑦ ᐊᑐᖅᑐᐊᕐᓂᕐᒧᑦ ᑯᐊᐳᕇᓴᒃᑯᓐᓄᑦ 

ᐊᒻᒪᓗ ᓄᓇᕗᒥ ᐱᕙᓪᓕᐊᔪᓕᕆᓂᕐᒧᑦ 

ᑯᐊᐳᕇᓴᒃᑯᖏᓐᓄᑦ ᓴᖅᑭᑎᑕᐅᓚᐅᖅᖢᑎᒃ 

ᑲᑎᒪᕕᐅᑉ ᐃᓗᐊᓄᑦ ᐊᒃᑐᐱᕆ 30, 2012-ᒥ. 

2011-2012-ᒥᓗ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᓴᖅᑭᑎᑕᐅᓚᐅᖅᖢᑎᒃ ᒪᓕᒐᓕᐅᕐᕕᐅᑉᓗ ᐃᓗᐊᓄᑦ 

ᐊᒃᑐᐱᕆ 23, 2012-ᒥ. 2011-2012 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᓄᓇᕗᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᐅᓂᒃᑳᖏᑦ 

ᓴᖅᑭᑎᑕᐅᓚᐅᖅᖢᑎᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᓄᕕᐱᕆ 2, 2012−ᒥ. ᑲᑎᒪᔨᕋᓛᑦ ᑎᓕᐅᕆᕗᑦ 

ᒥᓂᔅᑕᒥᒃ ᓴᖅᑭᑎᑕᐅᖃᑦᑕᖁᓪᓗᒋᑦ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ ᓈᒻᒪᓈᖅᑕᐅᓗᑎᒃ, 

ᑕᒪᒃᑯᐊᓗ ᑐᑭᓯᐅᒪᒍᑎᒃᓴᐃᑦ ᑳᓐᑐᕌᒃᑖᖅᑎᑎᓂᕐᒧᑦ 

ᐊᑐᖅᑐᐊᕐᓂᕐᒧᓪᓗ ᖃᓄᐃᓕᐅᕈᑕᐅᔪᑦ ᑕᒪᒃᑭᖕᓄᑦ 

ᑯᐊᐳᕇᓴᓄᑦ ᓴᖅᑭᑎᑕᐅᖃᑦᑕᖁᓪᓗᒋᑦ 

ᒪᓕᒐᓕᐅᕐᕕᐅᑉ ᐃᓗᐊᓄᑦ ᐊᕐᕌᒍᑕᒫᑦ. 

 

ᒥᓂᔅᑕᐃᑦ ᑎᑎᖃᖏᑦ ᓂᕆᐅᖕᒧᑦ 

ᖃᓄᐃᓕᐅᕈᑕᐅᓂᐊᖅᑐᓂᒃ ᒐᕙᒪᒃᑯᓐᓄᑦ 

ᑎᑎᕋᖅᑕᐅᖃᑦᑕᖅᑐᑦ ᑖᒃᑯᐊ ᑕᓪᓕᒪᐅᔪᑦ ᑯᐊᐳᕇᓴᐃᑦ 

ᑎᒥᐅᔪᓪᓗ 2012-2013-ᒥᓗ ᐊᕐᕌᒍᒥ 

ᓴᖅᑭᑎᑕᐅᓚᐅᕐᒪᑕ ᒪᓕᒐᓕᐅᕐᕕᐅᑉ ᐃᓗᐊᓄᑦ ᔫᓂ 6, 

2012-ᒥ. ᑭᐅᒍᑎᑦ ᑎᑎᖃᐃᑦ ᓂᕆᐅᖕᓂᕐᒧᑦ 

ᓴᖅᑎᑕᐅᓚᐅᖅᖢᑎᒃ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᓄᕕᐱᕆ 5, 2012−ᒥ. 

 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑖᖅ, ᐃᖅᑲᓇᐃᔭᕐᕕᐅᑉ ᐊᑐᕈᒪᔭᖏᑦ 

ᑮᓇᐅᔭᖅᑐᕈᑎᒃᓴᐃᑦ 2013-16-ᒥᓗ ᐱᓕᕆᓂᕐᒧᑦ 

ᐸᕐᓇᒃᓯᒪᒍᑎᒋᒍᒪᔭᖏᓐᓂ ᐅᖃᖅᓯᒪᕗᑦ 

ᓯᕗᓪᓕᖅᐸᐅᑎᑎᖃᑕᐅᒍᒪᓪᓗᑎᒃ ᐋᖅᑭᒃᓱᐃᓂᕐᒧᑦ 

ᓄᑖᖑᖅᑎᑕᐅᓂᐊᖅᑐᓂᒃ ᓄᓇᕗᒥ 

ᐱᕙᓪᓕᐊᔪᓕᕆᓂᕐᒧᑦ ᐸᕐᓇᐅᑎᒃᓴᓂᒃ. ᐸᕐᓇᐅᑎᓂᒃ 

ᓴᖅᑭᑎᑎᒍᒪᓪᓗᑎᒃ ᓄᑖᖑᖅᑎᑕᐅᓯᒪᔪᓂᒃ ᐅᐱᖔᒥ 

2014-ᒥ. ᑲᑎᒪᔨᑦ ᐅᔾᔨᕈᓱᓚᐅᖅᖢᑎᒡᓗ ᒥᓂᔅᑕ 

ᒫᓐᓇᓵᖑᓚᐅᖅᑐᒥ ᐅᖃᐅᓯᕆᓚᐅᖅᖢᓂᒋᑦ ᒫᑦᓯ 4, 

2013-ᒥ ᐱᔾᔪᑎᒋᓪᓗᒍ ᑕᒪᓐᓇ ᐱᒋᐊᖅᑎᑕᐅᓯᒪᔪᖅ. 

 

ᐱᕙᓪᓕᐊᔪᓕᕆᔨᒃᑯᑦ 2013-2016-ᒥᓗ ᐱᓕᕆᓂᕐᒧᑦ 

ᐸᕐᓇᐅᑎᖏᓐᓂ ᐅᖃᖅᓯᒪᒋᓪᓗᑎᒃ 

ᐱᓕᕆᖃᑎᖃᕐᓂᕐᒥᖕᓄᑦ ᑲᑎᒪᖃᑎᖃᖃᑦᑕᖅᖢᑎᒃ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᒃ ᐊᒻᒪᓗ ᓇᖕᒥᓂᖅ 

ᐱᓕᕆᕕᖃᖅᑐᓂᒃ ᐋᖅᑭᒃᓱᐃᓂᕐᒧᑦ ᓄᓇᕗᒥ 

ᓇᖕᒥᓂᖃᖅᑐᑦ ᐊᑐᐊᒐᖏᓐᓂᒃ ᐋᖅᑭᒃᓱᐃᓂᕐᒧᑦ. 

ᑲᑎᒪᔨᕋᓛᑦ ᐅᔾᔨᕈᓱᒃᐳᓪᓗ ᓴᖅᑭᑎᑎᓚᐅᕐᒪᑦ ᓄᓇᕗᒥ 

ᓇᖕᒥᓂᖃᖅᑐᑦ ᕿᒥᕐᕈᐊᕆᔭᐅᓯᒪᓂᖏᓐᓂᓄᑦ 

ᑲᑎᒪᔨᕋᓛᑦ ᓇᐃᒡᓕᒋᐊᖅᓯᒪᔪᓂᒃ 2008-09-ᒥᓗ 

ᕿᒥᕐᕈᓂᕐᒧᑦ ᐅᓂᒃᑳᓕᐅᖅᓯᒪᔪᓂᒃ ᒫᑦᓯ 2, 2011-ᒥ. 

ᑲᑎᒪᔨᑦ ᐃᖅᑲᐅᒪᕗᓪᓗ ᓯᕗᓕᖅᑎ 

ᑐᓴᖅᑎᑎᓚᐅᖅᓯᒪᖕᒪᑦ ᒫᑦᓯ 1, 2012−ᒥ, 

ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᐃᓗᐊᓂ ᕿᒥᕐᕈᓂᕐᒧᑦ 

ᒐᕙᒪᒃᑯᑦ ᑳᓐᑐᕌᒃᑎᑎᖃᑦᑕᕐᓂᖏᓐᓄᑦ ᖃᓄᖅ 

ᐃᓕᖁᓯᖃᖃᑦᑕᕐᓂᖏᓐᓄᑦ. ᑲᑎᒪᔨᑦ 

ᑐᓴᖅᑎᑕᐅᖃᑦᑕᕈᒪᓂᐊᖅᐳᑦ ᑕᒪᒃᑯᓂᖓ 

ᐱᓕᕆᐊᕆᔭᐅᔪᓂᒃ ᐱᕙᓪᓕᐊᔪᓕᕆᔨᒃᑯᓐᓄᑦ. 

  

ᑲᑎᒪᔨᕋᒫᑦ ᐅᔾᔨᕈᓱᒃᐳᑦ 2008-09−ᒥᓗ ᓄᓇᕗᒥ 

ᓇᖕᒥᓂᖃᖅᑐᑦ ᐃᑲᔫᑎᖏᑦᑕ ᑳᓐᑐᕌᒐᓱᐊᖅᖢᑎᒃ 

ᐱᑎᑕᐅᖏᑉᐸᑕ ᑳᓐᑐᕌᒐᒃᓴᓂᒃ ᐊᔪᐃᓐᓈᕈᓐᓇᕐᓂᕐᒧᑦ 

ᑲᑎᒪᔨᖏᑦᑕ ᐊᕐᕌᒍᑕᒫᖅᓯᐅᑎᑦ ᐅᓂᒃᑳᑦ 

ᓴᖅᑭᑎᑕᐅᓚᐅᖏᓐᓂᖏᓐᓄᑦ ᒪᓕᒐᓕᐅᕐᕕᐅᑉ 

ᐃᓗᐊᓄᑦ ᑭᓯᐊᓂ ᒫᑦᓯ 22, 2010-ᒥ. ᑲᑎᒪᔨᕋᓛᑦ 

ᑎᓕᐅᕆᕗᑦ ᒥᓂᔅᑕᒥᒃ ᓴᖅᑭᑎᑎᖁᓪᓗᒍ 2009-2010, 

2010-2011, 2011-2012 ᐊᒻᒪᓗ 2012-2013-ᒥ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ ᑳᓐᑐᕌᒃᑖᖏᑦᑐᑦ 

ᐊᔪᐃᓐᓈᕐᕕᐅᓂᕐᒧᑦ ᑲᑎᒪᔨᖏᓐᓄᑦ 

ᓴᖅᑭᑎᑕᐅᑲᐅᑎᒋᖃᑦᑕᖁᓪᓗᒋᑦ. 

  

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᓄᓇᕗᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᒃᑯᑦ ᒪᓕᒐᑎᒍᑦ 

“ᐃᖅᑲᓇᐃᔭᒐᒃᓴᓂᒃ ᓴᖅᑭᑎᑎᕙᓪᓕᐊᒋᐊᖃᕐᒪᑕ 

ᑮᓇᐅᔭᓕᐅᕈᑎᒃᓴᓂᒡᓗ ᓄᓇᕗᒥᐅᓄᑦ, ᐱᓗᐊᖅᑐᒥᒃ 

ᓄᓇᓕᐊᓛᕐᒥᐅᑕᐅᔪᓂᒃ. “ 

 

ᑖᒃᑯᐊ 2012-2013 ᒥᓂᔅᑕᐅᑉ ᑎᑎᖅᑲᖏᑦ 

ᓂᕆᐅᒋᔭᐅᔪᓄᑦ ᐃᒃᓯᕙᐅᑕᖓᓐᓄᑦ ᑯᐊᐳᕇᓴᒃᑯᑦ 

ᑲᑎᒪᔨᖏᑦᑕ ᓇᓗᓇᐃᔭᐃᔪᑦ ᖃᑦᓯᑲᓪᓚᖕᓂᑦ 

ᓯᕗᓪᓕᐅᔾᔭᐅᓯᒪᔪᓂᒃ ᑯᐊᐳᕇᓴᒃᑯᓐᓄᑦ 

ᐃᓚᐅᓪᓗᑎᒃ ᑮᓇᐅᔭᓕᐅᕈᑎᖃᕐᓂᕐᒧᑦ 

ᐃᑲᔪᖅᑎᒃᓴᓂᒃ ᐃᖃᑎᒋᓗᒋᑦ ᑯᐊᐳᕇᓴᒃᑯᑦ 

ᐊᑖᓃᑦᑐᑦ ᑕᒪᒃᑯᓇᓂ “ᓲᕐᓗ ᐅᔭᕋᖕᓂᐊᕐᓂᖅ, 

ᐃᖃᓗᒐᓱᐊᕐᓂᕐᓗ ᐊᒻᒪ ᐃᓕᓯᓗᓂ 

“ᑮᓇᐅᔭᐃᕈᑕᐅᔪᓂᒃ $500,000 

ᐱᓕᕆᔾᔪᑕᐅᓂᐊᖅᑐᑦ ᐱᖁᑎᕐᔪᐊᓄᑦ.” ᑖᒃᑯᐊ 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕ 

ᐊᒃᓱᕉᑕᐅᒋᐊᒃᑲᓐᓂᖁᓪᓗᒋᑦ 

ᐅᓄᖅᓯᒋᐊᖅᑕᐅᒐᔭᕐᓂᖏᑦ 

ᑮᓴᐅᔭᓕᐅᕈᑕᐅᔪᓐᓇᖅᑐᑦ ᓄᓇᕗᒥ ᒥᑭᓂᖅᓴᓄᑦ 

ᓄᓇᓕᐅᔪᓄᑦ ᐊᒻᒪ ᕿᓚᓈᕈᑎᖃᖅᐳᑦ 

ᑐᑭᓯᒋᐊᖅᑎᑕᐅᒃᑲᓐᓂᕐᓂᐊᕐᓂᕐᒥᓂᒃ ᑕᒪᓐᓇ 

ᐱᓪᓗᒍ.  

 

ᑖᑦᓱᒪ ᐱᓕᕆᕕᐅᑉ ᑐᒃᓯᖅᑲᖏᑦ 2012-2013 

ᑮᓇᐅᔭᖅᑑᑎᒃᓴᓂᒃ ᐃᓚᐅᑎᑦᓯᔪᑦ $980,000 

ᑮᓇᐅᔭᖃᕈᑕᐅᓂᐊᖅᑐᑦ ᐃᓄᐃᑦ ᓂᕿᖏᑦ 

ᑐᓂᐅᖅᑲᐅᑕᐅᓂᖏᓐᓄᑦ. ᑖᒃᑯᐊ ᐱᓕᕆᕕᐅᔫᑉ 

ᑐᒃᓯᖅᑕᖏᑦ ᐊᕐᕌᒍᐊᓂ 2013-2014 

ᑮᓇᐅᔭᖅᑑᑎᒃᓴᓂᒃ ᐃᓚᖃᖅᑐᑦ $1.868 ᒥᓕᐊᓐ 

ᑕᒪᑐᒧᖓ ᐱᓕᕆᐊᒧᑦ, ᐅᓄᖅᓯᒋᐊᕈᑕᐅᔪᖅ ᑕᒫᓂ 

90 ᐳᓴᓐ. ᑖᒃᑯᐊ ᐱᓕᕆᕕᐅᑉ 2013-2016 

ᐱᓕᕆᐊᒃᓴᖏᓐᓂ ᐸᕐᓇᐅᑎᓂ ᐅᖃᖅᓯᒪᖕᒪᑦ 

ᐃᓚᖓᑦ ᓯᕗᓪᓕᐅᔾᔭᐅᓯᒪᔪᑦ ᐊᕐᕌᒍᐊᓄᑦ 2013-

2014 “ᕿᒥᕐᕈᓂᐊᕐᓗᑎᒃ ᐃᓄᐃᑦ ᓂᕿᖏᓐᓂᒃ 

ᐱᓕᕆᐊᓂᒃ ᐊᒻᒪ ᓴᖅᑭᐅᒪᑎᑕᐅᓂᖏᑦ 

ᖁᐊᖃᐅᑎᖃᖅᑎᑦᓯᓂᖅ.” ᐃᓱᒪᒋᓪᓗᒍ 

ᐅᖃᐅᓯᐅᒻᒪᕆᓚᐅᕐᓂᖓ ᓄᓇᕗᒥ ᐱᔾᔪᑎᖃᖅᑐᑎᒃ 

ᓂᕿᖃᕆᐊᖃᕐᓂᕐᒥᑦ, ᑲᑎᒪᔨᑦ ᑎᓕᐅᕆᑦᓯᐊᖅᐳᑦ 

ᒥᓂᔅᑕᒥᒃ ᓴᖅᑭᑎᑦᓯᖁᓪᓗᒍ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ ᐱᔾᔪᑎᒋᓪᓗᒋᑦ 

ᐱᓕᕆᕕᐅᔫᑉ ᑮᓇᐅᔭᐃᔭᕈᑎᕕᓂᖏᑦ ᐊᒻᒪ 

ᐱᓕᕆᐊᕕᖏᑦ ᑕᒪᑐᒧᖓ ᐱᒻᒪᕆᐅᔪᒧᑦ 

ᐱᓕᕆᐊᒧᑦ. 

 

ᐃᒃᓯᕙᐅᑖᖅ, ᑖᒃᑯᐊ ᐱᓕᕆᕕᐅᑉ ᑐᒃᓯᖃᐅᑎᖏᑦ 

2013-2014 ᑮᓇᐅᔭᖅᑑᑎᒃᓴᓂ ᐃᓚᖃᖅᑐᑦ $1.05 

ᒥᓕᐊᓐ ᑮᓇᐅᔭᖃᕈᑕᐅᓂᐊᖅᑐᑦ ᓄᓇᕗᒥ 

ᐱᖓᓱᓄᑦ ᓇᖕᒥᓂᖃᕐᓂᕐᒧᑦ 

ᐱᕙᓪᓕᐊᑎᑦᓯᕕᐅᔪᓄᑦ, ᐅᑯᐊᖑᓪᓗᑎᒃ, 

ᕿᑭᖅᑖᓗᖕᒥ ᓇᖕᒥᓂᖃᖅᑐᑦ 

ᐱᕙᓪᓕᐊᑎᑕᐅᓂᖏᓐᓄᑦ ᑯᐊᐳᕇᓴᓐ, ᑭᕙᓪᓕᕐᒥ 

ᓇᖕᒥᓂᖃᖅᑐᑦ ᐱᕙᓪᓕᐊᑎᑕᐅᓂᖏᓐᓄᑦ 

ᑯᐊᐳᕇᓴᓐ ᐊᒻᒪ ᕿᑎᕐᒥᐅᑦ ᓄᓇᓕᖏᑦ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓂᒃᓴᖏᓐᓄᑦ ᑯᐊᐳᕇᓴᓐ. ᐅᓪᓗᐊᓂ ᕕᕝᕗᐊᕆ 

26, 2013, ᑖᓐᓇ ᒥᓂᔅᑕ ᓴᖅᑭᑎᑦᓯᓚᐅᕐᒪᑦ 

ᑖᒃᑯᓂᖓ ᐊᑐᓕᖅᑎᑦᓯᓂᕐᒧᑦ ᑐᑭᓯᒋᐊᖅᑎᑦᑎᔾᔪᑏᑦ 

ᐱᓪᓗᒋᑦ ᕿᒥᕐᕈᔭᐅᓂᖏᑦ ᓇᖕᒥᓂᖃᖅᑐᑦ 

ᐱᕙᓪᓕᐊᑎᑕᐅᓂᖏᓐᓄᑦ ᑯᐊᐳᕇᓴᓐ 

ᒪᓕᒐᓕᐅᕐᕕᖕᒥ. ᑖᒃᑯᐊ ᑲᑎᒪᔨᕋᓛᑦ 

ᕿᓚᓈᕈᑎᖃᖅᐳᑦ ᕿᒥᕐᕈᓂᐊᕐᓂᕐᒥᓂᒃ ᑖᑦᓱᒥᖓ 

ᐅᓂᒃᑲᒥᒃ ᐊᒻᒪ ᑎᓕᐅᕆᓪᓗᑎᒃ ᒥᓂᔅᑕ 

ᐅᔾᔨᖅᑐᑦᓯᐊᕐᓗᓂ ᖃᐅᔨᓴᖁᓪᓗᒍ 

ᓴᖅᑭᑎᑕᐅᓚᐅᖅᑐᓂᒃ ᒐᕙᒪᒃᑯᑦ 

ᑮᓇᐅᔭᐃᕈᑎᖏᓐᓄᑦ ᑕᒪᑐᒧᖓ. 

 

ᐱᓕᕆᕕᐅᑉ ᑐᒃᓯᖅᑕᖏᑦ ᐊᕐᕌᒍᐊᓄᑦ 2013-2014 

ᑮᓇᐅᔭᖅᑑᑎᒃᓴᓂ ᐃᓚᖃᕐᒪᑦ ᑕᒫᓂ $2.5 ᒥᓕᐊᓐ 

ᑮᓇᐅᔭᖃᕈᑕᐅᓂᐊᖅᑐᑦ ᐳᓚᕋᑦᑐᓕᕆᓂᖅ 

ᐱᕙᓪᓕᐊᓂᖓᓄᑦ, ᑖᒃᑯᐊ ᓄᓇᕗᒥ ᓴᓇᓐᖑᐊᖅᑏᑦ 

ᑲᑐᔾᔨᖃᑎᒌᖏᑦ ᐊᒻᒪ ᐃᓕᖅᑯᓯᓕᕆᔨᐅᔪᑦ ᐊᒻᒪ 

ᐳᓛᕋᒃᑐᓄᑦ ᑐᑭᓯᒋᐊᕈᑎᒃᓴᖅᑖᕐᕖᑦ. ᑖᓐᓇ 

ᐱᓕᕆᕕᐅᔪᖅ ᑐᒃᓯᕋᕐᒪᑦ 2013-2016 

ᐱᓕᕆᐊᒃᓴᓄᑦ ᐸᕐᓇᐅᑎᓂ ᐅᖃᖅᓯᒪᓪᓗᓂ ᑖᒃᑯᐊ 

“ᓈᒪᔪᑦ ᐳᓚᕋᑦᑐᓕᕆᓂᕐᒧᑦ ᐸᕐᓇᐅᑏᑦ ᐊᑭᖏᓐᓄᑦ 

ᐊᑐᓕᖅᑎᑦᓯᔾᔪᑕᐅᓂᐊᖅᑐᑦ ᐱᐊᓂᒃᑕᐅᕕᒃᓴᖃᕐᒪᑕ 

ᐊᕐᕌᒍᐊᓂ 2012-2013. ᐱᒋᐊᕐᓂᖓ 

ᐊᑐᓕᖅᑎᑕᐅᓂᖏᑦᑕ ᐃᓚᖃᖅᑐᑦ 

ᐱᕙᓪᓕᐊᑎᑕᐅᓗᑎᒃ ᐳᓚᕋᑦᑐᓕᕆᓂᕐᒧᑦ ᐊᑐᐊᒐᑦ 

ᐊᒻᒪ ᐱᓕᕆᐊᒃᓴᑦ, ᑲᔪᓯᓂᐊᕐᓂᖓᓂᒃ ᑕᒡᕗᖓ 

2013-2014.” ᑖᒃᑯᐊ ᑲᑎᒪᔨᕋᓛᑦ 

ᕿᓚᓈᕈᑎᖃᖅᐳᑦ 

ᑐᑭᓯᒋᐊᒃᑲᓐᓂᖅᑎᑕᐅᓂᐊᕐᓂᕐᒥᓂᒃ 

ᐳᓚᕋᑦᑐᓕᕆᓂᕐᒧᑦ ᐸᕐᓇᐅᑎᓄᑦ. 

 

ᐱᓕᕆᕕᐅᑉ ᑐᒃᓯᖅᑕᖏᑦ ᐊᕐᕌᒍᐊᓄᑦ 2013-2016 

ᐱᓕᕆᐊᓴᓂ ᐸᕐᓇᐅᑎᓂ ᐅᖃᖅᓯᒪᔪᖅ ᑖᖅᓱᒪ 

ᐱᓕᕆᕕᐅᑉ ᐸᕐᓇᐅᑎᖏᑦ “ᐱᐊᓂᒍᒪᓪᓗᑎᒃ 

ᐊᖏᖃᑎᒌᒐᓱᐊᖃᑎᒋᔭᐅᓂᖏᓐᓂᒃ ᓄᓘᔭᓂ 

ᐱᓕᕆᐊᖅ” ᐊᒻᒪ ᑲᔪᓯᓗᑎᒃ 

ᐱᕙᓪᓕᐊᑎᑕᐅᓂᖓᓄᑦ ᐃᑲᔪᖅᑎᒌᖃᑎᖃᕐᓂᕐᒧᑦ 

ᐊᖏᖃᑎᒌᒍᑦ ᐱᖃᑎᒋᓗᒋᑦ ᐋᒃᓂᑯ ᐄᒍ 

ᐅᔭᕋᖕᓂᐊᕐᕕᑦ ᑕᐃᑯᖓ ᒥᓚᑏᓐ ᑰᖓᓄᑦ” 

ᐊᕐᕌᒍᐊᓂ 2013-2014. ᐅᔾᔨᕈᓱᓚᐅᕐᒥᔪᑦ ᑖᒃᑯᐊ 

“ᐊᔾᔨᐸᓗᖏᓐᓂᒃ ᐅᖃᓕᒪᓂᖃᕐᓂᐊᖅᑐᑦ ᑖᒃᑯᓇᓂ 

ᐊᕇᕙ ᑭᒡᒐᕕᒃ ᐱᓕᕆᐊᖑᓂᖓᓂ.” ᐃᓱᒪᒋᓪᓗᒋᑦ 

ᐊᒃᑐᐃᓂᖏᑦ ᑖᒃᑯᐊ ᐱᓕᕆᐊᑦ ᖃᓂᒋᔭᖏᓐᓂᒃ 

ᓄᓇᓕᖕᓂᑦ, ᑖᒃᑯᐊ ᑲᑎᒪᔨᕋᓛᑦ ᑎᓕᐅᕆᕗᑦ 

ᒥᓂᔅᑕ ᐱᑕᖃᖅᑎᑦᓯᖁᓪᓗᒋᑦ 

ᑐᑭᓯᒋᐊᕈᑎᒃᓴᒃᑲᓐᓂᕐᓂᒃ ᒪᓕᒐᓕᐅᕐᕕᖕᒧᑦ ᑕᒪᑐᒪ 

ᖃᓄᐃᓕᖓᓕᕐᓂᖓᓂᒃ. 

 

ᐅᓪᓗᐊᓂ ᔫᓂ 5, 2009, ᑖᒃᑯᐊ ᓄᓇᕗᒥ 

ᐃᖏᕐᕋᔪᓕᕆᓂᕐᒧᑦ ᐸᕐᓇᐅᑏᑦ ᓴᖅᑭᑎᑕᐅᓚᐅᖅᑐᑦ 

ᒪᓕᒐᓕᐅᕐᕕᖕᒥ. ᐱᓕᕆᕕᐅᑉ ᑐᒃᓯᖅᑕᖏᑦ 

ᐊᕐᕌᒍᐊᓄᑦ 2013-2016 ᐱᓕᕆᐊᒃᓴᓂ ᐸᕐᓇᐅᑎᓂ 

ᐅᖃᖅᓯᒪᖕᒪᑦ ᑲᔪᓯᓯᒪᓂᖓᓂᒃ ᐱᓕᕆᐊᖑᓂᖓ 

ᐊᑐᓕᖅᑎᑦᓯᕙᓪᓕᐊᓂᕐᒧᑦ ᐸᕐᓇᐅᑏᑦ ᑖᒃᑯᓄᖓ 

ᐸᕐᓇᐅᑎᓄᑦ. ᑖᑦᓱ ᐱᓕᕆᐊᒃᓴᓂ ᐸᕐᓇᐅᑎᓂ 

ᐅᖃᖅᓯᒪᖕᒪᑦ ᓯᕗᓪᓕᐅᑎᓯᒪᐃᓐᓇᖅᑕᖓ 

“ᐱᓕᕆᖃᑎᖃᕐᓗᑎᒃ ᒐᕙᒪᑐᖃᒃᑯᓐᓂᒃ 

ᓯᕗᒻᒧᐊᖏᐊᖁᓪᓗᒍ ᑕᒪᓐᓇ ᐱᓕᕆᐊᖅ 

ᐱᐅᓯᕚᓪᓕᖁᓪᓗᒋᑦ ᐊᖅᑯᑏᑦ, ᒥᑦᑕᕐᕖᑦ ᐊᒻᒪ ᒥᑭᔪᑦ 

ᑐᓚᒃᑕᕐᕖᑦ.” 

 

ᐃᒃᓯᕙᐅᑖᖅ, ᑲᔪᓯᓯᒪᔪᑦ ᓯᕗᓪᓕᐅᑎᓯᒪᔭᖏᑦ 

ᐱᓕᕆᕕᐅᔫᑦ ᐋᖅᑭᒃᓱᖅᑕᐅᒋᐊᖃᕐᒪᑕ ᓄᑖᑦ 

ᓄᓇᓯᐅᑎᓄᑦ ᐊᑦᑕᕐᓇᖅᑕᐃᓕᒪᔾᔪᑎᒃᓴᑦ ᒪᓕᒐᒃᓴᑦ. 

ᑖᒃᑯᐊ ᐱᓕᕆᕕᐅᑉ ᑐᒃᓯᕋᖅᑕᖏᑦ 2013-2016 

ᐱᓕᕆᐊᒃᓴᓂ ᐸᕐᓇᐅᑎᓂ ᐅᖃᖅᓯᒪᖕᒪᑦ ᑖᒃᑯᐊ 

“ᑐᒃᓯᖃᐅᑏᑦ ᐋᔩᖃᑎᖃᕈᒪᓂᕐᒧᑦ ᐱᓪᓗᒍ ᑖᓐᓇ 

ᐱᖁᔭᒃᓴᖅ ᑐᓂᔭᐅᓂᐊᖅᑐᑦ ᒥᓂᔅᑕᓄᑦ 

ᐊᖏᖁᑕᐅᔪᒃᓴᐅᓗᓂ. ᐊᖏᖅᑕᐅᒃᐸᑦ, ᐃᓄᐃᑦ 

ᐅᖃᕐᕕᐅᒋᐊᕐᓂᐊᖅᑐᑦ ᔮᓐᓄᐊᕆ 2013.” 

 

ᐃᒃᓯᕙᐅᑖᑦ ᑖᑦᓱᒪ ᐃᓕᕆᕕᐅᑉ ᑐᒃᓯᕋᖅᑕᖏᑦ 

ᐱᖃᓯᐅᑎᕗᑦ 2013-2014-ᒥ $22.097 ᒥᓕᐊᓐ 

ᐃᑲᔫᑎᓂ, ᐊᐃᑦᑑᑎᓂᓗ ᑮᓇᐅᔭᐃᔭᕈᑕᐅᔪᑦ, ᑖᒃᑯᐊ 

ᐊᑐᖅᑕᐅᔪᑦ ᐱᖓᔪᖏᑦ ᐱᓕᕆᕕᐅᑉ 

ᐊᐅᓚᔾᔪᑎᖏᓐᓄᑦ, ᐋᖅᑭᐅᒪᔾᔪᑎᓄᑦᓪᓗ 

ᑮᓇᐅᔭᖅᑑᑎᒃᓴᑦ. ᑕᒪᓐᓇ ᐃᓚᖃᖅᑐᖅ $500,000 

ᐃᑲᔫᑕᐅᓗᓂ ᑮᓇᐅᔭᖅ ᐊᑖᖑᑦ ᓄᓇᓖᑦ 

ᐊᖅᑯᑎᓕᐅᕐᓂᖏᓐᓄᑦ ᐱᓕᕆᐊᓂ. ᑖᒃᑯᐊ 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕ 

ᐅᓂᒃᑳᖃᑦᑕᑦᑕᖁᓪᓗᒍ ᐊᕐᕌᒍᑕᒫᑦ ᒪᓕᒐᓕᐅᕐᕕᖕᒧᑦ 

ᖃᓄᖅ ᑖᒃᑯᐊ ᐱᓕᕆᕕᐅᔪᑦ ᐆᒃᑐᕋᖃᑦᑕᕐᒪᖔᑕ 

ᐊᒻᒪ ᕿᒥᕐᕈᖃᑦᑕᕐᒪᖔᑕ ᓯᕗᒻᒧᐊᑦᓯᐊᕐᓂᖏᓐᓄᒃ 

ᑖᒃᑯᐊ ᐃᑲᔫᑏᑦ, ᐊᐃᑦᑑᑎᓄᓪᓗ ᑮᓇᐅᔭᐃᔭᕈᑕᐅᔪᑦ. 

 

ᐃᒃᓯᕙᐅᑖᖅ, ᑕᒡᕙ ᐃᓱᓕᔾᔪᑎᒋᕙᒃᑲᒃ 

ᒪᑐᐃᖅᓯᔾᔪᑎᓐᓄᑦ ᐱᓗᒋᑦ ᑐᒃᓯᕋᐅᑕᐅᔪᑦ 2013-

2014 ᑮᓇᐅᔭᖅᑑᑎᒃᓴᓂ ᐊᒻᒪ 2013-2016 

ᐱᓕᕆᐊᒃᓴᓄᑦ ᐸᕐᓇᐅᑎᖏᓐᓂ ᐱᓕᕆᕕᐊᑕ 

ᐱᕙᓪᓕᐊᔪᓕᕆᔩᑦ,  

ᐃᖏᕐᕋᔪᓕᕆᔨᒃᑯᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᕋᒻᐴᑦ. ᑕᐃᒪ 

ᐊᐱᖅᓲᑎᓅᓚᐅᓐᖏᓂᑦᑎᓐᓂ 

ᒪᓕᒐᓕᐅᖅᑎᐅᖃᑎᒃᑳ ᐅᖃᐅᓯᑐᐃᓐᓇᕐᓂᑦ 

ᓂᓪᓕᕈᒪᔪᖅᑕᖃᓐᓂᖅᐸᑦ ᐅᑯᐃᖅᓯᔾᔪᑕᐅᖅᑲᐅᔪᓄᑦ 

ᒥᓂᔅᑐᒧᑦ ᒫᓐᓇ ᐱᕕᖃᖅᑎᑦᑎᔪᓐᓇᖅᐳᖓ. ᒥᔅᑐ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᓐᖓᓱᒋᑦ ᒥᓂᔅᑕ ᑕᑉᑑᓇ, ᒥᔅᑕ ᐅᐊᖕ, ᒥᔅ 

ᒪᓐᓄᐊᓪ. ᑕᐃᒪ ᐅᔾᔨᕈᓱᒃᑲᔅᓯ ᑖᓐᓇ 

ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᒻᒪᑦ 

ᐃᖅᑲᓇᐃᖅᑖᕋᓱᓐᓂᐊᕐᓗᓂ ᐊᒻᒪᓗᑦᑕᐅᖅ ᑖᒃᑯᐊ 

ᐅᔭᕋᓐᓂᐅᓂᐊᖅᑐᑦ ᐃᓛᒃᑯᑦ ᐃᖅᑲᓇᐃᔭᖅᑎᐅᔪᑦ 

ᑖᒃᑯᓄᖓ ᐱᕙᓪᓕᕐᓇᕐᒪᑕ 

ᐃᓅᖃᑦᑎᐊᕋᓱᐊᕐᓂᕐᒧᓪᓗ. 

 

ᑕᐃᒪ ᐅᔾᔨᕈᓱᒐᓱᐊᕐᒪᑕ ᐊᕙᑎᓕᕆᓂᕐᒧᑦ 

ᖃᐅᔨᓴᖅᑕᐅᓂᖓᓄᑦ ᐊᒻᒪᓗ ᑖᒃᑯᐊ 

ᐊᑦᑐᖅᑕᐅᖃᑦᑕᕐᓂᖏᑦ ᐊᕙᓗᒥ ᐆᒪᔪᓕᕆᓂᕐᒧᑦ 

ᐊᒃᓱᓪᓛᓗᒃ ᑖᒃᑯᐊ ᐃᒃᐱᒋᔭᐅᓲᖑᖕᒪᑕ 

ᓂᕐᔪᑎᓂᐅᓂᖏᓪᓗ. ᐱᒻᒪᕆᐅᖕᒪᑦ ᑐᒃᑐᐃᑦ 

ᐊᐅᓚᑕᐅᑦᑎᐊᕆᐊᖃᕐᒪᑕ ᐊᒻᒪᑦᑕᐅᖅ ᓂᑲᓇᖅᑐᒃᑯᑦ 

ᐃᓕᖅᑯᓯᓕᕆᓂᕐᒨᖓᓗᑎᒃ ᓄᓇᕗᒥ. ᒪᒃᑯᒃᑐᐃᑦ 

ᐃᓐᓇᐃᓪᓗ ᐊᐱᕆᓲᖑᖕᒪᑕ ᐊᕙᑎᓕᕆᓂᕐᒧᑦ 

ᖃᐅᔨᓴᖅᑕᐅᓂᖓ ᓈᒻᒪᑦᑎᐊᕋᓗᐊᕐᒪᖔᑦ. 

 

ᓂᓪᓕᕈᒪᖂᕐᒥᔪᖓ. ᓯᕗᓪᓕᖅ, ᐱᐅᖕᒪᑦ ᑕᑯᓪᓗᑕ 

ᐃᑯᐱᒃᑐᓕᕆᓂᕐᒧᑦ ᐱᕙᓪᓕᐊᔪᓕᕆᓂᖅ. 

ᐃᓱᒪᒋᔭᐅᖕ`ᒥᖕᒪᑦᑕᐅᖅ ᖃᐅᔨᓴᕐᓂᐅᑉ ᐊᕙᑎᐅᑉ 

ᐃᓗᐊᓂ. 

 

ᐱᐅᔪᖅᑕᐅᖅ, ᓄᓇᕗᒥ ᒐᕙᒪᒃᑯᖏᑦ 

ᐊᖏᒡᓕᒋᐊᖅᓯᓚᐅᕐᒪᑕ  

ᓄᓇᕗᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ.  

 

ᓄᓇᕗᒥ ᐳᓚᕋᑦᑐᓕᕆᓂᕐᒧᑦ ᓄᓇᕗᒻᒥᐅᓕᒫᑦ 

ᐱᕚᓪᓕᕈᓐᓇᕐᒪᑕ ᐊᒻᒪᓗ ᐱᐅᔪᖅ ᒥᓂᔅᑕ 

ᑖᔅᓱᒧᖓᑦᑕᐅᖅ ᐃᑲᔪᓲᖑᖕᒪᑦ ᑮᓇᐅᔭᑎᒍᑦ. 

 

ᐅᖃᓪᓚᖃᑦᑕᓚᐅᖅᓯᒪᒐᒪ ᓄᓇᕗᑦ ᐊᒃᓱᓪᓛᓗᒃ 

ᐳᓛᕆᐊᕋᓱᒃᓗᒍ ᑲᔾᔮᕐᓇᕐᒪᑦ ᐊᒻᒪᓗ ᐱᐅᖕᒪᑦ 

ᐱᔨᑦᑎᕋᕈᑕᐅᔪᑦ ᐳᓚᕋᑦᑐᓕᕆᓂᕐᒧᑦ ᐱᐅᖕᒪᑕ 

ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᒃᓴᖃᕐᓂᐊᕐᒥᖕᒪᑕ 

ᖃᐅᔨᓴᕐᓂᕐᒧᑦ ᑕᑯᓇᒃᑎᓪᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦᑎ ᒥᓂᔅᑕ ᑐᓐᖓᓕᖏᓪᓗ. 

ᓂᓪᓕᐅᑎᒋᓂᐊᖅᑕᒃᑲ  ᐊᔾᔨᒌᖏᕈᔭᓘᖅᑐᑦ 

ᐱᔪᓐᓇᖅᑕᕗᑦ ᐃᒃᐱᒍᔪᒪᔭᕋ ᓂᓪᓕᐅᑎᒋᔭᓐᓂ 

ᐃᑲᔪᖅᑐᕆᐊᖃᕐᓂᐊᕋᑦᑕ ᑕᒪᐃᓐᓂᑦᑎᐊᖅ 

ᐃᑲᔪᖅᑐᐃᔭᕆᐊᖃᕋᑦᑕ ᑮᓇᐅᔭᓕᐅᕋᓱᐊᕐᓂᐅᔪᓂᒃ. 

ᐅᒃᐱᕈᓱᒃᑲᒪ ᒐᕙᒪᒃᑯᑦ ᑕᐅᑐᒃᑕᒃᑯᑦ 

ᐃᓚᐃᓐᓇᑯᓗᖏᓐᓂᒃ ᐱᔨᑦᑎᕋᐃᖃᑦᑕᕐᒪᑕ 

ᑮᓇᐅᔭᓕᕆᓂᕐᒧᓪᓗ ᐃᑲᔪᖅᐸᒃᖢᑎᒃ.  

 

ᐃᓚᖏᓐᓄᑦ ᐱᓕᕆᕕᐅᔪᓄᑦ ᑭᓯᐊᓂ 

ᐊᓯᖏᓐᓄᑦᑕᐅᖅ ᑕᐃᒪᐃᖏᒃᑭᓪᓗᑎᒃ 

ᑐᑭᓕᐅᔾᔨᓂᐊᖅᐳᖓ ᐃᒡᓗᓕᐅᕋᓱᖕᓂᐊᕈᕕᑦ 

ᐊᒃᓱᓛᓗᒃ ᒐᕙᒪᒃᑯᓐᓂ 

ᐱᓕᕆᖃᑎᖃᑦᑎᐊᕈᓐᓇᖅᑐᑦ ᐅᕝᕙᓘᓐᓃᑦ 

ᐅᖅᓱᐊᓗᓕᕆᔨᒃᑯᓐᓂ ᐅᔭᕋᖕᓂᐊᒃᑯᑦ ᐅᕝᕙᓘᓐᓃᑦ 

ᖃᖓᑕᓲᓕᕆᔨᒃᑯᓐᓂᒃ ᑯᐊᐸᑯᓐᓂᒃᓘᓐᓃᑦ. 

ᑮᓇᐅᔭᓂᒃ ᐱᔪᓐᓇᑦᑎᐊᓲᖑᔪᑦ ᒐᕙᒪᒃᑯᓐᓂᑦ 

ᐊᒻᒪᑦᑕᐅᖅ ᑎᒥᐅᒍᔅᓯ ᑮᓇᐅᔭᖅᑖᕈᓐᓇᖅᑐᓯ 

ᐱᖁᑎᕐᔪᐊᒧᑦ ᐱᔭᕆᐊᖃᕐᓂᐊᖅᑕᓯ 

ᑲᔪᓯᑎᑦᑎᔪᓐᓇᖁᓪᓗᓯ. ᐊᑐᖅᑕᐅᔪᓐᓇᖅᑐᑦ 

ᑮᓇᐅᔭᖅᑑᑎᑎᒍᑦ ᑕᑯᒍᕕᐅᒃ ᒥᑭᓐᓂᖅᓴᒥ 

ᑮᓇᐅᔭᓕᐅᕋᓱᐊᖅᑐᑦ ᒐᕙᒪᒃᑯᓐᓂᖔᖅᑐᓂᒃ 

ᐃᑲᔪᖅᑕᐅᔪᒪᓲᖑᖕᒪᑕ ᑮᓇᐅᔭᑎᒍᑦ. ᐱᔭᕐᓂᖏᒻᒪᑦ 

ᐅᓄᖅᑐᓄᑦ ᑮᓇᐅᔭᓕᐅᕋᓱᐊᖅᑐᓄᑦ ᓄᓇᓕᑦᑎᓐᓂ 

ᒥᑭᓐᓂᖅᓴᐅᔪᓂᒃ  

ᑮᓇᐅᔭᖅᑖᕈᓐᓇᖁᓪᓗᑎᒃ. ᐅᕝᕙᓘᓐᓃᑦ 

ᐊᑐᖅᑐᐊᖅᑎᑕᐅᔪᓐᓇᑦᑎᐊᖅᐸᖏᓪᓗᑎᒃ 

ᑮᓇᐅᔭᒃᑯᕕᖕᓂᒃ ᒪᓕᒐᕈᓗᔭᖏᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᓇᓗᓇᖅᖢᑎᒃ ᐊᑯᓂᐊᓗᒃ 

ᓴᖅᑭᔮᓕᕋᓗᐊᖅᑎᓪᓗᒋ. 

 

ᐱᔪᓐᓇᑐᐃᓐᓇᕆᐊᖃᓲᖑᒐᔅᓯ ᐅᕝᕙᓗᑭᐊᖅ ᐋᒃᑲ 

ᓄᓇᕗᑦ ᓇᒻᒥᓂᖁᑎᑖᖅᐸᓪᓕᐊᓂᕐᒧᑦ ᑯᐊᐳᕇᓴᒃᑯᑦ. 

ᐱᔪᓐᓇᖏᑐᐃᓐᓇᕆᐊᖃᕐᒥᔪᑎᑦ ᐊᒻᒪᓗ ᑮᓇᐅᔭᒧᑦ 

ᐅᕝᕙᓘᓐᓃᑦ 

ᐊᑭᓕᒃᓴᓂᒍᓐᓇᖅᑎᑕᐅᖏᑐᐃᓐᓇᕆᐊᖃᖅᖢᑎᑦ 

ᐱᔭᕆᐊᖃᕐᓂᖅᓴᐅᓲᖑᖕᒪᑕ ᑮᓇᐅᔭᓕᐅᕋᓱᐊᖅᑐᓂᒃ 

ᐱᔾᔪᑎᒋᓪᓗᒍ ᒥᑭᑦᑐᓂᒃ ᑮᓇᐅᔭᓕᐅᕋᓱᐊᖅᑐᓂᒃ 

ᐱᓕᕆᐊᖑᔪᑦ ᐊᐅᔭᒃᑯᑦ ᑲᔪᓯᑦᑎᐊᕐᓂᖅᓴᐅᓲᖑᖕᒪᑕ 

ᐊᒻᒪᓗ ᐱᒻᒪᕆᐅᓲᖑᓪᓗᓂ ᑲᓐᓄᕌᒃᓂᒃ 

ᐊᑭᓕᐅᑕᐅᔪᓄᑦ ᐱᓚᐅᓐᖏᒃᖢᑎᒃ, ᐊᒻᒪᓗ 

ᐃᑲᔪᖅᑕᐅᔭᕆᐊᖃᓲᖑᖕᒪᑕ. 

 

ᑭᓯᐊᓂ ᑖᒃᑯᐊ ᒥᖅᓱᒐᖅᑐᓕᕆᔨᑦ ᓴᓇᒡᒍᐊᖅᑎᑦ 

ᑮᓇᐅᔭᖅᑖᕈᓐᓇᓲᖑᓪᓗᑎᒃ. ᓲᖃᐃ ᑕᐃᒃᑯᓂᖓ 

ᐱᓕᕆᖃᑎᖃᑦᑎᐊᕈᕕᑦ ᓄᓇᕗᑦ ᐱᕙᓪᓕᐊᔭᐃᔨᒃᑯᑦ 

ᐅᕝᕙᓗ ᐊᓯᖏᓐᓂᒃ. ᐃᒪᓐᓇ ᐅᖃᕋᓱᒃᑐᖓ ᓲᖃᐃ 

ᑮᓇᐅᔭᓕᐅᕋᓱᐊᖅᑎᐅᒍᕕᑦ ᒥᑭᑦᑑᓪᓗᓂ ᓱᓕ 

ᑮᓇᐅᔭᓕᐅᕋᓱᐊᕐᕕᑦ ᐊᔪᕐᓇᑲᓴᖃᑕᕐᒪᑦ 

ᑮᓇᐅᔭᖅᑖᕋᓱᒃᖢᓂ. ᑖᓐᓇ ᐊᖏᓂᖅᓴᒥᒃ 

ᑕᑯᑎᓇᓱᐊᖅᐸᒋᑦ. ᑖᒃᑯᐊ ᒥᑭᓐᓂᖅᓴᐅᔪᑦ 

ᑮᓇᐅᔭᓕᐅᕋᓱᐊᖅᑐᑦ, ᑖᒃᑯᐊ 

ᐊᑐᐃᓐᓇᖃᕆᐊᖃᕐᒪᑕ ᐃᓱᒪᒋᔭᕋ ᒪᓕᒃᕐᓗᒍ. 

ᓄᓇᕗᑦ ᓇᒻᒥᓂᖅ ᐱᕙᓪᓕᐊᔭᐃᔨᒃᑯᓐᓂ, ᐄ, 

ᑕᐃᒃᑯᐊ ᐊᑐᐃᓐᓇᐅᔭᕆᐊᖃᕐᒪᑕ 

ᑮᓇᐅᔭᖃᖅᑎᑦᑎᓗᑕ ᐊᑭᓕᒃᓴᓂᒃᑎᒃᑎᓗᑎᒡᓘᓐᓃᑦ.  

 

ᑖᒃᑯᐊ ᑮᓇᐅᔭᓕᐅᕋᓱᐊᕐᓂᖅ ᑖᓐᓇ ᐃᓱᒪᒋᔭᒃᑯᑦ 

ᑮᓇᐅᔭᖃᖅᑎᑦᑎᐊᕆᐊᖃᖅᑐᑦ, ᐊᒻᒪ 

ᐊᑐᖅᑕᐅᕕᒃᓴᒥᒃ ᐱᑕᖃᕆᐊᓕᒃ, ᑮᓇᐅᔭᓂᒃ 

ᐱᔨᑦᑎᕋᕐᕕᐅᔪᓂᒃ ᐊᒻᒪᓗ ᐊᕕᒃᑐᖏᓪᓗᒋᑦ 

ᐃᒃᓱᒧᖓᓘᓐᓃ ᐊᖓᔪᖅᑲᕐᒧᑦ ᑐᓂᓗᒍ ᐊᒻᒪᓗ 

ᐆᒪᐅᑉ ᑲᒪᒋᓗᓂᐅᒃ, ᑖᓐᓇ ᑐᑭᓕᐅᑎᑐᐃᓐᓇᖅᑐᖅ. 

ᐊᖑᓇᓱᒃᑎᑦ ᐃᓚᐅᖃᑕᐅᑐᐃᓐᓇᕆᐊᖃᕐᒪᑕ 

ᓂᐅᕐᕈᑎᖃᕈᓐᓇᖁᓪᓗᒋᑦ ᐊᓐᖑᑕᕕᓂᕐᒥᓂᒃ.  

ᐊᒻᒪ ᓂᐅᕈᑎᖃᑐᐃᓐᓇᕆᐊᖃᕐᒪᑕ ᐊᓐᖑᑕᕕᓂᕐᓂᒃ, 

ᐃᓚᖏᓪᓗ ᒥᑭᒋᐊᕐᓂᐊᖅᑎᐅᓪᓗᑎᒃ ᐃᓚᖏᑦ. 

ᑭᓯᐊᓂ ᐱᖁᑎᖏᑦ ᐊᐅᓪᓚᕈᓐᓇᐅᑎᖏᑦ 

ᐊᖑᓇᓱᒍᓐᓇᖅᑎᓪᓗᒋᑦ ᐊᒻᒪᓗ ᐊᑭᑐᔪᐊᓘᕙᒃᖢᑎᒃ 

ᑕᒪᒃᑯᐊ ᖃᒧᑕᐅᔭᑦ, ᐊᒻᒪᑦᑕᐅᖅ ᐊᑭᑐᔪᓂᒃ 

ᐅᒥᐊᖃᕆᐊᖃᖅᖢᑎᒃ, ᓱᕐᓗ ᓅᒃᑕᑲᑕᖕᓂᐊᕈᕕᒃ 

ᐅᒥᐊᕐᒥᒃ ᐊᑐᕆᐊᖃᕋᔭᕋᕕᑦ, ᐊᒻᒪᓗ 

ᖃᒧᑕᐅᔭᖃᕆᐊᖃᓲᖑᓪᓗᑎᒃ ᖃᓄᐃᑦᑐᑐᐃᓐᓇᕐᓂᒃ. 

ᓇᑭᓪᓕ ᑐᒃᓯᕋᕈᓐᓇᖅᐸᑦ ᑖᒃᑯᓂᖓ 

ᐱᖁᑎᑖᕈᓐᓇᖁᓪᓗᒋᑦ? 

 

ᐊᒻᒪᑦᑕᐅ ᑖᓐᓇ ᒦᑦᑎᒪᑕᓕᖕᒥ 

ᓂᐅᕕᕐᕕᑐᐊᖑᖃᑦᑕᕐᒪ ᑯᐊᐸᒃᑯᑦ 

ᓂᐅᕕᕐᕕᒃᑯᓪᓘᓐᓃ, ᐊᒻᒪᓗ ᑕᐃᑯᓇᓐᖓ 

ᓂᐅᕕᕐᓂᐊᕈᒪ ᐊᒻᒪᓗ ᑕᒡᕙᓐᖓᑦ 

ᐊᑭᓖᒃᓴᓂᓪᓗᖓ. ᑖᒃᑯᐊ 28 ᐳᓴᒥᒃ 

ᖃᖓᒃᑲᓐᓂᐊᒍᑦ ᐊᑭᓕᑦᑕᐅᔭᕆᐊᖃᓲᖑᖕᒪᑕ 

ᐊᒻᒪᑦᑕᐅᖅ ᑖᓐᓇ 28 ᐳᓴᓐ ᐱᖓᓲᔪᖅᓱᓪᓗᐊᖅᑐᒥᒃ 

ᐃᓚᒋᐊᖅᐸᒃᖢᓂ ᐊᑕᐅᓯᐊᕐᓗᑎᓪᓘᓐᓃᑦ 

ᐊᑭᓖᓐᓂᖏᒃᑯᑎᒃ ᐊᒻᒪ 

ᐊᖏᓪᓕᕙᓪᓕᐊᑐᐃᓐᓇᓲᖑᖕᒪ. ᓲᕐᓗ 

ᐱᖓᓱᐃᖅᓲᑎᓪᓗᐊᒥᒃ 

ᐊᑭᓕᖅᓱᐃᑐᐃᓐᓇᕆᐊᖃᖅᑐᑦ, ᓯᕗᓪᓕᖅᐹᒥ 

ᐊᑭᓕᐅᑎᒋᓂᐊᕋᓱᒋᓚᐅᖅᑕᒥᖕᓂᒃ. ᒐᕙᒪᒃᑯᓐᓂ 

ᑮᓇᐅᔭᕐᓂᒃ ᐱᔪᓐᓇᖅᐸᖏᒃᕐᓗᑎᒃ 

 

ᐃᒃᓯᕙᐅᑕᖅ ᐊᔪᕐᓇᖏᒃᐳᖃᐃ ᑖᒃᑯᐊ ᒐᕙᒪᒃᑯᑦ 

ᐱᓕᕆᐊᒥᖕᓂᒃ ᐊᖏᓪᓕᒋᐊᖅᓯᔪᓐᓇᖅᐳᖅ ᑖᒃᑯᐊ 

ᐊᑐᐃᓐᓇᐅᑎᑦᑎᓗᑎᒡᓗ ᐃᑲᔪᖅᑑᑎᓂᒃ 

ᐊᖑᓇᓱᒃᑎᓄᑦ, ᑖᒃᑯᓄᖓ ᐃᑲᔪᖅᑕᐅᔭᕆᐊᓕᖕᓄᑦ 

ᐊᓐᓇᐅᒪᔪᓐᓇᖁᓪᓗᒋᑦ.  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐅᕙᓐᓄᑦ ᐱᒻᒪᕆᐅᓂᖅᐹᖑᖃᑕᐅᖕᒪᑦ 

ᐊᒃᓱᓗᐊᖅᑕᐃᓕᒪᓂᕐᒧᑦ ᐃᑲᔫᑕᐅᔪᓐᓇᖅᑐᖅ. ᑖᒃᑯᐊ 

ᐊᖑᓇᓱᒃᑎᑦ ᒥᑭᒐᕐᓂᐊᖅᑎᑦ ᐃᒻᒥᓂᒃ 

ᐊᐅᓚᔪᓐᓇᖁᓪᓗᒋᑦ, ᐊᒻᒪᓗ ᐊᕕᒃᑐᖅᓯᒪᔪᓄᑦ 

ᒐᕙᒪᒃᑯᓐᓄᑐᐊᖑᖏᑦᑐᖅ. 

 

ᑖᒃᑯᑐᐊᓂᒃ ᓂᓪᓕᐅᑎᖃᕋᒪ ᒪᑐᐃᕈᑎᓂᒃ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑰᓕ, 

ᑕᐃᒃᑯᐊ ᐊᐱᖅᑯᑎᒋᔪᒪᓂᐊᖅᑕᑎᑦ ᓇᓗᓇᓐᖏᑦᑐᖅ 

ᒪᑉᐱᒐᕐᒨᕈᑦᑕ ᐃᓱᒪᒋᓂᐊᖅᑰᕋᕕᒋᑦ. 

ᐊᑎᕈᑎᖃᕈᓐᓃᕋᒪ ᐊᒻᒪᓗ ᐅᔾᔨᕆᕋᖅᑖᖅᖢᑕ 

ᓂᕆᓂᐊᖅᑕᑦᑎᓐᓂᒃ ᐃᓯᖅᑎᑦᑎᔪᖃᕋᑖᕐᒪᑦ 

ᐃᒃᓯᕚᑯᑖᒐᓛᓕᖅᓱᑕᓘᒻᒪ 20 ᒥᓇᒥᒃ 

ᓄᖅᑲᖓᓚᐅᐱᓪᓚᓚᖓᔪᒍᑦ, 

ᓂᕆᓚᐅᐱᓪᓚᖕᓂᐊᕋᑦᑕ. ᖁᔭᓐᓇᒦᒃ 

ᐅᑎᕐᓂᐊᕆᕗᒍᑦ ᓂᕆᐊᓂᑐᐊᕈᑦᑕ. 

 

>>ᓄᖅᑲᖓᑲᐃᓐᓇᖅᑐᑦ 18:14ᒥ ᑲᔪᓯᒃᑲᓂᖅᑐᑎᓪᓗ 

18:35ᒥ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐅᑎᑦᑎᐊᖅᑐᐊᐱᐅᕗᓯ. (ᑐᓵᔨᒃᑰᕈᓐᓃᖅᑐᖅ) 

ᐊᑎᖁᑎᖃᕈᓐᓃᖅᑲᐅᒐᑦᑕᐃᓛᒃ ᑕᐃᒪ 

ᐅᖃᐅᓯᑐᐃᓐᓇᕐᓂᑦ ᐅᒃᑯᐃᖅᓯᔾᔪᑕᐅᖅᑲᐅᔪᓄᑦ 

ᓂᓪᓕᕈᒪᔪᓂᒃ. ᒫᓐᓇ K-4-ᒧᑦ ᑲᔪᓯᓂᐊᓕᕋᑦᑕ, 

(ᑐᓵᔨᑎᒍᑦ) ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᑮᓇᐅᔭᓕᕆᓂᖅ. ᑲᑎᓪᓗᒋᑦ ᐊᐅᓚᔾᔪᑎᑦ 

ᐋᖅᑭᐅᒪᐃᓐᓇᕈᑎᓪᓗ. $13,911,000. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᐱᕕᖃᖅᑎᑕᐅᒐᒪ ᑲᔪᓯᒍᒪᓪᓗᖓ 

ᐱᕙᓪᓕᐊᖏᓐᓇᕈᓐᓇᖅᑐᓕᕆᓂᕐᒥᒃ. ᒫᓐᓇᓵᒃᑯᑦ 

ᐱᕙᓪᓕᐊᖏᓐᓇᕈᓐᓇᖅᑐᓕᕆᔨᒃᑯᑦ 

ᓄᑦᑎᖅᑕᐅᓚᐅᕐᒪᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓂᒃ 

ᐃᕝᕕᑦ ᐱᓕᕆᕕᖓᓄᑦ. 

 

ᐱᕙᓪᓕᐊᖏᓐᓇᕈᓐᓇᖅᑐᓕᕆᔨᒃᑯᑦ 

ᓯᕗᓪᓕᐅᓂᕆᕙᓚᐅᖅᑕᖏᑦ 

ᐃᒪᐃᑦᑑᓇᕋᖅᑕᐅᓚᐅᖅᑐᑦ, "ᐊᑕᖏᐅᒪᔪᖅᓯᐅᑎᒥᒃ 

ᐃᓕᖅᑯᓯᖃᕐᓗᓂ ᐱᕙᓪᓕᐊᖏᓐᓇᕈᓐᓇᐃᓇᖅᑐᑎᒍᑦ 

ᐊᒻᒪᓗ ᐊᕙᑎᓕᕆᑦᑎᐊᕐᓂᑎᒍᑦ ᑲᑐᔾᔨᖃᑎᖃᕐᓗᑕ 

ᓄᓇ ᐊᑐᖅᑕᐅᑦᑎᐊᖁᓪᓗᒍ ᐊᒻᒪ 

ᐸᕐᓇᐅᑕᐅᑦᑎᐊᖁᓪᓗᒍ ᐊᒻᒪ ᐊᕙᑎᓕᕆᓂᑎᒍᑦ 

ᕿᒥᕐᕈᑦᑎᐊᓂᕐᒥᒃ ᒪᓕᒃᑎᑦᑎᖃᑦᑕᕐᓂᕐᒥᓪᓗ". 

ᖃᓄᖅ ᐱᓕᕆᐊᖃᖅᓯᒪᕕᓯ ᑐᑭᓕᐊᕆᓇᓱᓐᓂᕐᒥᒃ 

ᐱᕙᓪᓕᐊᔪᓕᕆᓇᓱᓐᓂᖅ ᐊᒻᒪ 

ᐊᕙᑎᓕᕆᑦᑎᐊᕋᓱᓐᓂᖅ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐊᐅᐸᓗᒃᑐᖅ. 

ᒥᓂᔅᑐ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᓄᓇᒥᐅᑕᓕᕆᔪᖃᓐᓂᐊᑎᓪᓗᒍ 

ᑲᑐᔾᔨᖃᑕᐅᕙᒃᑐᒍᑦ ᐱᕙᓪᓕᐊᔪᓕᕆᔨᐅᓪᓗᑕ 

ᐊᖅᑯᑎᒋᓪᓗᑎᒍ ᑖᒃᑯᐊ ᐊᒻᒪᓗ ᐊᓯᒃᑲᓐᓂᐅᓪᓗᑎᑦ 

6-ᖑᔪᑦ ᐱᓕᕆᕖᑦ ᐱᖃᑕᐅᕙᒃᑐᑦ ᕿᒥᕐᕈᓂᕐᒥᒃ 

ᐊᕙᑎᓕᕆᔾᔪᑕᐅᕙᒃᑐᓂᑦ. 

 

ᖃᐅᔨᒪᕗᑎᑦ, ᐃᒃᓯᕙᐅᑕᖅ, ᓄᓇᑖᕈᑎᐅᑉ ᐊᑖᓂ 

ᑎᑎᕋᖅᓯᒪᔪᖅᑕᖃᕐᒪᑦ ᓇᓗᓇᐃᖅᓯᔪᒥᒃ ᓄᓇᕗᒻᒥ 

ᐊᑦᑐᖅᑕᐅᓂᕐᒧᑦ ᐊᕙᑎᓕᕆᔨᒃᑯᓐᓂᑦ 

ᐊᖅᑯᑎᒋᔭᐅᒻᒪᑕ ᐊᒻᒪᓗ ᓄᓇᕗᑦ ᒐᕙᒪᒃᑯᖓᑦ 

ᑕᒪᑐᒨᓇ ᐱᖃᑕᐅᓪᓗᑎᑦ ᓯᕗᓕᐅᕆᓪᓗᑎᑦ 

ᐱᕙᓪᓕᐊᔪᓕᕆᔨᒃᑰᓪᓗᑕ. ᑐᑭᓕᐊᕆᓇᓱᒃᐸᒃᑐᒍᑦ 

ᐱᕈᖅᐸᓪᓕᐊᒍᑕᐅᒍᓐᓇᖅᑐᓕᕆᓃᑦ. ᑕᒪᑐᒨᓇᓗ 

ᐱᒋᐊᖅᓯᒪᔪᖃᓕᕌᖓᑦ ᑖᒃᑯᑎᒎᓇ ᐊᑦᑐᖅᑕᐅᓂᕐᒧᑦ 

ᐊᕙᑎᓕᕆᔨᒃᑯᑎᒍᑦ, ᐱᕕᒃᓴᖅᑕᖃᓲᖑᔪᖅ 

ᕿᒥᕐᕈᔭᐅᔪᓐᓇᖅᑐᑎᑦ ᓇᓗᓇᐃᖅᓯᓇᓱᓐᓂᕐᒥᓪᓗ 

ᑭᓱᐃᑦ ᐱᐅᓛᖑᒐᔭᕐᒪᖔᑕ ᓄᓇᕗᒻᒥᐅᓄᑦ. 

ᒪᓕᒐᓕᐅᖅᑏᑦ ᖃᐅᔨᒪᔪᐃᓐᓇᐅᕗᑦ 

ᐅᔭᕋᓐᓂᐊᓂᕐᒧᑦ ᐸᕐᓇᐅᑎᖁᑎᖃᕋᑦᑕ 

ᐅᖃᖅᓯᒪᔪᒥᒃ ᑕᒪᒃᑯᓂᖓ ᑐᓐᖓᕕᐅᔪᓂᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᐊᐅᐸᓗᒃᑐᖅ. 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᔪᓚᐃ 17, 2008-ᖑᑎᓪᓗᒍ ᒐᕙᒪᑐᖃᒃᑯᑦ 

ᒥᓂᔅᑕᕆᓚᐅᖅᑕᖓᑦ ᑕᐃᔅᓱᒪᓂ 

ᐃᓄᓕᕆᔨᑐᖃᒃᑯᓐᓄᑦ ᓴᖅᑭᑦᑎᓚᐅᖅᓯᒪᒻᒪᑦ 

ᑎᑎᖅᑲᒥᒃ ᑕᐃᔭᐅᔪᖅ "ᐊᖅᑯᑎᒃ 

ᐱᕚᓪᓕᖅᐸᓪᓕᐊᓂᕐᒧᑦ", ᐅᓂᒃᑳᓕᐊᖅ ᓃᓪ 

ᒪᑯᕋᐃᓐᑭᒧᑦ. ᐱᔾᔪᑎᖃᓚᐅᖅᑐᖅ ᐅᑭᐅᖅᑕᖅᑐᒥ 

ᒪᓕᒐᐅᕙᒃᑐᓂᑦ ᐱᕚᓪᓕᖅᑎᑦᑎᒋᐊᕐᓂᕐᒥᒃ ᐊᒻᒪ 

ᓴᖅᑭᑎᑦᑎᓪᓗᑎᑦ ᐊᑕᐅᓯᐅᓐᖏᑦᑐᓂᑦ 

ᐊᑐᓕᖁᔭᒃᓴᓂᑦ. ᐱᖓᓲᓚᐅᖅᑐᑦ, "ᒐᕙᒪᑐᖃᒃᑯᑦ 

ᑲᑐᔾᔨᖃᕐᓗᑎᑦ ᓄᓇᕗᑦ ᒐᕙᒪᒃᑯᖓᑦ, ᓄᓇᕗᑦ 

ᑐᓐᖓᕕᒃᑯᑦ, ᓄᓇᕗᒻᒥ ᐊᑦᑐᖅᑕᐅᓂᕐᒧᑦ 

ᐊᕙᑎᓕᕆᔨᒃᑯᑦ ᐊᒻᒪᓗ ᓄᓇᕗᒻᒧᑦ ᐸᕐᓇᐃᔨᒃᑯᓐᓂᑦ 

ᐱᔭᕇᖅᓯᖁᓪᓗᒋᑦ ᓄᓇᕗᒻᒥ ᓄᓇᒥᒃ ᐊᑐᕐᓂᕐᒧᑦ 

ᐸᕐᓇᐅᓂᕐᒥᒃ ᐊᑦᑐᖅᑕᐅᓂᕐᒧᓪᓗ ᕿᒥᕐᕈᓂᕐᒧᑦ 

ᒪᓕᒐᕐᒥᒃ". ᐊᐃᑉᐹ, ᐃᒃᓯᕙᐅᑕᖅ, "ᒐᕙᒪᑐᖃᒃᑯᑦ 

ᐱᔭᕇᖅᓯᓗᑎᑦ ᓄᓇᒥᒃ ᐊᑐᕐᓂᕐᓂᐊᓂᕐᒧᑦ 

ᐸᕐᓇᐅᑎᓂᑦ ᓄᓇᕘᓕᒫᒧᑦ ᐊᒻᒪ 

ᓯᕗᓪᓕᐅᑎᑕᐅᓗᓂ." ᐱᖓᔪᐊᑦ, 

"ᐱᓕᖅᑭᑦᑖᕈᑕᐅᖃᑦᑕᖅᑐᑦ ᓄᓇᕗᒻᒥ ᐊᑦᑐᐃᓂᕐᒧᑦ 

ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᑲᓇᑕᒥ 

ᐊᕙᑎᓕᕆᓂᕐᒧᑦ ᕿᒥᕐᕈᔨᒃᑯᑦ 

ᐱᓕᕆᐊᕆᔭᐅᔭᕆᐊᖃᖅᐳᖅ". 

 

ᑕᐃᒪ ᐊᐱᕆᔪᒪᓗᐊᖅᐳᖓ ᑕᒪᑐᒥᖓ ᔫᓂ 4, 

2007-ᖑᑎᓪᓗᒍ ᓄᓇᕗᑦ ᒐᕙᒪᒃᑯᖓᑦ 

ᑐᓴᖅᑎᑦᑎᓚᐅᖅᓯᒪᒻᒪᑕ 6-ᓂᑦ 

ᑐᓐᖓᕕᓪᓗᐊᖑᒐᔭᖅᑐᓂᑦ ᑐᑭᑖᕈᑕᐅᒐᔭᖅᑐᓄᑦ 

ᓄᖑᓱᐃᑦᑐᓕᕆᓂᕐᒧᑦ ᐅᔭᕋᓐᓂᐊᓂᕐᒧᓪᓗ 

ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ. ᒥᓂᔅᑕ ᖃᐅᔨᒪᒻᒪᑦ 

ᐅᑐᐱᕆ 2011-ᖑᑎᓪᓗᒍ ᐊᐱᕆᓚᐅᖅᓯᒪᒐᒪ 

ᓯᕗᓕᖅᑎᒧᑦ ᒐᕙᒪᐅᖃᑎᒌᑦᑐᓕᕆᔨᐅᓂᖓᓄᑦ 

ᓄᐃᑎᒃᑲᓂᖅᑐᒍᓗ ᔫᓂ 6, 2012-ᒥ 

ᐅᖃᐅᓯᓕᐅᓚᐅᖅᓯᒪᓪᓗᓂᓗ ᓄᖑᓱᐃᑦᑐᓂᑦ 

ᐅᔭᕋᓐᓂᐊᓂᕐᒧᑦ ᐊᑐᐊᒐᓕᕆᓂᕐᒥᒃ. 

 

ᑕᐃᒪᓕ ᒪᑯᕋᐃᓐᑭᐅᑉ ᐅᓂᒃᑳᓕᐊᖓᓄᑦ 2008-ᒥ, 

ᒐᕙᒪᑐᖃᒃᑯᑦ ᒥᓂᔅᑕᖓᑦ ᐃᓄᓕᕆᔨᑐᖃᒃᑯᓐᓄᑦ 

ᑖᓐᓇ ᓴᖅᑭᖅᑎᑕᐅᓪᓗᓂ ᐱᔾᔪᑎᖃᖅᑐᓂ 

ᒪᓕᒐᐅᕙᒃᑐᓂᑦ ᐅᑭᐅᖅᑕᖅᑐᒥ. ᐅᓂᒃᑳᒥ ᑕᐃᒃᑯᐊ 

ᐱᖓᓱᐃᑦ ᐊᑐᓕᖁᔭᓕᐊᑦ ᒥᒃᓵᓄᑦ 

ᖃᓄᐃᓕᖓᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ.   

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᓄᖑᓱᐃᑦᑐᕐᒧᑦ ᐅᔭᕋᓐᓂᐊᕐᓂᖅ 

ᐱᔾᔪᑎᒋᓪᓗᒍ 2007-ᒥ, ᐃᖅᑲᐅᒪᔭᒃᑲ 

ᐊᑐᓕᖁᔭᐅᓚᐅᖅᓯᒪᔪᑦ.  

 

ᐃᒃᓯᕙᐅᑖᖅ, ᐱᓕᕆᖃᑎᖃᖃᑦᑕᖅᑐᒍᑦ ᓄᓇᕗᑦ 

ᑐᓐᖓᕕᒃᑯᓐᓂᑦ, ᒐᕙᒪᑐᖃᒃᑯᓐᓂᑦ ᐊᒻᒪᓗᑦᑕᐅᖅ 

ᐱᔭᕐᓂᓕᕐᓂᖅᓴᐅᓕᖅᑎᑕᐅᖁᓪᓗᒍ 

ᒪᓕᑦᑕᐅᔭᕆᐊᓖᑦ. ᒐᕙᒪᑐᖃᒃᑯᑦ ᐊᖏᖅᓯᓯᒪᔪᑦ 

ᐊᑐᓕᖁᔭᐅᓯᒪᔪᒧᑦ ᐊᒻᒪᓗ ᒪᓕᒐᕐᓂᑦ 

ᕿᓂᖅᑐᓕᕆᔨᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᒐᕕᑦ. ᒥᓂᔅᑕ ᑐᓴᖅᑎᑦᑐᒪᔭᕋ  

ᐊᐱᖅᑯᑎᖃᓛᕋᒪ ᐊᕙᑎᓕᕆᓂᐅᑉ 

ᖃᐅᔨᓴᖅᑕᐅᓂᖓᓄᑦ ᐊᒻᒪᓗ 

ᖃᐅᔨᒋᐊᒃᑲᓐᓂᓛᖅᐳᖓ ᖃᒪᓂᖅᑐᐊᕐᒥᐅᑦ 

ᑭᒡᒐᖅᑐᕐᓗᒋᑦ. ᐅᖃᐅᓯᑐᐃᓐᓇᖅ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔭᐅᔪᓐᓇᖁᓪᓗᖓ ᖃᓪᓗᓈᑎᑐᑦ 

ᐊᐱᕆᓂᐊᕋᒪ. ᒥᓂᔅᑕᐅᓪᓗᑎᑦ 

ᐱᕙᓪᓕᐊᔪᓕᕆᔨᒃᑯᓐᓂ ᐃᖏᕐᕋᔪᓕᕆᔨᒃᑯᓐᓄᑦ 

ᐊᒻᒪᓗ ᑐᓐᖓᓱᑦᑎᔨ ᐱᒻᒪᕆᐊᓘᒻᒪᑦ 

ᐱᕙᓪᓕᐊᔪᓕᕆᓂᖅ ᐅᕙᓐᓄᑦ ᑐᑭᖃᕐᒪᑦ 

ᓄᓇᕗᒻᒥᐅᑦ ᐱᕚᓪᓕᕈᓐᓇᕐᒪᑕ ᐱᓕᕆᓂᐅᔪᓄᑦ. 

ᓄᓇᒋᔭᖏᑕ ᖃᓂᒋᔮᓂ ᐊᖏᔪᒻᒪᕆᐊᓗᒻᒥᑦ 

ᓄᓇᖁᑎᖃᕋᑦᑕ.  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦᒥᐅᑦ ᐃᖅᑲᓇᐃᔭᕆᐊᖃᕐᒪᑕ. 

ᑲᒪᒋᔭᐅᔭᕆᐊᖃᖅᑐᓂ ᐃᓕᔅᓯᓐᓂ ᐱᓕᕆᕕᔅᓯᓐᓂ 

ᒥᓂᔅᑕᐅᑉ ᑲᒪᒋᐊᕐᔪᑉᐸᑦᑐᓂᐅᒃ 

ᑕᐃᒪᓐᓇᐅᓐᖏᑦᑐᖅ, 

ᑕᐃᒪᓐᓇᐃᑦᑐᓐᓇᖅᑰᓐᖏᓐᓇᑦᑕ. ᑕᒪᕐᒥᓕᒫᖅ 

ᒥᓂᔅᑕᐃᑦ ᐊᔭᐅᖅᑐᕆᐊᖃᖅᑐᑦ 100-ᐳᓴᒥᒃ 

ᐃᖅᑲᓇᐃᔭᖅᑎᑦᑎᓇᓱᓪᓗᑎᒃ ᓄᓇᕗᑦ ᒐᕙᒪᒃᑯᓐᓂᑦ 

ᑳᓐᑐᕌᖑᒐᓗᐊᖅᐸᑦ ᐅᕝᕙᓘᓐᓃᑦ ᓇᒻᒥᓂᖃᖅᑐᓄᑦ 

ᑐᕌᖓᓐᖏᒃᑲᓗᐊᖅᐸᑦ ᑕᒪᕐᒥᓕᒫᑦᑎᐊᖅ ᑳᓐᑐᕌᑦ. 

 

ᐅᖃᐅᑎᔪᓐᓇᖅᐸᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐱᓕᕆᐊᕆᔪᒪᔭᖓ ᐊᕐᕌᒍᓄᑦ ᐱᖓᓱᓄᑦ 

ᐸᕐᓇᑦᑕᐅᓯᒪᓕᖅᑐᖅ. ᐃᓄᓐᓂᑦ 

ᐃᖅᑲᓇᐃᔭᖅᑎᖃᓚᐅᓐᖏᒻᒪᑕ, ᑭᓯᐊᓂ ᐊᑕᐅᓯᕐᒥᑦ 

ᐃᖅᑲᓇᐃᔭᖅᑎᐅᓚᐅᖅᑐᖅ ᐃᓄᓪᓘᓐᓃᑦ, 

ᐊᐱᕆᒐᒃᑯ ᖃᔅᓯᐅᒻᒪᑕ ᑕᑉᐱᖓᓂ ᐃᖅᑲᓇᐃᔭᖅᑐᑦ 

ᓄᓇᓖᑦ? ᑯᐸᐃᒃᑯᓐᓂᑦ ᑲᒻᐸᓂᒋᔭᐅᒻᒪᑦ, 

ᐅᕙᖓᑐᐊᖑᓚᐅᖅᑐᖓ, ᐃᓄᑐᐊᖑᔪᖓ. 

ᑲᓐᖑᓇᓐᖏᒻᒫᑦ? 

 

ᐅᕙᓐᓄᑦ  ᐃᖅᑲᓇᐃᔭᕐᓃᑦ ᓅᑦᑕᐅᔭᕆᐊᓖᑦ 

ᓄᓇᕗᒻᒧᑦ ᐊᒻᒪᓗ ᑯᐸᐃᒥᐅᑦ ᐊᒻᒪ ᓂᐅᕙᓐᓛᓐᒥᐅᑦ 

ᖁᔭᓈᖔᕐᓗᒋᑦ. ᐃᖅᑲᓇᐃᔭᖅᑎᕗᑦ 

ᓄᓇᕗᒻᒦᓐᖔᖅᓯᒪᔭᕆᐊᖃᕐᒪᑕ. 

ᐊᖏᓂᖅᓴᐅᓕᖅᑎᑦᑎᒐᔭᕐᒪᑦ ᐱᕚᓪᓕᕈᑏᑦ 

ᓄᓇᕗᒻᒧᐊᖔᓕᕐᓗᑎᒃ. ᐱᓕᕆᐊᖑᔪᖅ ᐊᕐᕌᒍᑕᒫᑦ 

ᑳᓐᑐᕌᑦᑐᓄᑦ ᐊᑐᖅᑕᐅᓲᑦ ᑭᓯᐊᓂ 

ᐃᓗᐊᓐᖏᓕᐅᕈᑕᐅᖃᑦᑕᕐᒪᑕ. ᐃᖅᑲᓇᐃᔭᖅᑏᑦ 

ᐅᓄᕐᓂᖅᓴᐃᑦ ᖃᓪᓗᓈᓃᓐᖔᓲᖑᒻᒪᑕ 

ᐱᔨᑲᑕᐅᓪᓗᑎᒃ ᐊᔪᓐᖏᑦᑐᐊᓘᓐᖏᒃᑲᓗᐊᖅᐸᑕ 

ᖃᓄᐃᓐᖏᑦᑐᖅ ᐃᖅᑲᓇᐃᔭᖅᑎᒃᓴᖃᕋᑦᑕ.  

 

ᓂᓪᓕᐅᑎᒋᔪᒪᔭᕋ. ᒥᓂᔅᑕ ᐃᑲᔪᕈᓐᓇᖅᐹ 

ᐅᕙᑦᑎᓐᓄᑦ ᖃᓄᕐᓕ ᐊᑲᐅᓂᖅᓴᒥᒃ, 24 

ᐃᓱᒪᒋᑐᐃᓐᓇᖏᓪᓗᒍ ᑭᓯᐊᓂ ᐊᔭᐅᖅᑐᕐᓗᓂ 

ᐃᖅᑲᓇᐃᔭᖅᑎᑕᐅᖁᓪᓗᒋᑦ ᐃᓄᐃᑦ. ᒥᓂᔅᑕᓂᒃ 

ᐱᓕᕆᖃᑎᖃᓲᖑᒐᕕᑦ, ᒥᓂᔅᑕ ᑭᐅᔪᓐᓇᖅᐹ 

ᐊᐱᖅᑯᑎᒃᓴᓐᓄᑦ ᓄᓇᕗᒻᒥᐅᑦ 

ᐃᖅᑲᓇᐃᔭᖅᑎᑕᐅᒐᓗᐊᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ 

ᒪᓕᒐᓕᐅᖅᑎᐅᑉ ᓂᓪᓕᐅᑎᖏᑦ, ᐊᐱᖅᑯᑎᔅᓴᖓᒍᑦ. 

ᐃᒃᓯᕙᐅᑖᖅ, ᑭᐅᔾᔮᖏᒃᑲᓗᐊᖅᑐᖓ 

ᐆᒻᒪᖅᑯᑎᓕᕆᕕᒻᒥ ᖃᓄᐃᒻᒪᖔᑕ, ᑭᓯᐊᓂ 

ᐱᓕᕆᕕᐅᓪᓗᑕ ᐃᓕᓐᓂᐊᖅᑎᑦᑎᓇᓱᖃᑦᑕᕋᑦᑕ 

ᐃᓄᓐᓂᒃ ᐊᒻᒪᑦᑕᐅᖅ ᒪᒃᑯᓂᖅᓴᐃᑦ 

ᐃᓕᓐᓂᐊᖅᑎᓇᓱᒃᖢᑎᒍᑦ, ᐃᓕᓐᓂᐊᒐᒃᓴᓂᒃ 

ᐊᑐᐃᓐᓇᐅᑎᑦᑎᔪᒍᑦ ᐊᒻᒪᓗ 

ᐱᓕᕆᖃᑎᖃᓲᖑᓪᓗᑕ ᓴᓇᔨᓂᒃ ᐃᓪᓗᓕᐅᖅᑎᓂᒃ 

ᓄᓇᓕᖕᓂᒃ. ᐊᖏᓪᓕᒋᐊᕋᓱᒃᖢᒋᑦ ᑖᒃᑯᐊ ᐃᓄᐃᑦ 

ᐃᓕᓐᓂᐊᖅᑎᖃᑦᑕᖅᑕᕗᑦ ᐅᓄᖅᓯᑎᑕᐅᖁᓪᓗᒋ 

ᒥᑭᓐᓂᖅᓴᐅᔪᑦ ᓄᓇᓕᖕᓂ. 

 

ᐊᒻᒪᒃᑕᐅᖅ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᑕᖃᕆᐊᖃᕐᒪᑦ, ᐃᓄᐃᑦ 

ᐃᖅᑲᓇᐃᔭᐃᓐᓇᖁᓪᓗᒋᑦ ᐊᒻᒪᒃᑕᐅᖅ ᑕᐃᒪ 

ᐅᔾᔨᕈᓱᖕᒪᑕ ᒪᓕᒐᓕᐅᖅᑏᑦ ᓲᕐᓗᖃᐃ 

ᐅᔭᕋᓐᓂᐊᕐᓂᐅᒃᐸᑦ ᐅᕝᕙᓘᓐᓃᑦ 

ᐅᖅᓱᐊᓗᒃᓴᖅᓯᐅᖅᑎᐅᒃᐸᑦ ᑖᒃᑯᐊ 

ᐱᖕᒪᕆᐅᓛᖑᖃᑕᐅᖕᒪᑕ. ᑖᓐᓇ ᐃᓂᒋᔭᐅᔪᖅ 

ᓲᕐᓗᖃᐃ ᐊᑲᐅᓂᖅᓴᒦᑦᑐᓐᓇᕐᓗ ᐱᒐᔭᕐᒪᑦ 

ᐃᖅᑲᓇᐃᔮᒃᓴᓂᒃ ᐱᑕᖃᕈᓐᓇᖅᓯᖁᓪᓗᒍ 

ᐊᒻᒪᑦᑕᐅᖅ ᐃᖅᑲᓇᐃᔮᒃᓴᓂᒃ 

ᓴᖅᑭᑦᑎᓐᓂᖅᓴᐅᓲᖑᓪᓗᑕ ᐊᒻᒪᓗ ᐃᓅᓯᖅ 

ᐊᑲᐅᓂᖅᓴᐅᓕᖅᐸᒃᖢᓂᒃ ᓄᓇᓕᖕᓂ ᒥᑭᓐᓂᖅᓴᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᖃᐃ 

ᖃᐅᔨᒪᔪᒃᓴᐃᖕᒪᑦ ᑖᒃᑯᐊ ᐃᖅᑲᓇᐃᔭᓐᖏᑦᑐᖅ 

ᐅᓄᕐᓂᖅᐹᖑᖕᒪᑕ ᑲᓇᑕᒥ, ᑕᕝᕙᓂ 

ᐃᖅᑲᓇᐃᔭᓐᖏᑐᖃᖦᖤᐱᒃᑲᓗᐊᖅᑎᓪᓗᒍ ᑭᓯᐊᓂ 

ᒐᕙᒪᒃᑯᓐᓂ ᓂᓪᓕᖅᑐᖃᓗᐊᓲᖑᓐᖏᖕᒪᑦ 

ᑲᔪᓯᒋᐊᖅᑕᐅᔪᓐᓇᕐᒪᖔᑕ ᑖᒃᑯᐊ 

ᐃᖅᑲᓇᐃᔭᖏᑦᑐᑦ ᐅᓄᕐᓂᖏᑦ. ᓄᓇᕗᒻᒥᐅᑦ 

ᐱᕚᓪᓕᕈᓐᓇᖁᓪᓗᒋᑦ ᐱᓕᕆᐊᖑᔪᓂᒃ 

ᐊᐅᓚᑦᑐᓐᓇᖅᑕᒃᑎᖕᓂᒃ, ᐱᓗᐊᖅᑐᓂᒃ ᒐᕙᒪᒃᑯᑦ 

ᑳᓐᑐᕌᖏᓐᓂ.  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᖃᐃ ᐊᐱᕆᓐᖏᓪᓗᒋᑦ ᐃᓈᒃᑯᑦ ᐱᓕᕆᕕᐅᔪᒃ 

ᒐᕙᒪᒃᑯᑦ ᑕᒪᕐᒥᒃ ᐱᓗᐊᖅᑐᒥᒃ ᐃᓪᓗᓕᕆᓂᕐᒧᑦ 

ᒥᓂᔅᑕ ᐊᑐᕐᓗᒍ. 

 

ᐱᕚᓪᓕᕆᐊᕋᓱᓐᖏᒃᑯᑦᑎᒍ 

ᐃᖅᑲᓇᐃᔭᓐᖏᓐᓂᐅᔪᖅ, 

ᐊᑐᓚᐅᖅᓯᒪᓐᖏᑕᑦᑎᓐᓄᐊᓂᐊᖅᑐᐊᓘᔪᒍᑦ, 

ᐃᓲᒫᓗᑎᖃᓐᖏᑦᑐᐊᓘᔮᓕᕐᓗᑕ 

ᐃᖅᑲᓇᐃᔭᓐᖏᑦᑐᓂᑦ ᐊᒻᒪᓗ ᐃᓱᒪᒐᒃᑕ ᑖᓐᓇᖃᐃ 

ᐊᐅᓪᓚᑦᑐᓐᓇᕋᑦᑎᒍᑦ ᑕᕝᕙᓂ ᑭᓯᐊᓂ $100 

ᒥᓕᐊᖏᓐᓃᓲᓐᖑᒻᒪᑕ ᑳᓐᑐᕌᒃ ᐊᑐᕐᓗᒋᑦ, ᑭᓯᐊᓂ 

ᐅᓄᕐᓂᖅᓴᐃᑦ ᑖᒃᑯᐊ ᒐᕙᒪᐃᑦ ᑳᓐᑐᕌᖏᑦ 

ᐱᓗᐊᖅᑐᒥᒃ ᐃᒡᓗᓕᐅᕐᓂᒧᑦ ᖃᓪᓗᓈᑦ 

ᓄᓇᖓᓐᓄᑦ ᓇᒃᓴᖅᑕᐅᓲᖑᓐᒪ ᑮᓇᐅᔭᐃᑦ, ᑕᒫᓂᓗ 

ᐊᑐᖅᑕᐅᕙᖏᒃᖢᑎ. 

 

ᐄ, ᒥᓂᔅᑕ ᐊᒃᓱᓪᓕᑭᐊ ᐃᓱᒪᒃᓴᖅᓯᐅᕈᑎᖃᕈᓐᓇᖅᐸ 

ᐃᖅᑲᓇᐃᔭᓐᖏᑦᑐᑦ ᐅᓄᕐᓂᖏᑦ ᑖᓐᓇ ᓈᖕᒪᖏᒻᒪᑦ. 

ᐊᒻᒪᑦᑕᐅᖅ ᒥᑭᓪᓕᒋᐊᖅᑎᓐᓇᓱᒋᐊᖃᖅᖢᑎᒍ 

ᒥᓂᔅᑕᐅᓂᐊᖅᑎᓪᓗᑎᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐄ ᑕᓐᓇ ᖁᔭᓐᓇᒦᖅᐸᕋ 

ᐱᕙᓪᓕᐊᔪᓕᕆᔨᐅᓪᓗᖓ ᒥᓂᔅᑕᓪᓗᖓ 

ᐱᕙᓪᓕᐊᔪᓕᕆᓂᕐᒧᑦ ᑲᑎᖅᓱᐃᖃᑦᑕᕋᑦᑕ 

ᑐᓴᒐᒃᓴᓂᒃ ᐃᖅᑲᓇᐃᔭᓐᖏᑐᑦ ᐃᓄᕐᓂᖏᓐᓄᑦ. 

ᐊᒻᒪᓗ ᓱᕐᓗᖃᐃ ᑲᑎᖅᓱᖅᑕᐅᓯᒪᔪᑦ ᐊᓱᖅᖢᒋ 

ᐊᑲᐅᓯᐸᖅᑎᑦᑎᓇᓱᓲᖑᔪᒍᑦ ᐃᖅᑲᓇᐃᔭᓐᖏᑦᑐᑦ 

ᐅᓄᕐᓂᖏᓐᓂᒃ, ᐄ ᑕᐃᒪ ᓂᓪᓕᐅᑎᖃᓚᐅᕋᒪ 

ᓲᕐᓗᖃᐃ ᐱᓕᕆᖃᑎᖃᖅᑐᒍᑦ ᓄᓇᕗᑦ 

ᑐᓐᖓᕕᒃᑯᓐᓂᓪᓘᓐᓃᑦ. ᓲᕐᓗ 

ᐃᓕᓐᓂᐊᖅᑎᑦᑎᔪᓐᓇᖁᓪᓗᑕ ᐊᒻᒪᓗ ᑖᒃᑯᐊ 

ᐃᓚᐅᔪᓐᓇᕐᓂᖅᓴᐅᖁᓪᓗᒋ ᑮᓇᐅᔭᓕᐅᕋᓱᐊᕐᓂᕐᒧᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᑲᑎᖅᓱᖅᓯᒪᔪᑦ 

ᑕᐃᒃᑯᐊ ᐅᖃᐅᓯᕆᖅᑲᐅᔭᕕᑦ ᓄᓇᕗᒻᒥᐅᓂᒃ 

ᑐᑭᓯᔭᐅᔭᕆᐊᓖᑦ ᑭᓯᐊᓂ ᐱᐅᒐᔭᕐᒪᑦ ᑖᒃᑯᐊ 

ᑐᓴᒐᒃᓴᐃᑦ ᐱᓗᒋᑦ. ᐄ ᑕᒻᒪᖏᑦᑐᑎᑦ 

ᐱᒻᒪᕆᐊᓘᖁᑎᒋᔅᓯᐅᒃ, ᖃᓄᑭᐊᖅ 

ᖃᓄᐃᒃᑲᔭᖅᐳᓪᓕᑭᐊᖅ ᑲᓇᑕᐅᑉ 

ᐅᑭᐅᖅᑕᖅᑐᖓᓂᒃ ᓴᖅᑭᓲᖑᕙᑦ ᐃᒻᒪᖄ 

ᐃᓄᓕᒫᓂᒃ ᑐᓴᖅᑕᐅᔭᕌᖓᒥᒃ ᑕᐃᒃᑯᐊ 

ᐃᑲᔫᑕᐅᔪᓐᓇᕋᔭᕐᒪᑦ ᖃᓄᐃᑉᐸᓪᓕᐊᔾᔪᑎᖏᓐᓂᒃ 

ᐃᖅᑲᓇᐃᔭᓐᖏᑦᑐᑦ ᐱᔾᔪᑎᒋᓪᓗᒋᑦ. 

 

ᑖᓐᓇ ᐊᓯᖔᖓᓐᓂᒃ ᐱᖕᒪᕆᐅᓂᖅᐹᖑᔪᓄᑦ 

ᐅᖃᐅᓯᒐᔪᓐᓂᖅᐹᖑᖃᑕᐅᔪᓄᒃ ᑕᕝᕙᓂ 

ᓇᖕᒥᓂᖃᖅᑐᓄᑦ ᐊᑐᕐᓗᑦ ᐊᒃᐸᒃᓴᖅ ᒥᓂᔅᑕ 

ᒪᓕᒐᓕᕆᓂᕐᒧᑦ ᓇᓗᓇᐃᖅᓯᓚᐅᕐᒪᑦ ᑖᓐᓇᒎᖅ 

ᐅᖃᓕᒫᕐᕕᒃ 24 ᒪᓕᒃᑕᐅᖏᒃᑲᓗᐊᕈᓂ 

ᖃᓄᐃᓚᐅᓐᖏᖕᒪᑦ. ᐄ, ᐃᓱᒪᒋᔭᕋ ᒪᓕᒃᖢᒍ 

ᐊᐱᕆᕙᕋ ᒥᓂᔅᑕ ᒪᓕᒐᑎᒍᑦ 

ᒪᓕᒃᑕᐅᔭᕆᐊᖃᖏᒻᒪᑦ ᑕᒪᕐᒥᓕᒫᖅ ᐱᓕᕆᕕᖕᓂ 

ᐊᒻᒪᑦᑕᐅᖅ ᑭᐅᔭᐅᑦᑎᐊᓚᐅᖅᖢᖓ ᑖᒃᑯᐊ 

ᒪᓕᒐᓕᕆᔨᒃᑯᓐᓂᑦ ᐊᒻᒪᑦᑕᐅᖅ ᑕᐃᒪᐃᓐᓇᑦᑕᐅᖅ 

ᑐᕌᖓᔪᒡᒎᖅ ᑕᒪᕐᒥᓕᒫᑦᑎᐊᖅ ᒐᕙᒪᒃᑯᑦ 

ᐱᓕᕆᕕᖏᓐᓄᑦ. 

 

ᐃ, ᖃᐅᔨᒪᔪᖓ 

ᐃᓱᒪᖅᓱᖅᑕᐅᔪᓐᓇᖅᑑᒐᓗᐊᕉᓚᔪᖃᓚᐅᕐᒪᑦ ᐊᒻᒪᓗ 

ᐊᑐᓕᖅᑎᑕᐅᓚᐅᖅᓯᒪᒐᑦᑎᒍᑦ ᑖᒃᑯᐊ ᓄᓇᕗᒥ 

ᓇᖕᒥᓂᖃᖅᑐᓄᑦ ᐊᑐᐊᒐᖓ ᑲᔪᓯᒐᓗᐊᕐᒪᑦ. 

ᑕᑯᖓᑦᑕ ᖁᓪᓕᒃᑯᑦ ᐆᒻᒪᖁᑎᓕᕆᔨᒃᑯᑦ 

ᐊᑕᐅᓯᑯᓗᖕᒥ ᐃᓄᖕᒥ ᐃᖅᑲᓇᐃᔭᖅᑎᖃᕐᓂᖏᓐᓄᑦ 

ᑖᓐᓇ ᓇᖕᒥᓂᖃᖅᑐᓄᑦ ᐊᑐᐊᒐᖓ 

ᐱᔾᔪᑎᒋᓪᓗᒎᖏᑦᑐᖅ ᑭᓯᐊᓂ ᒥᓂᔅᑕ ᐊᐱᕆᔪᒪᔭᕋ  

ᖃᓄᕐᓕ ᑖᒃᑯᐊ ᐊᑐᖅᑎᓐᓇᓱᖕᓂᐊᖅᐱᓯᐅᒃ 

ᐃᓛᒃᑰᖓᔪᖅ 24 ᑕᒪᕐᒥᓕᒫᑦᑎᐊᖅ ᐱᓕᕆᕕᐅᔪᑦ 

ᒪᓕᒋᐊᖃᕐᒪᑕ ᐊᒻᒪᓗ ᑖᒃᑯᐊ ᓄᓇᕗᒥ 

ᓇᖕᒥᓂᖃᖅᑎᐅᔪᑦ ᐊᑐᐊᒐᖏᓐᓄᑦ. 

 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᕆᕋᑖᕐᒪᑦ. 

ᒥᓂᔅᑕᐅᓪᓗᖓ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᑖᒃᑯᐊ ᓂᓪᓕᐅᑎᒋᓂᐊᖅᑕᒃᑲ 

ᑭᓯᐊᓂ ᐃᒃᓯᕙᐅᑕᖅ ᐃᒡᓗᓕᕆᔨᕐᔪᐊᒃᑯᑦ 

ᒪᓕᓲᖑᖕᒪᑕ ᑖᒃᑯᓂᖓ ᓄᓇᕘᒥ ᓇᖕᒥᓂᖃᖅᑐᑦ 

ᐊᑐᐊᒐᖓᓂᒃ ᐊᒻᒪᑦᑕᐅᖅ ᓂᓪᓕᐊᔾᔨᔮᖏᓐᓇᒪ 

ᐱᓕᕆᕕᖕᒧᑦ ᑲᒪᒋᖏᑕᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᓄᐃᓕᕕᑦ article 24 ᓂᓪᓕᐅᑎᒋᔪᒪᖏᑕᐃᑦ 

ᐅᕝᕙᓘᓐᓃᑦ ᓄᓇᕘᒻᒥ ᓇᖕᒥᓂᖃᖅᑐᓄᑦ ᐃᑲᔫᑎ 

ᓂᓪᓕᐅᑎᖃᕈᒪᖏᓚᑎᑦ?  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ, ᒥᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᓛᒃ ᑕᐃᒪᐃᓕᖏᑦᑐᖓᐅᒐᓗᐊᖅ 

ᒪᓕᒍᒪᓐᓂᕈᑦᑕ ᐅᖃᓕᒫᕐᕕᒃ 24-ᒥᒃ ᐊᖏᕈᑏᑦ 

ᐃᓗᓕᖏᓐᓂᒃ ᑭᓯᐊᓂ ᐅᖃᐅᓯᖃᔾᔮᖏᑦᑐᖓ 

ᓂᓪᓕᐅᑎᖃᔾᔮᖏᑦᑐᖓ ᐊᓯᒪ 

ᐱᔭᒃᓴᖅᑖᕆᓯᒪᔭᖓᓂᒃ ᐅᕝᕙᓘᓐᓃᑦ 

ᒪᓕᒐᕐᓂᐊᖅᑎᐅᑉ ᐃᓱᒪᓕᐊᕆᓚᐅᖅᑕᖏᑦᑕ 

ᒥᒃᓵᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐅᑯᑎᒎᓇ ᐅᖃᖅᓯᒪᖕᒪᑕ ᐱᓕᕆᕝᕕᓯ 

ᐱᔭᒃᓴᖅᑖᖅᑎᑕᐅᓯᒪᖕᒪᑕ ᑕᐃᔅᓱᒥᖓ ᐊᑐᐊᒐᕐᒥᒃ. 

ᐊᒻᒪᓗ ᑕᐃᒫᒃ ᐱᓕᕆᐊᒃᓴᖅᑖᖅᑎᑕᐅᓯᒪᓪᓗᑎᒃ 

ᕿᒥᕐᕈᓇᒃᓯᖃᑦᑕᕐᓗᑎᒃ ᖃᓄᑭᐊᖅ ᑎᓕᔭᐅᓯᒪᒐᕕᑦ 

ᐅᑯᓄᖓ ᒥᓂᔅᑕᐃᑦ ᑲᑎᒪᔨᖏᓐᓄᑦ. 

 

ᐊᑐᓕᖅᑎᑦᑐᒪᖏᑉᐸᐅᒃ ᐱᓕᕆᕝᕕᖓᑦᑕ ᐃᓗᐊᓂ 

ᑕᐃᒪ ᐅᕙᑦᑎᓐᓄᑦ ᓇᓗᓇᐃᔭᐃᔭᕆᐊᖃᕐᓂᐊᖅᐳᖅ 

ᓱᖕᒪᑦ ᐱᔪᒪᖏᒻᒪᖔᑦ ᐱᓕᕆᕝᕕᖓ. ᑖᓐᓇ 

ᐊᓯᔾᔨᖅᐸᓪᓕᐊᒋᐊᖃᕐᓂᐊᕐᒪᑦ ᐊᐅᓚᑕᒥᓐᓂᒃ 

ᐊᒃᑐᐃᓂᖃᕐᓂᐊᕐᒪᑦᑕᐅᖅ ᐅᐱᓐᓇᕋᓂ ᒐᕙᒪᒃᑯᑦ 

ᐱᓕᕆᕝᕕᓕᒫᖏᓐᓂᒃ ᑎᒥᖁᑎᓕᒫᖏᓐᓂᒃᓗ 

ᒪᓕᒐᕐᓂᐊᖅᑎᒥᒃ ᑕᐃᓐᓇ ᑐᓴᓚᐅᖅᑕᕋ 

ᐅᖃᖅᓯᒪᖕᒪᑦ ᒐᕙᒪᒃᑯᑦ ᑎᒥᖁᑎᓕᒫᖏᑦ 

ᒪᓕᒋᐊᓖᑦ ᐅᖃᓕᒫᕐᕕᒃ 24-ᒥ ᐊᖏᕈᑏᑦ 

ᐃᓗᓕᖏᓐᓃᑦᑐᓂᒃ ᑕᐃᒪᑭᐊᖅ ᓱᖕᒪᑦ ᐅᖃᖅᐱᑦ 

ᑕᐃᒃᑯᓂᖓᒎᖅ ᐱᓕᕆᐊᖃᖏᓐᓇᕕᑦ ᑭᓯᐊᓂᒃ 

ᐱᓕᕆᕝᕕᓕᒫᑦ ᑖᒃᑯᓂᖓ ᐱᓕᕆᐊᓖᑦ 

ᐊᑐᖅᑎᑕᐅᔭᕆᐊᖃᕐᒪᑕ ᐱᓕᕆᕝᕕᐊᑕ ᐃᓗᐊᓂ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐃᒃᓯᕙᐅᑕᖅ ᐊᑐᓕᖅᑎᑦᑎᓂᐊᖅᑐᒍᑦ 

ᐅᖃᓕᒫᕐᕕᒃ 24-ᒥ ᐱᓕᕆᕝᕕᑦᑎᓐᓄᑦ 

ᐊᓯᑦᑎᓐᓄᓪᓗᓐᓃᑦ ᐱᕙᓪᓕᐊᔪᓕᕆᔨᒃᑯᓐᓂᑦ 

ᐃᖏᕐᕋᔾᔪᑎᓕᕆᔨᒃᑯᓐᓂᑦ ᑎᑎᕋᕐᕕᖃᕐᒥᔪᒍᑦ 

ᑕᐃᒃᑯᐊ ᐱᓕᕆᕝᕕᑦᑕ ᐃᓗᐊᓃᖢᓂ ᑕᐃᒃᑯᐊ 

ᐊᑐᓕᖅᑎᑦᑎᔨᐅᔪᑦ ᒐᕙᒪᒃᑯᑦ ᐊᑐᐊᒐᖓᓐᓂᒃ 

ᐅᖃᓕᒫᕐᕕᒃ 24-ᒥᐅᖏᑦᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᑰᓕ. 

 

ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᒥᓂᔅᑕᕆᔭᐅᔪᖅ ᐅᐃᒻᒪᐃᓇᓱᖂᕐᒪᑦ ᑕᐃᓐᓇ 

ᓄᓇᕘᒥ ᓇᖕᒥᓂᖃᖅᑐᓄᑦ ᐃᑲᔫᑎ ᐅᖃᓕᒫᕐᕕᒃ 

24-ᒧᑦ ᐊᑕᖕᒪᑦ ᓄᓇᕘᒥ ᓇᖕᒥᓂᖃᖅᑐᓄᑦ 

ᐃᑲᔫᑎᑦ ᓱᓇᐅᓇᔭᖏᑦᑐᖅ 

ᓴᖏᓂᖅᑖᖅᑎᑕᐅᓯᒪᖏᒃᑯᓂ ᑕᐃᒃᑯᑎᒎᓇ 

ᐱᖁᔭᕐᔪᐊᖅᑎᒍᑦ ᐊᒃᑐᖅᑕᐅᖕᒪᑦ 

ᐱᔭᒃᓴᖅᑖᖅᑎᑕᐅᓯᒪᖕᒪᓪᓗ ᑕᐃᒪᐅᕗᖅ ᓄᓇᕘᒥ  

ᓇᖕᒥᓂᖃᖅᑐᓄᑦ ᐃᑲᔫᑏᑦ. ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᒃᐸᑦ ᖃᓄᐃᑦᑐᓕᕆᔨᐅᒐᓗᐊᕐᒪᖔᖅ ᑕᒪᓐᓇ 

ᐱᔾᔪᑎᒋᓪᓗᒍ ᐃᒻᒪᖄ ᐊᓯᖕᓄᖃᐃ 

ᑐᓐᓂᖁᑎᒋᒍᖕᓂ ᐱᐅᓂᖅᓴᐅᓇᔭᖅᐳᖅ 

ᑕᐃᒪᐃᑦᑐᓐᓇᖅᐲᑦ?  

 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑖᓐᓇ ᒪᓕᒐᓕᐅᖅᑎ ᐃᒻᒪᖃ 

ᐅᐃᒻᒪᑦᑐᖅ. ᒐᕙᒪᒃᑯᓪᓕ ᐊᑐᐊᒐᖓᓂᑦ 

ᐅᖃᐅᓯᖃᖅᑐᖓ ᓄᓇᕗᑦ ᓇᒻᒥᓂᖃᖅᑐᓄᑦ 

ᐃᑲᔫᑏᑦ ᐃᓗᓕᐊᒍᑦ, ᑖᓐᓇ ᑐᖏᓕᕋ 

ᐃᓗᓕᑯᓘᔭᖏᓐᓂ ᐅᓂᒃᑳᑎᖅᑎᑲᐃᓐᓇᕈᒪᔭᕋ 

ᐱᔾᔪᑎᖃᖅᑐᖅ ᑕᒑᖅ ᐊᐱᖅᑯᑎᒋᖅᑲᐅᔭᖓᓄᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖃᓄᑭᐊᖅ, ᐄ 

ᓂᓪᓕᐅᑎᒋᔪᓐᓇᖅᑖᓗᒐᓗᐊᕋ. ᒥᔅᑕ ᓛᖕ 

ᓂᓪᓕᕈᓐᓇᖅᓯᔪᖅ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑭᓯᓇᖅᓯᓂᐊᕐᒪᑦ ᑕᐃᓐᓇ ᕿᒥᕐᕈᓇᓐᓂᕗᑦ 

ᐱᖓᓱᐃᓕᖓᒻᒪᑦ ᓄᓇᕗᑦ ᑐᓐᖓᕕᒃᑯᑦ 

ᐱᔭᒃᓴᖅᑖᖅᑎᑕᐅᓯᒪᖤᐳᑦ ᓇᓗᓇᐃᔭᐃᓂᕐᒥᑦ 

ᐃᓄᐃᑦ ᑲᒻᐸᓂᖁᑎᖏᓐᓂ ᐊᒻᒪᓗ ᑖᓐᓇ 

ᐃᓱᒪᖅᓴᖅᓯᐅᕈᑕᐅᑲᓂᖅᑐᖅ ᐱᐅᓂᖅᓴᐅᓂᐊᕐᒪᑦ 

ᐅᕙᒍᓪᓗ ᕿᒥᕈᓇᑦᑐᒍᑦ ᖃᓄᖅ 

ᐱᐅᓯᕚᓪᓕᑎᑦᑎᒍᓐᓇᕐᒪᖔᑦ ᓄᓇᕗᒻᒥ 

ᓇᒻᒥᓂᖃᖅᑐᓂᓂ ᐃᑲᔫᑏᑦ ᐊᑐᓕᖅᑎᑕᐅᓂᖏᓐᓂᑦ 

ᐊᒻᒪ ᑎᒥᓐᖑᖅᑕᐅᓯᒪᔪᑦ ᕿᒥᕈᓇᖅᑐᑦ 

ᓂᐅᕕᖃᑦᓴᑕᕐᓂᐅᑉ ᒥᔅᓵᓄᑦ ᓇᐅᒃᑯᓪᓗ 

ᐱᐅᓯᒃᑲᓐᓂᕈᓐᓇᕐᒪᖔᑦ ᐃᓗᓕᖃᐅᕈᓘᔭᖅᖢᓂᓗ. 

ᑕᐃᓐᓇ ᓄᓇᕘᒥ ᓇᒻᒥᓂᖃᖅᑐᓄᑦ ᐃᑲᔫᑎ 

ᐊᑐᖅᑕᐅᑦᑎᐊᕋᓗᐊᕐᒪᖔᑦ ᒐᕙᒪᒃᑯᑦ 

ᐱᓕᕆᕝᕕᖁᑎᖏᓐᓂᑦ ᑎᒥᓐᖑᖅᑎᓯᒪᔭᖏᓐᓂᓪᓗ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᔅᑕ ᑰᓕ. 

 

ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᒻᒪᖃ 

ᐅᐃᒻᒪᑦᑐᖓᐅᒐᓗᐊᖅ ᑭᓯᐊᓂ ᓱᓯᓖᓛᒃ 

ᑕᑯᓐᓇᖅᑐᖓ ᐅᖃᓕᒫᕐᕕᒃ 24 ᐃᓗᐊᓃᑦᑐᖅ 

24.34-ᖑᕙᓪᓚᐃᔪᖏᓐᓇ ᐱᔭᔅᓴᖅᑖᑎᑦᑎᓯᒪᒻᒪᑦ 

ᓄᓇᕗᑦ ᒐᕙᒪᒃᑯᖏᓐᓂ ᐊᑐᓕᖅᑎᑦᑎᓂᐊᕐᓗᑎᑦ 

ᐊᑐᐊᒐᕐᓂᑦ. ᑕᐃᓐᓇ ᐊᑐᐊᒐᐅᓂᕋᖅᑕᐅᕙᑦᑐᖅ 

ᓄᓇᕘᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ. ᓴᐅᑕᐃᒪ 

ᐅᖃᓕᒫᕐᕕᒃ 24 ᓇᒧᓐᖓᖅᑕᐅᓂᐊᖅᐸ? 

ᐱᔭᔅᓴᖅᑖᖅᑎᑕᐅᓯᒪᑎᓪᓗᒋᑦ ᑖᓐᓇ ᒥᓂᔅᑕ 

ᓄᓇᕗᒥ ᓇᒻᒥᓂᖃᖅᑐᓄᑦ ᐃᑲᔫᑏᓰᑦ 

ᐱᔾᔪᑕᐅᑎᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐊᐱᖅᑯᑎᒋᔭᐃᓪᓗ ᑖᓐᓇ ᖁᔭᓕᓪᓗᒍ. 

ᐃᔅᓯᕙᐅᑖᖅ ᓄᓇᕘᒥ ᓇᒻᒥᓂᖃᖅᑐᓕᕆᔩᑦ 

ᐱᕙᓪᓕᐊᔪᓕᕆᔨᒃᑯᑦ ᐃᓗᐊᓃᑦᑐᑦ 

ᐊᑐᓕᖅᑎᑦᑎᕙᓪᓕᐊᓲᑦ ᒐᕙᒪᒃᑯᑦ ᐊᑐᐊᒐᖏᓐᓂ 

ᓄᓇᕘᒥ ᓇᒻᒥᓂᖃᖅᑐᓄᑦ ᐃᑲᔫᑎᓂᑦ. ᑖᓐᓇ 

ᓄᓇᕘᒥ ᓇᒻᒥᓂᖃᖅᑐᓄᑦ ᐃᑲᔫᑎ ᐅᖃᓕᒫᕐᕕᒃ 24 

ᐃᓗᐊᓃᑦᑐᖅ ᐊᖏᕈᑏᑦ ᐃᓗᓕᖏᑦᑎᒍᑦ. 

 

ᑕᐃᓐᓇ ᑎᑎᕋᕐᕕᒃ ᐱᔭᔅᓴᖅᑖᖅᑎᑕᐅᓯᒪᕗᖅ 

ᐊᑐᓕᖅᑎᑦᑎᓂᕐᒥᑦ ᒪᓕᒐᕐᓂᓪᓗ ᓄᓇᕘᒥ 

ᓇᒻᒥᓂᖃᖅᑐᓄᑦ ᐃᑲᔫᑏᑦ ᐃᓗᐊᒎᖅᑐᓂᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᖃᒐᓚᑦᑐᖓ ᒥᓂᔅᑕᐅᑉ 

ᒪᑐᐃᖅᓯᔾᔪᑎᒋᖅᑲᐅᔭᖏᑕ ᒥᔅᓵᓄᑦ K-4-

ᒦᑉᐸᓪᓚᐃᔪᖅ ᒪᑉᐱᒐᖅ 4-ᒥ 

ᒪᑐᐃᖅᓯᔾᔪᑎᒋᖅᑲᐅᔭᖏᓐᓂ ᐅᖃᐅᓯᖃᖅᑲᐅᔪᖅ 

$888,000-ᓂ ᓄᐃᑦ ᓂᕿᖏᓐᓄᑦ ᐊᑐᖅᑐᔅᓴᓂᑦ 

ᓴᓂᕐᕙᐃᓯᒪᓂᖅᖢᑎ 19-ᓂᒡᒎᖅ ᑐᒃᓯᕋᐅᑎᓂᑦ 

ᐱᓚᐅᖅᑐᑦ ᐊᒻᒪ ᑮᓇᐅᔭᑦ 12-ᓄᑦ 

ᓄᓇᓕᓐᓅᖅᑕᐅᓯᒪᓪᓗᓂ. ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᒍᓐᓇᖅᐹ ᓇᒡᓕᐊ ᓄᓇᓕᒃ 

ᑮᓇᐅᔭᖅᑖᖅᑎᑕᐅᓚᐅᕐᒪᖔᑦ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ 

ᐊᐱᖅᑯᑎᒋᒻᒪᒍ. ᑕᐃᒃᑯᐊ ᑕᐃᔪᓐᓇᑕᒃᑲ ᓄᓇᓖᑦ 

ᑮᓇᐅᔭᖅᑖᖅᑎᑕᐅᓚᐅᖅᑐᑦ ᖁᓪᓗᖅᑑᖅ, 

ᑕᓗᕐᔪᐊᖅ, ᐊᕐᕕᖖᐊᑦ, ᐃᒡᓗᓕᒑᕐᔪᒃ, ᓴᓪᓖᑦ, 

ᑲᖏᖅᖠᓂᖅ, ᓇᐅᔮᑦ, ᑎᑭᕋᕐᔪᐊᖅ, ᐃᑉᐱᐊᕐᔪᒃ, 

ᑭᓐᖓᐃᑦ, ᐊᐅᓱᐃᑦᑐᖅ, ᐃᒡᓗᓕᒃ,  

ᐸᓐᓂᖅᑑᖅ, ᒥᑦᑎᒪᑕᓕᒃ ᕿᑭᖅᑕᕐᔪᐊᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 12-

ᖑᓂᕋᖅᑲᐅᒻᒪᒋᑦ ᑕᐃᒃᑯᐊ ᑮᓴᐅᔭᖅᑖᖅᑎᑕᐅᔪᑦ 

16-ᖏᓐᓇᑯᓗᓐᓂᑦ ᑕᐃᓯᒻᒪᑦ ᓇᓪᓕᐊ ᑕᐃᒪ 

ᑮᓇᐅᔭᖅᑖᓚᑦᑖᓚᐅᖅᐸᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ, 

ᑐᑭᓯᓇᒃᓯᑎᒋᐊᓚᐅᕈ ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᐃᒃᓯᕙᐅᑕᖅ ᑕᐃᒃᑯᐊ 

ᓄᑖᓐᖑᕆᐊᖃᖅᑎᑕᐅᓯᒪᔪᑦ ᓄᓇᓖᑦ 

ᐅᓄᖅᓯᑲᓐᓂᖅᑐᑦ, ᑮᓇᐅᔭᖅᑖᖅᑎᑕᐅᔪᕕᓃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᑕᑉᑑᓇ. ᑐᑭᓯᓇᖅᓯᒃᑲᓐᓂᕋᕕᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓄᓇᓕᓕᒫᑦ ᑕᐃᒃᑯᐊ ᐊᖏᖅᑕᐅᓯᒪᓐᖏᑦᑐᑦ ᑭᓱᒥ 

ᐱᒡᔪᑎᖃᖅᒃᓗᑎᒃ ᐊᖏᖅᑕᐅᓚᐅᓐᖏᓚᑦ 

ᑮᓇᐅᔭᑭᒃᓴᒧᑦ ᐅᕝᕙᓘᓃ ᐱᕙᓪᓕᐊᔾᔪᓰ ᑕᒪᒃᑯᐊ 

ᒪᓕᒃᑕᐅᑐᐃᓐᓇᖅᐳᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕋᒻᐴᑦ, 

ᑐᑭᓯᓇᒃᓯᑎᒋᐊᓚᐅᕈᒃ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ, ᑕᐃᒃᑯᐊ 

ᐊᑐᕈᒫᕐᓂᐊᖅᑐᓄ ᐃᓕᔭᐅᓯᒪᔪᑦ ᑐᒃᓯᕋᖅᑕᐅᔪᓪᓗ 

ᓄᓇᓕᖕᓂ ᐅᖓᑕᐅᔾᔨᓯᒪᓕᕇᖅᑐᑦ $1.8 ᒥᓕᐊᓂᒃ 

ᓴᓂᕐᕙᐃᓯᒪᔪᒍᑦ ᑖᒃᑯᓄᖓ ᐊᑐᖅᑐᒃᓴᓂᒃ. ᐊᒻᒪ 

ᐅᖓᑕᐅᔾᔨᓯᒪᔪᒍᑦ $3.375 ᒥᓕᐊᓂᒃ ᑐᒃᓯᕋᖅᑐᑦ 

ᑕᖅᑲᒃᑯᐊ ᓄᓇᓖᑦ.  

 

ᐱᔪᒪᔫᒐᓗᐊᑦ ᑭᓯᐊᓂ ᐊᑐᕈᒫᕐᓂᐊᖅᑐᑦ 

ᓴᓂᕐᕙᒃᑕᐅᓯᒪᔪᑦ ᐅᓄᖏᓐᓂᖏᓐᓄᑦ, ᑕᐃᒪ ᐃᖏ 

ᓄᓇᓖᑦ ᑮᓇᐅᔭᖅᑖᖅᑎᑕᐅᓯᒪᓐᖏᑦᑐᑦ, 

ᐱᓐᖏᒃᑐᑐᐊᕈᓘᓯᓇᔪᑦ. ᐊᒥᒐᖅᓯᒧᑦ, 

ᓄᖑᕈᑎᔪᕈᓘᓚᐅᕋᑦᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ, 

ᐅᕙᓃᒃᑐᒍ ᒪᒃᐱᖅᑐᕋᖓ ᖃᓪᓗᓈᑎᑑᖓᔪᓂᒃ K-4, 

ᐱᕝᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ, 

ᐱᓕᒡᕕᐅ ᓇᐃᓈᕈᑎᖓ ᑎᒥᖁᑖᓄᑦ ᐊᐅᓚᑦᑎᕕᒃ, 

ᑲᑎᒃᕐᓗᒋᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᒃᓴᖅ, $13,911,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒥᐊᓇᖅ ᕋᒻᐴᑦ (ᑐᓵᔨᑎᒍᑦ) 

ᐃᐊᓕᐊᑦ ᐃᓵᖓᖅᑲᐅᕖᑦ? ᒪᒥᐊᓇᖅ 

ᑕᑯᔾᔮᕈᓐᓇᖏᒻᒥᓂᒃ ᐃᒡᒑᒃᓯᒪᖏᒃᕐᓗᖓ 

ᐅᖃᓕᒫᕈᓐᓇᕐᓇᖓᓗ ᐃᒡᒑᒃᓯᒪᖏᓪᓗᖓ. ᐃᐊᓕᐊᑦ, 

ᐃᓵᖓᖅᑲᐅᕖᑦ?. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒃᕐᓗᓗᐊᖅᑕᐃᓕᒪᓂᕐᒨᖓᔪᓄᑦ 

ᐊᐱᖅᑯᑎᖃᕈᒪᖅᑲᐅᔪᖓ ᖃᓄᕐᓗ ᑖᒃᑯᐊ 

ᐱᓕᕆᒡᕕᖓ ᖃᓄᐃᓕᐅᕐᒪᖔ ᑖᓐᓇ ᐱᔾᔪᑎᒋᓪᓗᒍ 

ᐊᖓᔪᖅᑳᖅ ᓵᑦᑎᓐᓃᑎᓪᓗᒍ ᓂᕿᑦᑎᐊᕙᓕᑎᓂᕐᒧ 

ᑲᓇᑕᒥ ᐊᑭᓪᓕᒋᐊᕈᑏ ᑕᐃᒃᑯᐊ 

ᓇᐅᒃᑎᖅᓱᑎᖃᓕᕐᓂᕐᒥᖕᒪᑕ ᐊᕐᕌᒍᓪᓗᐊᖃᐃ, ᒫᓐᓇ 

ᑖᓐᓇ ᐱᕙᓪᓕᐊᔪᓕᕆᔨᒃᑯᓐᓄ 

ᓄᒃᑎᖅᑕᐅᓯᒪᓕᖅᑐᖅ, ᖃᓄᐃᓕᖅᐸᓪᓖᒃᑯᐊ 

ᑲᑎᒪᔨᕋᓛᑯᓗᐃ ᓂᕋᖅᑕᐅᓚᐅᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ 

ᐃᐊᓕᐊᑦ, ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ, ᐃᒃᓯᕙᐅᑕᖅ  

ᐱᕕᖃᒃᑎᒃᑯᕕᓐᖓ ᑐᖏᓕᕋᐅᓇ ᑭᐅᖁᒐᒃᑯ, 

ᐃᒡᓗᓕᑯᓘᔭᖏ ᐃᓚᒋᔭᐅᖃᑕᐅᓗᑎᒃ. ᖁᔭᓐᓇᒦ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ 

ᑲᑎᒪᔨᕋᓛᖅᑕᖃᓚᐅᖅᑐᖅ ᐊᕐᕌᒍᕋᓴᐅᓕᖅᑐᓂᒃ 

ᑲᑎᖅᓱᐃᕙᓪᓕᐊᓪᓗᑎᒡᓗ ᓂᖀᑦ ᐊᑭᖏᓐᓂᒃ 

2011-ᒥᒃ ᑕᐃᒃᑯᐊ ᓈᓴᐅᑏᑦ ᐱᔭᖏᑦ 

ᐱᓚᐅᖅᒃᓗᑎᒃ ᐱᐅᓐᖏᓗᐊᓚᐅᕐᒪᑕ 

ᑎᑎᖅᑲᖁᑎᖐᓛ ᐱᒐᓗᐊᕐᒪᒋ 

ᐱᐅᓐᖏᓗᐊᓚᐅᕐᒪᑕ ᑕᐃᒃᑯᐊ ᑲᑎᒪᔨᕋᓛᑦ 

ᑲᑎᖃᑦᑕᐃᓐᓇᓚᐅᖅᑐᑦ, 

ᐊᑐᓕᖅᑎᑦᑎᕙᓪᓕᐊᓂᕐᒥᒡᓗ 

ᐱᓕᕆᐊᖃᐃᓐᓇᖅᒃᓗᑎ ᑕᐃᑲᓃᓐᓂᕐᒥᓂ. 

 

ᒫᓐᓇᕈᓘᓚᐅᖅᑐᖅ ᐅᑭᐊᒃᓵᖑᓚᐅᖅᑐᖅ 

ᐱᓕᕆᒡᕕᒃᐳᑦ. ᐊᒃᖢᓗᐊᖅᑕᐃᓕᒪᓂᕐᒧᑦ ᑎᑎᕋᕐᕕᒃ 

ᐃᑲᔪᖅᑕᐅᓪᓗᑎᒃ ᓄᓇᕗᒻᒥ ᑭᒡᓕᓯᓂᐊᖅᑎᓂᒃ 

ᐋᖅᑭᒃᓱᐃᕙᓪᓕᐊᓕᓚᐅᖅᑐᑦ ᐆᒃᑑᒻᒥᒃ 

ᖃᐅᔨᓴᐅᑕᐅᓂᐊᖅᖢᑎᒃ ᑲᑎᖅᓱᐃᓂᐊᓚᐅᖅᑐᑦ 

ᓂᖀᑦ ᐊᑭᖏᓐᓂᒃ ᐊᒻᒪᓗ ᐃᓅᔾᔪᑎᓄᑦ 

ᑮᓇᐅᔭᖅᑐᕈᑏᑦ ᖁᓕᓄᑦ ᓄᓇᓕᖕᓄᑦ 

ᐳᓚᕋᕐᓂᐊᖅᑐᑦ ᑲᓇᑕᒥ ᐃᒪᓐᓇ ᑖᓚᑐᖃᑦᑕᖅᑐᑦ 

ᓂᖀᑦ ᐅᑯᓂᖓ ᐱᒍᕕᒋᑦ ᑕᐃᒃᑯᐊ 

ᑐᓐᖓᕕᒋᔭᐅᕙᒃᑐᑦ ᐊᑐᕐᓗᓂᒋᑦ ᖃᐅᔨᓴᐃᓂᐊᖅᑐᑦ. 

 

ᑕᐃᒃᑯᐊ ᑲᑎᖅᓱᖅᓯᒪᓕᖅᑕᕗᑦ 

ᓄᐊᑕᐅᓂᐊᓚᐅᖅᑐᑦ ᐊᒻᒪ ᑖᓐᓇᐅᖃᐅᑎᓪᓗᒍ 

ᑕᐃᒃᑯᐊ ᑐᓴᐅᒪᔾᔪᑏᑦ ᑲᑎᒪᔨᕋᓛᓄᑦ 

ᓂᕿᑦᑎᐊᕙᓕᕆᓂᕐᒥᒃ ᓇᐅᑦᑎᖅᓱᖅᑎᓄᑦ 

ᑐᓐᓂᖁᑕᐅᓂᐊᖅᑐᑦ. ᑕᐃᓐᓇ ᑕᐃᒪᐃᓕᖓᓕᖅᐳᖅ 

ᐃᑲᔪᑎᒋᓪᓗᑎᒃᑯᒃ ᒐᕙᒪᓕᕆᔨᒃᑯᑦ ᐱᓗᐊᕐᓗᒋᑦ 

ᑕᐃᒃᑯᐊ ᓄᓇᕗᒻᒥ ᑭᒡᓕᓯᓂᐊᖅᑏᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑭᐅᒐᕕᑦ ᓱᖕᒪᒃᑭᐊᖅ 

ᑭᐅᔭᐅᔪᓐᓇᓚᐅᖏᓚᖓ  

ᒐᕙᒪᓕᕆᔨᒃᑯᓐᓄᑦ ᐊᐱᖅᑯᑎᒐᓗᐊᕋᒃᑯ ᓱᓕ 

ᓱᓇᐅᕝᕙᐃᒃᑯᐊ ᓄᓇᕗᒥ ᑭᒡᓕᓯᓂᐊᖅᑏᑦ ᓱᓕ 

ᓴᖅᑭᔮᖅᑐᑦ. 

 

2011-ᖑᖅᑎᓪᓗᒍ ᑕᐃᒃᑯᐊ ᑲᑎᖅᓱᖅᑕᑦ ᐸᐃᑉᐹᑦ 

ᐱᐅᖏᓗᐊᕐᓂᕋᖃᐅᒐᕕᒋᑦ. ᖃᐅᔨᒪᓪᓗᖓ ᖁᓕᑦ 

ᓄᓇᓖᑦ ᐊᑎᕐᒥᓂᒃ ᓴᒡᕙᐃᓚᐅᖅᓯᒪᖕᒪᑕ ᑕᐃᒃᑯᐊᓗ 

ᒐᕙᒪᒃᑯᓐᓂᒃ ᑭᒡᒐᖅᑐᖅᑏᑦ ᐃᖅᑲᓇᐃᔭᖅᑏᓂᓛᒃ 

GLO-ᖑᓂᕋᖅᑕᐅᔪᑦ ᑲᑎᖅᓱᐃᓂᐊᓚᐅᖅᓯᒪᓪᓗᑎᒃ 

ᑐᓴᐅᒪᔾᔪᑎᓂᒃ ᑲᑎᑕᖏᒡᒎᖅ ᐊᒥᒐᓗᐊᕐᒪᑕ 

ᑕᐃᒃᑯᐊ ᑐᓴᐅᒪᔾᔪᑏᑦ ᑲᓇᑕᐅᑉ 

ᓂᕿᑦᑎᐊᕙᓕᕆᔨᖏᓐᓄᑦ 

ᑐᓐᓂᖁᑕᐅᔪᓐᓇᓚᐅᖏᑦᑐᑦ ᖃᓄᑭᐊᖅ ᐊᕐᕌᒍᑕᒫᖅ 

ᑲᑎᖅᓱᐃᓇᓱᒃᑲᓗᐊᕋᑦᑕ 

ᑲᑎᖅᓱᐃᓇᓱᖃᑦᑕᕋᓗᐊᕋᑦᑕ 

ᐱᐅᖏᓗᐊᖏᓐᓂᖏᓐᓄᑦ ᐊᒥᒐᓗᐊᕐᓂᖏᓐᓄᑦ 

ᑐᓂᔪᓐᓇᐃᓪᓕᐅᖃᖃᑦᑕᕋᑦᑎᒃᑯᑦ. 

 

ᐊᕐᕌᒍᓪᓗᐊᒥ ᔭᒐᐃᒃᑲᓐᓃᓐᓇᖅᖢᑕ 

ᑕᐃᒪᓐᓇᐅᖏᓐᓇᖃᑦᑕᓕᕋᒪ 

ᑭᐅᔭᐅᓚᐅᖅᓯᖤᕐᓇᖓᓗ ᑕᐃᓐᓇ 

ᐱᓕᕆᐊᕆᓇᓱᒃᓯᒪᐃᓐᓇᕋᓗᐊᕋᒃᑯ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᓴᖅᑭᑕᐅᓯᒪᑎᓪᓗᒍ 

ᐊᒃᑐᐃᓂᖃᓪᓚᕆᖕᒪᑦ ᓄᓇᓕᓕᒫᓂ ᒫᓂ ᓄᓇᕗᑦ 

ᐃᓗᐊᓂ ᐆᒃᑐᒃᑲᓐᓂᓛᖅᑐᖓ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ. 

 

ᑐᓴᖃᑦᑕᕋᑦᑕ ᒐᕙᒪᒃᑯᒡᒎᖅ ᐱᓕᕆᕝᕕᖏᑦ 

ᐃᖅᑲᓇᐃᔭᖃᑎᒌᖃᑦᑕᑦᑎᐊᖅᑐᑦ 

ᑲᑎᒪᔨᕋᓛᖅᑕᖃᐅᖅᖢᑎᒃ ᖃᓄᐃᓕᐅᖅᑎᕈᓘᔭᕐᓂᒃ 

ᑲᑐᔾᔨᓪᓗᑎᒃᓗᓚᓯᒪᔫᒐᓗᐊᑦ ᐅᑯᐊᖃᐃ 

ᒐᕙᒪᓕᕆᔨᒃᑯᑦ ᐅᖃᓪᓚᖃᑎᒋᔪᓐᓇᖅᑕᕗᑦ ᑕᐃᒃᑯᐊ 

ᒐᕙᒪᒃᑯᓐᓄᑦ ᑭᒡᒐᖅᑐᐃᔩᑦ ᑐᓴᒐᒃᓴᓕᕆᔨᖏᑦ 

ᑎᓕᔭᐅᓂᐊᕐᒪᑕ. 

ᐃᒃᑯᐊ 16-ᖑᖕᒪᑕ 16-ᖑᔪᓐᓇᖅᑐᑦ 

ᖁᓖᓐᓇᐅᖏᓪᓗᑎᒃ ᓄᓇᓖᑦ 

ᐃᖅᑲᓇᐃᔭᓕᕇᕐᒪᑕᐃᒃᑯᐊ ᓄᓇᑦᑎᓐᓂ 

ᐃᖅᑲᓇᐃᔭᖅᑎᐊᖅᖢᑎᒃᓗ 25 ᓈᒍᓐᓇᒻᒪᕆᒃᑕᕗᑦ 

ᑕᐃᒃᑯᐊ ᓄᓇᓖᑦ. 

 

ᐊᑐᓂ ᑐᑭᓯᐅᒪᓂᒃᑯᑦ ᐱᖓᓲᖕᒪᑕᓗ ᖁᑦᑎᒃᑐᕐᒥ 

ᐊᔾᔨᒌᖏᑦᑐᓪᓚᕆᐊᓗᖕᓂᒃ ᐊᒃᑐᖅᑕᐅᓯᒪᖕᒪᑕ 

ᑲᓇᑕᒥ ᓂᕿᑦᑎᐊᕙᓕᕆᔨᒃᑯᓐᓄᑦ ᐃᒃᐱᐊᕐᔪᒃ 

ᒪᕐᕉᖕᓂᒃ ᓂᐅᕕᕐᕕᖃᖤᖅᐳᖅ ᓇᓖᕌᕐᕕᒃᓴᓂᒃ 

ᐊᔾᔨᒌᖏᑦᑐᓂᒃᓗ ᓂᐅᕐᕈᑎᒃᓴᖃᖅᖢᑎᒃ 

ᐊᔾᔨᒌᖏᑦᑐᓂᒃᓗ ᓂᐅᕐᕈᑎᒃᓴᐃᑦ ᑕᐃᒪᓐᓇᐃᓪᓗᑎᒃ. 

 

ᐃᓚᖏᑦ ᒪᑯᐊ ᓱᕈᔭᑦᑐᑦ ᐱᐅᓂᖅᓴᐅᓲᖑᓪᓗᑎᒃ 

ᖃᐅᓱᐃᑦᑐᒥ ᒥᑭᓐᓂᖅᓴᐅᖕᒪᑦ ᐊᑕᐅᓯᑐᐊᕐᒥᒃᓗ 

ᓂᐅᕕᕐᕕᖃᖅᖢᑎᒃ ᓇᓖᕌᕐᕕᒃᓴᖃᓗᐊᖏᑦᑐᑦ 

ᑕᕝᕗᖓ ᑭᓯᐊᓂ ᓂᐅᕕᕆᐊᕐᓗᑎᐅᓲᖑᖕᒪᑕ ᐊᒻᒪᓗ 

ᑮᓇᐅᔭᑭᒃᓴᒧᑦ ᑎᑭᓴᐃᔪᓐᓇᖃᑦᑕᖏᖢᑎᒃ 

ᐅᒥᐊᕐᔪᐊᒃᑰᖅᑐᒃᓴᓂᒃ ᑕᕝᕙᖓᑦ ᑭᓯᐊᓂ 

ᓂᐅᕕᕐᓗᑎᒃ. 

 

ᐊᒻᒪᓗ ᐊᐅᓱᐃᑦᑐᕐᒥ ᐱᖁᑎᖏᑦ ᑎᑭᓵᕕᓃᑦ 

ᑕᓪᓕᒪᐃᖅᓱᖅᖢᑎᒃ ᒥᓚᐅᖅᐸᒃᖢᑎᒃ 

ᑕᑉᐸᐅᖓᐅᓇᓱᕋᔮᒃᖢᑎᐅᖃᑦᑕᕐᒪᑕ ᒪᑯᐊᓗ 

ᓄᒃᑕᖅᑐᑦ ᐃᓄᐃᑦ ᒪᑯᐊᓗ ᐱᖁᑏᑦ 2 

ᐱᓇᓱᐊᕈᓰᓐᓂᒃ ᑭᖑᕙᖅᓯᒪᔪᑦ 

ᑕᐃᒪᓐᓇᐅᖃᑦᑕᕐᒪᑕ. 

 

ᖃᐅᔨᒪᓪᓗᖓᓗ ᒪᓕᒐᓕᐅᖅᑎ ᐅᖃᓪᓚᖃᑎᒋᓪᓗᒋᑦ 

ᐊᕐᕕᐊᕐᒥᐅᑦ ᑲᖏᖅᖠᓂᕐᒥᐅᓪᓗ ᐊᑭᒡᓕᒋᐊᕈᑎᓂᒃ  

ᐊᑐᕈᓐᓇᖅᑐᑦ Winnipeg-ᒥ ᑎᑭᓴᐃᓗᑎᒃ. 

ᐅᓄᖅᑑᓪᓗᑎᒃᓗ ᑎᑭᓴᐃᕕᐅᒍᓐᓇᖅᑐᑦ 

ᐊᑭᓪᓕᒋᐊᖅᑎᑕᐅᓯᒪᔪᑦ ᑲᓇᑕᒥ 

ᓂᕿᑦᑎᐊᕙᓕᕆᔨᒃᑯᓐᓄᑦ ᕿᑎᕐᒥᐅᓂ 

ᐊᑲᐅᖏᓕᐅᕈᑎᑕᖃᕐᒥᔪᖅ ᑯᐊᐸᒃᑯᑦ ᔭᓗᓇᐃᒥ 

ᐃᓚᒋᔭᐅᖃᑕᐅᖏᑦᑐᑦ ᑲᓇᑕᒥ 

ᓂᕿᑦᑎᐊᕙᓕᕆᔨᒃᑯᓐᓄᑦ ᐸᐃᑉᐹᓕᕆᔭᒃᓵᓗᐃᑦ 

ᐅᓄᓗᐊᕐᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᑰᒐᕐᔪᒃ 

ᕿᑎᕐᒥᐅᑦ ᐃᖃᓗᒃᑑᑦᑎᐊᕐᒥᓗ ᑕᐃᒫᒃ 

ᐊᒃᑐᖅᑕᐅᒋᕗᑦ. 

 

ᑲᑎᖅᓱᖅᑕᐅᔪᐊᓘᒃᐸᑕ ᑕᒪᒃᑯᐊᕈᓘᔭᐃᑦ 25-ᓂ 

ᓄᓇᓕᖕᓂ ᑕᑯᖅᑯᔾᔨᔪᓐᓇᖅᑐᒍᑦ ᑲᓇᑕᐅᑉ 

ᒐᕙᒪᒃᑯᖏᓐᓂ ᑐᑭᓯᔭᐅᓗᑕᓗ ᑕᑯᔪᒪᓲᖑᖕᒪᑕ 

ᒪᑯᓂᖓ ᐸᐃᑉᐹᓂᒃ ᓈᓴᐅᑎᓂᒃ ᓱᓕᔪᕐᓇᐅᑎᓂᒃ 

ᑐᑭᓯᓂᐊᕈᑎᒃ ᑕᐃᒪᐃᑦᑐᓂᒃ ᐅᑯᓂᖓ 

ᐊᓯᔾᔨᕆᐊᖃᖅᑐᖅᑕᓕᒃ ᐃᒪᐃᓕᒍᓐᓇᖅᑕᕗᑦ ᑖᒃᑯᐊ 

ᓈᓴᐅᑏᑦ ᑕᑯᖅᑯᑎᒍᑦᑎᒃᑯᑦ.  

 

ᐃᒻᒪᖃ ᒐᕙᒪᓕᕆᔨᒃᑯᑦ ᐅᖃᓪᓚᖃᑎᒋᔪᓐᓇᖅᑕᑎᑦ 

ᑕᐃᒃᑯᐊ ᐃᖅᑲᓇᐃᖅᑎᑕᐅᒍᓐᓇᕐᓂᐊᕐᒪᑕ 

ᒐᕙᒪᒃᑯᓐᓄᑦ ᑭᒡᒐᖅᑐᐃᔩᑦ ᑐᓴᐅᒪᔾᔪᑎᓕᕆᔩᑦ 

ᑲᑎᑕᐅᒃᐸᑕᓗ ᑲᑎᒪᓚᐅᕐᓗᑎᒃ 25 ᓄᓇᓖᑦ 

ᐃᓚᐅᔪᐃᓐᓇᐅᓕᕈᓐᓇᖅᑐᒃᓴᐅᕗᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒪᒥᐊᓇᖅ ᐃᒃᓯᕙᐅᑕᖅ, 

ᐱᕕᖃᖅᑎᒃᑯᕕᖓ ᑐᖏᓕᕋ ᑭᐅᑎᓐᓂᐊᕋᒃᑯ. 

 

ᐃᒃᓯᕙᐅᑕᖅ: ᖁᔭᓐᓇᒦᕌᓗᒃ ᐅᐱᒐᕕᖓ. ᒥᔅᑕ 

ᓛᖕ. 

 

ᓛᖕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᓐᓇ 

ᐃᓱᒫᓗᑎᒋᔭᐅᔪᖅ ᑲᒪᒋᔭᐅᕙᓪᓕᐊᖕᒪᑦ 

ᖁᕕᐊᓱᒃᑐᖓ ᑕᐃᓐᓇ ᐸᖕᓂᖅᑑᕐᒥ ᑭᒡᓕᓯᓂᐊᖅᑎ 

ᐱᓕᒻᒪᒃᓯᒪᔪᕐᔪᐊᒻᒪᕆᐊᓗᖕᒪᑦ 

ᑕᐃᒪᐃᑦᑐᓕᕆᖃᑦᑕᖅᓯᒪᓪᓗᓂᓗ 

ᔭᓗᓇᐃᒥᐅᑕᕕᓂᖅ ᓄᓇᑦᓯᐊᕐᒥᐅᑕᕕᓂᖅ 

ᑕᐃᒪᐃᑦᑐᓕᕆᓂᐅᖃᑦᑕᖅᓯᒪᖕᒪᑦ ᑕᐅᕙᓂ 

ᐱᓕᒻᒪᒃᓯᒪᔪᓪᓚᕆᕈᓗᒃ ᑕᒪᒃᑯᓂᖓ ᑲᓇᑕᒥ 

ᓂᕿᑦᑎᐊᕙᓂᕋᖅᑕᐅᔪᓂᒃ ᑲᒪᒋᐊᖓ ᐊᒻᒪᓗ 

ᑎᑎᕋᕐᕕᕗᑦ ᐃᖅᑲᓇᐃᔭᖅᑎᖃᕐᒥᔪᖅ ᐸᖕᓂᖅᑑᒥ 

ᑕᕝᕙᓂᑦᓴᐃᓐᓇᖅ ᐊᓪᓚᕕᖕᒥ ᐃᖅᑲᓇᐃᔭᖅᖢᓂ 

ᐱᓕᒻᒪᒃᓯᒪᑦᑎᐊᕐᒥᔪᖅ ᓂᕿᓕᓂᐅᑉ ᒥᒃᓵᓄᑦ ᒪᕐᕉᒃ 

ᑕᐃᒪ ᐊᔪᖏᑦᑎᐊᖅᑑᒃ ᑕᐃᑲᓃᑦᑑᒃ 

ᐃᖅᑲᓇᐃᔭᖃᑎᒌᒃᑑᒃ ᐊᒻᒪᓗ ᐅᕙᓂ 

ᑐᑦᑕᕐᕕᒋᔭᐅᔪᒥ ᐃᖅᑲᓇᐃᔭᖃᑎᖃᖅᖢᑎᒃ. 

 

ᐃᖏᕐᕋᑦᑎᐊᕐᓂᐊᖅᑐᑦ ᑕᐃᒃᑯᐊᓗ ᒐᕙᒪᒃᑯᓐᓂ 

ᑭᒡᒐᖅᑐᐃᔨᑦ ᑐᓴᐅᒪᔾᔪᑎᓕᕆᔩᑦ ᑕᐃᑲᐅᖕᒥᔪᑦ 

ᖁᓕᓂᒃ ᓄᓇᓕᖕᓂᒃ ᐆᒃᑑᑎᑐᐃᓐᓇᐅᓪᓗᑎᒃ 

ᐱᓕᕆᖃᑎᖃᖅᑐᑦ ᐃᓗᓐᓇᖏᑦ ᓄᓇᓕᐅᔪᑦ 25-

ᖑᔪᑦ ᐅᐸᒃᑕᐅᓛᑐᐃᓐᓇᕐᓗᑎᒃ. 

 

ᑕᒪᓐᓇ ᐱᓕᕆᐊᕆᓯᒪᓕᖅᑕᕗᑦ ᑕᖅᑭᓄᑦ 

ᑕᓪᓕᒪᓄᑦ ᓯᕗᓪᓕᖅᐹᖅ ᒫᑦᓯᐅᑉ ᓄᖑᓚᐅᖅᑎᓐᓇᒍ  

ᓴᖅᑭᑎᓐᓂᐊᖅᑕᕗᑦ ᑕᐃᑲᖓᓗ ᑕᖅᑭᑕᒫᑦ 

ᐱᒋᐊᕐᓂᐊᖅᖢᑕ ᐃᖏᕐᕋᑦᑎᐊᓕᖅᐸᑦ ᐊᓯᖏᓐᓄᑦ 

15-ᓗᑦ ᓄᓇᓕᖕᓄᑦ ᑐᑉᐸᓪᓕᐊᓂᐊᖅᑐᖅ. 

ᓇᓗᓇᐃᖅᓯᕕᐅᔪᒃᓴᐅᕗᑎᑦ ᐱᔪᒥᒃᓯᑦᑎᐊᕐᓗᑎᒃ 

ᐃᖅᑲᓇᐃᔭᓕᑦᑎᐊᕐᓂᐊᖅᑐᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. 

 

(ᑐᓵᔨᑎᒍᑦ) ᑕᑯᕙᒋᑦ, ᒥᔅᑕ ᐃᐊᓕᐊᑦ. 

 

>>ᐃᓪᓚᖅᑐᑦ 

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᑖᒃᑯᐊ ᑲᑎᖅᓱᖅᑕᐅᕈᓗᔭᖅᐸᑦ ᒐᕙᒪᒃᑯᑦ ᑲᓇᑕᐅᑉ 

ᒐᕙᒪᒃᑯᖏᓂᒃᑯᐊ ᓂᖀᑦ ᐃᒪᓐᓇ 

ᖃᑦᓯᑖᓚᑐᕋᖅᑑᓚᓯᒪᔾᔪᑎᖏᑦ ᐊᑐᖅᑕᐅᓗᑎᒃ 

ᑕᒪᒃᑯᐊ ᑲᑎᖅᓱᖅᑕᐅᓂᐊᖅᑐᑦ ᐅᖃᐅᔾᔭᐅᓯᒪᓂᕗᑦ 

ᒪᑯᑎᒎᓇ ᐸᕐᓇᐅᑎᑎᒍᑦ ᓂᖃᐃᓱᑉᐸᑦᑐᑦ 

ᑕᒪᔾᔭᐅᒥᒻᒪᑕ ᖃᐅᔨᑦᑎᐊᕈᑦᑕ ᑎᓴᒪᐅᒻᒪᑕ 

ᐃᒡᓗᒥᐅᑕᖃᑎᒌᑦ ᖃᔅᓯᑦᑖᓚᑐᖃᑦᑕᕐᒪᖔᑦ 

ᓇᓕᖅᑯᓪᓗᐊᕋᔭᖅᐸᓪᓚᐃᔭᕗᑦ ᓂᖃᐃᓱᖅᐸᑦᑐᑦ 

ᖃᔅᓯᑖᓚᓂᒃ ᐱᖃᑦᑕᕆᐊᖃᕐᒪᖔᑕ ᑕᖅᑭᑕᒫᑦ. 

ᑖᓐᓇᖃᐃ ᒥᓂᔅᑕ ᐅᖃᓪᓚᖃᑎᒋᔪᒪᓂᐊᖅᐳᑦ 

ᐃᓚᔮᕇᑦ ᐱᔨᑦᑎᖅᑎᖏᑦᑕ ᒥᓂᔅᑕᖓᓐᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐊᒃᓱᕉᑎᒋᓂᐊᖅᑕᕗᑦ. 

ᖃᓄᑐᐃᓐᓇᕐᓗ ᖃᓄᖅᑑᕈᑎᔅᓴᓂᒃ 

ᐃᓯᒻᒥᐅᑕᔅᓴᓂᓪᓗ ᒪᑐᐃᖓᑐᐃᓐᓇᑎᐊᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 157 ᐸᕐᓇᐅᑎᓂ, 2012-13 

ᓯᕗᓪᓕᐅᔾᔭᐅᓯᒪᔪᑦ ᒪᒃᐱᒐᖅ 157-ᒦᑦᑐᑦ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᔪᒋᔭᐅᓪᓗᓂ ᖁᓛᓂ 

ᐃᖅᑲᓇᐃᔭᖃᑎᒌᓐᓂᐊᖅᑐᒡᒎᖅ ᐆᒻᒪᖅᑯᑎᓕᕆᒥᒃ. 

ᒪᒥᐊᓇᖅ ᑕᖃᔪᕈᓘᒐᒪ. ᐃᑯᒪᑎ. 

ᐅᓂᒃᑲᐅᑎᔅᓴᖃᓐᖏᒃᑲᓗᐊᖅᑐᑎᑦ ᒫᓐᓇ 

ᑲᑐᔾᔨᑎᖃᒌᓐᓂᐊᖅᑕᒥᓐᓂᒃ ᕿᓃᓐᓇᖅᑐᑦ ᑖᒃᑯᐊ 

ᐃᑯᒪᑏᑦ. ᒪᒃᐱᒐᖅ 158 ᑕᖏᓕᒻᒥᒃ 

ᓴᖅᑭᑦᑐᖃᖅᐸᓪᓕᐊᖏᑉᐸᑦ ᐅᓂᒃᑳᓃᖔᖅᑐᓂᒃ 

ᓱᒻᒪᑦ ᓯᕗᒃᑲᑕᖅᑎᒋᔭᐅᓂᐊᖅᐸᐃᑦ ᑖᒃᑯᐊ 

ᐊᑐᓕᖅᑎᑕᐅᕙᓪᓕᐊᓂᐊᕐᓂᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᖢᒍᓗ ᑖᓐᓇ ᐊᐱᕆᔪᖅ. 

ᓇᓗᓇᐃᖅᓯᖅᑲᐅᒻᒪᑦ ᑕᐃᒃᑯᐊ ᐆᒻᒪᖅᑯᑎᓕᕆᓂᕐᒧᑦ 

ᑎᑎᕋᕐᕕᒃ ᐋᖅᑭᐸᓪᓕᐊᒐᓱᑦᑐᑦ 

ᑐᑭᒧᐊᕈᑎᔅᓴᓕᐅᖅᐸᓪᓕᐊᓪᓗᑎᓪᓗ 

ᐅᖅᓱᐋᓗᒃᑐᑦᑐᓂᒃ ᖃᐅᒻᒪᖅᑯᓯᐅᕕᕐᓂᒃ 

ᐊᑐᓐᖏᓕᖔᕐᓗᑎᑦ ᐊᓯᖏᓐᓂᒃ ᕿᓂᕐᒪᑕ ᓲᕐᓗ 

ᐃᒥᕐᓂᒃ ᐊᓯᖏᓐᓂᓪᓘᓐᓃᑦ ᐊᑐᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐆᒃᑑᑎᓕᐅᕈᓐᓇᖅᐲᑦ ᖃᓄᖅ ᑕᒪᓐᓇ 

ᓯᕗᒧᐊᒃᑎᑕᐅᕙᓪᓕᐊᓂᐊᕐᒪᖔᖓᑦ 

ᓯᕗᓪᓕᐅᔾᔭᐅᖃᑕᐅᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᕝᕕᑦᑎᓐᓂ ᐆᒻᒪᖅᑯᑎᓕᕆᓂᕐᒧᑦ 

ᑐᑭᒧᐊᕈᑎᓂᒃ ᑎᒍᓯᓚᐅᕐᒪᑕ 

ᕿᒥᕐᕈᓂᐊᖅᑕᕗᓂᒃᑯᐊᖅ ᐃᑯᒻᒪᑎᐅᓂᕋᖅᑕᐅᔪᑦ.  

ᐊᓯᔾᔨᖅᐸᓪᓕᐊᓂᖏᓐᓂᓪᓗ ᑕᑯᓐᓇᓚᐅᕐᓗᑎᑦ 

ᕿᒥᕐᕈᓇᓚᐅᕐᓗᑎᒃᑯᑦ 

ᐱᒋᐊᖅᑎᓪᓚᕆᒍᒪᓂᐊᖅᑕᕗᑦ 

ᖃᓄᖅᑑᕈᑎᔅᓴᓕᐅᕐᓗᑕᓗ ᑕᒪᓐᓇ 

ᐱᐅᓯᕚᓪᓕᕐᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 158, ᐸᕐᓇᐅᑎᓂ ᓯᕗᓪᓕᐅᔾᔭᐅᓯᒪᔪᑦ 

2013-14-ᒥ, ᐃᓄᐃᑦ ᓂᕿᖏᓐᓄᑦ ᖃᖓᑦᑕᐅᑏᑦ 

ᐃᑲᔫᑏᑦ. ᖃᓄᐃᓕᖓᓕᕐᒪᖔᑦ ᑖᓐᓇᖃᐃ 

ᐅᓂᒃᑲᐅᓯᕆᔭᐅᔪᓐᓇᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᐃᓄᐃᑦ ᓂᕿᖏᑦᑕ 

ᓄᓇᓕᓐᓄᐊᑎᖅᑕᐅᔾᔪᑎᖏᑦ ᓱᓕ 

ᐱᕙᓪᓕᐊᑎᑕᐅᔪᑦ ᐊᒻᒪ ᐅᖃᖅᑲᐅᒐᒪ ᐅᐊᑦᑎᐊᖅ 

ᓄᓇᓖᑦ ᐃᓚᖏᑦ ᑖᒃᑯᓂᖓ ᐊᑐᖅᑐᑦ, 

ᐃᒃᓯᕙᐅᑖᖅ, ᓄᓇᓖᑦ ᐅᓄᖅᑐᑦ ᑖᒃᑯᓂᖓ 

ᐊᑐᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒪᒃᐱᒐᖅ 158-ᒥ ᐅᑯᓇᓂ ᐸᕐᓇᐅᑎᓂᑦ 

2013-14 ᓯᕗᓪᓕᐅᔾᔭᐅᓯᒪᔪᑦ ᓄᓇᕗᒻᒥ 

ᐆᒻᒪᖅᑯᑎᓕᕆᓂᕐᒧᑦ ᖃᐅᔨᓴᐅᑎᓂᒃ 

ᐱᒋᐊᖅᑎᑦᑎᔪᒫᕐᓂᐊᖅᓯᒪᓪᓗᑎᒃ, ᖃᓄᖅᑕᐅᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᕕᖃᖅᑎᑕᐅᒍᒪ ᑐᖏᓕᕋ ᒥᔅᑕ ᓛᖕ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᖃᐅᔨᓴᐃᕗᑦ ᐆᒻᒪᖅᑯᑏᑦ ᖃᓄᖅ 

ᐊᑐᖅᑕᐅᖃᑦᑕᕐᒪᖔᖅ ᐊᖏᕐᕋᕆᔭᐅᔪᒥᑦ 

ᑎᑎᕋᕐᕕᒻᒥᓗ. ᖃᓄᖅ ᐱᓕᓂᐊᕐᒪᖔᖓ 

ᐅᖃᐅᓯᕆᓗᒍ, ᐆᒻᒪᖅᑯᑎᓕᕆᔨᓄᑦ ᐃᓛᒃ 

ᐆᒻᒪᖅᑯᑎᓕᕆᕕᒻᒥ ᑲᒪᔨᐅᔪᓄᑦ 

ᐱᓕᕆᐊᖑᔪᒃᓴᐅᑕᐅᔪᖅ ᐃᖅᑲᓇᐃᔭᖅᑎᖃᓕᕈᑦᑕ 

ᑕᐃᑲᓂ ᐃᖅᑲᓇᐃᔭᖅᑎᖃᐅᓕᕈᑎᒃ 

ᐱᒋᐊᕈᓐᓇᖅᓯᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓛᖕ. ᒥᓂᔅᑕ 

ᑕᑉᑑᓇ, C-4-ᒥ ᐊᐱᖅᓱᕋᑖᖅᑐᖅ 

ᐊᖏᕇᖅᑲᐅᒐᔅᓯᐅᒃ, ᕿᒪᓐᓂᐊᓕᖅᑕᕗᑦ. 

ᐅᔾᔨᖅᓱᕆᑦᑎ ᐅᖃᓕᒫᖅᐸᓪᓕᐊᑎᓪᓗᖓ 

ᐃᒡᒐᒃᓯᒪᓐᖏᓐᓇᒪ ᑕᑯᔭᐅᔪᒪᓐᓂᕈᔅᓯ ᑭᓯᐊᓂ 

ᐃᓵᕖᓐᖓᖃᑦᑕᕐᓂᐊᖅᐳᓯ ᐃᒡᒐᒃᓯᒪᓐᖏᓐᓇᒪ. 

ᐅᕗᖓ ᒪᑉᐱᖅᑐᕋᖓᓄᐊᓚᐅᕐᒥᑕ K-5, ᐅᓇ 

ᐱᓕᕆᕝᕕᐅᑉ ᓇᐃᓈᕈᑎᖓ ᐱᕙᓪᓕᐊᔪᓕᕆᔨᒃᑯᑦ, 

ᐃᖏᕐᕋᔪᓕᕆᔨᒃᑯᓪᓗ. ᐱᕙᓪᓕᐊᔪᓕᕆᔨᒃᑯᑦ 

ᑲᑎᑦᑐᒋᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑎᓄᓪᓗ 

ᓂᕈᐊᖅᑕᐅᔪᒃᓴᖅ $22,267,000. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᒪᑐᐃᖅᓯᔾᔪᑎᒋᔭᖓᓂ ᓄᓇᕗᒻᒥ 

ᐳᓚᕋᖅᑐᓕᕆᓂᖅ, ᐊᐱᕆᒍᒪᒐᒃᑯ ᒥᓂᔅᑕ 

ᐊᖓᔪᖅᑲᐅᑎᖏᓪᓗ 2013-16 ᐸᕐᓇᐅᑎᖏᓐᓂᑦ 

ᐅᖃᖅᓯᒪᒻᒪᑦ ᓯᕗᓪᓕᐅᑎᓯᒪᔭᖓᑦ ᐃᓚᖓᑦ 

ᐱᐊᓂᓪᓗᒍ ᑕᒪᓐᓇ ᐳᓚᕋᖅᑐᓕᕆᓂᕐᒧᑦ ᐸᕐᓇᐅᑏᑦ 

ᐊᒻᒪᓗ ᐊᑐᓕᖅᑎᑕᐅᕙᓪᓕᐊᓗᓂ 

ᐱᓕᕆᐊᒃᓴᓂᑦᑎᓪᓗᒍ ᑕᒪᓐᓇ ᐳᓚᕋᖅᑐᓕᕆᓂᖅ 

ᐱᐊᓂᒃᑕᐅᕕᔅᓴᖃᕐᒪᑦ 2012-13 ᐊᕐᕌᒍᐊᓂ. ᑖᒃᑯᐊ  

ᐊᑐᓕᖅᑎᑕᐅᕙᓪᓕᐊᓂᐊᖅᑕᖓ 

ᐳᓚᕋᖅᑐᓕᕆᓂᕐᒧᑦ ᐊᑐᐊᒐᖅ 2013-14-ᒥ 

ᐱᓕᕆᐊᕆᓪᓗᒍ. ᖃᖓᓕ ᑖᒃᑯᐊ 

ᐳᓚᕋᖅᑐᓕᕆᓂᕐᒧᑦ ᐸᕐᓇᐅᑏᑦ ᐱᐊᓂᒃᑕᐅᒐᔭᖅᐸᑦ 

ᐊᒻᒪᓗ ᑭᓱᓂᒃ ᐊᓯᔾᔩᔾᔪᑎᖃᖅᐸᑦ ᑖᒃᑯᐊ ᐊᑐᐊᒐᐃᑦ 

ᐃᑲᔫᑕᐅᔪᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇᓗ ᖁᔭᒋᕙᕋ ᒥᔅᑕ ᐊᐅᐸᓗᒃᑐᖅ 

ᐊᐱᖅᑯᑎᖓ. ᐃᒃᓯᕙᐅᑖᖅ, ᒫᓐᓇ ᑭᖑᓪᓕᖅᐹᒥ 

ᕿᒥᕐᕈᔭᐅᓕᖅᑐᖅ ᓴᖅᑭᒍᓐᓇᕐᓂᐊᖅᑕᕗᑦ ᐅᐱᕐᖔᖅ 

ᑲᑎᒪᓕᕈᑦᑕ. ᐱᒍᓐᓇᖅᑎᒃᑯᕕᐅᑉ. 

 

ᑖᓐᓇ ᑐᒡᓕᕋ ᑭᐅᑎᒍᓐᓇᕐᓂᐊᕋᒃᑯ ᒥᔅᑕ 

ᐊᐅᐸᓗᒃᑑᑉ ᐊᐱᖅᑯᑎᒋᕋᑖᑦᑕᖓᑕ ᐃᓚᖓᓂᑦ 

ᓄᑖᒥᒃ ᐸᕐᓇᐅᑎᓂᒃ ᐱᔾᔪᑎᖃᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐸᕐᓇᐅᑏᑦ ᑕᐃᔭᕗᑦ ᐳᓚᕋᖅᑐᓕᕆᓂᕐᒧᑦ ᐸᕐᓇᐅᑏᑦ 

ᓄᓇᕗᒻᒧᑦ ᐃᓚᐅᑎᑦᑎᔪᖅ ᐱᓕᕆᕕᐅᔪᓕᒫᓂᑦ 

ᒪᕐᕉᒃ ᐱᓗᐊᖅᑐᒥ, ᒐᕙᒪᑐᖃᒃᑯᓪᓗ 

ᒥᕐᖑᐃᖅᓯᕐᕕᓕᕆᔨ CanNor ᓄᓇᕗᓪᓗ 

ᐳᓚᕋᖅᑐᓕᕆᔨᖏᑦ. ᓄᓇᕗᑦ 

ᒐᕙᒪᑐᐃᓐᓇᕆᓐᖏᑕᖏᓐᓄᑦ ᐸᕐᓇᐅᑕᐅᒻᒪᑦ. 

 

ᑕᕝᕙᓂ ᐸᕐᓇᐅᑎᓂᑦ ᕿᒥᕐᕈᓚᐅᖅᑐᒍᑦ 

ᐊᔾᔨᒌᓐᖏᑦᑐᓂᑦ ᓯᕗᓪᓕᐅᔾᔭᐅᓯᒪᔪᓂᑦ 

ᐱᓕᕆᖃᑎᒌᒃᑲᑦᑕ ᐅᖃᐅᔾᔨᒋᐊᖅᑎᐅᓪᓗᑕ, ᐃᒪᓐᓇ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᐅᕆᐊᕈᑎᒃᓴᓂᑦ ᐋᖅᑭᒃᓱᐃᔨᐅᔪᑦ. ᑕᒪᒃᑯᐊ 

ᑎᒥᐅᔪᑦ ᐃᓚᐅᒍᒪᕕᒋᓯᒪᔭᖏ. 

 

ᑖᒃᑯᐊ ᐸᕐᓇᐅᑏ ᐱᓯᓇᓐᖏᓇᒃᑭ ᑖᒃᑯᐊ ᐊᑐᐊᒐᕐᓄ 

ᐊᓯᔾᔨᐅᑕᐅᔪᑦ, ᐃᓛ ᐊᑐᐊᒐᕐᓄᓗᐊᖑᖏᑦᑑᒐᓗᐊ 

ᑭᓯᐊᓂ ᓇᒧᓐᖓᐅᒋᐊᖃᕐᓂᖏᓐᓂ ᑖᒃᑯᐊ 

ᑮᓇᐅᔭᐃᓪᓗ ᐊᑐᖅᑕᐅᒋᐊᓖᑦ ᐳᓚᕋᖅᑐᓕᕆᓂᕐᒥ 

ᐊᑐᖅᑕᐅᑦᓯᐊᖁᓪᓗᒋᑦᒻ ᐃᔾᔪᐊᖅᓯᖁᓇᒋᑦ 

ᓴᖅᑭᓯᒪᒌᖅᑐᓂᒃ. 

 

ᑭᐅᔪᒃᓴᐅᔫᒐᓗᐊᖅ ᐊᐱᖅᑯᑎᖓᓄ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓛᖕ, 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᒡᕙᓂ ᐱᓕᐊᒃᓴᓂ ᐸᕐᓇᐅᑎᓗ 58 

ᐳᓚᕋᖅᑐᓕᕆᓂᕐᒧᑦ ᐅᖃᖅᓯᒪᖕᒪ ᐋᖅᑭᒃᓱᐃᓗᓂᒃ 

ᐋᖅᑭᑦᓯᐊᖅᓯᒪᔪᓄᓪᓗ ᐳᓚᕋᖅᑐᓕᕆᓂᕐᒥ 

ᐃᓕᖅᑯᓰᓪᓗ ᐃᓚᐅᓗᑎᒃ 159-ᒥᒃ ᐃᒃᓯᕙᐅᑕ 

ᑖᓐᓇ ᓯᕗᓪᓕᖅᐹ ᐋᖅᑭᓐᖑᐊ ᑎᑎᕋᖅᑎᑦᓯᓗᓂᒃ 

ᐅᖃᖁᔾᔩᒋᐊᖅᑕᐅᔪᓂᒃ ᐊᖓᔪᖅᑳᒧ ᐱᔾᔪᑎᒋᓪᓗᒍ 

ᐳᓚᕋᖅᑐᐃᓂᖅ ᐊᒻᒪᓗ ᓴᓇᓐᖑᐊᖅᑐᓕᕆᓂᖅ 

ᐊᒻᒪᓗ ᑐᒡᓕᐊ ᐅᖃᖅᓯᒪᓗᓂ ᐋᖅᑭᒃᓱᐃᓗᑎᒃ 

ᓯᕗᓕᖅᑐᐃ ᓯᕗᒃᑲᑕᖅᑐᐃᓗᑕ ᐋᕿᒃᓱᐃᓪᓗᑎᒡᓗ 

ᓄᓇᕗᑦᒥ ᐳᓚᕋᖅᑐᓕᕆᔾᔫᑎᒃᓴᓂᒃ.  

 

ᑕᒪᒃᑯᐊᓗ ᐃᓚᖏ ᐱᓕᕆᐊᖑᔪᑦ 

ᓇᓗᓇᐃᖅᓯᒪᔭᖏ ᓄᓇᕗᑦᒥ ᓴᓇᖑᐊᖅᑐᓕᕆᔨ 

ᑲᑐᔾᔨᖃᑎᒌᖏᑦ, ᓄᓇᕗᑦᒥ ᑕᕐᕆᔭᓕᐅᖅᑏᑦ 

ᑐᓴᖃᑦᑕᐅᑎᓕᕆᔩᓪᓗ, ᐳᓚᕋᖅᑐᓕᕆᓂᕐᒧ 

ᐳᓕᕆᐊᑦ, ᓄᓇᓕᖕᓂ ᐳᓚᕋᖅᑐᓕᕆᓂᖅ 

ᐃᓕᖅᑯᓯᓕᕆᓂᕐᒧ ᐊᒻᒪᓗ ᓇᓗᓇᐃᖅᓯᒪᓪᓗᑎᒃ 

ᓯᕗᓪᓕᐅᔾᔭᐅᒋᐊᖃᖅᑐᓂᒃ ᒪᑉᐱᒐᖅ 159-ᒥ 2012-

13-ᒧᑦ. 

 

ᐃᒃᓯᕙᐅᑖ, 160-ᒥᒃ ᐊᐱᖅᑯᑎᒐ ᐅᖃᖅᓯᒪᖕᒪ 

ᐋᖅᑭᒃᓱᐃᓗᑎᒃ  

ᐊᑐᓕᖁᔭᒃᓴᓐᓂᒃ ᕿᒥᕐᕈᔭᐅᓂᐊᖅᑐᓂᒃ ᑖᒃᑯᐊ 

ᐃᖏᕐᕋᔭᕋᓐᓂᖏᓐᓄᑦ ᑖᓐᓇ 

ᐋᖅᑭᒋᐊᖅᑕᐅᑐᐃᓐᓇᕆᐊᖃᕐᓂᐊᕐᒪᑦ 

ᐳᓚᕋᖅᑐᓕᕆᓂᕐᒧᑦ ᒪᓕᒐᖅ, ᖃᖓᓕ 

ᐱᓕᕆᕕᐅᔪᖅ ᓂᕆᐅᖅᐸ ᑖᒃᑯᐊ 

ᐳᓚᕋᖅᑐᓕᕆᓂᕐᒧ ᐸᕐᓇᐅᑏᑦ ᐱᐊᓂᒃᑕᐅᒐᔭᖅᐸ 

ᐊᒻᒪᓗ ᑭᓱᓂᒃ ᐃᓚᒋᐊᖅᑕᐅᒐᔭᖅᐸ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐅᐸᓗᒃᑐᖅ, 

ᐊᖓᔪᖅᑳᖅ ᐲᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᑐᑭᓯᑦᑎᐊᕈᒪ ᐊᐱᖅᑯᑎᖓᓂᒃ 

ᓴᖅᑭᑦᓯᓂᐊᖅᑕᕋᓗᐊᕋ ᑕᐃᓐᓇ 

ᐳᓚᕋᖅᑐᓕᕆᓂᐊᖅᑕᕋᓗᐊᕋ ᑕᐃᓐᓇ 

ᐳᓚᕋᖅᑐᓕᕆᓂᕐᒧ ᐸᕐᓇᐅᑎ ᑕᒫᓂ ᐅᐱᖔ 

ᑲᑎᒪᓕᖅᐸᑕ ᒪᓕᒐᓕᐅᕐᕕᒃ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ 

ᐲᑕ ᑕᐳᑑᓇ, ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ, 

ᖁᔭᒋᕙᕋ ᑖᓐᓇ ᑭᐅᔾᔪᑎᒋᕋᑖᖅᑕᖓ ᐊᒻᒪᓗ 

ᓄᓇᕗᑦᒥ ᐳᓚᕋᖅᑐᓕᕆᓂᕐᒥ ᐊᓯᖏᒡᓗ 

ᓇᖕᒥᓂᖃᖅᑐᑦ ᐊᓯᖏ ᑕᒪᒃᑯᐊ ᐅᐸᒐᐃᑦ 

ᓴᓇᓐᖑᐊᖅᑐᓕᕆᔩᓪᓗ ᑕᒪᑐᒥᖓ ᑕᑯᒍᒪᓕᕐᒪᑕ. 

 

ᑕᐃᒪ ᐱᔾᔪᑎᒋᓪᓗᒍ 160-ᒥᒃ ᒪᒃᐱᒐᕐᒥ ᑖᓐᓇ 

ᑐᒡᓕᐊᓂᑦ ᑕᒪᒃᑯᐊ ᑎᑎᕋᕐᓗᒋᓗ ᓴᓇᓐᖑᐊᖅᑏᓪᓗ 

ᑎᑎᕋᐅᔭᖅᑏᓪᓗ ᖃᓄᐃᑦᑑᓯᒪᓂᖏᓪᓗ, 

ᐅᓂᒃᑲᐅᑏᑦ. ᐃᓕᓐᓂᐊᖅᑎᖓ ᐅᕙᖓᓗ ᑖᓐᓇ 

ᐃᑲᔫᑕᐅᔪ ᐱᓕᕆᐊ ᑭᓲᖕᒪᖔ, ᓱᒐᓱᐊᕐᒪᖔ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᐅᐸᓗᒃᑐᖅ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ. ᑖᓐᓇ ᐊᔪᓐᖏᑎᒃᑯᕕᐅ ᑖᓐᓇ ᑐᒡᓕᕋ 

ᑭᐅᑎᒍᒪᒐᒃᑯ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᖓᔪᖅᑳᖅ 

ᐲᑕ ᑕᑉᑑᓇ, ᓛᖕ. 

 

ᓛᖕ (ᑐᓵᔨᑎᒍ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 

ᐱᓕᕆᐊᖏᓂᐊᕐᓂᖏ ᑖᒃᑯᐊ ᓴᓇᓐᖑᐊᖅᑏᑦ 

ᖃᓄᐃᓕᐅᖃᑦᑕᕐᓂᖏᓐᓄ ᐅᓂᒃᑳᑦ, ᑭᖖᕐᓂ 

ᓴᓇᓯᒪᔪᖃᖅᐸᓪᓚᐃᔪ, ᑭᒻᒥᕈᒻᒥᓗ, 

ᐃᒃᐱᐊᕐᔪᒻᒥᓘᕙᓪᓚᐅᔪᖅ. 

 

ᐃᓱᒪᓚᐅᕐᒥᒐᑦᑕ ᓴᓇᒋᐊ ᑖᒃᑯᐊ ᑎᑎᕋᐅᔭᖅᑏᑦ 

ᐅᓂᒃᑲᐅᓯᕆᓗᒋᑦ ᑕᒪᒃᑯᐊ ᕿᒥᕐᕈᔭᐅᓐᓇᕐᓂᐊᖅᑐᑦ 

ᑕᑯᔭᒐᖃᕐᕖᓐᓄ ᖃᓪᓗᓈ ᓄᓇᖏᓐᓂ, 

ᓂᐅᕕᖅᐸᓪᓕᐊ ᐃᓛ ᑕᒪᒃᑯᓂᖓ ᓴᓇᓐᖑᐊᒐᕐᓂ 

ᓂᐅᕕᖃᑦᑕᖅᑐᑦ ᖃᐅᔨᒍᒪᒻᒪᕆᖃᑦᑕᖓᑕ ᑕᒪᒃᑯᐊ 

ᓴᓇᓐᖑᐊᖅᑎᓂᒃ. ᑖᒃᑯᐊ ᑕᑯᔭᒐᖃᕐᕕᐅᔪᑦ 

ᐊᑐᕈᓐᓇᕈᑎ ᖃᕋᓴᐅᔭᒃᑯᑦ ᑭᓇᒃᑰᓂᖏ ᑕᒪᒃᑯᐊ 

ᓴᓇᖑᐊᖅᑏᑦ ᓂᐅᕕᖅᑕᕕᓂᕐᒥᓂ ᖃᐅᔨᒐᓱᐊᕐᓗᑎᒃ 

ᑖᑦᓱᒪ ᓴᓇᖑᐊᖅᑎᐅᑉ ᖃᐅᔨᒪᔭᐅᓂᖓ 

ᐊᖏᓪᓕᕚᓪᓕᕋᔭᕐᒪᑦ ᓴᓇᖑᐊᑦᓯᐊᕈᓐᓇᕐᓂᖏᓐᓄᑦ 

ᑎᑎᕋᐅᔭᕈᓐᓇᕐᓂᖏᓐᓄᓗᓐᓃᑦ. 

 

ᑕᒪᓐᓇ 1990-ᒧᑦ ᑎᑭᒐᓱᐊᕐᓂᖓᓂ 

ᐃᓄᓕᕆᔨᑐᖃᒃᑯᓐᓄᑦ ᑲᒪᒋᔭᐅᖃᑦᑕᓚᐅᕐᒪᑦ 

ᑖᒃᑯᓂᖓᓗ ᐱᓕᕆᐊᒥᓂᒃ ᓄᖅᑲᖅᑎᑦᓯᓚᐅᕐᒪᑕ 

ᑕᐃᒪᖓᑦ ᐱᓕᕆᐊᖑᒃᑲᓐᓂᓚᐅᖅᑑᔮᖏᒻᒪᑦ 

ᐱᒻᒪᕆᐅᓱᕆᓚᐅᕋᑦᑎᒍᑦ ᑐᓴᖅᓯᒪᓪᓗᑕ 

ᑕᒪᒃᑯᓇᖓᑦ ᑕᑯᔭᒐᖃᕐᕕᓐᓂᑦ ᑕᐃᒫᒃ ᐱᔾᔪᑎᒋᓪᓗᒍ 

ᑖᒃᑯᐊ ᓴᓇᖑᐊᖅᑏᑦ ᑎᑎᕋᐅᔭᖅᑏᑦ 

ᖃᐅᔨᒪᔭᐅᓂᖏᑦ ᓴᖏᒃᑎᑉᐹᓪᓕᖁᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓛᖕ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᒃᐱᒐᖅ 160-ᒥ ᑖᓐᓇ ᐱᖓᔪᐊᑦ ᐋᖅᑭᖑᐊᖓ 

ᐅᖃᖅᓯᒪᖕᒪᑦ ᐃᒃᐱᑦᑎᐊᕐᓗᒍ ᐅᖃᐅᓯᖃᓲᖑᒐᑦᑕ 

ᐃᓄᐃᑦ ᐅᖃᐅᓯᖃᓲᖑᒐᑦᑕ ᐃᓄᐃᑦ ᐅᖃᐅᓯᖏᓐᓂ 

ᐊᑐᓕᖅᑎᑦᓯᕙᓪᓕᐊᓂᕐᒥᒃ ᓄᓇᕗᑦ ᒐᕙᒪᖏᑦᑕ  

ᑖᒃᑯᐊ ᐊᑐᓕᖅᑎᑦᓯᓗᓂ ᐊᑐᕈᒪᔭᖏᑦ ᐃᓄᐃᑦ 

ᐅᖃᐅᓯᖏᑎᒍᑦ ᖃᐅᔨᒪᒐᑦᑕ 

ᐃᓕᓴᕆᔭᐅᓯᒪᑦᑎᐊᕐᖓᑕ ᐃᓄᐃᑦ ᑕᒪᒃᑯᐊ 

ᑕᕐᕆᔭᓕᐅᖅᑎᐅᖃᑦᑕᖅᑐᑦ ᐅᑭᐅᖅᑕᖅᑐᒨᖓᔪᑦ. 

 

ᑕᒡᕙᖓᑦᑕᐃᓐᓇᖅ ᐅᖃᖅᓯᒪᖕᒥᖕᒪᑦ ᑖᒃᑯᐊ 

ᐱᓕᕆᕕᐅᔪᑦ ᕿᒥᕐᕈᓂᖓᓂᒃ ᐊᐃᑦᑐᐃᖃᑦᑕᕐᓂᕐᒧᑦ 

ᐃᑲᔪᖅᓲᑎᒃᓴᓂᒃᓗ ᐃᓄᐃᑦ ᐅᖃᐅᓯᖏᑎᒍᑦ 

ᓴᖅᑭᑎᑕᐅᒐᔭᕐᓂᖏᓐᓂᒃ ᒥᓂᔅᑕ 

ᓇᓗᓇᐃᖅᓯᒋᐊᕈᓐᓇᕋᔭᖃ ᑖᒃᑯᓄᖓ ᐊᑐᐊᒐᕐᓂᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᓃᕆᕙᕋ ᑖᓐᓇ ᐊᐱᕆᔪᖅ 

ᐃᒃᓯᕙᐅᑕᖅ ᑕᐃᒪᐃᒻᒪᑦ ᑕᒪᓐᓇ 

ᓯᕗᓪᓕᐅᑎᒋᓯᒪᔭᕗᑦ ᑕᒡᕙᓂ ᐊᑐᐊᒐᕐᓂ 

ᐊᓯᔾᔩᒍᓐᓇᕈᒪᓪᓗᑕ ᑕᒪᑐᒧᖓ ᑐᓐᖓᕕᖓᓄᑦ 

ᐃᓂᓪᓚᒍᓐᓇᕈᒪᓪᓗᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᐊᐅᐸᓗᒃᑐᖅ. 

 

ᐊᐅᐸᓗᒃᑐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓯᕗᒧᐊᓗᐊᖅᑐᒃᓴᐅᔪᖓ ᑕᕝᕙᓂᑦᓴᐃᓐᓇᖅ 160 

ᓯᕗᓪᓕᐅᑎᒋᓯᒪᖕᒥᒐᔅᓯᐅᒃ 2013-14ᒧᑦ ᐋᖅᑭᒃᓯᓗᓯ 

ᑖᒃᑯᓂᖓ ᐅᖃᓕᒫᒐᒃᓴᓂᒃ ᑐᓂᐅᖃᐅᔾᔭᐅᒐᔭᕐᓗᑎᒃ 

ᑕᒪᒃᑯᐊ ᑕᕐᕆᔭᐃᑦ ᐊᒻᒪᓗ ᐃᓗᓕᖏᑦ ᒥᓂᔅᑕ 

ᑐᑭᓯᒋᐊᖅᑎᑦᑎᒍᓐᓇᖃᑦ ᑐᓴᖅᑎᑦᑎᓗᓂᓗᓐᓃᑦ 

ᒪᓕᒐᓕᐅᖅᑎᐅᖃᑎᒃᑲᓐᓂᒃ ᐅᕙᓐᓂᓪᓗ ᑭᓲᖕᒪᖔᑦ 

ᑖᓐᓇ ᐸᕐᓇᐅᑎᐅᔪᖅ ᐊᒻᒪᓗ ᑭᓱᓂᒃ ᖃᖓ 

ᓴᖅᑭᑎᑕᐅᒐᔭᕐᒪᖔᑕ  



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒡᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐊᐅᐸᓗᒃᑐᖅ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐱᔪᓐᓇᖅᑎᒃᑯᕕᐅᒃ ᑕᓐᓇ ᑐᒡᓕᕋ ᒥᔅᑕ 

ᓛᖕ ᑭᐅᖁᒐᓗᐊᕋᒃᑯ ᑖᔅᓱᒥᖓ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᑕᑉᑑᓇ. ᒥᔅᑕ 

ᓛᖕ. 

 

ᓛᖕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᒃᑯᐊ 

ᓴᖅᑭᐅᒪᑎᑕᐅᓂᖏᑦ ᐱᔨᑦᓯᕋᐅᑏᑦ 

ᑕᕐᕆᔭᓕᐅᖅᑎᓄᑦ ᐳᓚᕋᑦᑎᕕᖕᒧᑦ ᐱᓕᕆᕕᖃᕋᑦᑕ 

ᑖᒃᑯᐊ ᓄᓇᕗᒥ ᑕᕐᕆᔭᓕᕆᔨᒃᑯᖄᑦᑕᕐᒪᑕ ᐊᒻᒪᓗ 

ᑐᓂᐅᖃᐃᔨᐅᖃᑦᑕᖅᓱᑎᒃ ᑭᒡᒐᖅᑐᖅᑐᑎᒃ 

ᐅᕙᑦᑎᓐᓄᑦ ᑕᒫᓂᖃᐃ $700,000 

ᑕᕐᕆᔭᓕᐅᖅᑎᓄᑦ ᐱᓕᕆᖃᑎᒋᖃᑦᑕᖅᑕᕗᑦ 

ᑕᒪᓐᓇ ᐊᓯᔾᔨᖅᐸᓪᓕᐊᖃᑦᑕᖅᑐᖅ ᐊᒻᒪᓗ ᑕᒪᓐᓇ 

ᐱᓕᕆᐊᖅ ᓴᖅᑭᓯᒪᓕᖅᑐᖅ 5, 6 ᐊᕐᕌᒍᓄᑦ 

ᕿᒥᕐᕈᔭᐅᒋᐊᖃᓕᖓᑦ ᒫᓐᓇ ᐊᒻᒪᓗ ᑖᓐᓇ 

ᐅᖃᓕᒫᒐᖅ ᐱᐊᓂᒃᑕᐅᓯᒪᓕᕐᓂᐊᖅᑐᖅ ᑖᒃᑯᓄᖓ 

ᓄᓇᕗᒥ ᑕᕐᕆᔭᓕᕆᔨᒃᑯᓐᓄᑦ ᐃᑲᔪᖅᓱᖅᑎᓪᓗᒍ 

ᐱᓕᕆᕕᒋᔭᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᒥᔅᑕ ᓛᖕ. 

ᐅᕙᓃᒃᑲᑦᑕ ᒪᒃᐱᖅᑐᕋᖓ K5 ᐱᓕᕆᕝᕕᐅᑉ 

ᓇᐃᓈᕈᑎᖓ ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐊᐱᖅᓲᑎᖃᕈᒪᒐᒪ ᐱᕙᓪᓕᐊᔪᓕᕆᓂᕐᒥᒃ 

ᑖᓐᓇ ᐅᔭᕋᖕᓂᐊᕐᓂᖅ ᑕᒡᕗᖓ ᐃᓕᖓᖂᕐᒪᑦ 

ᐃᒪᓐᓇ ᑐᓴᖃᑦᑕᐅᑎᑎᒍᑦ ᓴᖅᑭᕈᓗᔭᖅᓯᒪᖕᒪᑕ 

ᓄᓇᑦᓯᐊᕐᒥᓗ ᓄᓇᕗᑦ ᓇᒻᒥᓂᖃᖅᑐᓄᑦ 

ᑲᑐᔾᔨᖃᑎᒌᑦ ᑕᓐᓇ ᖃᑦᓯ ᒥᓕᐊᓐᓂᑦ ᓄᓇᕗᒻᒥ 

ᑮᓇᐅᔭᐃᕈᑕᐅᓯᒪᓕᕐᒪᖔᑕ ᐅᔭᕋᓐᓂᐊᓂᕐᒧᑦ ᑕᒫᓂ 

ᐊᕐᕌᒍᒥ? ᖁᔭᓐᓇᒦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐃᐊᓕᐊᑦ. ᑕᐃᒪ ᒥᓂᔅᑕ ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᐊᐱᕆᔪᖅ ᖁᔭᓐᓇᒦᖅᐸᕋ. 

ᑕᓐᓇ ᐅᓄᕐᓂᓪᓚᕆᐊ ᐱᓯᒪᓐᖏᓇᒃᑯ. ᐃᒪᓐᓇ 

ᓇᓚᐅᑦᑖᑐᐃᓐᓇᕈᒪᖏᓐᓇᒪ ᑖᓐᓇ ᐊᐱᖅᑯᑎᖓ 

ᑭᐅᓛᕋᒃᑯ ᑖᓐᓇ ᑲᑎᒪᔨᕋᓛᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᑦᑕᐅᖅ ᑖᒃᑯᐊ ᑐᓵᔩᑦ ᑐᑮᕈᑦᑐᖅᓴᐅᓕᖅᑐᑦ. 

 

ᑖᓐᓇ ᒥᓂᔅᑕ ᑎᑎᕋᐅᑎᒥᓂᒃ ᐱᒍᓐᓇᖅᑲᑦ 

ᐃᓚᓕᐅᑎᓂᐊᕐᖓᒋᑦ ᐅᑯᐊ ᐊᐱᖅᑯᑏᑦ 

ᑭᐅᔭᐅᖁᔭᕋᓗᐊᒃᑲ. ᑐᒡᓕᐊ, ᑮᓇᐅᔭᓕᕆᔪᑦ 

ᖃᐅᔨᒍᒪᔭᕋ ᒥᔅᑕ ᑰᓕ ᐅᖃᐅᓯᕆᖅᑲᐅᔭᖏᑦᑕ 

ᐃᓚᖏᓐᓄᑦ. $100 ᒥᓕᐊᓐᖑᑉᐸᑦ ᐅᔭᕋᓐᓂᐊᓂᕐᒧᑦ 

ᐊᑭᓕᖅᑎᐅᔭᐅᔪᖅ ᑖᓐᓇ ᓇᓚᐅᑦᑖᑐᐃᓐᓇᖅᑕᕋ, 

ᐸᐃᑉᐹᑎᒍᑦ ᐱᐅᔪᐋᓘᔮᕋᓗᐊᕐᓗᓂ ᑮᓇᐅᔭᐃᑦ 

ᐊᒥᓱᐋᓗᐃᑦ ᐃᓯᓕᕐᖓᑕ ᑕᒪᐅᖓ ᓄᓇᕗᒻᒧᑦ. 

 

ᖃᔅᓯᑦ ᑮᓇᐅᔭᑦ ᑕᕝᕗᖓ ᐃᓕᔭᐅᔪᑦ 

ᐅᔭᕋᓐᓂᐊᕐᕕᒻᒨᖅᑕᐅᔪᑦ, ᖃᑦᓯᑦ ᑕᒫᓂ ᓄᓇᕗᒻᒥ 

ᓄᓇᕗᒻᒦᖏᓐᓇᖃᑦᑕᖅᑲᑦ ᑮᓇᐅᔭᓕᐊᖑᓗᓂ 

ᐃᑲᔫᑕᐅᓗᓂ ᓇᒻᒥᓂᖃᖅᑐᓄᑦ ᖃᖓᑕᔫᓄᓪᓗ 

ᐊᑐᖃᑦᑕᕐᓂᖏᑦ ᓯᓂᑦᑕᕐᕕᒻᒦᖃᑦᑕᕐᓂᖏᑦ 

ᓄᓇᒨᖅᑕᐅᑎᑕᐅᖃᑦᑕᕐᓂᖏᑦ ᓄᓇᓕᕋᓛᖃᕐᒥᒻᒪᑕ 

ᑕᐃᑲᓂ ᐅᔭᕋᓐᓂᐊᕐᕕᒻᒥᓂᒃ ᑲᓇᑕᒥᐅᓄᑦ ᑕᒪᒃᑯᐊ 

ᐃᖏᕐᕋᑎᐊᖅᑐᐋᓘᔮᕐᒪᑕ ᓄᓇᕗᒻᒧᑦ ᑭᓯᐊᓂ 

ᐅᑎᑐᐃᓐᓇᖃᑦᑕᕐᒪᑕ ᑮᓇᐅᔭᓕᐊᖑᒐᓗᐊᑦ 

ᖃᓪᓗᓈᑦ ᓄᓇᖓᓐᓄᑦ.  

ᑕᒪᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᑕᐅᒋᐊᖃᖅᑎᓪᓗᒋᑦ ᑕᒪᒃᑯᐊ 

ᒪᓕᑦᑕᐅᒐᓗᐊᖅᑳᑦ? ᑕᓐᓇᖃᐃ ᒥᓂᔅᑕ ᐅᕙᑦᑎᓐᓄᑦ 

ᐅᓂᒃᑳᑲᓐᓂᕈᓐᓇᓛᖅᑐᖅ ᑕᒪᒃᑯᐊ ᑐᑭᓯᒋᐊᕈᑎᔅᓴᑦ 

ᐱᓚᐅᕐᓗᒋᑦ? 

 

163-ᒥ ᐊᐱᖅᓲᑎᖃᔅᓴᖃᕐᒥᒐᒪ ᑕᕝᕙᓂ 

ᐸᕐᓇᐅᑎᓂᒃ, ᑕᐃᒪ ᐃᓚᒋᔭᐅᒻᒪᑦ ᓯᕗᓪᓕᐅᑎᓯᒪᔪᖅ 

2013-14-ᒥ ᑖᒃᑯᐊ ᐱᐊᓂᓪᓗᒋᑦ 

ᐊᖏᖃᑎᒌᒐᓱᐊᕈᖃᑎᖃᕐᓂᖏᑦ ᓄᓘᔮᓂᒃ ᑖᒃᑯᐊ 

ᐱᕙᓪᓕᐊᖏᓐᓇᓂᐊᕐᓗᑎᑦ ᐃᑲᔪᖅᑎᒌᓪᓗᑎᑦ. 

 

ᑖᓐᓇ ᐅᖃᐅᓯᕆᑲᐃᓐᓇᕈᒪᓗᐊᕋᒃᑯ ᓄᓘᔮᓂ 

ᐊᖏᖃᑎᒌᒐᓱᐊᕐᓂᖃᕐᒪᑕ ᑖᒃᑯᐊ 

ᐃᑲᔪᖅᑎᒌᓐᓂᐊᑎᓪᓗᒋᑦ. 

ᑐᑭᓯᒋᐊᖅᑎᑕᐅᒍᓐᓇᖅᐱᑖ ᑖᒃᑯᐊ 

ᖃᓄᐃᓕᐅᕈᑕᐅᓕᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᔭᖓ ᓄᓘᔮᑦ 

ᑎᑎᖅᑲᖅᑖᓚᐅᖏᓐᓇᑦᑕ ᖃᓄᐃᓕᐅᕐᓂᐊᕐᓂᖏᓐᓂ 

ᐊᖏᖃᑎᒌᒐᓱᐊᕈᑕᐅᒐᔭᖅᑐᓂᒃ. ᐅᕙᒍᑦ 

ᒐᕙᒪᐅᓪᓗᑕ ᐅᑕᖅᑭᓚᖓᒐᑦᑕ ᑕᒪᒃᑯᐊ ᐃᓄᐃᑦ 

ᐊᒃᑐᖅᑕᐅᓂᖏᓐᓄᑦ ᐃᑲᔫᑏᑦ ᐱᐊᓂᒃᑕᐅᑉᐸᑕ 

ᐱᐊᓂᒃᑕᐅᒐᓱᐊᕐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒋᐊᕈᑎᒋᑐᐃᓐᓇᕐᓗᒍ ᑖᓐᓇ. ᒥᓂᔅᑕ 

ᐅᖃᐅᓯᖃᓚᐅᕐᒪᑦ ᑖᔅᓱᒥᖓ ᓄᓘᔮ 

ᐱᓕᕆᐊᖑᓂᖓᓂ 

ᖃᓄᐃᓕᐅᕈᑕᐅᕙᓪᓕᐊᓂᖓᓄᓪᓗ ᒥᓂᔅᑕᐃᑦ 

ᐅᖃᐅᓯᖓᑎᒍᑦ. ᑕᐃᒪ ᐱᒋᐊᒃᑲᓂᕐᓂᐊᖅᑳᑦ 

ᑖᒃᑯᓂᖓ ᐊᕙᑎᓕᕆᓂᕐᒧᑦ ᖃᐅᔨᓴᖅᑕᐅᓗᓂ? 

ᑖᒃᑯᐊᓗ ᓄᓘᔭᒃᑯᓐᓄᑦ ᑕᒪᓐᓇ ᐱᔭᕇᖅᑕᐅᓚᖓᕙ 

ᐱᓕᕆᐊᖑᓂᖓ ᓄᓘᔮᒃᑯᓐᓄᑦ ᑕᒫᓂ ᐊᕐᕌᒍᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᐃᒃᓯᕙᐅᑖᖅ, ᑖᒃᑯᐊ ᐃᓱᒪᖅᓱᕐᒪᑕ ᖃᓄᖅ 

ᓱᑲᑎᒋᔪᒥᒃ ᐱᐊᓂᒐᓱᐊᕐᓂᐊᕐᒪᖔᕐᒥ ᑎᑎᕋᖅᑕᖏᑦ 

ᑖᒃᑯᐊ ᐊᖏᕈᑏᑦ. ᑕᒪᒃᑯᐊ ᒪᓕᒐᖅᑎᒍᑦ 

ᐋᖅᑭᔅᓱᖅᓯᒪᒍᔾᔭᐅᒻᒪᑕ. ᑕᐃᒪ 

ᓯᕗᒧᐊᑉᐸᓪᓕᐊᒐᓱᒃᑲᓗᐊᖅᑐᒍᑦ ᑕᒫᓂ ᐊᐅᔭᖅ 

ᑕᐃᒃᑯᐊ ᒪᓕᓐᓂᐊᕋᑦᑎᒍ ᓱᑲᓐᓂᖏᑦ, 

ᓱᒃᑲᐃᓐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᒪ ᑭᐅᔾᔪᑕᐅᓚᐅᕐᒪᑦ 

ᐊᐱᖅᑯᑎᒋᓚᐅᖅᑕᒃᑲᓄᑦ ᐊᓯᖏᓐᓄᑦ DPA-ᑯᑦ 

ᐱᒋᐊᖅᑕᐅᓚᐅᕐᓂᖓᓂ IIBA-ᑯᑦ 

ᐱᒋᐊᖅᑕᐅᒐᔭᖅᑐᖅ ᖃᖓᐅᒐᔭᕐᒪᖔᑦ ᐅᓪᓗᖏᑦ 

ᖃᐅᔨᒪᕕᓯᐅᒃ ᐊᑎᓕᐅᖅᑕᐅᕌᓂᒃᓯᒪᓱᕆᓚᐅᕋᒃᑯ 

ᐱᐊᓂᒃᑕᐅᓯᒪᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᖃᐅᔨᒪᓐᖏᑕᕗᑦ. ᑖᒃᑯᐊ 

ᐃᓄᐃᑦ ᐊᕕᑦᑐᖅᓯᒪᔪᓂᑦ ᑲᑐᔾᔨᖃᑎᒌᑦ ᓄᓘᔮᓪᓗ 

ᑖᒃᑯᐊ ᑲᒪᒋᒻᒪᒍ, ᑲᒪᒋᓐᖏᓇᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐊᖏᖃᑎᒌᒐᓱᐊᕈᑕᐅᔪᑦ 

ᐃᑲᔪᖃᑎᒌᓐᓂᐊᕐᓂᕐᒧᑦ ᑭᓇᒃᑯᑦ ᐃᓚᐅᓂᖃᖅᐸᑦ 

ᑕᒪᑐᒧᖓ ᑲᑐᔾᔨᓂᐊᖅᐸᑕ ᐅᖃᐅᓯᖃᖅᑎᓪᓗᑕ 

ᓄᓘᔮᓐᓂᒃ, ᐱᓕᕆᕕᓯᑦᑕᐅᖅ 

ᑭᒡᒐᖅᑐᖅᑕᐅᓂᐊᕐᒥᒻᒪᑕ ᐊᒻᒪᓗ ᓄᓘᔮᓪᓗ ᐊᒻᒪᓗ 

ᓄᓇᓖᑦ ᐃᓚᐅᓂᐊᖅᐹᑦ? ᖃᐅᔨᒪᓪᓗᖓ ᑖᒃᑯᐊ 

ᐱᖓᓲᔪᖅᑐᑦ ᓄᓇᓕᐅᔪᐃᑦ ᐃᓚᐅᒻᒪᑕ, 

ᐃᓚᐅᖃᑦᑕᖅᓯᒪᒻᒪᑕ ᑖᒃᑯᓄᖓ 

ᐊᖏᖃᑎᒌᒐᓱᐊᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᐊᐱᕆᔪᖅ. 

ᐃᒃᓯᕙᐅᑖᖅ, ᑕᒪᒃᑯᐊ ᐊᖏᖃᑎᒌᒐᓱᐊᕐᓃᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

ᓯᕗᒃᑲᑕᖅᑕᐅᒐᓗᐊᑦ ᑭᓯᐊᓂ ᐊᓯᖏᑦ 

ᐃᓚᐅᓂᖃᕐᒥᒻᒪᑕ ᐆᒪᔪᓕᕆᔨᒃᑯᓐᓄᓪᓗ, ᐃᓛᒃ 

ᓄᓇᒥᐅᑕᓕᕆᓂᕐᒧᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᕋᓛᖏᓪᓗ ᑕᐃᒃᑯᐊ ᐱᖓᓲᒻᒪᑕ, ᐱᖓᓱᓂᑦ 

ᑖᒃᑯᐊ ᐃᓚᐅᑏᓐᓇᕋᓱᑦᑕᕗᑦ.  

ᑕᐃᒪ ᑐᑭᓯᒋᐊᕈᑎᒃᓴᖃᑦᑎᐊᖁᓪᓗᒋᑦ ᑕᒪᒃᑯᐊ 

ᓄᓇᓖᑦ ᐊᑦᑐᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᔾᔪᑎᒋᓪᓗᒋᑦ ᓄᓇᓖᑦ ᐃᓚᐅᓂᖏᑦ, 

ᖃᓄᑎᒋ ᐃᓚᐅᑎᒋᕙᑦ ᓲᕐᓗ ᐃᓱᒪᒋᔭᒥᓂᒃ 

ᓴᖅᑭᑦᑎᖁᔨᑉᐸᑕ ᑕᒪᓐᓇ ᐱᕙᓪᓕᐊᑎᑕᐅᑎᓪᓗᒍ 

ᑲᑐᔾᔨᓂᐊᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᕙᓪᓕᐊᑎᑦᑎᓂᕐᒧᑦ 

ᐊᖏᖃᑎᒌᔅᓯᒪᒐᓗᐊᖅᑐᒍᑦ ᐱᖃᑎᒋᓪᓗᒋᑦ 

ᒐᕙᒪᒃᑯᑦ. ᑖᒃᑯᐊ 5-6-ᖑᒻᒪᑕ ᑕᕝᕙᓂ ᐃᓚᐅᔪᑦ 

ᑖᒃᑯᐊᓗ ᒪᓕᒋᐊᓖᑦ ᒪᓕᑦᑕᐅᔪᐃᓐᓇᐅᒋᐊᖃᖅᑐᑎᒃ 

ᒪᕐᕉᓪᓗ ᐃᖅᑲᐅᒪᑦᑎᐊᕈᒪ, ᐃᑲᔫᑎᒃᓴᐅᒐᔭᖅᑑᒃ 

ᓄᓇᓕᓐᓄᑦ ᐃᓕᓐᓂᐊᖅᑎᑦᑎᓂᒃᑯᑦ ᐊᒻᒪᓗ 

ᐱᖁᑎᕐᔪᐊᖅᑖᖅᐸᓪᓕᐊᓂᖏᑎᒍᑦ. ᑕᐃᒪ ᐃᓚᖓᑦ 

ᑐᓐᖓᕕᒋᔭᐅᔪᖅ ᐋᖅᑭᒃᓱᐃᓗᓂ ᐃᑲᔪᖅᑎᒃᓴᓂᒃ 

ᐊᖏᖃ... ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᓖᓛᒃ ᑖᒃᑯᐊ ᐊᔾᔨᒌᓐᖏᒻᒪᑕ 

ᐃᓕᓐᓂᐊᖅᑎᑦᑎᓂᖅ ᐅᔭᕋᓐᓂᐊᕐᓂᕐᒧᑦ ᖃᓄᕐᓕ 

ᓄᓇᓕᒻᒥᐅᑦ ᐅᖃᕐᕕᐅᖃᑦᑕᖅᐸᑕ ᑭᓱᑦ 

ᐃᓚᐅᒋᐊᖃᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐱᐊᓚᑎᑦᑎᓂᕐᒧᑦ 

ᐊᖏᖃᑎᒌᒍᑎᒋᔭᑦᑎᓐᓂᑦ ᐱᔾᔪᑎᖃᕐᓗᑕ 

ᒐᕙᒪᒃᑯᓐᓂᑦ ᐊᑐᐊᒐᖃᖅᑐᒍᑦ ᐃᓚᐅᑎᑦᑎᓪᓗᑕ 

ᓄᓇᓕᓐᓂ ᑲᑎᒪᑎᑦᑎᖃᑦᑕᖅᑐᑕ. ᑕᐃᒪᓐᓇᓗ 

ᑐᑭᓯᒋᐊᕈᑎᒃᓴᐅᖃᑦᑕᑎᓪᓗᒋᑦ ᐊᒻᒪᓗ 

ᓄᓇᓕᓐᓂᒥᐅᑦ ᐃᓚᐅᑎᑕᐅᓪᓗᑎᑦ ᐊᒻᒪᓗ 

ᐅᖃᖅᑲᐅᒐᒪ ᑕᒪᒃᑯᐊ ᐃᓅᓯᓕᕆᓂᕐᒧᑦ ᑕᐃᒪᓐᓇ 

ᐊᑐᖃᑦᑕᕐᒥᔭᖅᐳᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

163-ᒥ ᑕᕝᕙᓂ ᐱᓕᕆᕕᖓᑕ 2013-14-ᒥ 

ᐸᕐᓇᒃᓯᒪᔪᖁᑎᖏᑦ ᐸᕐᓇᒃᓯᒪᔪᖁᑎᒋᔭᖏᓐᓂ 

ᑕᐃᒪᓐᓇ ᐃᓚᐅᖃᑦᑕᕐᒪᑕ ᐊᑐᓕᖅᑎᑦᑎᓂᕐᒧᑦ 

ᐃᒪᓐᓇ ᐱᑕᖃᓐᖏᑦᑐᓂᒃ ᓴᖅᑭᑎᑦᑎᓪᓗᑎᑦ 

ᐱᓕᕆᔨᓂᒃ. ᖃᓄᐃᓕᐅᖃᑦᑕᖅᐸᑦ ᑲᑐᔾᔨᖃᑎᒌᑉᐹᑦ 

ᐊᕙᑎᒥᐅᑕᓕᕆᔨᒃᑯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ 6-ᖑᔪᑦ ᐃᖅᑲᓇᐃᔭᕐᕕᐅᔪᑦ 

ᑖᒃᑯᐊ ᐱᓕᕆᖃᑎᒌᒻᒪᑕ ᒪᓕᒐᓕᕆᔨᒃᑯᑦ, 

ᐊᕙᑎᒥᐅᑕᓕᕆᔨᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐃᓚᐅᒻᒪᑕ ᐱᓕᕆᖃᑎᒌᒃᖢᑎᑦ ᑖᒃᑯᓂᖓ ᐱᖁᔭᓂᒃ 

ᑖᒃᑯᐊᓗ ᐊᕙᑎᓂᒃ ᐊᕙᑎᒥᐅᑕᓕᕆᔨᒃᑯᑦ 

ᐱᓕᕆᐊᖃᕐᒪᑕ ᕿᒥᕐᕈᓪᓗᑎᑦ ᐱᕙᓪᓕᐊᑎᑕᐅᔪᓂᒃ 

ᓄᓇᒥᐅᑕᓃᑦᑐᓂᒃ ᐊᒻᒪᓗᑦᑕᐅᖅ ᐅᕙᒍᑦ 

ᐅᔭᕋᓐᓂᐊᖅᑐᓕᕆᔨᒃᑰᓪᓗᑕ.  

 

ᐃᒃᓯᕙᐅᑖᖅ, ᑖᓐᓇ ᑲᑎᒪᔨᐅᔪᖅ ᖃᐅᔨᒪᑦᓯᐊᕐᒪᑦ 

ᐊᐱᖅᓱᕐᓇᐅᑎᓪᓗᒍ ᐃᒃᐸᔅᓴᖅ 

ᐅᓄᖅᓯᒋᐊᖅᓯᓚᐅᕋᑦᑕ ᑮᓇᐅᔭᓂᑦ ᓲᕐᓗ 

ᐱᓕᕆᔨᑖᕈᓐᓇᖁᓪᓗᑕ ᖃᐅᔨᒪᓪᓗᓂᓗ 

ᐱᓕᕆᐊᔅᓴᖃᕋᑦᑕ ᐊᒥᓱᓂᒃ ᑖᒃᑯᓄᖓ 

ᐊᕙᑎᒥᐅᑕᓕᕆᔨᒃᑯᑦ ᑲᑎᒪᔨᑎᒎᒋᐊᖃᕐᓂᐊᕐᒪᑕ 

ᐊᐅᓪᓛᑦᓯᐊᕐᓂᐊᕈᑎᑦ ᐊᒻᒪᓗᑦᑕᐅᖅ 

ᓴᖅᑭᑎᑦᑎᑲᓐᓂᓚᐅᖅᖢᑕ ᐃᖅᑲᓇᐃᔭᖅᑎᔅᓴᓂᒃ 

ᑕᒪᓐᓇ ᐱᖁᔭᑎᒍᑦ ᑲᒪᒋᔭᐅᑦᑎᐊᕈᓐᓇᖁᓪᓗᒍ 

ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᒪᓐᓇᐃᓕᖓᕗᖃᐃ ᓄᓇᕗᑦ ᒐᕙᒪᒃᑯᖏᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ ᑐᑭᓯᐊᔪᓐᓇᖁᓪᓗᒋᓪᓗ 

ᖃᐅᔨᓴᕈᑕᐅᒐᔭᖅᑐᓂᒃ ᐊᕙᑎᒥᐅᑕᓕᕆᔨᒃᑯᑦ 

ᖃᐅᔨᓴᖅᑏᑦ ᑲᑎᒪᔨᖏᑦ ᑕᐃᒪᓐᓇ 

ᖃᕆᑕᐅᔭᖏᑦᑎᒍᑦ ᑎᑎᕋᖅᓯᒪᔪᓂᒃ 

ᐱᓕᕆᔨᑖᕈᓐᓇᖁᓪᓗᑎᑦ ᑕᐃᒪᓐᓇ ᑐᒃᓯᕋᐅᑕᐅᔪᑦ 

ᐱᓕᕆᐊᕆᔭᐅᔪᓐᓇᖁᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᖃᓚᐅᕋᒪ ᐱᓕᕆᐊᔅᓴᐃᑦ 

ᐱᑕᖃᕈᓘᔭᕐᒪᑕ ᐱᖁᔭᑎᒎᕆᐊᖃᖅᑐᑦ 

ᖃᐅᔨᓴᖅᑕᐅᒋᐊᖃᖅᑐᑦ ᐊᐅᓪᓛᑦᑎᐊᖁᓪᓗᒋᑦ ᓲᕐᓗ 

ᐃᓚᐅᑦᓯᐊᕆᐊᖃᕐᓂᖏᑦ ᐅᕙᑦᑎᑎᒍᑦ ᒐᕙᒪᒃᑯᑎᒍᑦ. 

6-ᖑᒻᒪᑕ ᑖᒃᑯᐊ ᐃᓚᐅᖃᑦᑕᕐᒪᑕ ᐃᖅᑲᓇᐃᔭᕐᕖᑦ 

ᒐᕙᒪᒃᑯᓐᓂᒃ ᑖᒃᑯᓂᖓ ᖃᐅᔨᒪᑎᒋᔭᐅᔪᓄᑦ 

ᐅᖃᐅᔾᔪᐃᔨᐅᔪᓄᑦ. ᑕᐃᒪᓐᓇ 

ᐃᑲᔪᑦᓯᐊᕈᓐᓇᖁᓪᓗᑕ ᑕᒪᓐᓇ 

ᐱᕙᓪᓕᐊᑎᑕᐅᓂᖓᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂ 163-ᒥ ᑖᓐᓇ 

ᓯᕗᓪᓕᖅᐸᐅᑎᑕᐅᒋᐊᖃᕐᓂᐊᖅᑐᑦ 2013-14-ᒥ 

ᐃᓚᐅᓂᐊᕐᓗᑎᑦ ᓲᕐᓗ ᐊᕙᑎᒥᐅᑕᓕᕆᓂᕐᒧᑦ 

ᖃᐅᔨᓴᕐᓂᕐᒥᒃ ᑕᐃᑲᓂ Baffin Bay ᐊᒻᒪᓗ Davis 

Strait-ᒥ ᐃᒪᐅᑉ ᒥᔅᓵᓄᑦ ᐱᔾᔪᑎᖃᖅᑐᓂᒃ. 

ᖃᓄᐃᑦᑐᓂᒃ ᑕᐃᒪ ᖃᐅᔨᓴᕈᑎᖃᕐᓂᐊᖅᐱᓯ 

ᐅᖅᓱᐋᓗᔅᓯᐅᓂᐊᖅᐱᓰ ᐅᕝᕙᓘᓐᓃᑦ 

ᐃᖃᓗᒃᓯᐅᓂᐊᖅᐱᓯ ᖃᓕᕋᓕᒃᓯᐅᓂᐊᖅᐱᓯᓘᓐᓃᑦ? 

ᑕᒪᕐᒥᓗᑦᑖᖏᓐᓂ ᐅᖃᐅᓯᖃᖅᐹ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᖃᐃ ᐊᔪᓐᖏᒃᑯᒪ ᑖᓐᓇ 

ᖃᐃᖁᔨᒍᒪᒐᓗᐊᕋᒪ ᑭᐅᔪᔅᓴᐅᓂᐊᖅᑐᒥ ᑕᒪᑐᒪ 

ᒥᔅᓵᓄᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, 

ᐊᓂᑎᑦᑎᓗᑎᓪᓗ ᐃᓯᖅᑎᑦᑎᓗᑎᓪᓗ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᒥᓂᔅᑕ ᑕᑉᑑᓇ 

ᐊᓪᓚᑦᑕᐅᓯᒪᓂᐊᕐᒪᑦ ᐅᖃᐅᑎᓚᐅᖅᑎᒍᑦ ᑖᓐᓇ 

ᑭᓇᐅᒻᒪᖔᑦ ᓇᓗᓇᕐᓂᐊᓐᖏᒻᒪᑦ ᑎᑎᕋᖅᓯᒪᔪᓂᑦ. 

ᒥᓂᔅᑕ ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐸᐅᓗᓯ ᓱᕕᒐᖅ 

ᑐᖏᓕᕆᔭᐅᖃᑕᐅᔪᖅ ᐅᕙᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 

ᑐᓐᖓᓱᒋᑦ ᒥᔅᑕ ᓱᕕᒐᖅ. (ᑐᓵᔨᑎᒍᑦ) ᒥᔅᑕ 

ᐃᐊᓕᐊᑦᒥ ᐊᐱᕆᒃᑲᓐᓂᖁᓪᓗᒍ. ᒥᔅᑕ ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑦ 163-ᒦᖅᑲᐅᔪᖅ ᑖᒃᑯᐊ 

ᐸᕐᓇᐅᑎᒋᓯᒪᖏᓐᓂᑦ ᐊᒻᒪᓗᑦᑕᐅᖅ 

ᓯᕗᓪᓕᖅᐸᐅᑎᑕᐅᒋᐊᖃᖅᑐᖅ 2013-14-ᒥᓗ 

ᐃᒪᓐᓇ ᓯᕗᓪᓕᖅᐸᐅᑎᑦᑎᓂᐊᕋᑦᑕ ᐃᓚᐅᓂᕐᒧᑦ 

ᐃᑲᔪᕐᓗᑕᓗ ᑲᓇᑕᐅᑉ ᒐᕙᒪᒃᑯᖏᓐᓂ 

ᖃᐅᔨᓴᕐᓂᖏᓐᓄᑦ ᐱᕕᐅᖃᑦᑕᕋᔭᖅᑐᓂᒃ 

ᓴᓐᓂᕈᑎᐅᑉ ᐃᒪᖓ ᐊᒻᒪᓗ ᕿᑭᖅᑖᓘᑉ ᐃᑭᖓᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᖃᑎᒋᔭᕋ 

ᑭᐅᑦᑎᐊᕐᓂᐊᖅᐳᖅ ᑖᒃᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓚᒋᔭᖓ ᐱᓕᕆᐊᕆᓂᐊᖅᑕᕗᑦ 

ᐅᑭᐅᖅᑕᖅᑐᒥ ᑕᒪᒃᑯᐊ ᖃᐅᔨᓴᕐᓂᖅ ᑕᒪᒃᑯᓂᖓ 

ᑲᓇᑕᐅᑉ ᒐᕙᒪᒃᑯᖏᑦ ᐱᖃᑎᒋᓪᓗᒋᑦ ᑕᒪᒃᑯᐊ 

ᕿᒥᕐᕈᖁᓪᓗᒋᑦ ᑕᒪᒃᑯᐊ ᑕᕆᐅᑉ ᐃᖅᑲᖓᓃᑦᑐᓂᒃ 

ᑕᒪᒃᑯᓂᖓ ᖃᐅᔨᓴᕈᓘᔭᕐᓗᑎᒃ ᐱᓕᕆᖃᑎᖃᕐᓗᑕ 

ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᔨᖏᓐᓂᑦ ᑕᒪᒃᑯᓂᖓ 

ᑕᕆᐅᑉ ᐃᖅᑲᖓᓃᑦᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ 

ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑖᒃᑯᐊ ᐱᔾᔪᑎᒋᓪᓗᒋᑦ ᑲᓇᑕᐅᑉ 

ᒐᕙᒪᒃᑯᖏᑦ ᐃᖅᑲᓇᐃᔭᖃᑎᒋᒐᔅᓯᐅᒎᖅ. ᖃᓄᖅ 

ᑕᐃᒪ, ᐃᓕᔅᓯ ᖃᓄᖅ ᐃᑲᔪᖅᑕᐅᓂᐊᕋᔅᓯ ᖃᓄᖅ 

ᐱᓕᕆᔨᑖᒃᑲᓂᕐᓗᓯ ᐅᕝᕙᓘᓐᓃᑦ ᑕᒪᒃᑯᐊ ᓄᓇᐃᑦ 

ᐊᒻᒪᓗ ᐃᓄᐃᑦ ᓇᒻᒥᓂᖁᑎᒋᔭᖏᑦ ᓄᓇᕗᑦ 

ᑐᓐᖓᕕᒃᑯᑦ ᑖᒃᑯᐊ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ 

ᐃᓚᐅᖃᑕᐅᒻᒪᑕ, ᑕᐃᒪ ᖃᓄᖅ 

ᐱᓕᕆᖃᑎᒌᓐᓂᐊᖅᐱᓯ ᑖᓇ ᐱᔾᔪᑎᒋᓪᓗᒍ 

ᖃᐅᔨᒪᒐᑦᑕ ᐅᖅᓱᐊᓗᑦᑕᖃᖅᑐᒃᓴᐅᒐᔭᕐᒪᑦ ᑖᒃᑯᐊ 

ᐊᔪᕋᔭᕋᑦᑎᒍ ᖃᓄᖅ ᑕᐃᒪ 

ᐃᑲᔪᖅᑕᐅᒍᑎᕆᐊᖃᖅᐱᓯ ᑕᐃᒪᓐᓇ 

ᐱᓕᕆᖃᑕᐅᓗᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. ᒥᓂᔅᑕ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᔪᓐᖏᑐᒍᕕᓐᖓ ᑖᓐᓇ ᒥᓂᔅᑕᒧᑦ 

ᑐᖏᓕᕆᔭᐅᖃᑕᐅᔪᖅ ᑭᐅᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᖃᓄᐃᓕᐅᕈᓘᔭᖅᐸᓪᓕᐊᑎᓪᓗᒋᑦ ᑕᐃᑲᓂ 

ᐅᑭᐅᖅᑕᖅᑐᒥ ᓱᓇᕈᓘᔭᖃᖅᐸᓪᓕᐊᑎᓪᓗᒋᑦ 

ᑕᕆᐅᒥ. ᓄᓇᓕᓐᓃᓐᖔᖅᐸᓪᓕᐊᑎᓪᓗᒋᑦ ᑕᒪᒃᑯᐊ 

ᖃᓂᒋᔭᐅᔪᓂᑦ ᐃᓚᐅᑎᑕᐅᕙᓪᓕᐊᕝᕕᒋᒻᒪᕆᒃᑲᑦᑎᒍ 

ᐱᓗᐊᖅᑐᒥᑦ ᑐᓴᐅᒪᑎᑦᑎᖃᑦᑕᖅᑐᑕ ᓄᓇᓕᓐᓄᑦ, 

ᓄᓇᓕᓐᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᓪᓗ 

ᐊᓯᖏᓐᓄᓪᓗ ᑕᐃᒪ ᐱᓕᕆᖃᑎᒌᑦᑐᒍᑦ ᐊᒻᒪᓗ 

ᑕᒪᓐᓇ ᐅᖃᐅᓯᕇᓐᓇᕋᓱᐊᖃᑦᑕᖅᑐᒍ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᖃᐅᔨᒪᓐᖏᑦᑐᓂᑦ ᑕᒪᒃᑯᓂᖓ  

ᓄᓇᑖᕈᑕᐅᓯᒪᔪᓂᑦ ᐅᕙᒍᑦ ᖃᐅᔨᒪᓂᖅᓴᐅᒐᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓱᕕᒐᖅ. ᒥᔅᑕ 

ᐃᐊᓕᐊᑦ.  

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐅᓂᒃᑳᖅᑕᒃᑲᓂ ᒪᓕᒐᓕᐅᖅᑎᒃᑯᓐᓄᑦ 

ᖃᓄᖅ ᑕᒪᓐᓇ ᓯᕗᓪᓕᖅᐸᐅᑎᑕᐅᓂᐊᕐᒪᖔᖅ 

ᖃᐅᔨᓴᖅᑕᐅᓂᐊᕐᒪᖔᓪᓗ ᖃᓄᖅ ᑕᒪᓐᓇ 

ᐅᓂᒃᑳᕈᑎᒋᓂᐊᖅᐱᓯᐅᒃ ᐅᕙᑦᑎᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᑕᑉᑑᓇ.  

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒥᔅᑕ ᓱᕕᒐᖅ ᑖᒃᓱᒥᖓ 

ᑭᐅᒃᑲᓂᕐᓂᐊᖅᐳᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᔅᑕ 

ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᖃᓄᐃᓕᐅᕈᑕᐅᔪᒃᓴᐃᑦ ᐱᕙᓪᓕᐊᓕᖅᐸᑕ 

ᑐᒃᓯᕋᐅᑕᐅᕙᓪᓕᐊᓕᖅᐸᑕᓗ ᑖᒃᑯᓄᖓ 

ᑲᑎᒪᔨᒋᔭᐅᔪᓄᑦ ᐆᒻᒪᖅᑯᑎᓕᕆᓂᕐᒧᑦ ᑖᒃᑯᑎᒎᓇ 

ᐱᖁᔭᑎᒍᑦ ᐱᓕᕆᐊᖃᖃᑕᐅᓂᐊᖅᐳᒍᑦ 

ᐊᒻᒪᓗᑦᑕᐅᖅ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐊᒻᒪᓗᑦᑕᐅᖅ ᓄᓇᓕᓐᓂᒥᐅᑕᐅᔪᓄᑦ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑎᑦᑎᖃᑦᑕᕐᓗᑕ ᑕᒪᒃᑯᓄᖓ 

ᖃᐅᔨᒪᓗᐊᓐᖏᑦᑐᓄᑦ ᐊᑯᓂᐅᔪᒃᑯᑦ 

ᐱᓕᕆᐊᕆᒋᐊᖃᕋᑦᑎᒍ ᐊᕐᕌᒍᒐᓴᐅᓂᐊᖅᑐᓂᑦ 

ᒪᓕᒐᕐᓂᑦ ᖃᐅᔨᒪᑦᑎᐊᖁᓪᓗᒋᑦ. ᑕᐃᒪᓐᓇᒃ 

ᑐᓴᐅᒪᑎᑦᑎᖃᑦᑕᕐᓂᐊᖅᑐᒍᑦ 

ᖃᓄᐃᓕᐅᖅᐸᓪᓕᐊᒻᒪᖔᑕ, ᑭᓯᐊᓂ ᐊᑯᓂᒃᑯᑦ 

ᐱᓕᕆᐊᕆᔭᐅᓲᖑᒻᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓱᕕᒐᖅ. ᒥᔅᑐ 

ᐃᐊᓕᐊᑦ. 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪ ᒐᕙᒪᒃᑯᑦ ᓄᓇᕗᒻᒥ ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᓪᓗ ᖃᓄᐃᓕᐅᕈᑎᖃᖅᐸᑦ 

ᐅᖅᓱᐊᓗᒃᓯᐅᕐᓂᖏᓐᓄᑦ 

ᐅᖅᓱᐊᓗᒃᑖᕋᓱᖃᑦᑕᕐᓂᐊᕐᓂᖏᓐᓄᓪᓗ ᑖᕙᓐᖓᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᐃᐊᓕᐊᑦ. ᒥᓂᔅᑐ 

ᑕᑉᑑᓇ. 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖁᔭᓐᓇᒦᖅᐸᕋᓗ ᑖᓐᓇ. 

ᐱᓕᕆᕕᒋᔭᐅᓪᓗᑕ ᖃᓄᐃᓕᖓᓂᐊᕐᒪᖔᑕ 

ᐅᖃᖅᓯᒪᓐᖏᒃᑲᓗᐊᖅᑐᒍᑦ, ᑭᓯᐊᓂ ᒪᓕᒐᑎᒍᑦ 

ᑕᒪᒃᑯᐊ ᑲᒪᒋᔭᐅᒋᐊᖃᕐᓂᖏᑦ ᒪᓕᒐᖃᐅᖅᑐᑕ 

ᒐᕙᒪᐅᓪᓗᑕ. ᐅᖃᐅᔾᔨᐊᓚᓱᖃᑦᑕᓐᖏᒃᑲᓗᐊᖅᑐᒍᑦ 

ᐃᑲᔪᖅᑐᐃᓂᑦᑎᓐᓂᑦ ᐊᑭᕋᖅᑐᐃᓂᑦᑎᓐᓂᓪᓗ 

ᖃᓄᐃᓕᐅᕈᑕᐅᒍᒪᔪᓂᒃ, ᒪᓕᒐᕐᓂᑦ 

ᒪᓕᖁᔨᑐᐃᓐᓇᖅᑐᒍᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᑕᑉᑑᓇ. ᒥᔅᑐ 

ᐃᐊᓕᐊᑦ. 

 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᓄᖅᑲᕈᒪᓕᕋᒪ ᓈᒻᒪᒃᓯᖅᑰᕋᑦᑕ ᐅᓪᓗᒥᒧᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐃᐊᓕᐊᑦ. 

ᐱᒋᐊᖅᑎᑦᑎᖅᑰᕋᕕᑦ ᐅᓂᒃᑳᖁᓕᖅᖢᖓ. 

ᐱᒋᐊᖅᑎᑦᑎᔾᔪᑎᑕᖃᕐᒪᑦ ᑖᔅᓱᒧᖓ ᑖᓐᓇᓗ 

ᐅᖃᕐᕕᒋᔭᐅᔪᓐᓇᕋᓂ. ᑖᔅᓱᒧᖓ ᐃᓵᓪᓕᑦ. 

ᓈᒻᒪᒃᓴᓐᖏᑦᑐᑦ. ᑲᔪᓯᔪᖅ. ᖁᔭᓐᓇᒦᒃ. ᒫᓐᓇ 

ᐅᓂᒃᑳᓐᓂᐊᖅᐳᖓ 

ᐱᔭᕇᖅᐹᓪᓕᖅᑐᑯᓘᓇᕋᕐᓗᖔᓯᑦ ᐅᖃᖅᑎᒧᑦ. 

 

ᑖᒃᑯᐊ ᒥᓂᔅᑑ ᐃᑲᔪᖅᑎᖏᓪᓗ ᖃᐅᑉᐸᑦ 

ᑲᔪᓯᒋᐊᕐᕕᒋᓛᕆᕙᕗᑦ. ᐃᖅᓱᖅᑎ ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑲᐃᓐᓇᒃᑭᑦ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᐃᖅᓱᖅᑎ. 

ᑲᔪᓯᓗᑕ ᑲᑎᒪᔾᔪᑎᒃᓴᑎᓐᓄᑦ. 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑎ, ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ 

ᒪᓕᒐᒃᓴᒥᒃ 49, ᐅᖃᕈᓐᓇᖅᓯᓪᓗᑎᒡᓗ 

ᐱᔭᕇᖅᐸᓪᓕᐊᓂᕋᖅᖢᑎᒃ. ᐊᒻᒪᓗ, ᐅᖃᖅᑎ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᐱᒋᐊᖅᑎᑦᑎᔪᖃᕐᒪᑦ. ᐊᐃᑉᐲᔪᖃᖅᐹ? ᖁᔭᓐᓇᒦᒃ 

ᒥᓂᔅᑕ ᐋᕆᐊᒃ. ᐱᒋᐊᖅᑎᑕᖅ ᓈᒻᒪᒃᐳᖅ. 

ᓈᒻᒪᒃᓴᖅᑐᓕᒫᑦ. ᐊᑭᕋᖅᑐᖅᑐᑦ. ᑲᔪᓯᕗᖅ. 

 

21. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐱᖓᔪᒃᓵᓐᓂᒃ. 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᑦᑎᔪᒪᓪᓗᖓ ᑲᑎᒪᔨᕋᓛᑦ 

ᒪᓕᒐᒃᓴᓕᕆᓂᕐᒧᑦ ᑲᑎᒪᓛᕐᒪᑕ ᖃᐅᑉᐸᑦ ᐅᓪᓛᒃᑯᑦ. 

8:30-ᒧᐊᖅᐸᑦ ᑐᒃᑐ ᑲᑎᒪᕕᒻᒥ. 

 

ᑲᑎᒪᔾᔪᑎᔅᓴᐃᑦ ᒫᑦᑎ 14-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 



ᐱᖓᑦᓯᖅ, ᒫᑦᓯ 13, 2013 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓚᐅᖅᑐᓄᑦ 

12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 47 

 ᒪᓕᒐᒃᓴᖅ 48 

 ᒪᓕᒐᒃᓴᖅ 49 

 ᒪᓕᒐᒃᓴᖅ 50 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ  

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑎᑎᕋᖅᑏ. 

ᐱᔪᓐᓇᖅᑎᑕᐅᓂᕋᓗ ᐱᒋᐊᖅᑎᑕᐅᓯᒪᔪᖅ 44-3(3), 

ᑲᑎᒪᓂᖅᐳᑦ ᓄᖅᑲᖓᓂᐊᓕᕐᒥᔪᖅ 

ᕿᑎᖅᑰᖑᓇᓱᓐᓂᖓᓂ, ᒫᑦᓯ 14-ᒥ, 10:00-

ᒧᐊᖅᑎᓪᓗᒍ ᐅᓪᓛᒃᑯᑦ.  

 

ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᑐᖅ 20:01ᒥ



 

 

ᑎᑎᕋᖅᓯᒪᔪᑦ ᑐᑭᓯᒋᐊᕈᑏᑦ - ᒫᑦᓯ 13, 2013 



 

 

                     

kNK5 moZos3=x 
Nunavut Maligaliurvia  

Legislative Assembly of Nunavut 
                                                   Assemblée législative du Nunavut 

 

 

ᐅᑎᕐᕕᒋᓗᒍ ᑎᑎᕋᖅᓯᒪᓪᓗᓂ ᐊᐱᖅᑯᑕᐅᓯᒪᔪᖅ 
 

 
 

ᐆᒧᖓ ᐊᐱᖅᑯᑕᐅᔪᖅ:   ᒪᓕᒐᓕᐅᖅᑎ ᐋᓚᓐ ᕋᒻᐴᓪᑦ, ᒪᓕᒐᓕᐅᖅᑎ (ᑕᓯᐅᔭᕐᔪᐊᒧᑦ)  
        

ᐅᓇ ᐱᐱᕆᔭᐅᓪᓗᓂ:  ᒪᓕᒐᓕᐅᖅᑎ ᖁᐊᓴ ᑯᓱᒐᖅ, ᒪᓕᒐᓕᐅᖅᑎ  

                 ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᓄᑦ 
 

ᓈᓴᐅᑖ:        023-3(3) 
 

ᐅᓪᓗᐊ:    ᕕᕗᐊᕆ 28, 2013 

 

ᐱᔾᔪᑕᐅᔪᖅ:          ᐊᕐᕌᒍᑕᒫᑦ ᐅᖅᓱᐊᓗᖕᒥᒃ ᓂᐅᕕᖅᐸᖕᓂᖏᓐᓄᑦ ᓄᓇᕗᑦ ᒐᕙᒪᖏᑦ 
 

 

ᐊᐱᖅᑯᑎ: 

1. ᐅᖃᐅᓯᕆᓗᒍ ᑎᑎᕋᖅᓯᒪᔪᖅ ᐊᔾᔨᑦᑎᐊᖓᒍᑦ ᐋᖅᑭᒃᓱᖅᓯᒪᓂᖓᒍᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐱᑎᓚᐅᖅᑕᖓᓄᑦ ᐅᕙᓂ, ᐅᑎᕐᕕᒋᓗᒍ ᑎᑎᕋᖅᓯᒪᓪᓗᓂ ᐊᐱᖅᑯᑕᐅᔪᖅ 3-3(2), ᖃᓄᖅ ᐊᖏᑎᒋᔪᒥᒃ 

ᐅᖅᓱᐊᓗᖕᒥᒃ ᓂᐅᕕᖅᑐᖃᓚᐅᖅᐸ ᑐᓂᓯᔪᖃᖅᖢᓂᓗ 2012-ᖑᑎᓪᓗᒍ?  

ᑭᐅᔭᐅᓂᖓ: 

ᐅᖅᓱᐊᓗᓕᕆᔨᒃᑯᑦ 

ᐅᖅᓱᐊᓗᒃᑖᖅᑎᑦᑎᕙᖕᓂᕐᒧᑦ ᓄᓇᓕᒃᑎᒍᑦ 

2012-ᒥ 
 

ᓄᓇᓕᒃ ᐃᒐᓯᐅᑦ ᒑᓴᓖᓐ ᑎᖕᒥᓲᖅᓯᐅᑦ 

ᕿᑭᖅᑖᓗᒃ 
   

ᐃᒃᐱᐊᕐᔪᒃ 2,195,620 512,381 1,320,959 

ᑭᙵᐃᑦ 4,235,921 721,139 154,342 

ᑲᖏᖅᑐᒑᐱᒃ  434,469  2,992,564 

ᑲᖏᖅᑐᒑᐱᒃ- NPC-ᑯᑦ 612,698    

ᐊᐅᓱᐃᑦᑐᖅ 1,013,745 124,904 177,672 

ᓴᓂᕋᔭᒃ 1,571,009 293,666 539,091 

ᐃᒡᓗᓕᒃ 5,277,164 545,192 1,183,190 

ᐃᖃᓗᐃᑦ 28,947,740 5,971,380 28,211,009 



 

 

ᐃᖃᓗᐃᑦ-NPC-ᑯᑦ 8,487,274   

ᑭᒻᒥᕈᑦ 2,057,899 288,490  

ᑰᒑᕐᔪᒃ 1,907,823 613,859 211,252 

ᐸᓐᓂᖅᑑᖅ 4,909,872 981,843 442,649 

ᒥᑦᑎᒪᑕᓕᒃ 3,937,373 651,351 968,411 

ᕿᑭᖅᑕᕐᔪᐊᖅ 1.899,723 508,752 301,117 

ᖃᐅᓱᐃᑦᑐᖅ 3,989,159 364,498 1,576,760 

ᑲᑎᖦᖢᒋᑦ ᕿᑭᖅᑖᓗᖕᒥ 71,043,262 12,011,924 38,079,016 

ᑭᕙᓪᓕᖅ    

ᐊᕐᕕᐊᑦ 4,386,084 992,820  

ᐊᕐᕕᐊᑦ-NPC-ᑯᑦ 1,862,175   

ᖃᒪᓂ’ᑐᐊᖅ 7,771,292 1,469,069  

ᐃᒡᓗᓕᒑᕐᔪᒃ 1,655,195 324,070  

ᐃᒡᓗᓕᒑᕐᔪᒃ-NPC-ᑯᑦ 133,623   

ᓴᓪᓕᖅ 2,878,378 353,948 647,060 

ᑲᖏᖅᖠᓂᖅ 10,042,517 2,192,566 10,617,700 

ᑲᖏᖅᖠᓂᖅ-NPC-ᑯᑦ 4,818,641   

ᓇᐅᔮᑦ  3,869,361 648,873  

ᓇᐅᔮᑦ-NPC-ᑯᑦ 135,647   

ᓴᓂᑭᓗᐊᖅ  374,669 3,416,014 

ᑎᑭᕋᕐᔪᐊᖅ 1,164,607 254,064  

ᑲᑎᖦᖢᒋᑦ ᑭᕙᓪᓕᕐᒥ 38,717,520 6,610.079 14,680,774 

ᕿᑎᕐᒥᐅᑦ    

ᐃᖃᓗᒃᑑᑦᑎᐊᖅ 4,662,271 1,173,500 2,519,399 

ᐃᖃᓗᒃᑑᑦᑎᐊᖅ-NPC-ᑯᑦ 2,633,427   

ᕿᖓᐅᑦ    

ᐅᖅᓱᖅᑐᖅ 3,929,478 540,348 1,068,122 

ᖁᕐᓗᖅᑐᖅ 3,603,495 869,596 636,619 

ᑕᓗᕐᔪᐊᖅ 2,073,456 363,986 793,793 

ᑕᓗᕐᔪᐊᖅ-NPC-ᑯᑦ 880,000   

ᐅᒥᖕᒪᒃᑑᖅ    

ᑲᑎᖦᖢᒋᑦ ᕿᑎᕐᒥᐅᓂ 17,782,127 2,947,430 5,017,933 

    

ᑲᑎᖦᖢᒋᑦ 127,542,909 21,569,433 57,777,723 
 

ᐊᐱᖅᑯᑎ: 

2. ᕕᕗᐊᕆ 26, 2013 ᑎᑭᓯᒪᓕᖅᑎᓪᓗᒍ, ᒫᓐᓇᒃᑯᑦ ᐊᖏᔪᒥᒃ ᐅᖅᓱᐊᓗᖕᒥᒃ ᑐᖅᑯᖅᓯᓯᒪᔪᓐᓇᖅᑐᖃᖅᑎᒋᕙ 

ᑕᒪᐃᓐᓂ ᐊᑐᓂᑦ ᓄᓇᕗᒻᒥ ᓄᓇᓕᒋᔭᐅᔪᓂ?  

ᑭᐅᔭᐅᓂᖓ: 



 

 

ᐊᖏᔪᒥᒃ ᐅᖅᓱᐊᓗᖕᒥᒃ ᑐᖅᑯᖅᓯᓯᒪᔪᓐᓇᕐᓂᕆᔭᐅᔪᖅ ᓄᓇᓕᒃᑎᒍᑦ – ᕿᑭᖅᑖᓗᖕᒥ 

ᓄᓇᓕᒃ ᐅᖅᓱᐊᓘᑉ ᖃᓄᕆᑦᑑᓂᖓ ᐊᖏᑎᒋᓂᖓ (ᓖᑕᑎᒍᑦ) 

ᐃᒡᓗᓕᒃ     

  ᑲᑎᖦᖢᒍ ᐃᒐᓯᐅᑦ 5,482,740.0 

  ᑲᑎᖦᖢᒍ ᒑᓴᓖᓐ 1,381,492.0 

  ᑲᑎᖦᖢᒍ ᑎᖕᒥᓲᖅᓯᐅᑦ 1,386,491.6 

ᓴᓂᕋᔭᒃ     

  ᑲᑎᖦᖢᒍ ᐃᒐᓯᐅᑦ 4,629,133.0 

  ᑲᑎᖦᖢᒍ ᒑᓴᓖᓐ 1,511,168.0 

  ᑲᑎᖦᖢᒍ ᑎᖕᒥᓲᖅᓯᐅᑦ 1,608,470.0 

ᒥᑦᑎᒪᑕᓕᒃ     

  ᑲᑎᖦᖢᒍ ᐃᒐᓯᐅᑦ 6,008,784.0 

  

ᑐᐊᕕᕐᓇᖅᑐᒧᑦ ᑲᑎᖦᖢᒍ  

ᐊᖏᑎᒋᓂᖓ 369,105.0 

  ᑲᑎᖦᖢᒍ ᒑᓴᓖᓐ 950,658.0 

  ᑲᑎᖦᖢᒍ ᑎᖕᒥᓲᖅᓯᐅᑦ 2,008,200.0 

ᑲᖏᖅᑐᒑᐱᒃ     

 

ᑲᑎᖦᖢᒍ ᑎᖕᒥᓲᖅᓯᐅᑦ 

 

5,054,756.0 

 

 ᑲᑎᖦᖢᒍ ᐃᒐᓯᐅᑦ 

 

641,028.0 

  

ᑐᐊᕕᕐᓇᖅᑐᒧᑦ ᑲᑎᖦᖢᒍ  

ᐊᖏᑎᒋᓂᖓ  377,640.0 

  ᑲᑎᖦᖢᒍ ᒑᓴᓖᓐ 1,115,311.0 

ᐃᒃᐱᐊᕐᔪᒃ     

  ᑲᑎᖦᖢᒍ ᐃᒐᓯᐅᑦ 3,188,704.0 

  ᑲᑎᖦᖢᒍ ᒑᓴᓖᓐ 824,756.0 

  ᑲᑎᖦᖢᒍ ᑎᖕᒥᓲᖅᓯᐅᑦ 1,376,516.0 

ᑭᒻᒥᕈᑦ     

  ᑲᑎᖦᖢᒍ ᐃᒐᓯᐅᑦ 2,331,286.0 

  ᑲᑎᖦᖢᒍ ᒑᓴᓖᓐ 419,779.0 

ᑭᙵᐃᑦ     

  ᑲᑎᖦᖢᒍ ᐃᒐᓯᐅᑦ 5,099,315.0 

  

ᑐᐊᕕᕐᓇᖅᑐᒧᑦ ᑲᑎᖦᖢᒍ  

ᐊᖏᑎᒋᓂᖓ 334,592.0 

  ᑲᑎᖦᖢᒍ ᒑᓴᓖᓐ 986,890.0 

  ᑲᑎᖦᖢᒍ ᑎᖕᒥᓲᖅᓯᐅᑦ 498,817.0 

ᐸᓐᓂᖅᑑᖅ     

  ᑲᑎᖦᖢᒍ ᐃᒐᓯᐅᑦ 5,392,149.0 

  ᑲᑎᖦᖢᒍ ᒑᓴᓖᓐ 1,231,705.0 



 

 

  ᑲᑎᖦᖢᒍ ᑎᖕᒥᓲᖅᓯᐅᑦ 2,392,735.0 

ᕿᑭᖅᑕᕐᔪᐊᖅ     

  ᑲᑎᖦᖢᒍ ᐃᒐᓯᐅᑦ 4,007,843.0 

  ᑲᑎᖦᖢᒍ ᒑᓴᓖᓐ 1,035,011.0 

  ᑲᑎᖦᖢᒍ ᑎᖕᒥᓲᖅᓯᐅᑦ 751,433.0 

ᐃᖃᓗᐃᑦ     

  ᑲᑎᖦᖢᒍ ᐃᒐᓯᐅᑦ 26,979,196.0 

  ᑲᑎᖦᖢᒍ ᒑᓴᓖᓐ 6,128,377 

 ᑲᑎᖦᖢᒍ ᑎᖕᒥᓲᖅᓯᐅᑦ 44,929,190.0        
   

ᓴᓂᑭᓗᐊᖅ   

  ᑲᑎᖦᖢᒍ ᐃᒐᓯᐅᑦ 3,058,978 

 ᑲᑎᖦᖢᒍ ᒑᓴᓖᓐ 478,795 

   

   
 

ᐊᖏᔪᒥᒃ ᐅᖅᓱᐊᓗᖕᒥᒃ ᑐᖅᑯᖅᓯᓯᒪᔪᓐᓇᕐᓂᕆᔭᐅᔪᖅ ᓄᓇᓕᒃᑎᒍᑦ-ᑭᕙᓪᓕᕐᒥ 

 

ᓄᓇᓕᒃ            ᐅᖅᓱᐊᓘᑉ ᖃᓄᕆᑦᑑᓂᖓ ᐊᖏᑎᒋᓂᖓ (ᓖᑕᑎᒍᑦ)   

ᑲᖏᖅᖠᓂᖅ     

    ᑲᑎᖦᖢᒍ ᐃᒐᓯᐅᑦ 17,341,339 

  
  

ᑐᐊᕕᕐᓇᖅᑐᒧᑦ ᑲᑎᖦᖢᒍ  

ᐊᖏᑎᒋᓂᖓ 411,865 

    ᑲᑎᖦᖢᒍ ᒑᓴᓖᓐ 2,990,757 

    ᑲᑎᖦᖢᒍ ᑎᖕᒥᓲᖅᓯᐅᑦ 9,033,698 

ᐊᕐᕕᐊᑦ       

    ᑲᑎᖦᖢᒍ ᐃᒐᓯᐅᑦ 4,527,929 

  
  

ᑐᐊᕕᕐᓇᖅᑐᒧᑦ ᑲᑎᖦᖢᒍ  

ᐊᖏᑎᒋᓂᖓ 551,474 

    ᑲᑎᖦᖢᒍ ᒑᓴᓖᓐ 1,345,363 

ᐃᒡᓗᓕᒑᕐᔪᒃ     

    ᑲᑎᖦᖢᒍ ᐃᒐᓯᐅᑦ 1,749,520 

   

 

ᑲᑎᖦᖢᒍ ᒑᓴᓖᓐ 371,051 

ᖃᒪᓂ’ᑐᐊᖅ     

    ᑲᑎᖦᖢᒍ ᐃᒐᓯᐅᑦ 7,816,011 

    ᑲᑎᖦᖢᒍ ᒑᓴᓖᓐ 1,626,352 

ᓴᓪᓕᖅ     

    ᑲᑎᖦᖢᒍ ᐃᒐᓯᐅᑦ 3,013,183 

    ᑲᑎᖦᖢᒍ ᒑᓴᓖᓐ 1,348,962 

    ᑐᐊᕕᕐᓇᖅᑐᒧᑦ ᑲᑎᖦᖢᒍ  205,334 



 

 

ᐊᖏᑎᒋᓂᖓ 

    ᑲᑎᖦᖢᒍ ᑎᖕᒥᓲᖅᓯᐅᑦ 1,000,109 

ᓇᐅᔮᑦ     

    ᑲᑎᖦᖢᒍ ᐃᒐᓯᐅᑦ 4,178,896 

  ᐊᑐᐊᑯᕐᓇᖅᑐᒧᑦ ᖃᑦᑕᐅᔭᙳᐊᖅ 184,622 

    ᐃᒐᓯᐅᑦ (NPC-ᑯᑦ) 180,802 

    ᑲᑎᖦᖢᒍ ᒑᓴᓖᓐ 943,968 

ᑎᑭᕋᕐᔪᐊᖅ     

    ᑲᑎᖦᖢᒍ ᐃᒐᓯᐅᑦ 2,015,560 

  
  

ᑐᐊᕕᕐᓇᖅᑐᒧᑦ ᑲᑎᖦᖢᒍ  

ᐊᖏᑎᒋᓂᖓ 182,654 

    ᑲᑎᖦᖢᒍ ᒑᓴᓖᓐ 421,246 

 

ᐊᖏᔪᒥᒃ ᐅᖅᓱᐊᓗᖕᒥᒃ ᑐᖅᑯᖅᓯᓯᒪᔪᓐᓇᕐᓂᕆᔭᐅᔪᖅ ᓄᓇᓕᒃᑎᒍᑦ-ᕿᑎᕐᒥᐅᓂ  

     

ᓄᓇᓕᒃ ᐅᖅᓱᐊᓘᑉ ᖃᓄᕆᑦᑑᓂᖓ ᐊᖏᑎᒋᓂᖓ (ᓖᑕᑎᒍᑦ)  

ᖁᕐᓗᖅᑐᖅ      

    ᑲᑎᖦᖢᒍ ᐃᒐᓯᐅᑦ 4,736,693.0  

    ᑲᑎᖦᖢᒍ ᒑᓴᓖᓐ 1,413,663  

    ᑐᐊᕕᕐᓇᖅᑐᒧᑦ ᑲᑎᖦᖢᒍ  ᐊᖏᑎᒋᓂᖓ 638,394.0  

    ᑲᑎᖦᖢᒍ ᑎᖕᒥᓲᖅᓯᐅᑦ 27,592.0  

    ᑲᑎᖦᖢᒍ ᑎᖕᒥᓲᖅᓯᐅᑦ 1,604,558.0  

ᕿᖓᐅᑦ      

    ᑐᐊᕕᕐᓇᖅᑐᒧᑦ ᑲᑎᖦᖢᒍ  ᐊᖏᑎᒋᓂᖓ 84,716.0  

    ᑲᑎᖦᖢᒍ ᐃᒐᓯᐅᑦ 55,954.0  

        

ᐅᖅᓱᖅᑑᖅ      

    ᑲᑎᖦᖢᒍ ᐃᒐᓯᐅᑦ 4,427,926.0  

    ᑲᑎᖦᖢᒍ ᒑᓴᓖᓐ 1,759,164.0  

    ᑲᑎᖦᖢᒍ ᑎᖕᒥᓲᖅᓯᐅᑦ 1,796,795.0  

ᑕᓗᕐᔪᐊᑦ      

    ᑲᑎᖦᖢᒍ ᐃᒐᓯᐅᑦ 3,549,415.0  

    ᑲᑎᖦᖢᒍ ᒑᓴᓖᓐ 691,842.0  

    ᑲᑎᖦᖢᒍ ᑎᖕᒥᓲᖅᓯᐅᑦ 1,367,292.0  

ᑰᒑᕐᔪᒃ      

    ᑲᑎᖦᖢᒍ ᐃᒐᓯᐅᑦ 2,749,738.0  

    ᑲᑎᖦᖢᒍ ᒑᓴᓖᓐ 923,082.0  

    ᑲᑎᖦᖢᒍ ᑎᖕᒥᓲᖅᓯᐅᑦ 1,638,196.0  

ᐅᒥᖕᒪᒃᑑᖅ      

         

    ᑲᑎᖦᖢᒍ ᐃᒐᓯᐅᑦ 131,752.0  



 

 

    ᑐᐊᕕᕐᓇᖅᑐᒧᑦ ᑲᑎᖦᖢᒍ  ᐊᖏᑎᒋᓂᖓ  263,280.0  

    ᑲᑎᖦᖢᒍ ᒑᓴᓖᓐ 85,501.0  

ᐊᐅᓱᐃᑦᑐᖅ      

    ᑲᑎᖦᖢᒍ ᐃᒐᓯᐅᑦ 1,289,828.0  

    ᑲᑎᖦᖢᒍ ᒑᓴᓖᓐ 274,439.0  

    ᑲᑎᖦᖢᒍ ᑎᖕᒥᓲᖅᓯᐅᑦ 274,275.5  

ᖃᐅᓱᐃᑦᑐᖅ      

    ᑲᑎᖦᖢᒍ ᐃᒐᓯᐅᑦ 13,663,313.0  

    ᑲᑎᖦᖢᒍ ᒑᓴᓖᓐ 4,332,584.0  

    ᑲᑎᖦᖢᒍ ᑎᖕᒥᓲᖅᓯᐅᑦ 13,987,634.0  

ᐃᖃᓗᒃᑑᑦᑎᐊᖅ      

    ᑲᑎᖦᖢᒍ ᐃᒐᓯᐅᑦ 4,955,524.0  

  n.b.ᐅᓄᖅᓯᒋᐊᖅᑕᐅᔪᖅ ᑲᑎᖦᖢᒍ ᒑᓴᓖᓐ 1,519,571.0  

  

n.b. 

ᐅᓄᖅᓯᒋᐊᖅᑕᐅᔪᖅ ᑲᑎᖦᖢᒍ ᑎᖕᒥᓲᖅᓯᐅᑦ 3,076,650.0  

     

     

ᐊᐱᖅᑯᑎ: 

3. ᔭᓄᐊᕆ 1, 2012-ᒥᑦ ᑎᓯᐱᕆ 31, 2012-ᒧᑦ, ᓇᓕᐊᒃ ᓄᓇᓖᑦ ᓄᓇᕗᒻᒥ ᐱᓚᐅᖅᐸᑦ 

ᐅᖅᓱᐊᓗᒃᑖᖅᑎᑕᐅᓪᓗᑎᒃ ᖃᖓᑕᓲᒃᑯᑦ?  

ᑭᐅᔭᐅᓂᖓ: 

ᐅᖅᓱᐊᓗᓕᕆᔨᒃᑯᑦ 

ᖃᖓᑕᓲᒃᑰᖅᑎᑕᐅᔪᑦ - 2012-ᒥ 

ᓄᓇᕗᒻᒥ 
 

ᓄᓇᓕᒃ ᑭᓱ ᐅᖅᓱᐊᓗᑦ ᐊᖏᑎᒋᓂᖓ (ᓖᑕᑎᒍᑦ) 

ᓴᓂᑭᓗᐊᖅ ᒑᓴᓖᓐ 112,451 

ᓇᐅᔮᑦ ᐃᒐᓯᐅᑦ 201,331 

ᓇᐅᔮᑦ ᒑᓴᓖᓐ 20,472 

ᐊᕐᕕᐊᑦ ᐃᒐᓯᐅᑦ 34,054 
 

ᐊᐱᖅᑯᑎ: 

4.  ᖃᓄᕆᑦᑐᓂᒃ ᐊᑐᐊᒐᕐᓂᒃ ᐊᒻᒪᓗ/ᐅᕝᕙᓘᓐᓃᑦ ᒪᓕᒃᑕᐅᕙᒃᑐᓂ ᓄᓇᕗᑦ ᒐᕙᒪᖓ ᒪᓕᒃᐸᒃᐸ 

ᐱᔾᔪᑎᖃᖅᖢᓂ ᐃᒪᓐᓇᑎᒋᒥᒃ ᐅᖅᓱᐊᓗᖕᒥᒃ ᐱᔪᖃᖃᑦᑕᕋᔭᕐᓂᖓᓄᑦ ᓄᓇᓕᖕᓂ ᐱᑕᓕᖕᓂ 

ᐊᒥᒐᖅᓯᓕᖃᑦᑕᕐᓂᕐᒥᒃ?  

ᑭᐅᔭᐅᓂᖓ: 

ᓄᓇᕗᑦ ᒐᕙᒪᖓ ᒪᓕᖃᑦᑕᖅᐳᖅ ᐅᑯᓂᖓ ᐊᑐᐊᒐᓂᒃ ᐊᒻᒪᓗ/ᐅᕝᕙᓘᓐᓃᑦ 

ᒪᓕᒃᑕᐅᕙᓪᓕᐊᕙᒃᑐᓂᒃ ᐱᔾᔪᑎᖃᖅᖢᓂ ᐃᒪᓐᓇᑎᒋᒥᒃ ᐅᖅᓱᐊᓗᖕᒥᒃ ᐱᔪᖃᖃᑦᑕᕋᔭᕐᓂᖓᓄᑦ 

ᓄᓇᓕᖕᓂ ᐱᑕᓕᖕᓂ ᐊᒥᒐᖅᓯᓕᖃᑦᑕᕐᓂᕐᒥᒃ:  



 

 

ᓄᓇᕗᑦ ᒐᕙᒪᒃᑯᖏᑦ/ᐅᖅᓱᐊᓗᓕᕆᔨᒃᑯᑦ ᕿᒥᕐᕈᐊᖅᐸᒃᐳᑦ ᓂᐅᕐᕈᑕᐅᔪᓂᒃ ᖃᔅᓯᓂᒡᓗ 

ᐱᓯᒪᔪᖃᕐᓂᖓᓂᒃ ᒪᓂᒪᔪᒥᒃ ᑕᖅᑭᑕᒫᑦ, ᖃᓄᖅ ᐊᔾᔨᖃᖅᑎᒋᖕᒪᖔᑦ ᖃᐅᔨᓴᖅᐊᒃᖢᒍ ᑭᖑᓂᕐᒥ 

ᓂᐅᕐᕈᑕᐅᖃᑦᑕᖅᓯᒪᔪᓄᑦ ᖃᓄᐃᓕᕙᓪᓕᐊᓂᕆᔭᐅᕙᒃᑐᓄᓪᓗ ᐱᐅᓛᒃᑯᑦ ᖃᔅᓯᐅᓂᐊᕋᓱᒋᓐᓈᔪᒪᓂᕐᒧᑦ 

ᓂᐅᕐᕈᑕᐅᓂᐊᖅᑐᓂᒃ ᓯᕗᓂᒃᓴᓂ ᑕᖅᑭᓂ ᓯᕗᓂᐊᒍᑦ ᐱᑖᖅᑎᑕᐅᒃᑲᓐᓂᕐᓂᐊᕐᓂᕐᒧᑦ ᐅᓪᓗᖏᓐᓂᑦ 

ᓂᕆᐅᒋᔭᐅᔪᓂᑦ ᓄᓇᓕᖕᒧᑦ. ᓇᐅᑦᑎᖅᓱᕐᓂᒃᑯᑦ ᑖᒃᑯᓂᖓ ᖃᓄᐃᓕᕙᓪᓕᐊᓂᕆᔭᐅᕙᒃᑐᓂᒃ, 

ᐅᖅᓱᐊᓗᓕᕆᔨᒃᑯᑦ ᖃᐅᔨᒪᓕᕈᓐᓇᖅᑐᑦ ᐱᔭᐅᓯᒪᕙᒌᖅᑐᑦ ᓈᒻᒪᖕᓂᐊᕋᓗᐊᕐᒪᖔᑕ 

ᓂᐅᕐᕈᑎᖃᐃᓐᓇᕐᓂᐊᕐᓗᓂ ᐅᒥᐊᕐᔪᐊᖅᑕᖃᒃᑲᓐᓂᓚᐅᙱᓐᓂᖓᓂ ᐋᖅᑭᒃᓱᐃᕙᓪᓕᐊᓗᑕᓗ ᖃᓄᑦ 

ᐊᖏᑎᒋᔪᒥᒃ ᑎᑭᓴᐅᓇᔭᕐᒪᖔᑦᑕ ᐱᔭᐅᔭᕆᐊᖃᕐᓂᐊᖅᑐᒥᒃ ᐊᒡᒋᖅᐸᓪᓕᐊᔪᒧᑦ ᐅᒥᐊᕐᔪᐊᒃᑯᑦ 

ᑎᑭᑕᐅᓛᕐᓂᕆᔭᐅᔪᒧᑦ. 

 

ᐊᔾᔨᖃᒐᔪᙱᑦᑐᒥ ᖃᓄᐃᑉᐸᓪᓕᐊᓂᕆᔭᐅᕙᒃᑐᑦ ᓂᐅᕐᕈᑎᖃᕐᓃᓪᓘᓐᓃᑦ ᐊᖏᒡᓕᒋᐊᖅᔪᐊᖅᓯᒪᒃᐸᑕ 

ᐊᑐᖅᑐᖃᕐᓂᐊᕐᓗᓂ ᐅᖅᓱᐊᓗᖕᒥᒃ ᐊᑐᖅᑕᐅᕙᒃᑑᑉ ᐅᖓᑖᓄᑦ, ᐊᑐᖅᑕᐅᓗᓂᓗ 

ᖁᐊᖅᓵᕐᓇᖅᑕᐃᓕᒪᓂᕐᒧᑦ ᓴᓂᕐᕙᒃᑕᐅᓯᒪᔪᖅ ᐱᔭᐅᓯᒪᒐᔪᒃᐸᒃᑐᖅ, ᑕᐃᒪᐃᑉᐸᑦ 

ᖃᓄᐃᓕᖓᓂᐊᕋᓱᒋᔭᐅᔪᑦ ᐱᓕᕆᐊᖑᕙᒃᑐᑦ ᑕᖅᑭᑕᒫᑦ ᐅᕙᑦᑎᓐᓂᒃ ᐱᕕᖃᖅᑎᑦᑎᓕᕐᓂᐊᖅᑐᑦ 

ᐱᕚᒌᔭᕐᓂᕐᒥᒃ ᑕᒪᒃᑯᐊ ᒪᓕᒡᓗᒋᑦ. ᐊᒥᒐᖅᓯᔪᖃᕐᓂᐊᖅᑰᔨᒃᐸᑦ ᐅᖅᓱᐊᓗᓕᕆᔨᒃᑯᑦ ᐃᒪᐃᓕᐅᓕᖅᐸᒃᑐᑦ: 
 

ᐃᒐᓯᐅᒻᒥᒃ ᐊᒥᒐᖅᓯᓂᐊᕋᓱᒋᓐᓈᔪᖃᖅᐸᑦ 

ᐃᒐᓯᐅᒻᒥᒃ ᐊᒥᒐᖅᓯᓂᐊᕋᓱᒋᓐᓈᔪᖃᖅᐸᑦ ᐱᖓᓱᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᓂᕈᐊᕐᕕᖃᕈᓐᓇᖅᑐᒍᑦ 

ᐃᓂᖓ ᓇᓂᐅᓂᖓ ᐱᔾᔪᑕᐅᓗᓂ. 

 ᑎᖕᒥᓲᖅᓯᐅᒻᒥᒃ ᐅᖅᓱᐊᓗᖃᕈᑦᑕ ᑖᒃᑯᓇᓂ ᓄᓇᓕᖕᓂ ᑲᔪᓯᑎᑦᑏᓐᓇᕈᓐᓇᖅᑐᒍᑦ ᐅᖅᑰᓴᐅᒻᒥᒃ 

ᓂᐅᕐᕈᑎᖃᕐᓂᕐᒥᒃ ᐊᑐᕐᓗᑕ ᑎᖕᒥᓲᖅᓯᐅᒻᒥᒃ ᐃᓇᖏᖅᑎᓪᓗᒍ ᐃᒐᓯᐅᒻᒧᑦ 

ᐅᖅᑯᓴᖅᑎᑦᑎᓂᐊᕐᓗᑕ ᐊᑐᖅᑎᒋᕙᒃᑕᑦᑎᓐᓂᒃ. 

 ᐱᔾᔪᑎᒋᓪᓗᒋᑦ ᐅᓪᓗᖏᑦ ᓄᖑᕈᑎᑐᐃᓐᓇᕆᐊᖃᕐᓂᕐᒧᑦ ᐊᔪᕐᓇᙱᓚᖅ 

ᐋᖅᑭᒃᓯᒪᓕᖅᑎᑦᑎᔭᕆᐊᒃᓴᖅ ᑎᑭᓵᓕᑎᑦᑎᓂᕐᒥᒃ ᑖᔅᓱᒧᖓ ᐃᓂᒧᑦ ᐅᖅᓱᐊᓗᒃᑖᖅᑎᓪᓗᒋᑦ 

ᐅᓪᓗᐊ ᐅᖅᓱᐊᓗᒃᑖᕐᕕᒋᓇᔭᖅᑕᖓ ᑎᑭᓚᐅᙱᑎᓪᓗᒍ ᑖᔅᓱᒧᖓ ᐃᓂᒧᑦ. 

 ᑎᖕᒥᓲᖅᓯᐅᑎᖃᙱᒃᑯᑦᑕ ᐅᖅᓱᐊᓗᖕᒥᒃ ᑕᐃᒪᐃᑦᑐᒧᑦ ᐊᑐᖅᑕᐅᓇᔭᖅᑐᒥᒃ ᑕᐃᒪᓕ 

ᐱᕙᒌᔭᕆᐊᖃᓕᕋᔭᖅᐳᒍᑦ ᖃᖓᑕᓲᒃᑰᖅᑎᑦᑎᓂᕐᒥᒃ ᑕᐃᒪᐃᑦᑕᕆᐊᖃᕐᓂᖓᓄᑦ. 

 

ᒑᓴᓖᒥᒃ ᐊᒥᒐᖅᓯᓂᐊᕋᓱᒋᓐᓈᔪᖃᖅᐸᑦ 

ᐃᒪᓐᓇᐅᒐᔪᒃᑐᖅ, ᒑᓴᓖᒧᑦ ᖃᓄᐃᓕᕙᓪᓕᐊᓂᕆᔭᐅᔪᑦ ᐊᔾᔨᖏᑦᑎᐊᒃᑰᖓᕙᒃᐳᑦ 

ᐊᑐᓗᐊᖅᑐᖃᕋᔪᓕᖅᐸᒐᓂᓗ, ᑭᓯᐊᓂᑦᑕᐅᖅ ᒑᓴᓖᑉ ᐱᓯᒪᔭᐅᔪᑦ ᐊᒥᒐᕐᓂᐊᕋᓱᒋᔭᐅᒃᐸᑕ ᒪᕐᕉᖕᓂᒃ 

ᐊᑐᖅᑕᖃᓕᕈᓐᓇᖅᐸᒃᑐᒍᑦ. 

 ᐱᔾᔪᑎᒋᓪᓗᒍ ᐅᓪᓗᖅ ᓄᖑᕈᑎᓛᕐᓂᐊᕐᓂᕐᒧᑦ ᐅᓪᓗᕆᑎᑕᐅᔪᖅ ᐋᖅᑭᒃᓯᔪᓐᓇᖅᐳᒍᑦ 

ᐅᒥᐊᕐᔪᐊᕐᒥᒃ ᑎᑭᑎᑦᑎᓂᕐᒥᒃ ᐊᒥᒐᖅᓯᑦᑕᐃᓕᒪᔪᒪᓂᕐᒧᑦ. 

 ᐅᒥᐊᕐᔪᐊᒃᑰᖅᑎᑕᐅᓇᔭᖅᑐᒥᒃ ᐋᖅᑭᒋᐊᖅᓯᒃᑲᓐᓂᕐᓂᕐᒥᒃ ᐊᔪᕐᓇᖅᐸᑦ 

ᐱᕕᒃᓴᖃᑦᑎᐊᕈᓐᓃᕋᔭᖅᑐᒍᑦ ᑭᓯᐊᓂ ᑎᖕᒥᓲᒃᑰᖅᑎᑦᑎᓂᕐᒥᒃ ᒑᓴᓖᒥᒃ ᓇᓗᙱᑦᑎᐊᕈᒪᓂᕐᒧᑦ 

ᓄᓇᓕᖕᒥᐅᑦ ᐊᒥᒐᖅᓯᙱᒃᑲᓗᐊᕐᒪᖔᑕ. 

ᐃᑭᓴᕋᐃᑦᑑᓂᖓᓄᑦ ᒑᓴᓖᓐ ᖃᓄᐃᓕᐅᕆᐊᖃᖅᑐᖃᕈᓘᔭᓕᖅᐸᖕᓂᖓᓄᓪᓗ 

ᖃᖓᑕᓲᒃᑰᖅᑎᑦᑎᓂᐊᕐᓗᓂ ᐱᓕᕆᑦᑎᐊᖅᑐᒻᒪᕆᐅᓇᓱᒃᐸᒃᐳᒍᑦ ᐊᒥᒐᖅᑎᑦᑎᑦᑕᐃᓕᒪᕙᒃᖢᑕ.  

 



 

 

 

 

 

ᖃᖓᑕᓲᖅᓯᐅᒻᒥᒃ ᐊᒥᒐᖅᓯᓂᐊᕋᓱᒋᓐᓈᔪᖃᖅᐸᑦ 

ᓂᕆᐅᒋᔭᖃᕈᑦᑕ ᖃᖓᑕᓲᖅᓯᐅᒻᒥᒃ ᐊᒥᒐᖅᓯᓂᐊᕋᓱᒋᓐᓈᓂᕐᒥᒃ ᐊᔾᔨᑲᓴᑦᑎᐊᖏᓐᓂᒃ 

ᐊᑐᖔᖅᑕᖃᖁᓐᓇᖅᐳᒍᑦ ᒐᓴᓖᒥᒃ ᐊᒥᒐᖅᓯᔪᖃᓕᕌᖓᑦ. 

 ᐋᖅᑭᒃᓯᔪᖃᕐᓗᓂᓘᓐᓃᑦ ᕿᓚᒻᒥᐅᓂᖅᓴᒃᑯᑦ ᐅᒥᐊᕐᔪᐊᖅᑕᐅᓇᔭᕐᓂᕐᒥᒃ ᐊᔪᕐᓇᙱᑐᐊᖅᐸᑦ 

ᐅᓪᓗᖏᓐᓄᑦ ᓇᓂᐅᓂᖓᓄᓪᓗ 

 ᐊᐅᓚᑦᑎᓗᑎᒃ ᖃᖓᑕᓲᒃᑰᖅᑎᑦᑎᓂᕐᒥᒃ ᑲᔪᓯᑎᑦᑎᔪᒪᓂᕐᒧᑦ ᓂᐅᕐᕈᑕᐅᕙᓪᓕᐊᔪᓂᒃ (ᑕᒪᓐᓇ 

ᐊᔪᕐᓇᖅᑐᒻᒪᕆᒃ ᐊᖏᔪᓂᒃ ᐅᖅᓱᑲᓪᓚᖕᓂᒃ ᐱᓕᕆᔪᖃᕆᐊᖃᕐᓂᖓᓄᑦ). 

 ᐱᐅᔪᒻᒪᕆᖕᓂᒃᑕᐅᖅ ᓴᖅᑭᑎᑦᑎᓯᒪᖕᒥᔪᒍᑦ ᐱᓕᕿᖃᑎᖃᑦᑎᐊᕐᓂᒃᑯᑦ ᖃᖓᑕᓲᓕᕆᔨᓂᒃ 

ᖃᖓᑕᕙᒃᑐᓂᒃ ᐃᓂᒥ ᐃᓱᓕᖅᑕᖃᑦᑕᖁᓪᓗᒋᑦ ᐅᖅᓴᖕᓂᕐᒧᑦ ᐱᓕᕆᐊᕆᕙᒃᑕᖏᓐᓂᒃ 

ᐱᔭᐅᔭᕿᐊᓕᖕᓄᑦ ᐅᖅᓱᕐᓄᑦ ᐅᖅᓴᒃᓴᑐᐃᓐᓇᖅᐸᙱᓪᓗᑎᒃ ᐊᑲᐅᓈᖅᓯᔪᒪᓂᕐᒧᑦ.  ᖃᖓᑕᓲᑦ 

ᓯᕗᓪᓕᖅᐸᐅᓪᓗᑎᒃ ᐊᒃᑐᖅᑕᐅᓂᖃᓕᖅᐊᒃᐳᑦ ᐃᒪᐃᒐᔪᒃᐸᒃᖢᑎᒡᓗ, ᐱᔪᒪᓂᖃᖅᐸᒃᖢᑎᒃ 

ᐃᓱᓕᑦᑕᖅᑦᑎᓂᕐᒥᒃ ᐅᖅᓴᖕᓂᕆᔭᒥᓂᒃ ᑲᔪᓯᑎᑦᑎᔪᒪᓂᕐᒧᑦ ᓂᐅᕐᕈᑎᖃᕐᓂᕆᔭᐅᕙᒃᑐᓂᒃ 

ᐊᒥᒐᖅᓯᑎᙱᖔᕐᓗᒋᑦ ᓄᓇᓕᖕᒥᐅᑦ. 

 

ᓱᐴᔫᖅᓯᐅᒻᒥᒃ ᐊᒥᒐᖅᓯᓂᐊᕋᓱᒋᓐᓈᔪᖃᖅᐸᑦ 

ᐊᔪᕐᓇᕐᓂᖅᐹᖅ ᐅᖅᓱᐅᓗᓕᕆᔨᒃᑯᓐᓄᑦ ᐊᐅᓚᑎᓐᓇᓱᒡᓗᒍ ᒥᑭᓛᖑᕗᖅ ᐱᔭᐅᕙᒃᑐᖅ ᑲᒪᒋᕙᒃᑕᑦᑎᓐᓂ.  

ᓱᐴᔫᖅᓯᐅᑦ ᑎᑭᓴᖅᑕᐅᕙᒃᐳᖅ ᓄᓇᓕᖕᓂ ᒐᕙᒪᒃᑯᓐᓂᓗ ᓂᐅᕕᖕᓂᕐᒧᑦ ᐱᓕᕆᕝᕕᒋᔭᑦᑎᓐᓂᑦ 

ᓂᐅᕕᖅᑕᐅᕙᒃᖢᓂ ᐊᕐᕌᒍᑲᓴᑦᑎᐊᒥᒃ ᑐᓐᓂᖅᑯᑕᐅᓚᐅᖅᑳᕋᓂ ᓄᓇᓕᖕᓄᑦ.  ᑕᒪᓐᓇ ᐃᒪᓐᓇ 

ᑐᑭᖃᖅᐳᖅ, ᖃᓄᐃᓕᖓᓂᐊᕋᓱᒋᔭᕗᑦ ᓈᒻᒪᒃᐸᙱᓐᓂᖏᓐᓂᒃ ᐊᑐᖅᑐᖃᓪᓚᕆᖃᑦᑕᖅᑎᓪᓗᒍ ᑕᖅᑮᑦ 

ᐊᕙᓂᓯᒃᑐᒻᒪᕆᐅᕙᖕᓂᖏᓐᓄᑦ ᖃᓄᐃᓕᖓᓛᕋᓱᒋᓂᑦᑎᓐᓂ. ᖃᓄᐃᓕᕙᓪᓕᐊᕙᖕᓂᕆᔭᖏᑦ 

ᓱᐴᔫᖅᓯᐅᒻᒥᒃ ᓂᐅᕐᕈᑎᖃᕐᓂᐅᕙᒃᑐᑦ ᐊᔾᔨᒌᙱᑦᑐᒻᒪᕆᐅᕙᒃᐳᑦ ᑕᒪᓐᓇᓗ ᐊᑲᐅᙱᓕᐅᕈᑎᒋᔭᐅᔪᒥᒃ 

ᐊᖏᒡᓕᕚᓪᓕᖅᑎᑦᑎᓯᒪᑐᐃᓐᓇᖅᖢᓂ. ᐋᖅᑭᒍᓐᓇᐅᑎᒃᓴᑐᐊᑦ ᓱᐴᔫᖅᓯᐅᒻᒥᒃ ᐊᒥᒐᖅᓯᕙᖕᓂᕐᒧᑦ 

ᐅᑯᐊᖑᕗᒃ, ᐊᑐᕐᓗᒍ ᑭᓯᐊᓂ ᓂᐅᕕᖅᑎᒃᑯᑦ ᓄᓇᓕᖕᓂᓘᓐᓃᑦ ᑯᐊᐸᒃᑯᑦ ᓂᐅᕕᖅᓯᒪᔭᖏᑦ ᐊᓯᐊᓂᒃ 

ᐱᔪᖃᒃᑲᓐᓂᓚᐅᙱᓐᓂᖓᓂ, ᐋᖅᑭᒃᓯᔪᖃᕐᓗᓂᓘᓐᓃᑦ ᖃᖓᑕᓲᒃᑰᖅᑎᑦᑎᓂᕐᒥᒃ ᑕᐃᒪᐃᑦᑐᒥᒃ 

ᓂᐅᕐᕈᑎᖃᖃᑦᑕᕈᒪᓂᕐᒧᑦ ᐅᒥᐊᕐᔪᐊᖅ ᑎᑭᓚᐅᙱᓐᓂᖓᓂ. 

 

 


